
ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ‘ਚ ਨਸ਼ੀਲੇ ਪਦਾਰਥਾਂ ਦੇ ਨੈਟਵਰਕ
ਦਾ ਪਰਦਾਫਾਸ਼, ਹੈਰੋਇਨ ਤੇ ਹਥਿਆਰਾਂ ਸਣੇ
9 ਗ੍ਰਿਫਤਾਰ
ਅੰਮ੍ਰਿਤਸਰ ਕਮਿਸ਼ਨਰੇਟ ਪੁਲਿਸ ਨੇ 2 ਗੈਰ-ਕਾਨੂੰਨੀ ਹਥਿਆਰਾਂ ਤੇ
ਨਸ਼ੀਲੇ ਪਦਾਰਥਾਂ ਦੀ ਸਪਲਾਈ ਕਰਨ ਵਾਲੇ ਨੈਟਵਰਕਾਂ ਦਾ
ਪਰਦਾਫਾਸ਼ ਕੀਤਾ ਹੈ। ਪੁਲਿਸ ਵੱਲੋਂ 2 ਨਾਬਾਲਗਾਂ ਸਣੇ 9 ਮੁਲਜ਼ਮਾਂ
ਨੂੰ ਗ੍ਰਿਫਤਾਰ ਵੀ ਕੀਤਾ ਗਿਆ ਹੈ। ਉਨ੍ਹਾਂ ਕੋਲੋਂ – 5 ਗੈਰ-ਕਾਨੂੰਨੀ
ਪਿਸਤੌਲ, 9 ਜ਼ਿੰਦਾ ਕਾਰਤੂਸ ਤੇ 4 ਕਿਲੋ ਹੈਰੋਇਨ ਬਰਾਮਦ ਕੀਤੀ
ਗਈ ਹੈ।
ਉਕਤ ਜਾਣਕਾਰੀ ਡੀਜੀਪੀ ਪੰਜਾਬ ਗੌਰਵ ਯਾਦਵ ਵੱਲੋਂ ਐਕਸ ‘ਤੇ
ਸਾਂਝੀ ਕੀਤੀ ਗਈ ਹੈ। ਪੁਲਿਸ ਵੱਲੋਂ ਫੜੇ ਗਏ ਮੁਲਜ਼ਮਾਂ ਤੋਂ ਪੁੱਛਗਿਛ
ਕੀਤੀ ਜਾ ਰਹੀ ਹੈ ਤੇ ਮੁਲਜ਼ਮਾਂ ਦੇ ਹੋਰ ਸਾਥੀਆਂ ਦੀ ਭਾਲ ਕੀਤੀ ਜਾ
ਰਹੀ ਹੈ ਤੇ ਨਾਲ ਹੀ ਬੈਕਵਰਡ ਤੇ ਫਾਰਵਰਡ ਲਿੰਕਾਂ ਦੀ ਵੀ ਜਾਂਚ
ਕੀਤੀ ਜਾ ਰਹੀ ਹੈ। ਪੰਜਾਬ ਪੁਲਸ ਗੈਰ-ਕਾਨੂੰਨੀ ਹਥਿਆਰਾਂ ਅਤੇ
ਨਸ਼ਾ ਤਸਕਰੀ ਦੇ ਨੈੱਟਵਰਕਾਂ ਨੂੰ ਖ਼ਤਮ ਕਰਨ ਅਤੇ ਇੱਕ ਸੁਰੱਖਿਅਤ
ਤੇ ਨਸ਼ਾ ਮੁਕਤ ਪੰਜਾਬ ਨੂੰ ਯਕੀਨੀ ਬਣਾਉਣ ਲਈ ਵਚਨਬੱਧ ਹੈ।
ਪੰਜਾਬ

ਮਾਈਕ੍ਰੋਸਾਫਟ ਦਾ ਗਲੋਬਲ ਆਊਟੇਜ ਖ਼ਤਮ,
24 ਘੰਟਿਆਂ ਤੋਂ ਵੱਧ ਠੱਪ ਰਹਿਣ ਮਗਰੋਂ
ਸੇਵਾਵਾਂ ਬਹਾਲ
ਮਾਈਕ੍ਰੋਸਾਫਟ ਯੂਜ਼ਰਸ ਲਈ 24 ਘੰਟਿਆਂ ਤੋਂ ਵੀ ਵੱਧ ਸਮੇਂ ਦੀ
ਪਰੇਸ਼ਾਨੀ ਤੋਂ ਬਾਅਦ ਹੁਣ ਵੱਡੀ ਰਾਹਤ ਭਰੀ ਖ਼ਬਰ ਸਾਹਮਣੇ ਆਈ
ਹੈ। ਕੰਪਨੀ ਦੀਆਂ ਕਈ ਅਹਿਮ ਸੇਵਾਵਾਂ ਵਿੱਚ ਆਈ ਆਲਮੀ
ਤਕਨੀਕੀ ਖ਼ਰਾਬੀ (ਗਲੋਬਲ ਆਊਟੇਜ) ਨੂੰ ਹੁਣ ਪੂਰੀ ਤਰ੍ਹਾਂ ਦੂਰ ਕਰ
ਦਿੱਤਾ ਗਿਆ ਹੈ।
ਦੱਸਣਯੋਗ ਹੈ ਕਿ ਵੀਰਵਾਰ ਯਾਨੀ 12 ਨਵੰਬਰ 2026 ਤੋਂ ਦੁਨੀਆ
ਭਰ ਦੇ ਯੂਜ਼ਰਸ ਨੂੰ ਮਾਈਕ੍ਰੋਸਾਫਟ ਦੀਆਂ ਸੇਵਾਵਾਂ ਵਰਤਣ ਵਿੱਚ
ਭਾਰੀ ਦਿੱਕਤਾਂ ਦਾ ਸਾਹਮਣਾ ਕਰਨਾ ਪਿਆ ਸੀ। ਇਸ ਤਕਨੀਕੀ
ਵਿਘਨ ਕਾਰਨ ਯੂਜ਼ਰਸ ਨੂੰ ਈ-ਮੇਲ ਭੇਜਣ ਅਤੇ ਪ੍ਰਾਪਤ ਕਰਨ,
ਕੈਲੰਡਰ ਦੀ ਵਰਤੋਂ ਕਰਨ ਅਤੇ ਆਨਲਾਈਨ ਮੀਟਿੰਗਾਂ ਵਿੱਚ ਜੁੜਨ
ਵਿੱਚ ਵੱਡੀ ਸਮੱਸਿਆ ਆਈ।

ਮਾਈਕ੍ਰੋਸਾਫਟ ਦਾ ਗਲੋਬਲ ਆਊਟੇਜ ਖ਼ਤਮ, 24 ਘੰਟਿਆਂ ਤੋਂ ਵੱਧ ਠੱਪ ਰਹਿਣ
ਮਗਰੋਂ ਸੇਵਾਵਾਂ ਬਹਾਲ (ਜਾਰੀ)

ਮਾਈਕ੍ਰੋਸਾਫਟ ਦੀਆਂ ਇਨ੍ਹਾਂ ਸੇਵਾਵਾਂ ‘ਤੇ ਨਿਰਭਰ ਦੁਨੀਆ ਭਰ ਦੇ
ਕਰੋੜਾਂ ਯੂਜ਼ਰਸ ਦੇ ਰੋਜ਼ਾਨਾ ਦੇ ਕੰਮ ਪ੍ਰਭਾਵਿਤ ਹੋਏ। ਖ਼ਾਸ ਕਰਕੇ ਉਨ੍ਹਾਂ
ਦਫ਼ਤਰਾਂ ਅਤੇ ਕਾਰਪੋਰੇਟ ਅਦਾਰਿਆਂ ਵਿੱਚ ਜ਼ਿਆਦਾ ਪਰੇਸ਼ਾਨੀ
ਦੇਖਣ ਨੂੰ ਮਿਲੀ, ਜਿੱਥੇ ਦਫ਼ਤਰੀ ਕੰਮਕਾਜ ਲਈ ਮੁੱਖ ਤੌਰ ‘ਤੇ
ਆਊਟਲੁੱਕ ਅਤੇ ਟੀਮਜ਼ ਦੀ ਵਰਤੋਂ ਕੀਤੀ ਜਾਂਦੀ ਹੈ।
ਮਾਈਕ੍ਰੋਸਾਫਟ ਵਿੱਚ ਆਈ ਇਸ ਤਕਨੀਕੀ ਖ਼ਾਮੀ ਦਾ ਅਸਰ ਕਿੰਨਾ
ਵਿਆਪਕ ਸੀ, ਇਸ ਦਾ ਅੰਦਾਜ਼ਾ ਇਸੇ ਗੱਲ ਤੋਂ ਲਗਾਇਆ ਜਾ
ਸਕਦਾ ਹੈ ਕਿ ਆਊਟੇਜ ਟਰੈਕ ਕਰਨ ਵਾਲੇ ਪਲੇਟਫਾਰਮ ‘ਤੇ
ਸ਼ਿਕਾਇਤਾਂ ਦਾ ਹੜ੍ਹ ਆ ਗਿਆ। ਦੁਨੀਆ ਭਰ ਦੇ ਯੂਜ਼ਰਸ ਨੇ
ਮਾਈਕ੍ਰੋਸਾਫਟ ਦੀਆਂ ਵੱਖ-ਵੱਖ ਸੇਵਾਵਾਂ ਠੱਪ ਹੋਣ ਨੂੰ ਲੈ ਕੇ ਲਗਾਤਾਰ
ਰਿਪੋਰਟ ਕੀਤਾ। ਨਿਊਯਾਰਕ ਦੇ ਸਮੇਂ ਅਨੁਸਾਰ ਦੁਪਹਿਰ ਲਗਭਗ 1
ਵਜੇ ਤੱਕ ਯੂਜ਼ਰਸ ਦੀਆਂ ਸ਼ਿਕਾਇਤਾਂ ਦਾ ਅੰਕੜਾ 2 ਲੱਖ ਦੇ ਅੰਕੜੇ
ਨੂੰ ਪਾਰ ਕਰ ਗਿਆ ਸੀ।
ਹਾਲਾਂਕਿ ਬਾਅਦ ਵਿੱਚ ਆਊਟਲੁੱਕ ਅਤੇ ਕੋਪਾਇਲਟ ਨੂੰ ਲੈ ਕੇ ਆਉਣ
ਵਾਲੀਆਂ ਸ਼ਿਕਾਇਤਾਂ ਵਿੱਚ ਕੁਝ ਕਮੀ ਜ਼ਰੂਰ ਦਰਜ ਕੀਤੀ ਗਈ, ਪਰ
ਇਸ ਦਾ ਇਹ ਮਤਲਬ ਨਹੀਂ ਸੀ ਕਿ ਸਾਰੀਆਂ ਸੇਵਾਵਾਂ ਪੂਰੀ ਤਰ੍ਹਾਂ
ਸ਼ੁਰੂ ਹੋ ਗਈਆਂ ਸਨ। ਯੂਜ਼ਰਸ ਨੂੰ ਕਾਫ਼ੀ ਸਮੇਂ ਤੱਕ ਵੱਖ-ਵੱਖ ਐਪਸ
ਦੀ ਵਰਤੋਂ ਕਰਨ ਵਿੱਚ ਰੁਕਾਵਟਾਂ ਦਾ ਸਾਹਮਣਾ ਕਰਨਾ ਪਿਆ।
ਕੰਪਨੀ ਨੇ ਦੁਨੀਆ ਭਰ ਵਿੱਚ ਆਪਣੀਆਂ ਸੇਵਾਵਾਂ ਨੂੰ ਮੁੜ ਆਮ
ਵਾਂਗ ਕਰਨ ਲਈ ਕਈ ਪੱਧਰਾਂ ‘ਤੇ ਤੇਜ਼ੀ ਨਾਲ ਕੰਮ ਕੀਤਾ। ਇਸ
ਪ੍ਰਕਿਰਿਆ ਤਹਿਤ ਤਕਨੀਕੀ ਖ਼ਾਮੀਆਂ ਨੂੰ ਦੂਰ ਕਰਨ ਲਈ ਸਿਸਟਮ
ਵਿੱਚ ਕਈ ਅਹਿਮ ਬਦਲਾਅ ਅਤੇ ਸੁਧਾਰ ਕੀਤੇ ਗਏ। ਇਸ ਤੋਂ
ਇਲਾਵਾ ਨੈੱਟਵਰਕ ਟ੍ਰੈਫਿਕ ਨੂੰ ਬਦਲਵੇਂ ਰਸਤਿਆਂ (ਰੂਟਾਂ) ਵੱਲ
ਮੋੜਿਆ ਗਿਆ ਅਤੇ ਸਰਵਰਾਂ ਦੀ ਸਮਰੱਥਾ ਨੂੰ ਵੀ ਵਧਾਇਆ
ਗਿਆ। ਮਾਈਕ੍ਰੋਸਾਫਟ ਨੇ ਆਪਣੇ ਸਿਸਟਮ ਨੂੰ ਮੁੜ ਸਥਿਰ ਕਰਨ
ਲਈ ਇਨ੍ਹਾਂ ਵਿਸ਼ੇਸ਼ ਉਪਾਵਾਂ ਰਾਹੀਂ ਕੰਮ ਕੀਤਾ, ਜਿਸ ਤੋਂ ਬਾਅਦ ਹੁਣ
ਕੰਪਨੀ ਨੇ ਪੁਸ਼ਟੀ ਕੀਤੀ ਹੈ ਕਿ ਸਾਰੀਆਂ ਪ੍ਰਭਾਵਿਤ ਸੇਵਾਵਾਂ ਪੂਰੀ ਤਰ੍ਹਾਂ
ਬਹਾਲ ਹੋ ਚੁੱਕੀਆਂ ਹਨ।
ਇਸ ਵੱਡੇ ਵਿਘਨ ਤੋਂ ਬਾਅਦ ਮਾਈਕ੍ਰੋਸਾਫਟ ਨੇ ਦੁਨੀਆ ਭਰ ਦੇ
ਯੂਜ਼ਰਸ ਨੂੰ ਹੋਈ ਅਸੁਵਿਧਾ ਲਈ ਜਨਤਕ ਤੌਰ ‘ਤੇ ਮਾਫ਼ੀ ਵੀ ਮੰਗੀ
ਸੀ, ਜਿਸ ਕਾਰਨ ਈ-ਮੇਲ, ਟੀਮਜ਼, ਕੋਪਾਇਲਟ ਅਤੇ ਹੋਰ
ਮਾਈਕ੍ਰੋਸਾਫਟ 365 ਟੂਲਜ਼ ਦੀ ਪਹੁੰਚ (ਐਕਸੈੱਸ) ਰੁਕ ਗਈ ਸੀ।

ਮਾਈਕ੍ਰੋਸਾਫਟ ਦਾ ਗਲੋਬਲ ਆਊਟੇਜ ਖ਼ਤਮ, 24 ਘੰਟਿਆਂ ਤੋਂ ਵੱਧ ਠੱਪ ਰਹਿਣ
ਮਗਰੋਂ ਸੇਵਾਵਾਂ ਬਹਾਲ (ਜਾਰੀ)

ਕੰਪਨੀ ਨੇ ਆਪਣੇ ਸੋਸ਼ਲ ਮੀਡੀਆ ਪਲੇਟਫਾਰਮ ‘ਐਕਸ’ ‘ਤੇ ਇੱਕ
ਪੋਸਟ ਸਾਂਝੀ ਕਰਦਿਆਂ ਕਿਹਾ, “ਇਸ ਘਟਨਾ ਕਾਰਨ ਸਾਡੇ ਗਾਹਕਾਂ
ਅਤੇ ਭਾਈਵਾਲਾਂ (ਪਾਰਟਨਰਜ਼) ਨੂੰ ਜੋ ਪਰੇਸ਼ਾਨੀ ਝੱਲਣੀ ਪਈ ਹੈ,
ਉਸ ਲਈ ਸਾਨੂੰ ਬੇਹੱਦ ਅਫ਼ਸੋਸ ਹੈ। ਅਸੀਂ ਭਲੀ-ਭਾਂਤ ਜਾਣਦੇ ਹਾਂ ਕਿ
ਉਹ ਸਾਡੀਆਂ ਸੇਵਾਵਾਂ ‘ਤੇ ਕਿੰਨਾ ਭਰੋਸਾ ਕਰਦੇ ਹਨ ਅਤੇ ਅਸੀਂ
ਆਪਣੀ ਇਸ ਜ਼ਿੰਮੇਵਾਰੀ ਨੂੰ ਬਹੁਤ ਗੰਭੀਰਤਾ ਨਾਲ ਲੈਂਦੇ ਹਾਂ।”
ਵਿਸ਼ਵ

ਤੀਰਥ ਯਾਤਰਾ ਦੀ ਬੱਸ ਹੋਈ ਹਾਦਸੇ ਦਾ
ਸ਼ਿਕਾਰ, 4 ਸ਼ਰਧਾਲੂਆਂ ਦੀ ਹੋਈ ਮੌਤ, ਮੌਕੇ
‘ਤੇ ਮਚੀ ਹਫੜਾ-ਦਫੜੀ
ਤਰਨ ਤਾਰਨ ਵਿੱਚ ਸ਼ਨੀਵਾਰ ਸ਼ਾਮ ਕਰੀਬ 4 ਵਜੇ ਨੈਸ਼ਨਲ
ਹਾਈਵੇ-54 ‘ਤੇ ਸ਼ਰਧਾਲੂਆਂ ਨੂੰ ਲੈ ਕੇ ਜਾ ਰਹੀਆਂ ਦੋ ਬੱਸਾਂ ਆਹਮੋ-
ਸਾਹਮਣੇ ਟਕਰਾ ਗਈਆਂ। ਮੁੱਢਲੀ ਜਾਣਕਾਰੀ ਅਨੁਸਾਰ ਇਸ ਹਾਦਸੇ
ਵਿੱਚ 4 ਸ਼ਰਧਾਲੂਆਂ ਦੀ ਮੌਤ ਹੋ ਗਈ ਹੈ ਅਤੇ ਇੱਕ ਦਰਜਨ ਤੋਂ ਵੱਧ
ਲੋਕ ਜ਼ਖਮੀ ਹੋਏ ਹਨ।
ਦੋਵੇਂ ਬੱਸਾਂ ਇੱਕ ਤੀਰਥ ਯਾਤਰਾ ਯੋਜਨਾ ਤਹਿਤ ਯਾਤਰੀਆਂ ਨੂੰ ਲੈ ਕੇ
ਜਾ ਰਹੀਆਂ ਸਨ। ਦੱਸਿਆ ਜਾ ਰਿਹਾ ਹੈ ਕਿ ਬੱਸਾਂ ਵਿੱਚ ਕੁੱਲ 37 ਦੇ
ਕਰੀਬ ਲੋਕ ਸਵਾਰ ਸਨ।
ਇਹ ਸ਼ਰਧਾਲੂ ਅੰਮ੍ਰਿਤਸਰ ਸਥਿਤ ਸ੍ਰੀ ਹਰਿਮੰਦਰ ਸਾਹਿਬ ਦੇ ਦਰਸ਼ਨ
ਕਰਕੇ ਵਾਪਸ ਪਰਤ ਰਹੇ ਸਨ। ਨੌਸ਼ਹਿਰਾ ਨੇੜੇ, ਇੱਕ ਮੋਟਰਸਾਈਕਲ
ਨੂੰ ਬਚਾਉਣ ਦੀ ਕੋਸ਼ਿਸ਼ ਦੌਰਾਨ ਇੱਕ ਬੱਸ ਦਾ ਸੰਤੁਲਨ ਵਿਗੜ
ਗਿਆ।
ਬੱਸ ਡਿਵਾਈਡਰ ਪਾਰ ਕਰਕੇ ਸਾਹਮਣੇ ਤੋਂ ਆ ਰਹੀ ਦੂਜੀ ਬੱਸ ਨਾਲ
ਟਕਰਾ ਗਈ। ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਦੋਵਾਂ ਬੱਸਾਂ ਦੇ
ਅਗਲੇ ਹਿੱਸੇ ਬੁਰੀ ਤਰ੍ਹਾਂ ਨੁਕਸਾਨੇ ਗਏ।
ਮੁੱਢਲੀ ਜਾਣਕਾਰੀ ਮੁਤਾਬਕ, ਇੱਕ ਬੱਸ ਦੇ ਸਾਹਮਣੇ ਅਚਾਨਕ ਇੱਕ
ਮੋਟਰਸਾਈਕਲ ਆ ਗਿਆ।

ਤੀਰਥ ਯਾਤਰਾ ਦੀ ਬੱਸ ਹੋਈ ਹਾਦਸੇ ਦਾ ਸ਼ਿਕਾਰ, 4 ਸ਼ਰਧਾਲੂਆਂ ਦੀ ਹੋਈ ਮੌਤ,
ਮੌਕੇ ‘ਤੇ ਮਚੀ ਹਫੜਾ-ਦਫੜੀ (ਜਾਰੀ)

ਉਸ ਨੂੰ ਬਚਾਉਣ ਦੀ ਕੋਸ਼ਿਸ਼ ਵਿੱਚ ਡਰਾਈਵਰ ਨੇ ਵਾਹਨ ਤੋਂ ਕਾਬੂ
ਗੁਆ ਦਿੱਤਾ। ਬੱਸ ਡਿਵਾਈਡਰ ਪਾਰ ਕਰਕੇ ਦੂਜੇ ਪਾਸੇ ਚਲੀ ਗਈ,
ਜਿੱਥੇ ਉਹ ਸਾਹਮਣੇ ਤੋਂ ਆ ਰਹੀ ਇੱਕ ਹੋਰ ਬੱਸ ਨਾਲ ਟਕਰਾ ਗਈ।
ਆਹਮੋ-ਸਾਹਮਣੇ ਹੋਈ ਇਸ ਟੱਕਰ ਵਿੱਚ ਦੋਵਾਂ ਬੱਸਾਂ ਦੇ ਅਗਲੇ ਹਿੱਸੇ
ਬੁਰੀ ਤਰ੍ਹਾਂ ਨੁਕਸਾਨੇ ਗਏ। ਬੱਸਾਂ ਵਿੱਚ ਸਵਾਰ ਯਾਤਰੀ ਜ਼ਖਮੀ ਹੋ
ਗਏ ਅਤੇ ਮੌਕੇ ‘ਤੇ ਚੀਕ-ਚਿਹਾੜਾ ਮੱਚ ਗਿਆ। ਸਥਾਨਕ ਲੋਕ ਤੁਰੰਤ
ਮਦਦ ਲਈ ਪਹੁੰਚੇ ਅਤੇ ਬੱਸਾਂ ਦੇ ਅੰਦਰ ਫਸੇ ਯਾਤਰੀਆਂ ਨੂੰ ਬਾਹਰ
ਕੱਢਣਾ ਸ਼ੁਰੂ ਕੀਤਾ।
ਸ਼ੁਰੂਆਤੀ ਰਿਪੋਰਟਾਂ ਅਨੁਸਾਰ 4 ਸ਼ਰਧਾਲੂਆਂ ਦੀ ਮੌਤ ਹੋ ਗਈ ਹੈ,
ਜਦਕਿ ਇੱਕ ਦਰਜਨ ਤੋਂ ਵੱਧ ਲੋਕ ਜ਼ਖਮੀ ਦੱਸੇ ਜਾ ਰਹੇ ਹਨ। ਬੱਸਾਂ
ਵਿੱਚ ਲਗਭਗ 37 ਲੋਕ ਸਵਾਰ ਸਨ। ਪੁਲਿਸ ਅਤੇ ਸਥਾਨਕ ਲੋਕਾਂ
ਨੇ ਜ਼ਖਮੀਆਂ ਨੂੰ ਹਸਪਤਾਲ ਪਹੁੰਚਾਇਆ। ਮ੍ਰਿਤਕਾਂ ਅਤੇ ਜ਼ਖਮੀਆਂ
ਦੀ ਪਛਾਣ ਕਰਨ ਅਤੇ ਹੋਰ ਵੇਰਵੇ ਇਕੱਠੇ ਕਰਨ ਦੀ ਕੋਸ਼ਿਸ਼ ਕੀਤੀ ਜਾ
ਰਹੀ ਹੈ।
ਦੋਵੇਂ ਬੱਸਾਂ ਪੰਜਾਬ ਸਰਕਾਰ ਦੁਆਰਾ ਸ਼ੁਰੂ ਕੀਤੀ ਗਈ ਇੱਕ ਤੀਰਥ
ਯਾਤਰਾ ਯੋਜਨਾ ਤਹਿਤ ਸ਼ਰਧਾਲੂਆਂ ਨੂੰ ਲੈ ਕੇ ਜਾ ਰਹੀਆਂ ਸਨ।
ਯਾਤਰੀ ਅੰਮ੍ਰਿਤਸਰ ਵਿੱਚ ਸ੍ਰੀ ਹਰਿਮੰਦਰ ਸਾਹਿਬ ਵਿਖੇ ਮੱਥਾ ਟੇਕ ਕੇ
ਵਾਪਸ ਪਰਤ ਰਹੇ ਸਨ। ਇਹ ਘਟਨਾ ਤਰਨ ਤਾਰਨ ਦੇ ਨੌਸ਼ਹਿਰਾ ਨੇੜੇ
ਵਾਪਰੀ।
ਹਾਦਸੇ ਦੀ ਸੂਚਨਾ ਪੁਲਿਸ ਹਾਦਸੇ ਦੇ ਕਾਰਨਾਂ ਅਤੇ ਦੋਵਾਂ ਬੱਸਾਂ ਵਿੱਚ
ਸਵਾਰ ਯਾਤਰੀਆਂ ਦੀ ਗਿਣਤੀ ਦੀ ਜਾਂਚ ਕਰ ਰਹੀ ਹੈ।
ਪੰਜਾਬ

ਅਬੋਹਰ ‘ਚ ਨਸ਼ੀਲੀਆਂ ਗੋਲੀਆਂ ਸਮੇਤ
ਨਾਬਾਲਗ ਕਾਬੂ, 150 ਪੱਤੇ ਬਰਾਮਦ
ਇਹ ਘਟਨਾ ਅਬੋਹਰ ਦੇ ਸਰਕੂਲਰ ਰੋਡ 'ਤੇ ਗਲੀ ਨੰਬਰ 1 ਵਿੱਚ
ਵਾਪਰੀ। ਰਿਪੋਰਟਾਂ ਅਨੁਸਾਰ, ਸ਼ਨੀਵਾਰ ਦੁਪਹਿਰ ਨੂੰ ਤਿੰਨ ਨੌਜਵਾਨ
ਸੜਕ 'ਤੇ ਇੱਕ ਮੋਟਰਸਾਈਕਲ 'ਤੇ ਸਵਾਰ ਹੋ ਕੇ ਜਾ ਰਹੇ ਸਨ। ਉਨ੍ਹਾਂ
ਦੀ ਮੋਟਰ ਸਾਈਕਲ ਇੱਕ ਹੋਰ ਆ ਰਹੀ ਬਾਈਕ ਨਾਲ ਟਕਰਾ ਗਈ।
ਜਿਸ ਨਾਲ ਦੋਵੇਂ ਵਾਹਨ ਨੁਕਸਾਨੇ ਗਏ। ਹਾਦਸੇ ਦੀ ਆਵਾਜ਼ ਸੁਣ ਕੇ
ਸਥਾਨਕ ਲੋਕਾਂ ਦੀ ਭੀੜ ਮੌਕੇ 'ਤੇ ਇਕੱਠੀ ਹੋ ਗਈ।

▲0.03% ▼1.89% ▼0.20% ▼0.91% ▼0.40% ▲0.21%

ਮਨਰੰੋਜਨ ਿਵਸ਼ੇਸ਼ ਿਫ਼ਲਮੀ ਦਨੁੀਆ ਿਸਨਮੇਾ, ਿਸਤਾਰੇ ਅਤ ੇਕਲਾਿਸਕ ਿਫ਼ਲਮ�

ਨਾਇਕਾ ਪ੍ਰੋਫ਼ਾਈਲ

ਮਾਧੁਰੀ ਦੀਕਸ਼ਿਤ: ਸਿਨੇਮਾ ਦੇ ਪਰਦੇ ਤੋਂ ਦਰਸ਼ਕਾਂ ਦੇ ਦਿਲਾਂ ਤੱਕ ਦਾ ਸਫ਼ਰ
ਮਾਧੁਰੀ ਦੀਕਸ਼ਿਤ ਭਾਰਤੀ ਸਿਨੇਮਾ ਦੇ ਸੁਨਹਿਰੀ ਇਤਿਹਾਸ ਵਿੱਚ ਆਪਣੀ ਬੇਜੋੜ ਅਦਾਕਾਰੀ,
ਸ਼ਾਨ ਅਤੇ ਸਦਾਬਹਾਰ ਚਮਕ ਸਦਕਾ ਅੱਜ ਦਰਸ਼ਕਾਂ ਦੇ ਦਿਲਾਂ 'ਤੇ ਰਾਜ ਕਰ ਰਹੀ ਹੈ। ਉਸ ਨੇ
ਆਪਣੇ ਹਰ ਕਿਰਦਾਰ ਵਿੱਚ ਅਜਿਹੀ ਰੂਹ ਫੂਕੀ ਹੈ ਜਿਸ ਨੇ ਉਸ ਨੂੰ ਸਮਕਾਲੀ ਸਿਨੇਮਾ ਦੀ ਸਭ
ਤੋਂ ਚਹੇਤੀ ਅਤੇ ਭਰੋਸੇਯੋਗ ਅਦਾਕਾਰਾ ਬਣਾ ਦਿੱਤਾ ਹੈ। ਕਈ ਪੀੜ੍ਹੀਆਂ ਦੇ ਸਿਨੇਮਾ ਪ੍ਰੇਮੀਆਂ
ਵਿੱਚ ਉਸ ਦੀ ਫੈਨ ਫਾਲੋਇੰਗ ਬੇਮਿਸਾਲ ਹੈ ਅਤੇ ਉਸ ਦੀ ਹਰ ਨਵੀਂ ਪੇਸ਼ਕਸ਼ ਦਾ ਸਿਨੇਮਾ ਪ੍ਰੇਮੀ
ਬੇਸਬਰੀ ਨਾਲ ਇੰਤਜ਼ਾਰ ਕਰਦੇ ਹਨ। ਉਸ ਦੀ ਅਦਾਕਾਰੀ ਵਿੱਚ ਸੁਭਾਵਿਕਤਾ ਅਤੇ ਡੂੰਘਾਈ ਦੀ
ਅਦਭੁੱਤ ਮਹਿਕ ਮਿਲਦੀ ਹੈ।
ਮਾਧੁਰੀ ਦੀਕਸ਼ਿਤ ਦਾ ਜਨਮ 1967 ਦੇ ਦੌਰ ਵਿੱਚ ਇੱਕ ਸੁਹਿਰਦ ਪਰਿਵਾਰ ਵਿੱਚ ਹੋਇਆ।
ਉਸ ਦੇ ਮਾਪਿਆਂ ਨੇ ਉਸ ਨੂੰ ਬਚਪਨ ਤੋਂ ਹੀ ਉੱਚੀ ਸਿੱਖਿਆ ਅਤੇ ਕਲਾ ਪ੍ਰਤੀ ਉਤਸ਼ਾਹਿਤ
ਕੀਤਾ। ਸਕੂਲ ਅਤੇ ਕਾਲਜ ਦੀ ਪੜ੍ਹਾਈ ਦੌਰਾਨ ਹੀ ਉਸ ਅੰਦਰ ਕਲਾ, ਥੀਏਟਰ ਅਤੇ ਸਟੇਜ
ਪ੍ਰਤੀ ਗੂੜ੍ਹੀ ਦਿਲਚਸਪੀ ਪੈਦਾ ਹੋ ਗਈ ਸੀ। ਉਹ ਹਮੇਸ਼ਾ ਆਪਣੀ ਸਖ਼ਤ ਮਿਹਨਤ ਅਤੇ
ਨਿਵੇਕਲੀ ਸੋਚ ਸਦਕਾ ਸਾਥੀਆਂ ਵਿੱਚ ਵੱਖਰੀ ਨਜ਼ਰ ਆਉਂਦੀ ਸੀ।
ਸਿਨੇਮਾ ਦੇ ਵੱਡੇ ਪਰਦੇ 'ਤੇ ਕਦਮ ਰੱਖਣ ਤੋਂ ਪਹਿਲਾਂ ਮਾਧੁਰੀ ਦੀਕਸ਼ਿਤ ਨੇ ਮਾਡਲਿੰਗ ਅਤੇ
ਥੀਏਟਰ ਦੇ ਖੇਤਰ ਵਿੱਚ ਆਪਣੇ ਹੁਨਰ ਨੂੰ ਤਰਾਸ਼ਿਆ। ਉਸ ਦੇ ਮੁੱਢਲੇ ਸੰਘਰਸ਼ ਨੇ ਉਸ ਨੂੰ
ਧਰਾਤਲ ਨਾਲ ਜੋੜ ਕੇ ਰੱਖਿਆ। ਜਦੋਂ ਉਸ ਨੇ ਆਪਣੀ ਪਹਿਲੀ ਫ਼ਿਲਮ ਨਾਲ ਕੈਮਰੇ ਸਾਹਮਣੇ
ਡੈਬਿਊ ਕੀਤਾ ਤਾਂ ਆਲੋਚਕਾਂ ਨੇ ਉਸ ਦੀ ਕੁਦਰਤੀ ਦਿੱਖ ਅਤੇ ਭਾਵਪੂਰਤ ਸੰਵਾਦ ਅਦਾਇਗੀ ਦੀ
ਖ਼ੂਬ ਸ਼ਲਾਘਾ ਕੀਤੀ। ਉਸ ਦੀ ਪਹਿਲੀ ਕਾਮਯਾਬੀ ਨੇ ਸਾਬਤ ਕਰ ਦਿੱਤਾ ਕਿ ਉਹ ਲੰਬੀ ਰੇਸ ਦੀ
ਘੋੜੀ ਹੈ।
ਆਪਣੇ ਕਰੀਅਰ ਦੇ ਆਰੰਭਕ ਦੌਰ ਵਿੱਚ ਹੀ ਮਾਧੁਰੀ ਦੀਕਸ਼ਿਤ ਨੇ ਰਵਾਇਤੀ ਕਿਰਦਾਰਾਂ ਦੀ ਥਾਂ
ਗੰਭੀਰ ਅਤੇ ਅਰਥਪੂਰਨ ਕਹਾਣੀਆਂ ਦੀ ਚੋਣ ਕੀਤੀ। ਉਸ ਨੇ ਇਹ ਸਿੱਧ ਕੀਤਾ ਕਿ ਇੱਕ
ਮਹਿਲਾ ਅਦਾਕਾਰਾ ਸਿਰਫ਼ ਗਲੈਮਰ ਤੱਕ ਸੀਮਤ ਨਹੀਂ ਹੁੰਦੀ, ਸਗੋਂ ਕਹਾਣੀ ਦੀ ਧੁਰੀ ਬਣ ਕੇ
ਪੂਰੀ ਫ਼ਿਲਮ ਨੂੰ ਆਪਣੇ ਮੋਢਿਆਂ 'ਤੇ ਚੁੱਕ ਸਕਦੀ ਹੈ।

ਮਾਧੁਰੀ ਦੀਕਸ਼ਿਤ

✦ ਸਿਨੇਮਾ ਆਰਕਾਈਵ ✦

ਸਫ਼ਰ ਤੇ ਪ੍ਰਾਪਤੀਆਂ

ਮਾਧੁਰੀ ਦੀਕਸ਼ਿਤ: ਵੱਡੀਆਂ ਫ਼ਿਲਮਾਂ ਤੇ ਸਫ਼ਲਤਾ ਦਾ ਸਿਖ਼ਰ
ਉਸ ਦੀ ਸਕ੍ਰੀਨ ਪ੍ਰੈਜ਼ੈਂਸ ਨੇ ਦਰਸ਼ਕਾਂ ਨੂੰ ਸਿਨੇਮਾ ਹਾਲਾਂ ਵਿੱਚ ਬੰਨ੍ਹ ਕੇ ਰੱਖ ਦਿੱਤਾ।
ਸਫ਼ਲਤਾ ਦੀਆਂ ਪੌੜੀਆਂ ਚੜ੍ਹਦਿਆਂ ਮਾਧੁਰੀ ਦੀਕਸ਼ਿਤ ਨੇ ਇੱਕ ਤੋਂ ਬਾਅਦ ਇੱਕ ਸੁਪਰਹਿੱਟ
ਫ਼ਿਲਮਾਂ ਦੇ ਕੇ ਬਾਕਸ ਆਫ਼ਿਸ 'ਤੇ ਨਵੇਂ ਕੀਰਤੀਮਾਨ ਸਥਾਪਿਤ ਕੀਤੇ। ਉੱਘੇ ਨਿਰਦੇਸ਼ਕਾਂ
ਅਤੇ ਮੋਹਰੀ ਕਲਾਕਾਰਾਂ ਨਾਲ ਉਸ ਦੀ ਅਦਾਕਾਰੀ ਦੀ ਜੁਗਲਬੰਦੀ ਨੇ ਦਰਸ਼ਕਾਂ ਦਾ ਭਰਪੂਰ
ਮਨੋਰੰਜਨ ਕੀਤਾ। ਉਸ ਨੇ ਰੋਮਾਂਟਿਕ, ਕਾਮੇਡੀ ਅਤੇ ਗੰਭੀਰ ਸਮਾਜਿਕ ਮੁੱਦਿਆਂ 'ਤੇ
ਆਧਾਰਿਤ ਫ਼ਿਲਮਾਂ ਵਿੱਚ ਆਪਣੇ ਹਰ ਰੂਪ ਨੂੰ ਬਾਖੂਬੀ ਨਿਭਾਇਆ ਅਤੇ ਹਰ ਵਰਗ ਦੇ
ਦਰਸ਼ਕਾਂ ਦੀ ਪ੍ਰਸ਼ੰਸਾ ਖੱਟੀ।
ਸਿਨੇਮਾ ਪ੍ਰੇਮੀਆਂ ਵੱਲੋਂ ਉਸ ਦੇ ਨਿਭਾਏ ਕਿਰਦਾਰਾਂ ਨੂੰ ਹਮੇਸ਼ਾ ਯਾਦਗਾਰੀ ਮੰਨਿਆ ਜਾਂਦਾ ਹੈ।
ਉਸ ਦੀਆਂ ਕਈ ਫ਼ਿਲਮਾਂ ਨੇ ਰਾਸ਼ਟਰੀ ਅਤੇ ਕੌਮਾਂਤਰੀ ਪੱਧਰ 'ਤੇ ਵੱਡੇ ਪੁਰਸਕਾਰ ਜਿੱਤੇ।
ਉਸ ਦੀ ਕਲਾਕਾਰੀ ਨੂੰ ਸਨਮਾਨਿਤ ਕਰਦਿਆਂ ਵੱਕਾਰੀ ਫ਼ਿਲਮ ਐਵਾਰਡਾਂ ਨਾਲ ਨਿਵਾਜਿਆ
ਗਿਆ। ਉਸ ਦੇ ਗੀਤਾਂ ਅਤੇ ਸੰਵਾਦਾਂ ਨੇ ਸੰਗੀਤ ਜਗਤ ਵਿੱਚ ਵੀ ਧੂਮ ਮਚਾਈ ਅਤੇ ਕਰੋੜਾਂ
ਸਰੋਤਿਆਂ ਦੀ ਪਸੰਦ ਬਣੇ।
ਅਦਾਕਾਰੀ ਦੇ ਨਾਲ ਨਾਲ ਮਾਧੁਰੀ ਦੀਕਸ਼ਿਤ ਸਮਾਜਿਕ ਭਲਾਈ ਅਤੇ ਲੋਕ-ਹਿਤੈਸ਼ੀ ਕਾਰਜਾਂ
ਵਿੱਚ ਵੀ ਸਰਗਰਮ ਯੋਗਦਾਨ ਪਾਉਂਦੀ ਰਹੀ ਹੈ। ਉਹ ਨੌਜਵਾਨ ਕੁੜੀਆਂ ਲਈ ਇੱਕ
ਪ੍ਰੇਰਨਾਦਾਇਕ ਸ਼ਖ਼ਸੀਅਤ ਹੈ ਜੋ ਆਤਮ-ਵਿਸ਼ਵਾਸ, ਦ੍ਰਿੜ੍ਹਤਾ ਅਤੇ ਸਵੈ-ਮਾਣ ਨਾਲ ਅੱਗੇ
ਵਧਣ ਦਾ ਸੁਨੇਹਾ ਦਿੰਦੀ ਹੈ। ਉਸ ਦਾ ਨਿਮਰ ਸੁਭਾਅ ਅਤੇ ਆਪਣੇ ਪ੍ਰਸ਼ੰਸਕਾਂ ਪ੍ਰਤੀ ਅਥਾਹ
ਸਤਿਕਾਰ ਉਸ ਦੀ ਸ਼ਖ਼ਸੀਅਤ ਨੂੰ ਹੋਰ ਵੀ ਚਾਰ ਚੰਨ ਲਾਉਂਦਾ ਹੈ।
ਅੱਜ ਮਾਧੁਰੀ ਦੀਕਸ਼ਿਤ ਭਾਰਤੀ ਸਿਨੇਮਾ ਦੇ ਅਸਮਾਨ ਵਿੱਚ ਉਹ ਚਮਕਦਾ ਸਿਤਾਰਾ ਹੈ ਜਿਸ
ਦੀ ਕਲਾ ਅਤੇ ਪ੍ਰਤਿਭਾ ਆਉਣ ਵਾਲੀਆਂ ਪੀੜ੍ਹੀਆਂ ਲਈ ਮਾਰਗ-ਦਰਸ਼ਨ ਕਰਦੀ ਰਹੇਗੀ।
ਇੱਕ ਸਾਧਾਰਨ ਸ਼ੁਰੂਆਤ ਤੋਂ ਉੱਠ ਕੇ ਸਿਨੇਮਾ ਦੇ ਸਿਖਰ 'ਤੇ ਪਹੁੰਚਣ ਦਾ ਉਸ ਦਾ ਸਫ਼ਰ ਇਹ
ਦਰਸਾਉਂਦਾ ਹੈ ਕਿ ਸਮਰਪਣ ਅਤੇ ਸੱਚੀ ਲਗਨ ਨਾਲ ਕੋਈ ਵੀ ਮੁਕਾਮ ਹਾਸਲ ਕੀਤਾ ਜਾ
ਸਕਦਾ ਹੈ। ਉਹ ਸੱਚਮੁੱਚ ਭਾਰਤੀ ਪਰਦੇ ਦੀ ਮਾਣਮੱਤੀ 'ਨਾਇਕਾ' ਹੈ।

ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ‘ਚ ਨਸ਼ੀਲੇ ਪਦਾਰਥਾਂ ਦੇ
ਨੈ ਟਵਰਕ ਦਾ ਪਰਦਾਫਾਸ਼, ਹੈਰੋਇਨ
ਤੇ

ਦੇਸ਼ • ਦਿੱਲੀ

ਡਾ. ਅਰਵਿੰਦ ਸ਼ਰਮਾ ਨੇ  ਦਿੱਲੀ ‘ਚ
ਕੇਂਦਰੀ ਗ੍ਰਹਿ ਮੰਤਰੀ ਅਮਿਤ ਸ਼ਾਹ

ਵਿਦੇਸ਼

ਤੀਰਥ ਯਾਤਰਾ ਦੀ ਬੱਸ ਹੋਈ ਹਾਦਸੇ
ਦਾ ਸ਼ਿਕਾਰ, 4 ਸ਼ਰਧਾਲੂਆਂ ਦੀ ਹੋਈ

ਸਮਾਜ

ਗੀਤਾਂ ਦਾ ਵਣਜਾਰਾ ਬਾਬੂ ਸਿੰਘ ਮਾਨ

ਸਫ਼ਾ 1 ਸਫ਼ਾ 5 ਸਫ਼ਾ 1 ਸਫ਼ਾ 2

ਹੀਰ ਵਾਰਿਸ ਸ਼ਾਹ
ਹਿੱਸਾ 9

31. ਰਾਂਝਾ: ਭਾਬੀ ਰਿਜ਼ਕ ਉਦਾਸ ਜਾਂ ਹੋ ਟੁਰਿਆ, ਹੁਣ ਕਾਸ ਨੂੰ
ਘੇਰ ਕੇ ਠਗਦੀਆਂ ਹੋ। ਪਹਿਲਾਂ ਸਾੜ ਕੇ ਜੀਉ ਨਿਮਾਣੜੇ ਦਾ,
ਪਿੱਛੋਂ ਮਲਮਾਂ ਲਾਵਣੇ ਲਗਦੀਆਂ ਹੋ। ਭਾਈ ਸਾਕ ਸਨ ਸੋ ਤੁਸਾਂ
ਵੱਖ ਕੀਤੇ, ਤੁਸੀਂ ਸਾਕ ਕੀ ਸਾਡੀਆਂ ਲਗਦੀਆਂ ਹੋ। ਅਸੀਂ ਕੋਝੜੇ
ਰੂਪ ਕਰੂਪ ਵਾਲੇ, ਤੁਸੀਂ ਜੋਬਨ ਦੀਆ ਨਈਂ ਵਗਦੀਆਂ ਹੋ। ਅਸਾਂ
ਆਬ ਤੇ ਤੁਆਮ ਹਰਾਮ ਕੀਤਾ, ਤੁਸੀਂ ਠਗਣੀਆਂ ਸਾਰੜੇ
ਜੱਗਦੀਆਂ ਹੋ। ਵਾਰਿਸ ਸ਼ਾਹ ਇਕੱਲੜੇ ਕੀ ਕਰਨਾ, ਤੁਸੀਂ ਸਤ
ਇਕੱਠੀਆਂ ਵਗਦੀਆਂ ਹੋ।
32. ਰਾਂਝੇ ਦਾ ਮਸੀਤ ਵਿੱਚ ਪੁੱਜਣਾ: ਵਾਹ ਲਾਇ ਰਹੇ ਭਾਈ
ਭਾਬੀਆਂ ਭੀ, ਰਾਂਝਾ ਰੁਠ ਹਜ਼ਾਰਿਉਂ ਧਾਇਆ ਏ। ਭੁਖ ਨੰਗ ਨੂੰ
ਝਾਗ ਕੇ ਪੰਧ ਕਰਕੇ, ਰਾਤੀਂ ਵਿੱਚ ਮਸੀਤ ਦੇ ਆਇਆ ਏ। ਹੱਥ
ਵੰਝਲੀ ਪਕੜ ਕੇ ਰਾਤ ਅੱਧੀ, ਰਾਂਝੇ ਮਜ਼ਾ ਭੀ ਖ਼ੂਬ ਬਣਾਇਆ
ਏ। ਰੰਨ ਮਰਦ ਨਾ ਪਿੰਡ ਵਿੱਚ ਰਿਹਾ ਕੋਈ, ਸਭਾ ਗਿਰਦ ਮਸੀਤ
ਦੇ ਆਇਆ ਏ। ਵਾਰਿਸ ਸ਼ਾਹ ਮੀਆਂ ਪੰਡ ਝਗੜਿਆਂ ਦੀ, ਪਿੱਛੋਂ
ਮੁੱਲਾਂ ਮਸੀਤ ਦਾ ਆਇਆ ਏ।
33. ਮਸੀਤ ਦੀ ਸਿਫ਼ਤ: ਮਸਜਿਦ ਬੈਤੁਲ-ਅਤੀਕ ਮਿਸਾਲ
ਆਹੀ, ਖ਼ਾਨਾ ਕਾਅਬਿਉਂ ਡੌਲ ਉਤਾਰਿਆ ਨੇ। ਗੋਇਆ ਅਕਸਾ
ਦੇ ਨਾਲ ਦੀ ਭੈਣ ਦੂਈ, ਸ਼ਾਇਦ ਸੰਦਲੀ ਨੂਰ ਉਸਾਰਿਆ ਨੇ।
ਪੜ੍ਹਨ ਫ਼ਾਜ਼ਿਲ ਦਰਸ ਦਰਵੇਸ਼ ਮੁਫ਼ਤੀ, ਖ਼ੂਬ ਕੱਢੀ ਇਲਹਾਨਿ-
ਪੁਰਕਾਰਿਆ ਨੇ। ਤਾਅਲੀਲ ਮੀਜ਼ਾਨ ਤੇ ਸਰਫ਼ ਵਾਹੀ, ਸਰਫ਼
ਮੀਰ ਭੀ ਯਾਦ ਪੁਕਾਰਿਆ ਨੇ। ਕਾਜ਼ੀ ਕੁਤਬ ਤੇ ਕਨਜ਼ ਅਨਵਾਹ
ਚੌਦਾਂ, ਮਸਊਦੀਆਂ ਜਿਲਦ ਸਵਾਰਿਆ ਨੇ। ਖ਼ਾਨੀ ਨਾਲ
ਮਜਮੂਆ ਸੁਲਤਾਨੀਆਂ ਦੇ, ਅਤੇ ਹੈਰਤੁਲ-ਫ਼ਿਕਾ ਨਵਾਰਿਆ ਨੇ।
ਫ਼ਤਵ ਬਰਹਿਨਾ ਮਨਜ਼ੂਮ ਸ਼ਾਹਾਂ, ਨਾਲ ਜ਼ਬਦੀਆਂ ਹਿਫ਼ਜ਼
ਕਰਾਰਿਆ ਨੇ। ਮਾਰਜ਼ੁਲ ਨਬੁਵਤਾਂ ਅਤੇ ਫ਼ਲਾਸਿਆਂ ਤੋਂ, ਰੌਜ਼ੇ
ਨਾਲ ਇਖ਼ਲਾਸ ਪਸਾਰਿਆ ਨੇ। ਜ਼ੱਰਾਦੀਆਂ ਦੇ ਨਾਲ ਸ਼ਰਾ ਮੁੱਲਾਂ,
ਜ਼ਿਨਜਾਨੀਆਂ ਨਹਿਵ ਨਤਾਰਿਆ ਨੇ। ਕਰਨ ਹਿਫ਼ਜ਼ ਕੁਰਾਨ
ਤਫ਼ਸੀਰ ਦੌਰਾਂ, ਗ਼ੈਰ ਸ਼ਰਾ ਨੂੰ ਦੁੱਰਿਆਂ ਮਾਰਿਆ ਨੇ।

ਅਗਲਾ ਹਿੱਸਾ ਕੱਲ੍ਹ, ਏਸੇ ਥਾਂ

ਅਬੋਹਰ ‘ਚ ਨਸ਼ੀਲੀਆਂ ਗੋਲੀਆਂ ਸਮੇਤ ਨਾਬਾਲਗ ਕਾਬੂ, 150 ਪੱਤੇ ਬਰਾਮਦ
(ਜਾਰੀ)

ਪੰਜਾਬ ਵਿੱਚ ਨਸ਼ਾ ਤਸਕਰ ਹੁਣ ਪੁਲਿਸ ਤੋਂ ਬਚਣ ਲਈ ਨਾਬਾਲਗਾਂ
ਦੀ ਵਰਤੋਂ ਕਰ ਰਹੇ ਹਨ। ਤਾਜ਼ਾ ਮਾਮਲਾ ਫਾਜ਼ਿਲਕਾ ਜ਼ਿਲ੍ਹੇ  ਦੇ ਅਬੋਹਰ
ਤੋਂ ਸਾਹਮਣੇ ਆਇਆ ਹੈ। ਜਿੱਥੇ ਸ਼ਨੀਵਾਰ ਦੁਪਹਿਰ ਨੂੰ ਸੁਚੇਤ
ਸਥਾਨਕ ਲੋਕਾਂ ਨੇ ਇੱਕ ਨਾਬਾਲਗ ਨੂੰ ਵੱਡੀ ਮਾਤਰਾ ਵਿੱਚ
ਪਾਬੰਦੀਸ਼ੁਦਾ ਨਸ਼ੀਲੇ ਪਦਾਰਥਾਂ ਦੇ ਕੈਪਸੂਲਾਂ ਸਣੇ ਕਾਬੂ ਕੀਤਾ। ਉਸ
ਕੋਲੋਂ ਪ੍ਰੀਗਾਬਾਲਿਨ 300 ਮਿਲੀਗ੍ਰਾਮ ਕੈਪਸੂਲ ਦੀਆਂ 150 ਤੋਂ ਵੱਧ
ਪੱਟੀਆਂ ਬਰਾਮਦ ਕੀਤੀਆਂ ਗਈਆਂ।
ਭੀੜ ਇਕੱਠੀ ਹੁੰਦੀ ਦੇਖ ਕੇ, ਬਾਈਕ ਸਵਾਰ ਤਿੰਨੇ ਨੌਜਵਾਨ ਘਬਰਾ
ਗਏ। ਗੁਆਂਢ ਦੇ ਰਹਿਣ ਵਾਲੇ ਸੰਜੇ ਸਿੰਗਲਾ ਨੇ ਮੌਕੇ ‘ਤੇ ਹੀ ਇੱਕ
ਨਾਬਾਲਗ ਨੂੰ ਫੜ ਲਿਆ। ਸੰਜੇ ਸਿੰਗਲਾ ਦਾ ਇਲਜ਼ਾਮ ਹੈ ਕਿ ਉਸ
ਦੇ ਦੋ ਸਾਥੀਆਂ ਨੇ ਨਾਬਾਲਗ ਨੂੰ ਛੁਡਾਉਣ ਦੀ ਕੋਸ਼ਿਸ਼ ਵਿੱਚ ਉਸ
ਨਾਲ ਕੁੱਟਮਾਰ ਵੀ ਕੀਤੀ ਪਰ ਉਸ ਨੇ ਉਸ ਨੂੰ ਜਾਣ ਦੇਣ ਤੋਂ ਇਨਕਾਰ
ਕਰ ਦਿੱਤਾ। ਸਥਿਤੀ ਵਿਗੜਦੀ ਦੇਖ ਕੇ, ਦੋਵੇਂ ਸਾਥੀ ਆਪਣੀ ਬਾਈਕ
ਛੱਡ ਕੇ ਭੱਜ ਗਏ।
ਨਾਬਾਲਗ ਦੀ ਤਲਾਸ਼ੀ ਲੈਣ ‘ਤੇ ਪ੍ਰੀਗਾਬਾਲਿਨ 300 ਮਿਲੀਗ੍ਰਾਮ
ਕੈਪਸੂਲ ਦੀਆਂ 150 ਤੋਂ ਵੱਧ ਪੱਤੇ ਮਿਲੇ। ਸਥਾਨਕ ਲੋਕਾਂ ਨੇ ਤੁਰੰਤ
ਪੁਲਿਸ ਨੂੰ ਸੂਚਿਤ ਕੀਤਾ। ਸਿਟੀ ਪੁਲਿਸ ਸਟੇਸ਼ਨ ਨੰਬਰ 1 ਦੀ
ਪੁਲਿਸ ਮੌਕੇ ‘ਤੇ ਪਹੁੰਚੀ ਅਤੇ ਨਾਬਾਲਗ ਅਤੇ ਬਰਾਮਦ ਕੀਤੇ
ਕੈਪਸੂਲਾਂ ਨੂੰ ਹਿਰਾਸਤ ਵਿੱਚ ਲੈ ਲਿਆ। ਸ਼ੁਰੂਆਤੀ ਜਾਂਚ ਵਿੱਚ ਪਤਾ
ਲੱਗਾ ਹੈ ਕਿ ਨਾਬਾਲਗ ਸੀਡ ਫਾਰਮ ਖੇਤਰ ਦਾ ਰਹਿਣ ਵਾਲਾ ਹੈ।
ਪੁਲਿਸ ਹੁਣ ਜਾਂਚ ਕਰ ਰਹੀ ਹੈ ਕਿ ਉਹ ਨਸ਼ੀਲੇ ਪਦਾਰਥਾਂ ਦੀ ਇਹ
ਖੇਪ ਕਿੱਥੋਂ ਲਿਆਇਆ ਸੀ ਅਤੇ ਉਸਦੇ ਫਰਾਰ ਸਾਥੀ ਕੌਣ ਹਨ।
ਪੰਜਾਬ • ਅੰਮ੍ਰਿਤਸਰ

ਮਹਾਦੇਵ ਸੱਟੇਬਾਜ਼ੀ ਐਪ ਮਾਮਲਾ ‘ਚ
ਅੰਮ੍ਰਿਤਸਰ ਪਹੁੰਚੀ ਸੀਬੀਆਈ, ਅਮਰੀਕੀ
ਨਾਗਰਿਕਾਂ ਨਾਲ ਟੇਕ ਸਪੋਰਟ ਦੇ ਨਾਮ ‘ਤੇ
ਕਰਦੇ ਸਨ ਠੱਗੀ
ਇਲਜ਼ਾ ਹੈ ਕਿ ਇਸ ਗਿਰੋਹ ਨੇ ਖਾਲਸਾ ਕਾਲਜ ਫਾਰ ਵੂਮੈਨ ਦੇ
ਸਾਹਮਣੇ ਸਥਿਤ ਗਲੋਬਲ ਟਾਵਰ ਦੀ ਪਹਿਲੀ ਮੰਜ਼ਿਲ 'ਤੇ ਇੱਕ
ਜਾਅਲੀ ਕਾਲ ਸੈਂਟਰ ਸਥਾਪਤ ਕੀਤਾ ਸੀ। ਉੱਥੋਂ ਉਨ੍ਹਾਂ ਨੇ ਤਕਨੀਕੀ
ਸਹਾਇਤਾ ਪ੍ਰਦਾਨ ਕਰਨ ਦੀ ਆੜ ਵਿੱਚ ਅਮਰੀਕੀ ਨਾਗਰਿਕਾਂ ਨੂੰ
ਨਿਸ਼ਾਨਾ ਬਣਾਇਆ।
ਇੱਕ ਗੈਰ-ਕਾਨੂੰਨੀ ਔਨਲਾਈਨ ਸੱਟੇਬਾਜ਼ੀ ਪਲੇਟਫਾਰਮ ਮਹਾਦੇਵ
ਸੱਟੇਬਾਜ਼ੀ ਐਪ ਮਾਮਲੇ ਦੀ ਜਾਂਚ ਅੰਮ੍ਰਿਤਸਰ ਤੱਕ ਫੈਲ ਗਈ ਹੈ।
ਕੇਂਦਰੀ ਜਾਂਚ ਬਿਊਰੋ ਦੀ ਇੱਕ ਟੀਮ ਨੇ ਦੇਸ਼ ਭਰ ਵਿੱਚ 33 ਥਾਵਾਂ ‘ਤੇ
ਇੱਕੋ ਸਮੇਂ ਛਾਪੇਮਾਰੀ ਕੀਤੀ। ਇਸ ਕਾਰਵਾਈ ਦੇ ਹਿੱਸੇ ਵਜੋਂ,
ਅੰਮ੍ਰਿਤਸਰ ਦੇ ਬਟਾਲਾ ਰੋਡ ਦੇ ਵਸਨੀਕ ਅਕਸ਼ੈ ਮਹਾਜਨ ਦੇ ਘਰ ‘ਤੇ
ਵੀ ਛਾਪਾ ਮਾਰਿਆ ਗਿਆ। ਟੀਮ ਨੇ ਪੈੱਨ ਡਰਾਈਵ, ਹਾਰਡ ਡਿਸਕ
ਅਤੇ ਕੁਝ ਮਹੱਤਵਪੂਰਨ ਦਸਤਾਵੇਜ਼ ਜ਼ਬਤ ਕੀਤੇ। ਅਕਸ਼ੈ ਮਹਾਜਨ
‘ਤੇ ਇੱਕ ਅੰਤਰਰਾਸ਼ਟਰੀ ਸਾਈਬਰ ਧੋਖਾਧੜੀ ਗਿਰੋਹ ਨਾਲ ਜੁੜੇ ਹੋਣ
ਦਾ ਦੋਸ਼ ਹੈ। ਉਹ ਮੈਸਰਜ਼ ਡਿਜੀਕੈਪਸ, ਦ ਫਿਊਚਰ ਆਫ਼ ਡਿਜੀਟਲ
ਨਾਮਕ ਇੱਕ ਕਾਲ ਸੈਂਟਰ ਦੇ ਖਾਤਿਆਂ ਅਤੇ ਤਕਨੀਕੀ ਕਾਰਜਾਂ ਨੂੰ
ਸੰਭਾਲਦਾ ਸੀ।

ਮਹਾਦੇਵ ਸੱਟੇਬਾਜ਼ੀ ਐਪ ਮਾਮਲਾ ‘ਚ ਅੰਮ੍ਰਿਤਸਰ ਪਹੁੰਚੀ ਸੀਬੀਆਈ, ਅਮਰੀਕੀ
ਨਾਗਰਿਕਾਂ ਨਾਲ ਟੇਕ ਸਪੋਰਟ ਦੇ ਨਾਮ ‘ਤੇ ਕਰਦੇ ਸਨ ਠੱਗੀ (ਜਾਰੀ)

ਜਾਂਚ ਦੇ ਅਨੁਸਾਰ, ਗਿਰੋਹ ਦੇ ਮੈਂਬਰਾਂ ਨੇ ਕੰਪਿਊਟਰਾਂ ਅਤੇ ਬੈਂਕ
ਖਾਤਿਆਂ ਤੱਕ ਰਿਮੋਟ ਪਹੁੰਚ ਪ੍ਰਾਪਤ ਕਰਕੇ ਲੋਕਾਂ ਨਾਲ ਧੋਖਾ ਕੀਤਾ।
ਹੁਣ ਤੱਕ ਲਗਭਗ ₹350 ਕਰੋੜ ਕ੍ਰਿਪਟੋਕਰੰਸੀ ਵਾਲੇਟ ਵਿੱਚ
ਟ੍ਰਾਂਸਫਰ ਕੀਤੇ ਗਏ ਹਨ। ਅਕਸ਼ੈ ਮਹਾਜਨ ਅਤੇ ਉਸ ਦਾ ਪਰਿਵਾਰ
ਕਥਿਤ ਤੌਰ ‘ਤੇ ਵਿਦੇਸ਼ ਵਿੱਚ ਜਾ ਰਹੇ ਹਨ। ਸੀਬੀਆਈ ਟੀਮ ਨੇ
ਜਾਂਚ ਲਈ ਉਸ ਦੇ ਘਰ ਤੋਂ ਬਰਾਮਦ ਕੀਤੇ ਡਿਜੀਟਲ ਡਿਵਾਈਸਾਂ
ਅਤੇ ਦਸਤਾਵੇਜ਼ਾਂ ਨੂੰ ਜ਼ਬਤ ਕਰ ਲਿਆ ਹੈ।
ਇਹ ਕਾਰਵਾਈ ਮਹਾਦੇਵ ਔਨਲਾਈਨ ਬੁੱਕ ਐਪ ਦੇ ਮੁੱਖ ਪ੍ਰਮੋਟਰ
ਸੌਰਭ ਚੰਦਰਾਕਰ ਤੋਂ ਪੁੱਛਗਿੱਛ ਤੋਂ ਬਾਅਦ ਕੀਤੀ ਗਈ। ਚੰਦਰਾਕਰ
ਨੂੰ ਹਾਲ ਹੀ ਵਿੱਚ ਓਮਾਨ ਤੋਂ ਭਾਰਤ ਹਵਾਲਗੀ ਕੀਤੀ ਗਈ ਸੀ।
ਪੁੱਛਗਿੱਛ ਵਿੱਚ ਸੱਟੇਬਾਜ਼ੀ ਪੈਨਲ ਆਪਰੇਟਰਾਂ, ਹਵਾਲਾ ਆਪਰੇਟਰਾਂ
ਅਤੇ ਦੇਸ਼ ਭਰ ਵਿੱਚ ਚੱਲ ਰਹੇ ਗੈਰ-ਕਾਨੂੰਨੀ ਲੈਣ-ਦੇਣ ਦੇ ਨੈੱਟਵਰਕ
ਬਾਰੇ ਜਾਣਕਾਰੀ ਸਾਹਮਣੇ ਆਈ। ਜਿਸ ਕਾਰਨ ਸੀਬੀਆਈ ਨੂੰ ਵੱਖ-
ਵੱਖ ਥਾਵਾਂ ਦੀ ਪਛਾਣ ਕਰਨ ਵਿੱਚ ਮਦਦ ਮਿਲੀ।
ਪੰਜਾਬ • ਫਿਰੋਜ਼ਪੁਰ

ਫਿਰੋਜ਼ਪੁਰ ‘ਚ ਸ਼ਹੀਦ ਭਗਤ ਸਿੰਘ ਸਟੇਟ
ਯੂਨੀਵਰਸਿਟੀ ਦੀ ਪਹਿਲੀ ਕਨਵੋਕੇਸ਼ਨ,
ਰਾਜਪਾਲ ਤੇ ਮੁੱਖ ਮੰਤਰੀ ਨੇ ਵੰਡੀਆਂ
ਡਿਗਰੀਆਂ
ਫਿਰੋਜ਼ਪੁਰ ਦੀ ਇਤਿਹਾਸਕ ਧਰਤੀ ਤੇ ਸਥਿਤ ਸ਼ਹੀਦ ਭਗਤ ਸਿੰਘ
ਸਟੇਟ ਯੂਨੀਵਰਸਿਟੀ ਦਾ ਪਹਿਲਾ ਕਨਵੋਕੇਸ਼ਨ ਸਮਾਰੋਹ ਬਹੁਤ ਹੀ
ਸ਼ਾਨਦਾਰ ਅਤੇ ਉਤਸ਼ਾਹਪੂਰਵਕ ਮਾਹੌਲ ਵਿੱਚ ਮਨਾਇਆ ਗਿਆ।
ਜਿਸ ਵਿੱਚ ਸੂਬੇ ਦੇ ਮੁੱਖ ਮੰਤਰੀ ਭਗਵੰਤ ਸਿੰਘ ਮਾਨ ਨੇ ਬਤੌਰ ਵਿਸ਼ੇਸ਼
ਮਹਿਮਾਨ ਸ਼ਿਰਕਤ ਕੀਤੀ। ਰਾਜਪਾਲ ਪੰਜਾਬ ਗੁਲਾਬ ਚੰਦ ਕਟਾਰੀਆ
ਮੁੱਖ ਮਹਿਮਾਨ ਵਜੋਂ ਹਾਜ਼ਿਰ ਹੋਏ।
ਪੰਜਾਬ ਦੇ ਸਰਹੱਦੀ ਜ਼ਿਲ੍ਹੇ  ਫਿਰੋਜ਼ਪੁਰ ਵਿੱਚ ਸਥਿਤ ਸ਼ਹੀਦ ਭਗਤ
ਸਿੰਘ ਸਟੇਟ ਯੂਨੀਵਰਸਿਟੀ ਵਿਖੇ ਅੱਜ ਪਹਿਲਾ ਕਨਵੋਕੇਸ਼ਨ ਸਮਾਰੋਹ
ਆਯੋਜਿਤ ਕੀਤਾ ਗਿਆ। ਪੰਜਾਬ ਦੇ ਰਾਜਪਾਲ ਗੁਲਾਬ ਚੰਦ
ਕਟਾਰੀਆ ਅਤੇ ਮੁੱਖ ਮੰਤਰੀ ਭਗਵੰਤ ਸਿੰਘ ਮਾਨ ਇਸ ਸਮਾਰੋਹ
ਵਿੱਚ ਵਿਸ਼ੇਸ਼ ਮਹਿਮਾਨ ਸਨ। ਉਨ੍ਹਾਂ ਨੇ ਸਮਾਰੋਹ ਦੌਰਾਨ
ਵਿਦਿਆਰਥੀਆਂ ਨੂੰ ਡਿਗਰੀਆਂ ਅਤੇ ਮੈਡਲ ਭੇਟ ਕੀਤੇ।
ਯੂਨੀਵਰਸਿਟੀ ਵੱਲੋਂ ਰਾਜਪਾਲ ਅਤੇ ਮੁੱਖ ਮੰਤਰੀ ਨੂੰ ਸਨਮਾਨਿਤ ਵੀ
ਕੀਤਾ ਗਿਆ।
ਆਪਣੇ ਸੰਬੋਧਨ ਵਿੱਚ ਮੁੱਖ ਮੰਤਰੀ ਭਗਵੰਤ ਮਾਨ ਨੇ ਕਿਹਾ ਕਿ ਸ਼ਹੀਦ
ਭਗਤ ਸਿੰਘ ਸਟੇਟ ਯੂਨੀਵਰਸਿਟੀ ਸਰਹੱਦੀ ਖੇਤਰ ਲਈ ਵਰਦਾਨ
ਹੈ। ਅੱਜ ਤਕਨੀਕੀ ਸਿੱਖਿਆ ਦਾ ਯੁੱਗ ਹੈ ਅਤੇ ਨੌਜਵਾਨਾਂ ਲਈ ਸਮੇਂ
ਦੇ ਨਾਲ ਤਾਲਮੇਲ ਰੱਖਣ ਲਈ ਤਕਨੀਕੀ ਗਿਆਨ ਪ੍ਰਾਪਤ ਕਰਨਾ
ਬਹੁਤ ਜ਼ਰੂਰੀ ਹੈ।
ਉਨ੍ਹਾਂ ਕਿਹਾ ਕਿ ਇਹ ਯੂਨੀਵਰਸਿਟੀ ਵਿਦਿਆਰਥੀਆਂ ਨੂੰ ਅਤੇ
ਵਰਗੀਆਂ ਪ੍ਰੀਖਿਆਵਾਂ ਲਈ ਵੀ ਤਿਆਰ ਕਰਦੀ ਹੈ। 2022 ਵਿੱਚ
ਪੰਜਾਬ ਵਿੱਚ ਸਰਕਾਰ ਬਣਨ ਤੋਂ ਬਾਅਦ ਸਰਕਾਰੀ ਸਕੂਲਾਂ ਦੇ
ਬੁਨਿਆਦੀ ਢਾਂਚੇ ਅਤੇ ਸਿੱਖਿਆ ਦੇ ਮਿਆਰ ਨੂੰ ਬਿਹਤਰ ਬਣਾਉਣ
ਲਈ ਨਿਰੰਤਰ ਯਤਨ ਕੀਤੇ ਗਏ ਹਨ। ਨਤੀਜੇ ਵਜੋਂ 2026 ਵਿੱਚ,
ਸਰਕਾਰੀ ਸਕੂਲਾਂ ਦੇ 882 ਵਿਦਿਆਰਥੀਆਂ ਨੇ ਪ੍ਰੀਖਿਆ ਪਾਸ
ਕੀਤੀ।
ਮੁੱਖ ਮੰਤਰੀ ਨੇ ਫੌਜ ਵਿੱਚ ਨੌਜਵਾਨਾਂ ਦੇ ਘਟਦੇ ਰੁਝਾਨ ‘ਤੇ ਵੀ ਚਿੰਤਾ
ਪ੍ਰਗਟ ਕੀਤੀ। ਉਨ੍ਹਾਂ ਕਿਹਾ ਕਿ ਸਿੱਖ ਰੈਜੀਮੈਂਟ ਵਿੱਚ ਭਰਤੀ ਹੋਣ ਦੇ
ਚਾਹਵਾਨ ਨੌਜਵਾਨਾਂ ਦੀ ਘਾਟ ਹੈ। ਸਰਕਾਰ ਨੌਜਵਾਨਾਂ ਨੂੰ ਫੌਜ ਵਿੱਚ
ਸ਼ਾਮਲ ਹੋਣ ਲਈ ਉਤਸ਼ਾਹਿਤ ਕਰਨ ਲਈ ਕੈਂਪ ਵੀ ਲਗਾ ਰਹੀ ਹੈ।
ਉਨ੍ਹਾਂ ਕਿਹਾ ਕਿ ਇੱਕ ਸਮਾਂ ਸੀ ਜਦੋਂ ਨੌਜਵਾਨ ਵਿਦੇਸ਼ ਜਾਣ ਨੂੰ
ਤਰਜੀਹ ਦਿੰਦੇ ਸਨ, ਪਰ ਇਸ ਦੀ ਬਜਾਏ ਉਨ੍ਹਾਂ ਨੂੰ ਆਪਣੇ ਵਤਨ
ਨਾਲ ਜੁੜੇ ਰਹਿਣਾ ਚਾਹੀਦਾ ਹੈ।
ਸੀਐਮ ਮਾਨ ਨੇ ਕਿਹਾ ਕਿ ਇਹ ਧਰਤੀ ਸਾਡੇ ਲਈ ਕਿਸੇ ਵਰਦਾਨ ਤੋਂ
ਘੱਟ ਨਹੀਂ ਹੈ। ਸਾਨੂੰ ਇੱਥੇ ਰਹਿੰਦਿਆਂ ਆਪਣੀ ਧਰਤੀ ਨੂੰ ਬਿਹਤਰ
ਬਣਾਉਣ ਅਤੇ ਅੱਗੇ ਵਧਣ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ।
ਇਸ ਦੌਰਾਨ, ਰਾਜਪਾਲ ਗੁਲਾਬ ਚੰਦ ਕਟਾਰੀਆ ਨੇ ਵਿਦਿਆਰਥੀਆਂ
ਨੂੰ ਸਿੱਖਿਆ ਪ੍ਰਾਪਤ ਕਰਨ ਅਤੇ ਜ਼ਿੰਦਗੀ ਵਿੱਚ ਵੱਡੇ ਟੀਚੇ ਪ੍ਰਾਪਤ
ਕਰਨ ਦੀ ਅਪੀਲ ਕੀਤੀ। ਉਨ੍ਹਾਂ ਕਿਹਾ ਕਿ ਪੰਜਾਬ ਨੂੰ ਸਿਰਫ਼ ਸਕੂਲੀ
ਸਿੱਖਿਆ ਵਿੱਚ ਹੀ ਨਹੀਂ ਸਗੋਂ ਕਾਲਜ ਅਤੇ ਯੂਨੀਵਰਸਿਟੀ ਪੱਧਰ ‘ਤੇ
ਵੀ ਦੇਸ਼ ਭਰ ਵਿੱਚ ਮੋਹਰੀ ਹੋਣ ਦੀ ਲੋੜ ਹੈ। ਇਸ ਸਮਾਰੋਹ ਵਿੱਚ
ਵਿਦਿਆਰਥੀਆਂ ਅਤੇ ਉਨ੍ਹਾਂ ਦੇ ਪਰਿਵਾਰਾਂ ਵਿੱਚ ਬਹੁਤ ਉਤਸ਼ਾਹ ਸੀ।
ਜਿਸ ਨਾਲ ਇਹ ਡਿਗਰੀਆਂ ਅਤੇ ਤਗਮੇ ਪ੍ਰਾਪਤ ਕਰਨ ਵਾਲਿਆਂ
ਲਈ ਇੱਕ ਯਾਦਗਾਰੀ ਦਿਨ ਬਣ ਗਿਆ।
ਮਨੋ ਰੰਜਨ

ਬਾਬੂ ਸਿੰਘ ਮਾਨ ਮਰਾੜ੍ਹਾਂ ਵਾਲਾ ਪੰਜਾਬੀ ਗੀਤਕਾਰੀ ਦਾ ਅਜਿਹਾ
ਹਸਤਾਖ਼ਰ ਹੈ ਜਿਸ ਦੇ ਗੀਤ ਕਈ ਪੀੜ੍ਹੀਆਂ ਦੇ ਗਾਇਕ ਗਾ ਚੁੱਕੇ ਹਨ
ਅਤੇ ਚਾਰ ਪੀੜ੍ਹੀਆਂ ਦੇ ਸਰੋਤੇ ਸੁਣ ਚੁੱਕੇ ਹਨ।
ਮਾਨ ਆਪਣੀ ਗੀਤਕਾਰੀ ਦੀ ਸ਼ੁਰੂਆਤ ਬਾਰੇ ਬੜੇ ਸਹਿਜ ਨਾਲ
ਦੱਸਦਾ ਹੈ। ਪੰਜਵੀਂ-ਛੇਵੀਂ ਜਮਾਤ ’ਚ ਪੜ੍ਹਦਿਆਂ ਹੀ ਉਹ ਆਪਣੇ
ਆਲੇ-ਦੁਆਲੇ ਵਾਪਰਦੀਆਂ ਨਿੱਕੀਆਂ-ਨਿੱਕੀਆਂ ਘਟਨਾਵਾਂ ਨੂੰ
ਕਾਗਜ਼ ’ਤੇ ਉਤਾਰਨ ਲੱਗ ਗਿਆ ਸੀ। ਮਨ ਵਿੱਚ ਜੋ ਵੀ ਖ਼ਿਆਲ
ਆਉਂਦਾ ਉਸ ਨੂੰ ਟੁੱਟੀ-ਫੁੱਟੀ ਤੁਕਬੰਦੀ ਕਰਕੇ ਲਿਖ ਲੈਂਦਾ। ਕਦੇ-
ਕਦਾਈ ਹਾਣੀਆਂ ਨੂੰ ਸੁਣਾ ਵੀ ਦਿੰਦਾ, ਪਰ ਜ਼ਿਆਦਾਤਰ ਲਿਖਤਾਂ ਨੂੰ
ਆਪਣੇ ਤੱਕ ਹੀ ਸੀਮਿਤ ਰੱਖਦਾ। ਦਸਵੀਂ ਪਾਸ ਕਰਨ ਤੋਂ ਬਾਅਦ ਜਦੋਂ
ਮਾਨ ਬਰਜਿੰਦਰਾ ਕਾਲਜ ਫ਼ਰੀਦਕੋਟ ਵਿਖੇ ਪੜ੍ਹਨ ਲੱਗਿਆ ਤਾਂ ਉੱਥੇ
ਉਸ ਦਾ ਜੀਅ ਨਾ ਲੱਗਿਆ ਤੇ ਉਸ ਦੀ ਕਲਮ ਵੀ ਰੁਕਣ ਲੱਗੀ।
ਪਿੰਡ ਦੇ ਖੁੱਲ੍ਹੇ -ਡੁੱਲ੍ਹੇ  ਮਾਹੌਲ ’ਚੋਂ ਆਇਆ ਮਾਨ ਸ਼ਹਿਰ ਵਸਦੇ ਆਪਣੇ
ਕਿਸੇ ਰਿਸ਼ਤੇਦਾਰਾਂ ਦੇ ਘਰ ਰਹਿੰਦਾ ਸੀ ਤੇ ਉਸ ਲਈ ਸਭ ਕੁਝ ਨਵਾਂ
ਤੇ ਓਪਰਾ ਸੀ। ਪਿੰਡ ਜਾਣ ਦਾ ਕੋਈ ਸਾਧਨ ਵੀ ਨਹੀਂ ਸੀ। ਇੱਕ ਦਿਨ
ਕਿਸੇ ਰਿਸ਼ਤੇਦਾਰ ਨੇ ਨਵਾਂ ਟਰੈਕਟਰ ਲਿਆ ਤੇ ਉਹ ਉਸ ਨੂੰ ਕਾਲਜ
ਮਿਲਣ ਆ ਗਏ। ਮਾਨ ਨੇ ਆਪਣਾ ਅਟੈਚੀ ਚੁੱਕਿਆ ਤੇ ਉਨ੍ਹਾਂ ਨਾਲ
ਹੀ ਪਿੰਡ ਤੁਰ ਗਿਆ। ਘਰਦੇ ਦੇਖ ਕੇ ਹੈਰਾਨ ਹੋਏ ਤਾਂ ਉਸ ਨੇ ਕਿਹਾ
ਕਿ ਸ਼ਹਿਰ ’ਚ ਉਸ ਦਾ ਜੀਅ ਨਹੀਂ ਲੱਗਦਾ, ਪਰ ਘਰਦਿਆਂ ਨੇ ਧੱਕੇ

ਨਾਲ ਦੋ-ਤਿੰਨ ਦਿਨਾਂ ਬਾਅਦ ਫਿਰ ਘੋੜੀ ’ਤੇ ਚੜ੍ਹਾਇਆ ਤੇ
ਫ਼ਰੀਦਕੋਟ ਛੱਡ ਗਏ। ਫਿਰ ਉਸ ਨੇ ਮਨ ’ਚ ਧਾਰ ਲਿਆ ਕੇ ਉਹ
ਚਿੱਤ ਕਰੜਾ ਕਰਕੇ ਰਹੇਗਾ ਤੇ ਪੜ੍ਹੇਗਾ ਵੀ। ਹੌਲੀ-ਹੌਲੀ ਉਸ ਨੇ ਫਿਰ
ਕਲਮ ਚੁੱਕ ਲਈ।
ਕੁਝ ਸਮੇਂ ਬਾਅਦ ਉਨ੍ਹਾਂ ਦੇ ਪਿੰਡ ਮਰਾੜ੍ਹ ਦੇ ਇੱਕ ਚੰਗੇ ਘਰ ਨੇ ਬੱਸ
ਖ਼ਰੀਦ ਲਈ। ਬੱਸ ਦੋ ਘੰਟਿਆਂ ’ਚ ਮਰਾੜ੍ਹਾ ਤੋਂ ਫ਼ਰੀਦਕੋਟ ਪਹੁੰਚਦੀ।
ਰਾਹ ’ਚ ਟਿੱਬੇ ਆਉਂਦੇ ਤਾਂ ਸਾਰੀਆਂ ਸਵਾਰੀਆਂ ਉਤਰ ਕੇ ਧੱਕਾ
ਲਗਾਉਂਦੀਆਂ ਤਾਂ ਬੱਸ ਟਿੱਬਾ ਪਾਰ ਕਰਕੇ ਅੱਗੇ ਵਧਦੀ। ਕਾਲਜ
ਪੜ੍ਹਦਿਆਂ ਉਸ ਨੇ ਇਹ ਸਾਰੀ ਗਾਥਾ ਇੱਕ ਲੇਖ ਦੇ ਰੂਪ ’ਚ ਲਿਖ
ਦਿੱਤੀ ਜੋ ਕਾਲਜ ਦੇ ਰਸਾਲੇ ‘ਬਰਜਿੰਦਰਾ’ (1970) ’ਚ ਛਪਿਆ।
ਇਸ ਲੇਖ ਨੂੰ ਪ੍ਰੋਫੈਸਰਾਂ ਨੇ ਵੀ ਕਾਫ਼ੀ ਪਸੰਦ ਕੀਤਾ। ਇਸ ਚਰਚਾ ਤੋਂ
ਬਾਅਦ ਉਸ ਨੇ ਮਨ ’ਚ ਧਾਰ ਲਿਆ ਕਿ ਪ੍ਰੋਫੈਸਰ ਬਣਾਂਗਾ ਜਿਸ ਦਾ
ਅਸਰ ਉਸ ਦੀਆਂ ਕਾਵਿਕ ਰਚਨਾਵਾਂ ’ਤੇ ਪੈਣ ਲੱਗਾ। ਉਹ ਪੜ੍ਹੇ
ਲਿਖਿਆ ਤੇ ਸ਼ਹਿਰੀ ਪ੍ਰਭਾਵ ਵਾਲੀ ਭਾਸ਼ਾ ’ਚ ਗੀਤ ਤੇ ਗ਼ਜ਼ਲਾਂ
ਲਿਖਣ ਲੱਗਿਆ। ਉਨ੍ਹਾਂ ਦਿਨਾਂ ’ਚ ਕਾਲਜ ਦੇ ਪ੍ਰਿੰਸੀਪਲ ਸ੍ਰੀ ਖੋਸਲਾ
ਨੇ ਕਾਲਜ ’ਚ ਮਾਨ ਦਾ ਕਵਿਤਾ ਪਾਠ ਰਖਵਾਉਣ ਦਾ ਫ਼ੈਸਲਾ ਕੀਤਾ ਤੇ
ਇਸ ਸਮਾਗਮ ਲਈ ਕਾਲਜ ਦੀਆਂ ਸੱਭਿਆਚਾਰਕ ਗਤੀਵਿਧੀਆਂ
ਦੇ ਇੰਚਾਰਜ ਪ੍ਰੋ. ਨਰੂਲਾ ਨੂੰ ਮਿਲਣ ਲਈ ਕਹਿ ਦਿੱਤਾ।
ਪ੍ਰੋ. ਨਰੂਲਾ ਕੋਰਾ-ਕਰਾਰਾ ਜਿਹਾ ਬੰਦਾ ਸੀ। ਮਾਨ ਉਸ ਕੋਲ ਆਪਣੀਆਂ
ਰਚਨਾਵਾਂ ਵਾਲੀ ਡਾਇਰੀ ਲੈ ਕੇ ਗਿਆ ਤਾਂ ਉਸ ਨੂੰ ਕੁਝ ਕਵਿਤਾਵਾਂ
ਸੁਣਾਈਆਂ ਜੋ ਕਾਲਜ ਆ ਕੇ ਲਿਖੀਆਂ ਸਨ। ਪ੍ਰੋਫੈਸਰ ਨੂੰ ਇਹ
ਰਚਨਾਵਾਂ ਪਸੰਦ ਨਾ ਆਈਆਂ ਤੇ ਮਾਨ ਨੂੰ ਕਹਿੰਦਾ, ਫਿਰ ਤੂੰ ਪਿੰਡਾਂ
ਆਲੀ ਗੱਲ ਕਰ।’’ ਇਹ ਸੁਣਦਿਆਂ ਹੀ ਝੱਟ ਮਾਨ ਨੇ ਫੱਟ ਦੇਣੇ ਪੇਂਡੂ
ਰੰਗ ਆਲੇ ਦੋ-ਤਿੰਨ ਗੀਤ ਸੁਣਾ ਦਿੱਤੇ ਜਿਨ੍ਹਾਂ ਨੂੰ ਸੁਣਕੇ ਪ੍ਰੋ. ਨਰੂਲਾ
ਬੜਾ ਖ਼ੁਸ਼ ਹੋਇਆ ਤੇ ਮਾਨ ਨੂੰ ਕਹਿੰਦਾ, ਛੱਡ ਪਰਾਂ ਪ੍ਰੋਫੈਸਰਾਂ ਆਲੀ
ਭਾਸ਼ਾ।’’ ਇਹ ਗੱਲ ਸੁਣ ਕੇ ਮਾਨ ਨੂੰ ਲੱਗਿਆ ਕਿ ਇਹ ਤਾਂ ਬੜਾ
ਸੌਖਾ ਕੰਮ ਏ। ਫਿਰ ਪੇਂਡੂ ਰਹਿਤਲ ਵਾਲੇ ਗੀਤ ਲਿਖਣ ਲੱਗ ਗਿਆ।
ਫਿਰ ਉਸ ਨੇ ਆਪਣੇ ਪਿੰਡ ਦੀ ਸਰਪੰਚੀ ਦੀ ਚੋਣ ਦੇ ਮਾਹੌਲ ਬਾਰੇ
ਇੱਕ ਗੀਤ ਲਿਖਿਆ। ਬਰਜਿੰਦਰਾ ਕਾਲਜ ’ਚ ਹੋਏ ਯੂਥ ਫੈਸਟੀਵਲ
ਦੌਰਾਨ ਜਦੋਂ ਮਾਨ ਨੇ ਇਹ ਗੀਤ ਗਾਇਆ ਤਾਂ ਹਰ ਪਾਸਿਓ ਦਾਦ
ਮਿਲੀ ਤੇ ਗੀਤ ਅੱਵਲ ਵੀ ਆਇਆ। ਇਸ ਪ੍ਰਾਪਤੀ ਨੇ ਉਸ ਦਾ
ਹੌਸਲਾ ਵਧਾਇਆ ਤੇ ਗੀਤ ਲਿਖਣ ਦਾ ਝੱਸ ਹੋਰ ਵਧ ਗਿਆ।
ਬਰਜਿੰਦਰਾ ਕਾਲਜ ਦੇ ਸਾਹਮਣੇ ਸਥਿਤ ਜੇਬੀਟੀ ਸਕੂਲ ਫ਼ਰੀਦਕੋਟ ਦੇ
ਐੱਨ.ਐੱਸ.ਐੱਸ. ਕੈਂਪ ’ਤੇ ਇੱਕ ਵਾਰ ਯਮਲਾ ਜੱਟ ਗਾਉਣ ਆਇਆ।
ਮਾਨ ਨੇ ਆਪਣੇ ਸਾਥੀਆਂ ਨਾਲ ਅਖਾੜਾ ਸੁਣਿਆ ਤੇ ਉਸ ਦੇ ਕਈ
ਗੀਤਾਂ ਦੀਆਂ ਤਰਜ਼ਾਂ ’ਤੇ ਗੀਤ ਲਿਖ ਦਿੱਤੇ। ਉਸ ਦੀ ਵਿਸ਼ੇਸ਼ਤਾ ਇਹ
ਹੈ ਕਿ ਉਸ ਨੇ ਸ਼ੁਰੂ ਤੋਂ ਹੀ ਜੋ ਵੀ ਗੀਤ ਲਿਖਿਆ ਉਸ ਨੂੰ ਵਾਰ-ਵਾਰ
ਗਾਉਂਦਾ ਹੈ ਜਿਸ ਨਾਲ ਵਾਕ ਤੇ ਸ਼ਬਦ ਤਰਾਸ਼ੇ ਜਾਂਦੇ ਹਨ। ਅਜਿਹਾ
ਕਰਨ ਨਾਲ ਉਸ ਦੇ ਗੀਤਾਂ ’ਚ ਰਵਾਨੀ ਤੇ ਸੁਭਾਵਿਕਤਾ ਵਧਣੀ ਸ਼ੁਰੂ ਹੋ
ਗਈ। ਉਸ ਨੇ ਕਿਸੇ ਵੀ ਖ਼ਿਆਲ ਬਾਰੇ ਗੀਤ ਲਿਖਣ ਤੋਂ ਪਹਿਲਾਂ
ਤਰਜ਼ ਬਣਾਉਣ ਦਾ ਅਸੂਲ ਬਣਾ ਲਿਆ ਜੋ ਅੱਜ ਤੱਕ ਜਾਰੀ ਹੈ।
ਬਾਬੂ ਸਿੰਘ ਮਾਨ ਦੱਸਦਾ ਹੈ ਕਿ ਉਸ ਦੇ ਕਾਲਜ ਦੇ ਦਿਨਾਂ ’ਚ ਕਰਤਾਰ
ਸਿੰਘ ਬਲੱਗਣ ਇੱਕ ‘ਕਵਿਤਾ’ ਨਾਂ ਦਾ ਰਸਾਲਾ ਕੱਢਦੇ ਸਨ। ਉਸ ਦੇ
ਹਰ ਅੰਕ ’ਚ ‘ਇਸ ਮਹੀਨੇ ਦਾ ਗੀਤ’ ਸਿਰਲੇਖ ਅਧੀਨ ਇੱਕ ਗੀਤ
ਛਪਦਾ ਸੀ। ਇਸ ਲੜੀ ’ਚ ਉਸ ਵੇਲੇ ਦੇ ਚਰਚਿਤ ਸ਼ਾਇਰ ਗੁਰਦੇਵ
ਮਾਨ, ਨੰਦ ਲਾਲ ਨੂਰਪੁਰੀ, ਸ਼ਿਵ ਕੁਮਾਰ ਬਟਾਲਵੀ ਤੇ ਦੀਪਕ ਜੈਤੋਈ
ਹੋਰਾਂ ਦੇ ਗੀਤ ਹੀ ਜ਼ਿਆਦਾਤਰ ਛਪਦੇ ਸਨ। ਮਾਨ ਨੇ ਵੀ ਉਸ ਰਸਾਲੇ
ਨੂੰ ਇੱਕ ਗੀਤ ਭੇਜਿਆ ਤੇ ਉਹ ਛਪ ਗਿਆ। ਬਲੱਗਣ ਦੀ ਹੱਲਾਸ਼ੇਰੀ
ਵਾਲੀ ਚਿੱਠੀ ਆਈ ਜਿਸ ਰਾਹੀਂ ਉਸ ਨੂੰ ਅੱਗੇ ਤੋਂ ਵੀ ਗੀਤ ਲਿਖਣ ਤੇ
ਭੇਜਣ ਲਈ ਕਿਹਾ। ਜਿਸ ਨਾਲ ਮਾਨ ਦਾ ਹੌਸਲਾ ਬਹੁਤ ਵਧ ਗਿਆ।
ਕੁਝ ਸਮੇਂ ਬਾਅਦ ਫ਼ਰੀਦਕੋਟ ਵਿਖੇ ਹੋਏ ਇੱਕ ਮੁਸ਼ਾਇਰੇ ਦੌਰਾਨ ਮਾਨ
ਦਾ ਕਰਤਾਰ ਸਿੰਘ ਬਲੱਗਣ ਨਾਲ ਮੇਲ ਹੋ ਗਿਆ। ਉਨ੍ਹਾਂ ਕਿਹਾ,
‘‘ਲਿਆ ਤੇਰੇ ਗੀਤਾਂ ਦੀ ਕਿਤਾਬ ਛਪਵਾਉਂਦੇ ਆ।’’ ਜ਼ਮਾਨੇ ਦੇ
ਹਿਸਾਬ ਨਾਲ ਮਾਨ ਲਈ ਇਹ ਬਹੁਤ ਵੱਡੀ ਗੱਲ ਸੀ। ਫਿਰ ਬਲੱਗਣ
ਨੇ ਗੁਰਬਾਜ਼ ਪਬਲਿਸ਼ਿੰਗ ਹਾਊਸ ਅੰਮ੍ਰਿਤਸਰ ਤੋਂ ਮਾਨ ਦੀ ਪਹਿਲੀ
ਕਿਤਾਬ ‘ਗੀਤਾਂ ਦਾ ਵਣਜਾਰਾ’ ਛਪਵਾਈ ਜਿਸ ਨੂੰ ਬਹੁਤ ਹੁੰਗਾਰਾ
ਮਿਲਿਆ। ਇਸ ਤੋਂ ਬਾਅਦ ਉਸ ਦੀ ਗੀਤਕਾਰ ਵਜੋਂ ਪਛਾਣ ਬਣਨੀ
ਸ਼ੁਰੂ ਹੋ ਗਈ।
ਮਾਨ ਦਾ ਕਹਿਣਾ ਹੈ ਕਿ ਉਸ ਦੇ ਸਮਕਾਲੀ ਗੀਤਕਾਰ ਇੱਕੋ ਤਰਜ਼ ’ਤੇ
ਕਈ-ਕਈ ਗੀਤ ਲਿਖ ਦਿੰਦੇ ਸਨ ਤੇ ਗਾਇਕ ਗਾਉਂਦੇ ਵੀ ਰਹੇ ਹਨ,
ਪਰ ਉਸ ਨੇ ਕਦੇ ਵੀ ਇੱਕ ਤਰਜ਼ ’ਤੇ ਇੱਕ ਤੋਂ ਵੱਧ ਗੀਤ ਨਹੀਂ
ਲਿਖਿਆ। ਉਸ ਦੇ ਮਨ ’ਚ ਜਦੋਂ ਵੀ ਕੋਈ ਖ਼ਿਆਲ ਆਉਂਦਾ ਹੈ ਤਾਂ
ਉਹ ਪਹਿਲਾਂ ਗੀਤ ਦੀ ਤਰਜ਼ ਬਣਾਉਂਦਾ ਹੈ ਤੇ ਫਿਰ ਲਿਖਦਾ ਹੈ। ਇਸ
ਵਿਲੱਖਣਤਾ ਕਰਕੇ ਹੀ ਉਸ ਦੇ ਬਹੁਤ ਸਾਰੇ ਗੀਤ ਵੱਖ-ਵੱਖ ਤਰਜ਼ਾਂ ’ਚ
ਵੱਖ-ਵੱਖ ਗਾਇਕਾਂ ਨੇ ਗਾਏ ਹਨ। ਮਿਸਾਲ ਵਜੋਂ ਮਾਨ ਦਾ ਲਿਖਿਆ
ਗੀਤ ‘ਕਾਲਾ ਘੱਗਰਾ ਸੂਫ਼ ਦਾ...’ ਸਭ ਤੋਂ ਪਹਿਲਾਂ 1970 ’ਚ
ਮੁਹੰਮਦ ਸਦੀਕ ਹੋਰਾਂ ਨੇ ਗਾਇਆ। ਫਿਰ 1990 ਦੇ ਆਸ-ਪਾਸ
ਦਿਲਸ਼ਾਦ ਅਖ਼ਤਰ ਨੇ ਗਾਇਆ, ਫਿਰ ਹਰਭਜਨ ਮਾਨ ਨੇ ਗਾਇਆ
ਤੇ ਉਸ ਤੋਂ ਬਾਅਦ ਵੀ ਕੁਝ ਗਾਇਕਾਂ ਨੇ ਗਾਇਆ। ਸਭ ਦੇ ਅੰਦਾਜ਼
ਤੇ ਤਰਜ਼ਾਂ ਵੱਖੋ-ਵੱਖਰੀਆਂ ਸਨ, ਪਰ ਗੀਤ ਉਹੀ ਸੀ ਤੇ ਹਰ ਵਾਰ ਹਿੱਟ
ਵੀ ਹੋਇਆ। ਇਸ ਗੀਤ ਦੇ ਤਜਰਬੇ ਬਾਰੇ ਉਹ ਇੱਕ ਹੋਰ ਗੱਲ ਵੀ
ਕਹਿੰਦਾ ਹੈ ਕਿ ਅਹਿਸਾਸ ਕਦੇ ਪੁਰਾਣਾ ਨਹੀਂ ਹੁੰਦਾ ਬਸ਼ਰਤੇ ਇਸ ਨੂੰ
ਮਾਣਨ ਜਾਂ ਸਿਰਜਣ ਵਾਲਾ ਸਮਰੱਥ ਹੋਵੇ।
ਆਪਣੇ ਗੀਤਾਂ ਬਾਰੇ ਉਹ ਕਹਿੰਦਾ ਹੈ ਕਿ ਉਸ ਦੀ ਹਮੇਸ਼ਾ ਕੋਸ਼ਿਸ਼
ਰਹਿੰਦੀ ਹੈ ਕਿ ਗੀਤ ’ਚੋਂ ਉਹ ਮਨਫ਼ੀ ਰਹੇ ਤੇ ਗੀਤ ਗਾਇਕ ਦਾ ਬਣ
ਜਾਵੇ। ਇਸ ਕਰਕੇ ਉਸ ਦੇ ਜੋ ਗੀਤ ਜ਼ਿਆਦਾ ਹਿੱਟ ਹੋਏ ਹਨ ਉਨ੍ਹਾਂ
’ਚ ਉਹ ਕਿਧਰੇ ਨਜ਼ਰ ਨਹੀਂ ਆਉਂਦਾ ਤੇ ਗੀਤ ਲੋਕਾਂ ਦੇ ਬਣ ਗਏ।
ਮਿਸਾਲ ਵਜੋਂ ਹਰਭਜਨ ਮਾਨ ਦਾ ਗਾਇਆ ਤੇ ਮਾਨ ਦਾ ਲਿਖਿਆ
ਗੀਤ ‘ਮਾਨਾ ਮਰਜਾਣਿਆ ਪਿੱਛੇ ਯਾਦਾਂ ਰਹਿ ਜਾਣੀਆਂ...’, ਹਰਭਜਨ
ਮਾਨ ਦਾ ਗੀਤ ਕਰਕੇ ਜਾਣਿਆ ਜਾਂਦਾ ਹੈ ਨਾ ਕਿ ਬਾਬੂ ਸਿੰਘ ਮਾਨ
ਕਰਕੇ। ਇਸੇ ਤਰ੍ਹਾਂ ਉਹ ‘ਪਿੱਛੇ-ਪਿੱਛੇ ਆਉਂਦਾ ਮੇਰੀ ਪੈੜ ਵੇਂਹਦਾ
ਆਈ, ਮੇਰਾ ਲੌਂਗ ਗੁਆਚਾ ਨਿਗ੍ਹਾ ਮਾਰਦਾ ਆਈ ਵੇ’ ਬਾਰੇ ਗੱਲ
ਕਰਦਾ ਹੈ ਕਿ ਪਤਾ ਨਹੀਂ ਕਿੰਨੇ ਗਾਇਕਾਂ ਨੇ ਇਸ ਨੂੰ ਗਾ ਦਿੱਤਾ। ਕਈ
ਪੈੜ ਨੂੰ ਚਾਲ ਹੀ ਕਹੀ ਜਾਂਦੇ ਨੇ। ਉਸ ਲਈ ਖ਼ੁਸ਼ੀ ਦੀ ਗੱਲ ਇਹ ਹੈ
ਕਿ ਇਹ ਲੋਕਾਂ ਦਾ ਗੀਤ ਬਣ ਚੁੱਕਿਆ ਹੈ।
ਆਪਣੇ ਬੇਹੱਦ ਮਕਬੂਲ ਗੀਤ ‘ਖਾਲੀ ਘੋੜੀ ਹਿਣਕਦੀ...’ ਬਾਰੇ ਮਾਨ
ਨੇ ਦੱਸਿਆ ਕਿ ਇਹ ਗੀਤ ਪਹਿਲਾਂ ਉਸ ਨੇ ਜਗਮੋਹਨ ਕੌਰ ਨੂੰ ਦਿੱਤਾ,

ਗੀਤਾਂ ਦਾ ਵਣਜਾਰਾ ਬਾਬੂ ਸਿੰਘ ਮਾਨ (ਜਾਰੀ)

ਪਰ ਉਸ ਨੂੰ ਸਮਝ ਨਾ ਆਇਆ। ਫਿਰ ਕੁਝ ਸਮੇਂ ਬਾਅਦ ਬੀਬਾ
ਰਣਜੀਤ ਕੌਰ ਨੇ ਗਾਇਆ ਤੇ ਇਸ ਗੀਤ ਦੀ ਦਹਾਕਿਆਂ ਬੱਧੀ ਤੂਤੀ
ਬੋਲਦੀ ਰਹੀ। ਮਾਨ ਕਹਿੰਦਾ ਹੈ ਕਿ ਤਕਰੀਬਨ ਤਿੰਨ ਕੁ ਦਹਾਕੇ
ਪਹਿਲਾਂ ਉਸ ਦੀ ਆਵਾਜ਼ ਖ਼ਰਾਬ ਹੋ ਗਈ ਸੀ ਜਿਸ ਕਾਰਨ ਬਹੁਤ
ਸਾਰੇ ਗੀਤ ਗਾਇਕਾਂ ਨੂੰ ਸਮਝਾ ਨਹੀਂ ਸਕਿਆ। ਜੇਕਰ ਉਹ
ਸਮਝਾਉਣ ਦੇ ਸਮਰੱਥ ਹੁੰਦਾ ਤਾਂ ਉਸ ਦੇ ਗਾਏ ਗੀਤਾਂ ਦੀ ਗਿਣਤੀ
ਹੋਰ ਵੀ ਵੱਡੀ ਹੋ ਜਾਣੀ ਸੀ। ਮਾਨ ਬਿਸਮਿਲ ਫ਼ਰੀਦਕੋਟੀ ਤੋਂ ਬਹੁਤ
ਪ੍ਰਭਾਵਿਤ ਸੀ ਤੇ ਉਸ ਦੀ ਸ਼ਾਇਰੀ ਦਾ ਕਾਇਲ ਰਿਹਾ ਤੇ ਅਕਸਰ ਹੀ
ਉਸ ਨਾਲ ਮੁਲਾਕਾਤਾਂ ਹੁੰਦੀਆਂ ਰਹਿੰਦੀਆਂ। ਬਿਸਮਿਲ ਗ਼ਰੀਬੀ ’ਚ
ਘਿਰਿਆ ਹੋਇਆ ਕਾਮਰੇਡ ਬੰਦਾ ਸੀ ਤੇ ਰਿਕਸ਼ਾ ਚਲਾ ਕੇ ਗੁਜ਼ਾਰਾ
ਕਰਦਾ ਸੀ। ਇੱਕ ਵਾਰ ਉਸ ਨੇ ਬਾਬੂ ਸਿੰਘ ਮਾਨ ਨੂੰ ਇੱਕ ਗੀਤ
ਲਿਖਣ ਲਈ ਮੁੱਖੜਾ ਦਿੱਤਾ;
ਉਹ ਲੱਖ ਯਤਨ ਕਰਨ ਦੇ ਬਾਵਜੂਦ ਇਹ ਗੀਤ ਨਹੀਂ ਲਿਖ ਸਕਿਆ,
ਜਿਸ ਦਾ ਉਸ ਨੂੰ ਸਦਾ ਅਫ਼ਸੋਸ ਰਹੇਗਾ। ਬਿਸਮਿਲ ਨੂੰ ਉਹ ਕਮਾਲ
ਦਾ ਕਵੀ ਮੰਨਦਾ ਹੈ। ਮਾਨ ਦਾ ਕਹਿਣਾ ਹੈ ਕਿ ਕਲਾ ਪਾਗਲਪਣ ਤੋਂ
ਅੱਗੇ ਦਾ ਨਾਮ ਹੈ ਭਾਵ ਅਜਿਹਾ ਜਨੂੰਨ ਜੋ ਆਪਾਂ ਖੋ ਕੇ ਸਿਰਜੀ ਜਾਂਦੀ
ਹੈ। ਹਰ ਤਰ੍ਹਾਂ ਦੀ ਸਿਰਜਣਾ/ਕਲਾ ਅਜਿਹੀ ਬਿਮਾਰੀ ਹੈ ਜੋ ਇਨਸਾਨ
ਦੇ ਮਰਨ ਤੱਕ ਨਾਲ ਰਹਿੰਦੀ ਹੈ। ਉਸ ਦਾ ਮੰਨਣਾ ਹੈ ਕਿ ਚੰਗਾ ਲਿਖਣ
ਲਈ ਮਿਆਰੀ ਕਿਤਾਬਾਂ ਪੜ੍ਹਨੀਆਂ ਬਹੁਤ ਜ਼ਰੂਰੀ ਹਨ, ਇੱਕ ਕਿਤਾਬ
ਪੜ੍ਹਕੇ ਪਾਠਕ ਬਹੁਤ ਸਾਰੇ ਇਨਸਾਨਾਂ ਨੂੰ ਪੜ੍ਹ ਲੈਂਦਾ ਹੈ। ਜਿਸ ਨਾਲ
ਕਲਾ ’ਚ ਬਹੁਤ ਸੁਧਾਰ ਹੁੰਦਾ ਹੈ। ਇਸ ਲਈ ਉਸ ਦੁਆਰਾ ਸਕੂਲ ਤੇ
ਕਾਲਜ ਦੇ ਦਿਨਾਂ ਦੌਰਾਨ ਪੜ੍ਹੀਆਂ ਬੇਥਾਹ ਪੁਸਤਕਾਂ ਅੱਜ ਤੱਕ ਕੰਮ ਆ
ਰਹੀਆਂ ਹਨ।
ਮੁੰਬਈ ਜਾਣ ਬਾਰੇ ਮਾਨ ਨੇ ਦੱਸਿਆ ਕਿ 1986 ’ਚ ਇੱਕ ਵਾਰ
ਇੰਗਲੈਂਡ ਤੋਂ ਆਏ ਇੱਕ ਗਾਇਕ ਦੇ ਗੀਤਾਂ ਦੀ ਰਿਕਾਰਡਿੰਗ ਲਈ
ਉਸ ਦਾ ਮੁੰਬਈ ਜਾਣ ਦਾ ਸਬੱਬ ਬਣਿਆ। ਉਹ ਮੁੰਬਈ ਪਹੁੰਚਿਆ ਤਾਂ
ਸੰਗੀਤਕ ਸਟੂਡੀਓਜ਼ ਵਾਲਿਆਂ ਦੀ ਹੜਤਾਲ ਚੱਲ ਰਹੀ ਸੀ। ਗਾਇਕ
ਨੇ ਕਿਹਾ ਕਿ ਰਿਕਾਰਡਿੰਗ ਕਰਨ ਲਈ ਚਲੋ ਇੰਗਲੈਂਡ ਚੱਲਦੇ ਹਾਂ।
ਸਬੱਬ ਨਾਲ ਮਾਨ ਕੋਲ ਪਾਸਪੋਰਟ ਹੈ ਸੀ। ਦੂਸਰੇ ਦਿਨ ਹੀ ਵੀਜ਼ਾ ਲੈ
ਲਿਆ ਤੇ ਲੰਡਨ ਜਾਣ ਬਾਰੇ ਜਦੋਂ ਪ੍ਰਸਿੱਧ ਗਾਇਕ ਮਹਿੰਦਰ ਕਪੂਰ ਨੂੰ
ਪਤਾ ਲੱਗਿਆ ਤਾਂ ਉਹ ਕਹਿੰਦਾ ਮੈਂ ਵੀ ਗੀਤ ਰਿਕਾਰਡ ਕਰ
ਲਿਆਵਾਂਗਾ ਨਾਲ ਹੀ ਲੰਡਨ ਚੱਲਦਾ ਹਾਂ। ਮਾਨ ਹੁਰੀ ਮੁੰਬਈ ਤੋਂ ਹੀ
ਸਾਜਿੰਦੇ ਲੈ ਕੇ ਲੰਡਨ ਚਲੇ ਗਏ ਤੇ ਪੰਜ ਤਾਰਾ ਹੋਟਲ ’ਚ ਠਹਿਰ ਗਏ।
ਉਨ੍ਹਾਂ ਕਿਸੇ ਗੋਰੇ ਦਾ ਸਟੂਡੀਓ ਬੁੱਕ ਕਰ ਲਿਆ, ਪਰ ਮਾਨ ਕੋਲ ਕੋਈ
ਗੀਤ ਲਿਖਿਆ ਨਹੀਂ ਹੋਇਆ ਸੀ ਤੇ ਦੋ ਦਿਨ ਲੰਘਣ ਦੇ ਬਾਵਜੂਦ
ਉਸ ਨੂੰ ਕੋਈ ਗੀਤ ਨਾ ਔੜਿਆ। ਫਿਰ ਮਾਨ ਨੇ ਆਪਣੇ ਸਾਊਥਹਾਲ
ਵਸਦੇ ਇੱਕ ਦੋਸਤ ਨੂੰ ਫੋਨ ਕੀਤਾ ਕਿ ਉੁਹ ਸੈਂਟਰਲ ਲੰਡਨ ਦੇ ਇੱਕ
ਹੋਟਲ ’ਚ ਠਹਿਰੇ ਹੋਏ ਹਨ। ਗੀਤ ਰਿਕਾਰਡ ਕਰਨੇ ਨੇ, ਪਰ ਉੁਸ ਤੋਂ
ਕੋਈ ਗੀਤ ਲਿਖਿਆ ਨਹੀਂ ਜਾ ਰਿਹਾ। ਮਾਨ ਨਾਲ ਮਹਿੰਦਰ ਕਪੂਰ
ਹੋਰੀ ਵੀ ਦੋਸਤ ਦੇ ਘਰ ਚਲੇ ਗਏ। ਮਾਨ ਨੇ ਅਗਲੇ ਦਿਨ ਹੀ ਦੋ
ਗੀਤ ਲਿਖ ਦਿੱਤੇ ਤੇ ਤਰਜ਼ਾਂ ਵੀ ਸੁਣਾ ਦਿੱਤੀਆਂ। ਉਹ ਸਟੂਡੀਓ ਆ
ਗਏ ਤੇ ਗੀਤਾਂ ਦੀ ਰਿਕਾਰਡਿੰਗ ਸ਼ੁਰੂ ਹੋ ਗਈ। ਇੱਕ ਗੀਤ ਰਿਕਾਰਡ
ਹੋ ਜਾਂਦਾ ਤੇ ਮਾਨ ਅਗਲਾ ਗੀਤ ਲਿਖ ਦਿੰਦਾ। ਇਸ ਤਰ੍ਹਾਂ ਲਗਾਤਾਰ
18 ਘੰਟਿਆਂ ’ਚ 8 ਗੀਤ ਰਿਕਾਰਡ ਕਰਵਾਏ। ਸਾਰੇ ਗੀਤ ਹੀ ਸੁਪਰ
ਹਿੱਟ ਰਹੇ। ਸਟੂਡੀਓ ਦੇ ਮਾਲਕ ਗੋਰੇ ਨੇ ਜਦੋਂ ਆਪਣੀ ਜੀਵਨੀ ਲਿਖੀ
ਤਾਂ ਉਸ ਨੇ ਬਾਬੂ ਸਿੰਘ ਮਾਨ ਦੀ ਇਸ ਯਾਦਗਾਰੀ ਰਿਕਾਰਡਿੰਗ ਦਾ
ਵਿਸ਼ੇਸ਼ ਜ਼ਿਕਰ ਕੀਤਾ।
ਬੌਲੀਵੁੱਡ ’ਚ ਗੀਤਕਾਰ ਵਜੋਂ ਪ੍ਰਵੇਸ਼ ਕਰਨ ਬਾਰੇ ਮਾਨ ਦਾ ਕਿੱਸਾ ਬੜਾ
ਰੋਚਕ ਹੈ। ਉਸ ਦਾ ਲਿਖਿਆ ਗੀਤ ‘ਲਾਈ ਵੀ ਨਾ ਗਈ ਤੇ ਨਿਭਾਈ
ਵੀ ਨਾ ਗਈ...’ ਸ਼ਾਹਰੁਖ ਖਾਨ ਦੀ ਹਿੰਦੀ ਫਿਲਮ ‘ਚਲਤੇ-ਚਲਤੇ’ ’ਚ
ਸ਼ਾਮਲ ਕਰ ਲਿਆ ਗਿਆ। ਜਦੋਂ ਉਸ ਨੂੰ ਪਤਾ ਲੱਗਿਆ ਤਾਂ ਉੱਘੇ
ਵਿਅੰਗਕਾਰ ਰਾਜਿੰਦਰ ਸਿੰਘ ਆਤਿਸ਼ ਨਾਲ ਸੰਪਰਕ ਕੀਤਾ। ਆਤਿਸ਼
ਬੌਲੀਵੁੱਡ ਦੇ ਗੀਤਕਾਰਾਂ ਦੀ ਐਸੋਸੀਏਸ਼ਨ ਦਾ ਜਨਰਲ ਸਕੱਤਰ ਸੀ।
ਉਸ ਨੂੰ ਫਿਲਮ ਵਾਲਿਆਂ ਨਾਲ ਗੱਲ ਕਰਨ ਦੀ ਬਾਬੂ ਸਿੰਘ ਮਾਨ ਨੇ
ਅਥਾਰਿਟੀ ਦੇ ਦਿੱਤੀ। ਗੀਤ ਦਾ ਮਾਮਲਾ ਉੱਠਣ ਤੋਂ ਬਾਅਦ ਫਿਲਮ
ਰੁਕ ਗਈ। ਗੱਲਬਾਤ ਚੱਲੀ ਤੇ ਆਤਿਸ਼ ਨੇ ਆਖ਼ਿਰਕਾਰ ਦੋ ਲੱਖ
ਰੁਪਏ ’ਚ ਗੱਲ ਨਿਬੇੜ ਦਿੱਤੀ। ਕੁਝ ਦਿਨਾਂ ਬਾਅਦ ਬਾਬੂ ਸਿੰਘ ਮਾਨ
ਨੂੰ ਆਤਿਸ਼ ਦਾ ਫੋਨ ਆਇਆ ਕਿ ਉਨ੍ਹਾਂ ਦੀ ਐਸੋਸੀਏਸ਼ਨ ਵਾਲੇ
ਕਲੇਸ਼ ਪਾਈ ਬੈਠੇ ਨੇ ਕਿ ਉਨ੍ਹਾਂ ਨੂੰ ਤਾਂ ਇੱਕ ਗੀਤ ਦੇ 10 ਹਜ਼ਾਰ
ਰੁਪਏ ਮਸਾਂ ਮਿਲਦੇ ਨੇ ਤੇ ਇੱਕ ਬਾਹਰ ਦਾ ਬੰਦਾ ਇੱਕ ਗੀਤ ਦਾ ਦੋ
ਲੱਖ ਲੈ ਗਿਆ।
ਗੀਤਕਾਰਾਂ ਨੂੰ ਸਾਹਿਤਕਾਰ ਮੰਨਣ ਬਾਰੇ ਮਾਨ ਦਾ ਕਹਿਣਾ ਹੈ ਕਿ ਉਸ
ਨੂੰ ਅੱਜ ਤੱਕ ਪਤਾ ਨਹੀਂ ਲੱਗਿਆ ਕਿ ਕਿਸੇ ਲੇਖਕ ਨੂੰ ਸਾਹਿਤਕਾਰ
ਵਜੋਂ ਪ੍ਰਵਾਨਗੀ ਦੇਣ ਵਾਲੇ ਕੌਣ ਲੋਕ ਹਨ ਤੇ ਸਾਹਿਤਕਾਰ ਹੋਣ ਦਾ
ਪੈਮਾਨਾ ਕੀ ਹੈ? ਇਸ ਤੋਂ ਇਲਾਵਾ ਲਿਖਾਰੀ ਨੂੰ ਕਿਸ ਤੋਂ ਮਾਨਤਾ ਲੈਣੀ
ਹੁੰਦੀ ਹੈ? ਬਾਬੂ ਸਿੰਘ ਮਾਨ ਲੋਕਾਂ ਦੀ ਪ੍ਰਵਾਨਗੀ ਨੂੰ ਸਭ ਤੋਂ ਵੱਡੀ
ਮੰਨਦਾ ਹੈ ਜੋ ਚੰਗੇ ਮਾੜੇ ਲਿਖਾਰੀ ਦਾ ਨਿਰਣਾ ਕਰਦੇ ਹਨ।
ਪੰਜਾਬ

ਪੰਜਾਬ ਨੌਜਵਾਨਾਂ ਨੂੰ ਕਰੋੜਪਤੀ ਬਣਾਏਗੀ
ਪੰਜਾਬ ਸਰਕਾਰ, ਸੀਐਮ ਨੇ 'ਪੰਜਾਬ ਦਾ
ਕਰੋੜਪਤੀ' ਕੀਤਾ ਲਾਂਚ; ਹੋਣਗੇ 11 ਰਾਉਂਡ
ਪੰਜਾਬ ਦੇ ਨੌਜਵਾਨਾਂ ਨੂੰ ਆਪਣੀ ਪ੍ਰਤਿਭਾ ਦਿਖਾਉਣ ਅਤੇ ਲੱਖਾਂ-
ਕਰੋੜਾਂ ਰੁਪਏ ਜਿੱਤਣ ਦਾ ਮੌਕਾ ਮਿਲਣ ਵਾਲਾ ਹੈ। ਮੁੱਖ ਮੰਤਰੀ
ਭਗਵੰਤ ਮਾਨ ਨੇ 'ਪੰਜਾਬ ਦਾ ਕਰੋੜਪਤੀ' ਕੁਇਜ਼ ਸ਼ੋਅ ਲਈ ਪੋਰਟਲ

ਪੰਜਾਬ ਨੌਜਵਾਨਾਂ ਨੂੰ ਕਰੋੜਪਤੀ ਬਣਾਏਗੀ ਪੰਜਾਬ ਸਰਕਾਰ, ਸੀਐਮ ਨੇ 'ਪੰਜਾਬ
ਦਾ ਕਰੋੜਪਤੀ' ਕੀਤਾ ਲਾਂਚ; ਹੋਣਗੇ 11 ਰਾਉਂਡ (ਜਾਰੀ)

ਲਾਂਚ ਕੀਤਾ ਹੈ।

ਇਹ ਮੁਕਾਬਲਾ ਕੌਣ ਖੇਡ ਸਕਦਾ ਹੈ, ਇਸ ਦੇ ਕਿੰਨੇ ਰਾਉਂਡ ਹੋਣਗੇ,
ਕਿਸ ਤਰ੍ਹਾਂ ਦੇ ਸਵਾਲ ਪੁੱਛੇ ਜਾਣਗੇ, ਅਤੇ ਜੇਤੂਆਂ ਨੂੰ ਕਿੰਨਾ ਇਨਾਮ

ਮਿਲੇਗਾ?

ਇਹ ਪੰਜਾਬ ਸਰਕਾਰ ਦੁਆਰਾ ਸ਼ੁਰੂ ਕੀਤਾ ਗਿਆ ਇੱਕ ਕੁਇਜ਼
ਮੁਕਾਬਲਾ ਹੈ। ਇਹ ਕੌਣ ਬਨੇਗਾ ਕਰੋੜਪਤੀ (ਕੇਬੀਸੀ) ਵਰਗਾ

ਹੋਵੇਗਾ। ਭਾਗੀਦਾਰਾਂ ਤੋਂ ਪੰਜਾਬ ਨਾਲ ਸਬੰਧਤ ਵੱਖ-ਵੱਖ ਵਿਸ਼ਿਆਂ
'ਤੇ ਸਵਾਲ ਪੁੱਛੇ ਜਾਣਗੇ। ਸਹੀ ਜਵਾਬ ਦੇ ਕੇ, ਭਾਗੀਦਾਰ ਅੰਕ ਅਤੇ

ਇਨਾਮ ਜਿੱਤ ਸਕਦੇ ਹਨ।
ਮੁੱਖ ਮੰਤਰੀ ਭਗਵੰਤ ਮਾਨ ਦੇ ਅਨੁਸਾਰ, 15 ਤੋਂ 30 ਸਾਲ ਦੀ ਉਮਰ

ਦੇ ਨੌਜਵਾਨ ਭਾਗ ਲੈਣ ਦੇ ਯੋਗ ਹੋਣਗੇ।

ਪੰਜਾਬ ਸਰਕਾਰ ਨੇ ਇਸ ਉਦੇਸ਼ ਲਈ 'ਪੰਜਾਬ ਦਾ ਕਰੋੜਪਤੀ'
ਪੋਰਟਲ ਸ਼ੁਰੂ ਕੀਤਾ ਹੈ। ਦਿਲਚਸਪੀ ਰੱਖਣ ਵਾਲੇ ਨੌਜਵਾਨ ਇਸ

ਪੋਰਟਲ ਰਾਹੀਂ ਹਿੱਸਾ ਲੈ ਸਕਣਗੇ। ਹਾਲਾਂਕਿ, ਉਪਲਬਧ ਜਾਣਕਾਰੀ
ਵਿੱਚ ਵਿਸਤ੍ਰਿਤ ਰਜਿਸਟ੍ਰੇਸ਼ਨ ਪ੍ਰਕਿਰਿਆ ਅਤੇ ਪੋਰਟਲ ਲਿੰਕ ਅਜੇ

ਸਪੱਸ਼ਟ ਨਹੀਂ ਹੈ।

ਮੁਕਾਬਲੇ ਵਿੱਚ 11 ਰਾਊਂਡ ਹੋਣਗੇ। ਪਹਿਲੇ ਨੌਂ ਰਾਊਂਡ ਔਨਲਾਈਨ
ਹੋਣਗੇ, ਜਦੋਂ ਕਿ 10ਵੇਂ ਅਤੇ 11ਵੇਂ ਰਾਊਂਡ ਸਰੀਰਕ ਤੌਰ 'ਤੇ ਭਾਵ,

ਆਫ਼ਲਾਈਨ ਕਰਵਾਏ ਜਾਣਗੇ। ਪਹਿਲੇ ਨੌਂ ਔਨਲਾਈਨ ਰਾਊਂਡ
ਪੰਜਾਬ ਦੇ 23 ਜ਼ਿਲ੍ਹਿਆਂ ਵਿੱਚ ਹੋਣਗੇ। ਜੇਤੂਆਂ ਨੂੰ ਹਰੇਕ ਜ਼ਿਲ੍ਹੇ  ਵਿੱਚੋਂ

ਸ਼ਾਰਟਲਿਸਟ ਕੀਤਾ ਜਾਵੇਗਾ। ਇਸ ਤੋਂ ਬਾਅਦ, ਚੁਣੇ ਗਏ
ਭਾਗੀਦਾਰ ਅਗਲੇ ਸਰੀਰਕ ਰਾਊਂਡ ਵਿੱਚ ਅੱਗੇ ਵਧਣਗੇ।

ਮੁਕਾਬਲੇ ਵਿੱਚ ਸਿਰਫ਼ ਪੰਜਾਬ ਨਾਲ ਸਬੰਧਤ ਸਵਾਲ ਪੁੱਛੇ ਜਾਣਗੇ।

ਇਨ੍ਹਾਂ ਵਿੱਚ ਮੁੱਖ ਤੌਰ 'ਤੇ ਹੇਠ ਲਿਖੇ ਵਿਸ਼ੇ ਸ਼ਾਮਲ ਹੋਣਗੇ:
ਮੁੱਖ ਮੰਤਰੀ ਦੇ ਅਨੁਸਾਰ, ਮੁਕਾਬਲੇ ਲਈ ਪੰਜਾਬ ਸਰਕਾਰ ਨਾਲ

ਸਬੰਧਤ ਲਗਭਗ 50,000 ਸਵਾਲ ਤਿਆਰ ਕੀਤੇ ਜਾਣਗੇ।
ਹਰੇਕ ਸਵਾਲ ਦੇ ਚਾਰ ਵਿਕਲਪ ਹੋਣਗੇ। ਭਾਗੀਦਾਰਾਂ ਨੂੰ ਸਹੀ

ਵਿਕਲਪ ਚੁਣਨਾ ਹੋਵੇਗਾ। ਇੱਕ ਸਵਾਲ ਦਾ ਜਵਾਬ ਦੇਣ ਤੋਂ ਬਾਅਦ
ਹੀ ਉਹ ਅਗਲੇ ਸਵਾਲ 'ਤੇ ਅੱਗੇ ਵਧ ਸਕਣਗੇ। ਹਰੇਕ ਸਵਾਲ ਦਾ

ਇੱਕ ਸਕੋਰ ਹੋਵੇਗਾ ਅਤੇ ਭਾਗੀਦਾਰਾਂ ਦਾ ਮੁਲਾਂਕਣ ਉਨ੍ਹਾਂ ਦੇ ਰੈਂਕ ਦੇ

ਆਧਾਰ 'ਤੇ ਕੀਤਾ ਜਾਵੇਗਾ।
ਨਹੀਂ, ਹਰੇਕ ਦੌਰ ਵਿੱਚ ਸਵਾਲ ਬਦਲਣਗੇ। ਭਾਗੀਦਾਰਾਂ ਨੂੰ ਵੱਖ-ਵੱਖ

ਸਵਾਲਾਂ ਦੇ ਜਵਾਬ ਦੇਣੇ ਪੈਣਗੇ। ਮੁੱਖ ਮੰਤਰੀ ਦੇ ਅਨੁਸਾਰ, ਸਵਾਲਾਂ
ਦਾ ਪੱਧਰ ਅਜਿਹਾ ਹੋਵੇਗਾ ਕਿ ਇਹ ਨੌਜਵਾਨਾਂ ਨੂੰ ਮੁਕਾਬਲੇ ਦੀਆਂ

ਪ੍ਰੀਖਿਆਵਾਂ ਦੀ ਤਿਆਰੀ ਵਿੱਚ ਵੀ ਮਦਦ ਕਰੇਗਾ।

ਮੁਕਾਬਲੇ ਦੇ ਗ੍ਰੈਂਡ ਫਿਨਾਲੇ ਵਿੱਚ ਜੇਤੂ ਭਾਗੀਦਾਰ ਨੂੰ ₹1 ਕਰੋੜ ਦਾ
ਇਨਾਮ ਦਿੱਤਾ ਜਾਵੇਗਾ। ਇਸ ਤੋਂ ਇਲਾਵਾ, ਚਾਰ ਹੋਰ ਜੇਤੂਆਂ ਨੂੰ

₹10-10 ਲੱਖ ਦਾ ਇਨਾਮ ਦਿੱਤਾ ਜਾਵੇਗਾ।
ਮੁੱਖ ਮੰਤਰੀ ਦੇ ਅਨੁਸਾਰ, ਮੁਕਾਬਲੇ ਵਿੱਚ ਕੁੱਲ 10,000 ਲੋਕਾਂ ਨੂੰ

ਇਨਾਮ ਦਿੱਤੇ ਜਾਣਗੇ। ਇਸਦਾ ਮਤਲਬ ਹੈ ਕਿ ਇਨਾਮ ਜੇਤੂ
ਭਾਗੀਦਾਰਾਂ ਦੀ ਗਿਣਤੀ ਸਿਰਫ਼ ਪੰਜ ਤੱਕ ਸੀਮਤ ਨਹੀਂ ਰਹੇਗੀ।

ਸਵਾਲ 10: ਇਸ ਮੁਕਾਬਲੇ ਨੂੰ ਸ਼ੁਰੂ ਕਰਨ ਪਿੱਛੇ ਸਰਕਾਰ ਦਾ ਕੀ

ਉਦੇਸ਼ ਹੈ?
ਜਵਾਬ: ਮੁੱਖ ਮੰਤਰੀ ਭਗਵੰਤ ਮਾਨ ਦੇ ਅਨੁਸਾਰ, ਇਸਦਾ ਉਦੇਸ਼

ਨੌਜਵਾਨਾਂ ਨੂੰ ਪੰਜਾਬ ਦੇ ਇਤਿਹਾਸ, ਸੱਭਿਆਚਾਰ, ਭੂਗੋਲ ਅਤੇ
ਸਰਕਾਰ ਬਾਰੇ ਜਾਣਕਾਰੀ ਪ੍ਰਦਾਨ ਕਰਨਾ ਹੈ। ਇਸ ਤੋਂ ਇਲਾਵਾ,

ਮੁਕਾਬਲੇ ਵਿੱਚ ਦਿੱਤੇ ਗਏ ਸਵਾਲ ਨੌਜਵਾਨਾਂ ਨੂੰ ਵੱਖ-ਵੱਖ ਪ੍ਰਤੀਯੋਗੀ
ਪ੍ਰੀਖਿਆਵਾਂ ਦੀ ਤਿਆਰੀ ਵਿੱਚ ਮਦਦ ਕਰਨਗੇ। ਇਸ ਤਰ੍ਹਾਂ,

ਨੌਜਵਾਨ ਨਾ ਸਿਰਫ਼ ਆਪਣੇ ਗਿਆਨ ਦਾ ਵਿਸਤਾਰ ਕਰਨਗੇ ਬਲਕਿ

ਨਕਦ ਇਨਾਮ ਜਿੱਤਣ ਦਾ ਮੌਕਾ ਵੀ ਪ੍ਰਾਪਤ ਕਰਨਗੇ।

ਪੰਜਾਬ

ਪੰਜਾਬ ਕਾਂਗਰਸ ‘ਚ ਸਿੱਧੂ ਸਟਾਈਲ ‘ਚ
ਉਤਰੇ ਚੰਨੀ, ਪਾਰਟੀ ਦੇ ਬਰਾਬਰ ਕੱਢੀ
ਸਾਈਕਲ ਯਾਤਰਾ; ਰਾਜਾ ਵੜਿੰਗ ਗੁੱਟ ਨੇ
ਬਣਾਈ ਦੂਰੀ
ਪੰਜਾਬ ਕਾਂਗਰਸ ਵਿੱਚ ਸਾਬਕਾ ਮੁੱਖ ਮੰਤਰੀ ਅਤੇ ਜਲੰਧਰ ਤੋਂ ਸੰਸਦ
ਮੈਂਬਰ ਚਰਨਜੀਤ ਸਿੰਘ ਚੰਨੀ ਨੇ ਆਗਾਮੀ ਵਿਧਾਨ ਸਭਾ ਚੋਣਾਂ ਤੋਂ

ਪਹਿਲਾਂ ਨਵਜੋਤ ਸਿੰਘ ਸਿੱਧੂ ਦੇ ਅੰਦਾਜ਼ ਵਿੱਚ ਕੰਮ ਕਰਨਾ ਸ਼ੁਰੂ ਕਰ

ਦਿੱਤਾ ਹੈ। ਚੰਨੀ ਨਾ ਸਿਰਫ਼ ਪਾਰਟੀ ਦੇ ਸਮਾਨਾਂਤਰ (ਪੈਰਲਲ)
ਆਪਣੀ ਵੱਖਰੀ ਸਾਈਕਲ ਯਾਤਰਾ ਕੱਢ ਰਹੇ ਹਨ, ਸਗੋਂ ਪਾਰਟੀ ਦਾ

ਚੋਣ ਮੈਨੀਫੈਸਟੋ ਤਿਆਰ ਹੋਣ ਤੋਂ ਪਹਿਲਾਂ ਹੀ ਲੋਕਾਂ ਨਾਲ ਵੱਡੇ-ਵੱਡੇ
ਵਾਅਦੇ ਵੀ ਕਰਨ ਲੱਗ ਪਏ ਹਨ।

ਚੰਨੀ ਖ਼ੁਦ ਨੂੰ ਪੰਜਾਬ ਕਾਂਗਰਸ ਦਾ ਸਭ ਤੋਂ ਵੱਡਾ ਆਗੂ ਸਾਬਤ ਕਰਨ
ਦੀ ਪੂਰੀ ਕੋਸ਼ਿਸ਼ ਕਰ ਰਹੇ ਹਨ, ਉੱਥੇ ਹੀ ਉਨ੍ਹਾਂ ਦੇ ਸਮਰਥਕ ਵੀ ਉਨ੍ਹਾਂ

ਨੂੰ ਅਗਲਾ ਮੁੱਖ ਮੰਤਰੀ ਦੱਸ ਰਹੇ ਹਨ। ਹਾਲਾਂਕਿ ਚੰਨੀ ਕਿਤੇ ਵੀ ਸਿੱਧੇ

ਤੌਰ ‘ਤੇ ਖ਼ੁਦ ਨੂੰ ਸੀ.ਐੱਮ. ਚਿਹਰਾ ਨਹੀਂ ਦੱਸ ਰਹੇ ਅਤੇ ਇਹ ਫ਼ੈਸਲਾ
ਪਾਰਟੀ ਹਾਈਕਮਾਨ ‘ਤੇ ਛੱਡਣ ਦੀ ਗੱਲ ਆਖ ਰਹੇ ਹਨ।

ਦੂਜੇ ਪਾਸੇ, ਪੰਜਾਬ ਕਾਂਗਰਸ ਦੇ ਸਾਬਕਾ ਪ੍ਰਧਾਨ ਅਤੇ ਲੁਧਿਆਣਾ ਤੋਂ
ਸੰਸਦ ਮੈਂਬਰ ਅਮਰਿੰਦਰ ਸਿੰਘ ਰਾਜਾ ਵੜਿੰਗ ਅਤੇ ਉਨ੍ਹਾਂ ਦੇ

ਸਮਰਥਕ ਅਜੇ ਵੀ ਚੰਨੀ ਤੋਂ ਡਾਢੇ ਨਾਰਾਜ਼ ਚੱਲ ਰਹੇ ਹਨ। ਉਨ੍ਹਾਂ ਨੇ

ਚੰਨੀ ਦੀ ਸਾਈਕਲ ਯਾਤਰਾ ਦਾ ਮੁਕੰਮਲ ਬਾਈਕਾਟ ਕਰ ਦਿੱਤਾ ਹੈ।
ਵੜਿੰਗ ਤਾਂ ਦੂਰ ਦੀ ਗੱਲ, ਉਨ੍ਹਾਂ ਦੇ ਸਮਰਥਕ ਆਗੂਆਂ ਨੇ ਵੀ ਚੰਨੀ

ਦੀ ਇਸ ਰੈਲੀ ਤੋਂ ਪੂਰੀ ਤਰ੍ਹਾਂ ਦੂਰੀ ਬਣਾ ਕੇ ਰੱਖੀ ਹੋਈ ਹੈ।
ਪਾਰਟੀ ਤੋਂ ਵੱਖਰਾ ਸਮਾਨਾਂਤਰ ਅਭਿਆਨ: ਜਿਸ ਤਰ੍ਹਾਂ ਨਵਜੋਤ ਸਿੰਘ

ਪੰਜਾਬ ਕਾਂਗਰਸ ‘ਚ ਸਿੱਧੂ ਸਟਾਈਲ ‘ਚ ਉਤਰੇ ਚੰਨੀ, ਪਾਰਟੀ ਦੇ ਬਰਾਬਰ ਕੱਢੀ
ਸਾਈਕਲ ਯਾਤਰਾ; ਰਾਜਾ ਵੜਿੰਗ ਗੁੱਟ ਨੇ ਬਣਾਈ ਦੂਰੀ (ਜਾਰੀ)

ਸਿੱਧੂ ਨੇ ਆਪਣੇ ‘ਪੰਜਾਬ ਮਾਡਲ’ ਤਹਿਤ ਪਾਰਟੀ ਦੀਆਂ ਅਧਿਕਾਰਤ
ਮੀਟਿੰਗਾਂ ਤੋਂ ਵੱਖਰੇ ਪ੍ਰੋਗਰਾਮ ਉਲੀਕੇ ਸਨ, ਉਸੇ ਤਰ੍ਹਾਂ ਚੰਨੀ ਵੀ
ਆਪਣੇ ਵੱਖਰੇ ਪ੍ਰੋਗਰਾਮ ਚਲਾ ਰਹੇ ਹਨ। ਚੰਨੀ ਇਨ੍ਹੀਂ ਦਿਨੀਂ ਆਪਣੀ
‘ਜਵਾਨੀ ਸੰਭਾਲ ਸਾਈਕਲ ਯਾਤਰਾ’ ਕੱਢ ਰਹੇ ਹਨ। 27 ਵਿਧਾਨ
ਸਭਾ ਹਲਕਿਆਂ ਨੂੰ ਕਵਰ ਕਰਨ ਵਾਲੀ ਇਸ 625 ਕਿਲੋਮੀਟਰ ਲੰਬੀ
ਯਾਤਰਾ ਨੂੰ ਪਾਰਟੀ ਦੀ ਸਾਂਝੀ ਮੁਹਿੰਮ ਦੀ ਬਜਾਏ ਚੰਨੀ ਆਪਣੀ ਨਿੱਜੀ
ਯਾਤਰਾ ਵਜੋਂ ਚਲਾ ਰਹੇ ਹਨ। ਇਸ ਤੋਂ ਪਹਿਲਾਂ ਚੰਨੀ ਨੇ ਮਾਈਨਿੰਗ
ਮਾਫ਼ੀਆ ਖ਼ਿਲਾਫ਼ ਰਾਤ ਵੇਲੇ ਛਾਪੇਮਾਰੀ ਕਰਨ ਦਾ ਪ੍ਰੋਗਰਾਮ ਵੀ
ਚਲਾਇਆ ਸੀ।
ਸੀ.ਐੱਮ. ਚਿਹਰੇ ਦੀ ਅਣਐਲਾਨੀ ਦਾਅਵੇਦਾਰੀ: ਸਿੱਧੂ ਵਾਂਗ ਹੀ ਚੰਨੀ
ਵੀ ਖ਼ੁਦ ਨੂੰ ਸੂਬੇ ਦੇ ਸਭ ਤੋਂ ਵੱਡੇ ਜਨ-ਆਗੂ ਅਤੇ ਮੁੱਖ ਮੰਤਰੀ ਅਹੁਦੇ
ਦੇ ਦਾਅਵੇਦਾਰ ਵਜੋਂ ਪੇਸ਼ ਕਰ ਰਹੇ ਹਨ। ਭਾਵੇਂ ਰਸਮੀ ਤੌਰ ‘ਤੇ ਉਹ
ਇਹੀ ਕਹਿੰਦੇ ਹਨ ਕਿ ਮੁੱਖ ਮੰਤਰੀ ਦੇ ਚਿਹਰੇ ਦਾ ਫ਼ੈਸਲਾ ਹਾਈਕਮਾਨ
ਕਰੇਗੀ, ਪਰ ਉਨ੍ਹਾਂ ਦੇ ਸਮਰਥਕਾਂ ਵੱਲੋਂ ਉਨ੍ਹਾਂ ਨੂੰ ‘ਅਗਲਾ ਸੀ.ਐੱਮ.’
ਆਖ ਕੇ ਪ੍ਰਚਾਰਿਆ ਜਾ ਰਿਹਾ ਹੈ। ਇਹੀ ਨਹੀਂ, ਚੰਨੀ ਨੇ ਸੰਗਰੂਰ ਰੈਲੀ
ਵਿੱਚ ਰਾਹੁਲ ਗਾਂਧੀ ਦੇ ਸਾਹਮਣੇ ਵੀ ਖ਼ੁਦ ਨੂੰ ਪੰਜਾਬ ਦਾ ਸਭ ਤੋਂ ਵੱਡਾ
ਲੀਡਰ ਦਿਖਾਉਣ ਦੀ ਕੋਸ਼ਿਸ਼ ਕੀਤੀ ਸੀ।
ਜਨਤਾ ਨਾਲ ਵਾਅਦੇ ਅਤੇ ‘ਰੋਡਮੈਪ’ ਦੀ ਗੱਲ: 2022 ਦੀਆਂ ਚੋਣਾਂ
ਤੋਂ ਪਹਿਲਾਂ ਸਿੱਧੂ ਬਿਨਾਂ ਪਾਰਟੀ ਦੀ ਸਹਿਮਤੀ ਤੋਂ ਸਟੇਜਾਂ ਤੋਂ ਵੱਡੇ-ਵੱਡੇ
ਵਾਅਦੇ ਅਤੇ ਐਲਾਨ ਕਰਦੇ ਸਨ। ਇਸੇ ਤਰਜ਼ ‘ਤੇ ਚੰਨੀ ਵੀ ਨਸ਼ਿਆਂ
ਅਤੇ ਗੈਂਗਸਟਰ ਕਲਚਰ ਨੂੰ ਖ਼ਤਮ ਕਰਨ ਲਈ ਆਪਣੇ ਪੱਧਰ ‘ਤੇ
ਵੱਖਰਾ ‘ਰੋਡਮੈਪ’ ਸਾਂਝਾ ਕਰਨ ਦੀ ਗੱਲ ਕਰ ਰਹੇ ਹਨ। ਇੱਥੋਂ ਤੱਕ ਕਿ
ਚੰਨੀ ਨੇ ਪਾਰਟੀ ਦੀ ਸਹਿਮਤੀ ਤੋਂ ਬਿਨਾਂ ਔਰਤਾਂ ਨੂੰ ਹਰ ਮਹੀਨੇ
1000-1500 ਰੁਪਏ ਤੋਂ ਵੱਧ ਰਾਸ਼ੀ ਦੇਣ ਅਤੇ ਪਿਛਲਾ ਬਕਾਇਆ
ਦੇਣ ਦਾ ਐਲਾਨ ਵੀ ਕਰ ਦਿੱਤਾ ਹੈ। ਉਨ੍ਹਾਂ ਦਾ ਇਹ ਦਾਅਵਾ ਕਿ
“ਜੇਕਰ ਸਹੀ ਆਗੂ ਕੁਰਸੀ ‘ਤੇ ਬੈਠਾ ਹੋਵੇ ਤਾਂ ਪਹਿਲੇ ਦਿਨ ਤੋਂ ਹੀ
ਕਾਰਵਾਈ ਹੋ ਸਕਦੀ ਹੈ”, ਸਿੱਧੇ ਤੌਰ ‘ਤੇ ਖ਼ੁਦ ਨੂੰ ਸਭ ਤੋਂ ਸਮਰੱਥ
ਬਦਲ ਵਜੋਂ ਪੇਸ਼ ਕਰਨ ਦੀ ਰਣਨੀਤੀ ਮੰਨਿਆ ਜਾ ਰਿਹਾ ਹੈ।
ਜਥੇਬੰਦੀ ਨਾਲੋਂ ਉੱਪਰ ਨਿੱਜੀ ਬ੍ਰਾਂਡਿੰਗ: ਸਿੱਧੂ ਅਕਸਰ ਪਾਰਟੀ ਦੇ
ਸਮੂਹਿਕ ਢਾਂਚੇ ਨਾਲੋਂ ਉੱਪਰ ਆਪਣੀ ਨਿੱਜੀ ਛਵੀ ਨੂੰ ਰੱਖਦੇ ਸਨ।
ਚੰਨੀ ਵੀ ਲਗਭਗ 2,000 ਨਵੇਂ ਸਾਈਕਲ ਵੰਡ ਕੇ ਖ਼ੁਦ ਨੂੰ
ਨੌਜਵਾਨਾਂ, ਕਿਸਾਨਾਂ ਅਤੇ ਮਜ਼ਦੂਰਾਂ ਦਾ ਸਭ ਤੋਂ ਵੱਡਾ ਹਿਤੈਸ਼ੀ
ਦੱਸਦਿਆਂ ਆਪਣੀ ਵੱਖਰੀ ਬ੍ਰਾਂਡਿੰਗ ਕਰ ਰਹੇ ਹਨ। ਸੰਸਦ ਮੈਂਬਰ ਹੋਣ
ਦੇ ਬਾਵਜੂਦ ਵਿਧਾਨ ਸਭਾ ਚੋਣ ਲੜਨ ਦੇ ਸੰਕੇਤ ਦੇ ਕੇ ਉਹ ਪਾਰਟੀ ਦੇ
ਅੰਦਰ ਇੱਕ ਸੁਤੰਤਰ ਪਾਵਰ ਸੈਂਟਰ ਵਜੋਂ ਉੱਭਰ ਰਹੇ ਹਨ।
ਚੰਨੀ ਦੇ ਵਿਰੋਧ ਕਾਰਨ ਹਟੇ ਰਾਜਾ ਵੜਿੰਗ: ਪੰਜਾਬ ਕਾਂਗਰਸ ਵਿੱਚ
ਚਰਨਜੀਤ ਸਿੰਘ ਚੰਨੀ ਅਤੇ ਅਮਰਿੰਦਰ ਸਿੰਘ ਰਾਜਾ ਵੜਿੰਗ ਵਿਚਾਲੇ
ਲੰਬੇ ਸਮੇਂ ਤੋਂ ਖਿੱਚੋਤਾਣ ਚੱਲ ਰਹੀ ਸੀ। ਚਰਨਜੀਤ ਸਿੰਘ ਚੰਨੀ
ਹਾਈਕਮਾਨ ਅੱਗੇ ਅੜ ਗਏ ਸਨ ਕਿ ਰਾਜਾ ਵੜਿੰਗ ਨੂੰ ਪ੍ਰਧਾਨਗੀ ਤੋਂ
ਹਟਾਇਆ ਜਾਵੇ। ਪਾਰਟੀ ਨੇ ਚੰਨੀ ਨੂੰ ਸ਼ਾਂਤ ਕਰਨ ਲਈ ਪਹਿਲਾਂ
ਸੂਬਾ ਇੰਚਾਰਜ ਭੁਪੇਸ਼ ਬਘੇਲ ਨੂੰ ਪੰਜਾਬ ਤੋਂ ਬਦਲ ਕੇ ਅਸਾਮ ਦਾ
ਇੰਚਾਰਜ ਲਾਇਆ, ਪਰ ਚੰਨੀ ਫਿਰ ਵੀ ਸ਼ਾਂਤ ਨਾ ਹੋਏ ਅਤੇ ਵੜਿੰਗ
ਨੂੰ ਹਟਾਉਣ ਦੀ ਮੰਗ ‘ਤੇ ਅੜੇ ਰਹੇ। ਆਖ਼ਰਕਾਰ ਪਾਰਟੀ ਨੂੰ ਵੜਿੰਗ
ਨੂੰ ਹਟਾ ਕੇ ਪਰਗਟ ਸਿੰਘ ਨੂੰ ਪੰਜਾਬ ਕਾਂਗਰਸ ਦੀ ਕਮਾਨ ਸੌਂਪਣੀ
ਪਈ।
ਪ੍ਰਧਾਨਗੀ ਤੋਂ ਹਟਣ ਦਾ ਗੁੱਸਾ ਬਰਕਰਾਰ: ਰਾਜਾ ਵੜਿੰਗ ਨੂੰ ਪ੍ਰਧਾਨਗੀ
ਤੋਂ ਹਟਾਉਣ ਪਿੱਛੇ ਚਰਨਜੀਤ ਸਿੰਘ ਚੰਨੀ ਦੀ ਸਭ ਤੋਂ ਅਹਿਮ ਭੂਮਿਕਾ
ਮੰਨੀ ਜਾਂਦੀ ਹੈ, ਜਿਸ ਕਾਰਨ ਵੜਿੰਗ ਅਜੇ ਵੀ ਨਾਰਾਜ਼ ਹਨ। ਹਾਲਾਂਕਿ
ਨਵੇਂ ਸੂਬਾ ਇੰਚਾਰਜ ਸਚਿਨ ਪਾਇਲਟ ਦੋਵਾਂ ਆਗੂਆਂ ਨੂੰ ਇੱਕ ਮੰਚ
‘ਤੇ ਨਾਲ ਲਿਆਉਣ ਵਿੱਚ ਕਾਮਯਾਬ ਰਹੇ ਸਨ, ਪਰ ਦੋਵਾਂ ਦੇ ਦਿਲ
ਅਜੇ ਤੱਕ ਨਹੀਂ ਮਿਲ ਸਕੇ ਹਨ। ਇਹੀ ਕਾਰਨ ਹੈ ਕਿ ਵੜਿੰਗ ਗੁੱਟ
ਚੰਨੀ ਦੇ ਪ੍ਰੋਗਰਾਮਾਂ ਤੋਂ ਦੂਰੀ ਬਣਾਈ ਬੈਠਾ ਹੈ।
ਖ਼ੁਦ ਨੂੰ ਵੱਡਾ ਲੀਡਰ ਦਿਖਾਉਣ ਦੀ ਦੌੜ: ਕਾਂਗਰਸ ਪਾਰਟੀ ਇਸ ਵਾਰ
ਬਿਨਾਂ ਕਿਸੇ ਮੁੱਖ ਮੰਤਰੀ ਚਿਹਰੇ (ਸੀ.ਐੱਮ. ਫੇਸ) ਤੋਂ ਚੋਣ ਮੈਦਾਨ ਵਿੱਚ
ਉੱਤਰਨ ਦੀ ਤਿਆਰੀ ਕਰ ਰਹੀ ਹੈ। ਅਜਿਹੇ ਵਿੱਚ ਚਰਨਜੀਤ ਸਿੰਘ
ਚੰਨੀ ਅਤੇ ਰਾਜਾ ਵੜਿੰਗ, ਦੋਵੇਂ ਹੀ ਆਪਣੇ-ਆਪਣੇ ਗੁੱਟ ਦੇ ਵੱਧ ਤੋਂ
ਵੱਧ ਸਮਰਥਕਾਂ ਨੂੰ ਸੀਟਾਂ ਜਿਤਾ ਕੇ ਮੁੱਖ ਮੰਤਰੀ ਦੇ ਅਹੁਦੇ ‘ਤੇ ਆਪਣੀ
ਦਾਅਵੇਦਾਰੀ ਮਜ਼ਬੂਤ ਕਰਨ ਦੀ ਜੁਗਤ ਵਿੱਚ ਹਨ। ਦੋਵਾਂ ਆਗੂਆਂ
ਵਿਚਾਲੇ ਇਸ ਵੇਲੇ ਖ਼ੁਦ ਨੂੰ ਵੱਡਾ ਸਾਬਤ ਕਰਨ ਦੀ ਹੋੜ ਲੱਗੀ ਹੋਈ
ਹੈ।
ਟਿਕਟਾਂ ਦੀ ਆਸ ‘ਚ ਚੰਨੀ-ਵੜਿੰਗ ਪਿੱਛੇ ਡਟੇ ਆਗੂ: ਰਾਜਾ ਵੜਿੰਗ
ਜਦੋਂ ਪਾਰਟੀ ਦੇ ਸੂਬਾ ਪ੍ਰਧਾਨ ਸਨ, ਉਦੋਂ ਉਨ੍ਹਾਂ ਨੇ ਲਗਭਗ 35 ਤੋਂ
40 ਹਲਕਿਆਂ ਵਿੱਚ ਆਪਣੇ ਕੱਟੜ ਸਮਰਥਕਾਂ ਨੂੰ ਟਿਕਟਾਂ ਦਿਵਾਉਣ
ਦਾ ਵਾਅਦਾ ਕੀਤਾ ਸੀ। ਇਹੀ ਨਹੀਂ, ਪ੍ਰਧਾਨਗੀ ਤੋਂ ਹਟਣ ਤੋਂ ਬਾਅਦ
ਵੀ ਵੜਿੰਗ ਨੇ ਆਪਣੇ ਗੁੱਟ ਦੇ ਆਗੂਆਂ ਨੂੰ ਭਰੋਸਾ ਦਿੱਤਾ ਹੈ ਕਿ ਉਹ
ਡਟੇ ਰਹਿਣ, ਉਹ ਇਸ ਬਾਰੇ ਰਾਹੁਲ ਗਾਂਧੀ ਨਾਲ ਗੱਲ ਕਰਕੇ ਆਏ
ਹਨ। ਟਿਕਟ ਮਿਲਣ ਦੀ ਇਸੇ ਉਮੀਦ ਸਦਕਾ ਵੜਿੰਗ ਗੁੱਟ ਦੇ ਆਗੂ
ਅਜੇ ਵੀ ਮਜ਼ਬੂਤੀ ਨਾਲ ਉਨ੍ਹਾਂ ਦੇ ਨਾਲ ਖੜ੍ਹੇ ਹਨ।
ਚਰਨਜੀਤ ਸਿੰਘ ਚੰਨੀ ਨੇ ਜਦੋਂ ਚਮਕੌਰ ਸਾਹਿਬ ਤੋਂ ਆਪਣੀ ਇਸ
ਸਾਈਕਲ ਯਾਤਰਾ ਦੀ ਸ਼ੁਰੂਆਤ ਕੀਤੀ ਸੀ, ਤਾਂ ਉਸ ਮੌਕੇ ਸਚਿਨ
ਪਾਇਲਟ, ਪਰਗਟ ਸਿੰਘ ਅਤੇ ਸੂਬਾ ਪੱਧਰੀ ਤਮਾਮ ਵੱਡੇ ਆਗੂ
ਪਹੁੰਚੇ ਸਨ, ਪਰ ਉਦੋਂ ਵੀ ਰਾਜਾ ਵੜਿੰਗ ਉੱਥੇ ਨਹੀਂ ਪੁੱਜੇ ਸਨ।
ਸ਼ੁੱਕਰਵਾਰ ਨੂੰ ਜਦੋਂ ਇਹ ਯਾਤਰਾ ਰਾਜਾ ਵੜਿੰਗ ਦੇ ਆਪਣੇ ਸੰਸਦੀ
ਹਲਕੇ ਲੁਧਿਆਣਾ ਵਿਖੇ ਪਹੁੰਚੀ ਤਾਂ ਰਾਜਾ ਵੜਿੰਗ ਇੱਥੇ ਵੀ ਸ਼ਾਮਲ
ਨਹੀਂ ਹੋਏ। ਇਹੀ ਨਹੀਂ, ਲੁਧਿਆਣਾ ਵਿੱਚ ਰਾਜਾ ਵੜਿੰਗ ਗੁੱਟ ਦਾ
ਇੱਕ ਵੀ ਆਗੂ ਇਸ ਯਾਤਰਾ ਵਿੱਚ ਨਹੀਂ ਪਹੁੰਚਿਆ। ਜ਼ਿਲ੍ਹਾ ਪ੍ਰਧਾਨ
ਸੰਜੇ ਤਲਵਾੜ, ਸਾਬਕਾ ਵਿਧਾਇਕ ਸੁਰਿੰਦਰ ਡਾਵਰ, ਰਾਕੇਸ਼ ਪਾਂਡੇ,
ਸਿਮਰਜੀਤ ਸਿੰਘ ਬੈਂਸ ਅਤੇ ਕੁਲਦੀਪ ਵੈਦ ਸਮੇਤ ਕੋਈ ਵੀ ਆਗੂ
ਚੰਨੀ ਦੀ ਸਾਈਕਲ ਯਾਤਰਾ ਵਿੱਚ ਸ਼ਾਮਲ ਨਹੀਂ ਹੋਇਆ।
ਪੰਜਾਬ

ਸੀਐਮ ਭਗਵੰਤ ਮਾਨ ਦੇ ਪਾਕਿਸਤਾਨ ਦੌਰੇ ‘ਤੇ
ਵਿਦੇਸ਼ ਮੰਤਰਾਲਾ ਦਾ ਬਿਆਨ, ਕਿਹਾ-
ਰਾਸ਼ਟਰੀ ਨੀਤੀ ਤਹਿਤ ਮਿਲੇਗੀ ਮਨਜ਼ੂਰੀ
ਪੰਜਾਬ ਦੇ ਮੁੱਖ ਮੰਤਰੀ ਭਗਵੰਤ ਮਾਨ ਦੇ ਸੰਭਾਵਿਤ ਪਾਕਿਸਤਾਨ ਦੌਰੇ
ਨੂੰ ਲੈ ਕੇ ਭਾਰਤੀ ਵਿਦੇਸ਼ ਮੰਤਰਾਲੇ ਨੇ ਆਪਣਾ ਰੁਖ਼ ਪੂਰੀ ਤਰ੍ਹਾਂ ਸਪੱਸ਼ਟ

ਸੀਐਮ ਭਗਵੰਤ ਮਾਨ ਦੇ ਪਾਕਿਸਤਾਨ ਦੌਰੇ ‘ਤੇ ਵਿਦੇਸ਼ ਮੰਤਰਾਲਾ ਦਾ ਬਿਆਨ,
ਕਿਹਾ- ਰਾਸ਼ਟਰੀ ਨੀਤੀ ਤਹਿਤ ਮਿਲੇਗੀ ਮਨਜ਼ੂਰੀ (ਜਾਰੀ)

ਕਰ ਦਿੱਤਾ ਹੈ। ਮੰਤਰਾਲੇ ਨੇ ਸਾਫ਼ ਕਿਹਾ ਹੈ ਕਿ ਭਾਰਤੀ ਅਹਿਮ
ਸ਼ਖ਼ਸੀਅਤਾਂ (ਗਣਮਾਨਯ ਵਿਅਕਤੀਆਂ) ਦੀਆਂ ਵਿਦੇਸ਼ ਯਾਤਰਾਵਾਂ
ਲਈ ਸਿਆਸੀ ਮਨਜ਼ੂਰੀ ਇੱਕ ਨਿਰਧਾਰਤ ਰਾਸ਼ਟਰੀ ਨੀਤੀ ਤਹਿਤ
ਹੀ ਦਿੱਤੀ ਜਾਂਦੀ ਹੈ।
ਵਿਦੇਸ਼ ਮੰਤਰਾਲੇ ਦੇ ਬੁਲਾਰੇ ਰਣਧੀਰ ਜਾਇਸਵਾਲ ਨੇ ਆਪਣੀ
ਹਫ਼ਤਾਵਾਰੀ ਪ੍ਰੈੱਸ ਬ੍ਰੀਫਿੰਗ ਦੌਰਾਨ ਕਿਹਾ ਕਿ ਦੂਜੇ ਦੇਸ਼ਾਂ ਨਾਲ ਸਬੰਧਾਂ
ਨੂੰ ਲੈ ਕੇ ਭਾਰਤ ਦੀ ਇੱਕ ਤੈਅ ਰਾਸ਼ਟਰੀ ਨੀਤੀ ਹੈ ਅਤੇ ਸਾਰਿਆਂ ਤੋਂ
ਇਸ ਦੀ ਪਾਲਣਾ ਕਰਨ ਦੀ ਉਮੀਦ ਕੀਤੀ ਜਾਂਦੀ ਹੈ। ਉਨ੍ਹਾਂ ਦੱਸਿਆ
ਕਿ ਵਿਦੇਸ਼ ਜਾਣ ਵਾਲੇ ਅਹਿਮ ਅਹੁਦੇਦਾਰਾਂ ਨੂੰ ਸਿਆਸੀ ਮਨਜ਼ੂਰੀ
(ਪੋਲੀਟੀਕਲ ਕਲੀਅਰੈਂਸ) ਦੇਣ ਤੋਂ ਪਹਿਲਾਂ ਮੰਤਰਾਲਾ ਸਬੰਧਤ ਮਾਮਲੇ
ਦਾ ਬਾਰੀਕੀ ਨਾਲ ਮੁਲਾਂਕਣ ਕਰਦਾ ਹੈ।
ਦਰਅਸਲ, ਪੰਜਾਬ ਦੇ ਮੁੱਖ ਮੰਤਰੀ ਭਗਵੰਤ ਮਾਨ ਨੂੰ ਪਾਕਿਸਤਾਨ ਦੇ
ਲਾਹੌਰ ਵਿਖੇ 27 ਤੋਂ 29 ਨਵੰਬਰ ਤੱਕ ਕਰਵਾਏ ਜਾ ਰਹੇ ਚੌਥੇ
ਅੰਤਰਰਾਸ਼ਟਰੀ ਵਿਸ਼ਵ ਪੰਜਾਬੀ ਸੰਮੇਲਨ ਵਿੱਚ ਮੁੱਖ ਮਹਿਮਾਨ ਵਜੋਂ
ਸ਼ਾਮਲ ਹੋਣ ਦਾ ਸੱਦਾ ਮਿਲਿਆ ਹੈ। ਇਸ ਸਬੰਧੀ ਮੁੱਖ ਮੰਤਰੀ ਮਾਨ
ਨੇ ਕਿਹਾ ਸੀ ਕਿ ਉਨ੍ਹਾਂ ਦਾ ਦਫ਼ਤਰ ਇਸ ਸੰਮੇਲਨ ਵਿੱਚ ਸ਼ਿਰਕਤ
ਕਰਨ ਲਈ ਕੇਂਦਰ ਸਰਕਾਰ ਤੋਂ ਰਸਮੀ ਮਨਜ਼ੂਰੀ ਲੈਣ ਦੀ ਤਿਆਰੀ
ਕਰ ਰਿਹਾ ਹੈ। ਉਨ੍ਹਾਂ ਇਸ ਸੱਦੇ ਨੂੰ ਲੈ ਕੇ ਇਹ ਸਵਾਲ ਵੀ ਉਠਾਇਆ
ਸੀ ਕਿ ਕੀ ਉਨ੍ਹਾਂ ਨੂੰ ਪਾਕਿਸਤਾਨ ਜਾਣ ਦੀ ਇਜਾਜ਼ਤ ਮਿਲੇਗੀ?
ਜ਼ਿਕਰਯੋਗ ਹੈ ਕਿ ਪਿਛਲੇ ਮਹੀਨੇ ਪੰਜਾਬ ਵਿਧਾਨ ਸਭਾ ਵਿੱਚ ਵੀ ਮੁੱਖ
ਮੰਤਰੀ ਮਾਨ ਨੇ ਇਸ ਸੰਮੇਲਨ ਦਾ ਸੱਦਾ ਮਿਲਣ ਦੀ ਪੁਸ਼ਟੀ ਕੀਤੀ
ਸੀ।
ਵਿਦੇਸ਼ ਮੰਤਰਾਲੇ ਦੇ ਬੁਲਾਰੇ ਰਣਧੀਰ ਜਾਇਸਵਾਲ ਨੇ ਇਸ ਮੁੱਦੇ ‘ਤੇ
ਬੋਲਦਿਆਂ ਸਪੱਸ਼ਟ ਸ਼ਬਦਾਂ ਵਿੱਚ ਕਿਹਾ ਕਿ ਜਦੋਂ ਦੂਜੇ ਦੇਸ਼ਾਂ ਨਾਲ
ਸਬੰਧਾਂ ਦੀ ਗੱਲ ਆਉਂਦੀ ਹੈ ਤਾਂ ਸਾਡੀ ਇੱਕ ਰਾਸ਼ਟਰੀ ਨੀਤੀ ਹੈ ਅਤੇ
ਅਸੀਂ ਉਮੀਦ ਕਰਦੇ ਹਾਂ ਕਿ ਹਰ ਕੋਈ ਇਸ ਦੀ ਪਾਲਣਾ ਕਰੇਗਾ।
ਉਨ੍ਹਾਂ ਅੱਗੇ ਕਿਹਾ ਕਿ ਜਿੱਥੋਂ ਤੱਕ ਵਿਦੇਸ਼ ਜਾਣ ਵਾਲੀਆਂ ਅਹਿਮ
ਸ਼ਖ਼ਸੀਅਤਾਂ ਨੂੰ ਸਿਆਸੀ ਮਨਜ਼ੂਰੀ ਦੇਣ ਦਾ ਸਵਾਲ ਹੈ, ਤਾਂ ਵਿਦੇਸ਼
ਮੰਤਰਾਲਾ ਆਪਣੀ ਸਮੁੱਚੀ ਨੀਤੀ ਦੇ ਅਨੁਸਾਰ ਇਸ ਦਾ ਮੁਲਾਂਕਣ
ਕਰਦਾ ਹੈ ਅਤੇ ਉਸੇ ਮੁਤਾਬਕ ਅਗਲੇਰੀ ਪ੍ਰਕਿਰਿਆ ਪੂਰੀ ਕੀਤੀ
ਜਾਂਦੀ ਹੈ। ਉਨ੍ਹਾਂ ਜ਼ੋਰ ਦੇ ਕੇ ਕਿਹਾ ਕਿ ਪਹਿਲਗਾਮ ਅੱਤਵਾਦੀ ਹਮਲੇ ਤੋਂ
ਬਾਅਦ ਪਾਕਿਸਤਾਨ ਨੂੰ ਲੈ ਕੇ ਸਾਡਾ ਕੀ ਰੁਖ਼ ਹੈ, ਇਹ ਸਾਰਿਆਂ ਲਈ
ਬਿਲਕੁਲ ਸਪੱਸ਼ਟ ਹੋਣਾ ਚਾਹੀਦਾ ਹੈ।
ਇਸੇ ਦੌਰਾਨ ਮੁੱਖ ਮੰਤਰੀ ਭਗਵੰਤ ਮਾਨ ਅੱਜ (ਸ਼ਨੀਵਾਰ, 14
ਨਵੰਬਰ) ਨੂੰ ਚੰਡੀਗੜ੍ਹ ਵਿਖੇ ਇੱਕ ਅਹਿਮ ਪ੍ਰੈੱਸ ਕਾਨਫਰੰਸ ਕਰਨ ਜਾ
ਰਹੇ ਹਨ। ਸੂਤਰਾਂ ਮੁਤਾਬਕ ਵਿਧਾਨ ਸਭਾ ਚੋਣਾਂ ਤੋਂ ਪਹਿਲਾਂ ਮਾਨ
ਸਰਕਾਰ ਸੂਬੇ ਦੇ ਨੌਜਵਾਨਾਂ ਲਈ ਇੱਕ ਵੱਡਾ ਐਲਾਨ ਕਰਨ ਵਾਲੀ ਹੈ।
ਮੁੱਖ ਮੰਤਰੀ ਮਾਨ ਪੰਜਾਬ ਦੇ ਨੌਜਵਾਨਾਂ ਲਈ ‘ਪੰਜਾਬ ਦਾ ਕਰੋੜਪਤੀ’
ਪ੍ਰਤੀਯੋਗਤਾ ਦੀ ਸ਼ੁਰੂਆਤ ਕਰਨਗੇ।
ਇਸ ਵਿਸ਼ੇਸ਼ ਪ੍ਰਤੀਯੋਗਤਾ ਵਿੱਚ 15 ਤੋਂ 30 ਸਾਲ ਤੱਕ ਦੀ ਉਮਰ ਦੇ
ਨੌਜਵਾਨ ਹਿੱਸਾ ਲੈ ਸਕਣਗੇ। ਇਹ ਮੁਕਾਬਲਾ ‘ਪੰਜਾਬ, ਪੰਜਾਬੀ ਅਤੇ
ਪੰਜਾਬੀਅਤ’ ਦੇ ਵਿਸ਼ੇ ‘ਤੇ ਆਧਾਰਿਤ ਹੋਵੇਗਾ ਅਤੇ ਇਸ ਪ੍ਰਤੀਯੋਗਤਾ
ਦੇ ਜੇਤੂ ਨੂੰ 1 ਕਰੋੜ ਰੁਪਏ ਦਾ ਨਕਦ ਇਨਾਮ ਦਿੱਤਾ ਜਾਵੇਗਾ।
ਮਨੋ ਰੰਜਨ

ਯੂਟਿਊਬਰ ਨਾਲ ਪੁਰਾਣੀਆਂ ਵੀਡੀਓਜ਼
ਵਾਇਰਲ ਹੋਣ ‘ਤੇ ਭੜਕੀ ਅਰਸ਼ਦੀਪ ਸਿੰਘ
ਦੀ ਮੰਗੇਤਰ, ਦਿੱਤੀ ਚੇਤਾਵਨੀ
ਭਾਰਤੀ ਕ੍ਰਿਕਟ ਟੀਮ ਦੇ ਤੇਜ਼ ਗੇਂਦਬਾਜ਼ ਅਰਸ਼ਦੀਪ ਸਿੰਘ ਦੀ ਮੰਗੇਤਰ
ਅਤੇ ਅਦਾਕਾਰਾ ਸਮਰੀਨ ਕੌਰ ਯੂਟਿਊਬਰ ਆਸ਼ੀਸ਼ ਚੰਚਲਾਨੀ ਨਾਲ
ਆਪਣੀਆਂ ਪੁਰਾਣੀਆਂ ਤਸਵੀਰਾਂ ਅਤੇ ਵੀਡੀਓ ਕਲਿੱਪਸ ਵਾਇਰਲ
ਹੋਣ 'ਤੇ ਬੁਰੀ ਤਰ੍ਹਾਂ ਭੜਕ ਉੱਠੀ ਹੈ। ਸਮਰੀਨ ਨੇ ਆਪਣੇ ਸੋਸ਼ਲ
ਮੀਡੀਆ ਅਕਾਊਂਟ 'ਤੇ ਇੱਕ ਸਖ਼ਤ ਪੋਸਟ ਸਾਂਝੀ ਕਰਦਿਆਂ ਸਪੱਸ਼ਟ
ਕੀਤਾ ਹੈ ਕਿ ਪਿਛਲੇ 4 ਸਾਲਾਂ ਤੋਂ ਉਨ੍ਹਾਂ ਦੀ ਆਸ਼ੀਸ਼ ਨਾਲ ਕੋਈ
ਗੱਲਬਾਤ ਤੱਕ ਨਹੀਂ ਹੋਈ ਹੈ।
ਜ਼ਿਕਰਯੋਗ ਹੈ ਕਿ 11 ਨਵੰਬਰ ਨੂੰ ਕ੍ਰਿਕਟਰ ਅਰਸ਼ਦੀਪ ਸਿੰਘ ਨਾਲ
ਮੰਗਣੀ ਹੋਣ ਤੋਂ ਬਾਅਦ ਸੋਸ਼ਲ ਮੀਡੀਆ ‘ਤੇ ਆਸ਼ੀਸ਼ ਅਤੇ ਸਮਰੀਨ
ਦੇ ਪੁਰਾਣੇ ਵੀਡੀਓ ਕਲਿੱਪ ਐਡਿਟ ਕਰਕੇ ਤੇਜ਼ੀ ਨਾਲ ਫੈਲਾਏ ਜਾ ਰਹੇ
ਸਨ। ਇਸ ਤੋਂ ਨਾਰਾਜ਼ ਸਮਰੀਨ ਕੌਰ ਨੇ ਮਨਘੜਤ ਕਹਾਣੀਆਂ
ਬਣਾਉਣ ਵਾਲੇ ਕੰਟੈਂਟ ਕ੍ਰਿਏਟਰਾਂ ਨੂੰ ਸਖ਼ਤ ਕਾਨੂੰਨੀ ਕਾਰਵਾਈ ਦੀ
ਚੇਤਾਵਨੀ ਦਿੱਤੀ ਹੈ।
ਸਵੇਰੇ ਉੱਠਦਿਆਂ ਹੀ ਦੇਖੇ ਰੈਂਡਮ ਰੀਲਜ਼ ਐਡਿਟਸ: ਅਦਾਕਾਰਾ
ਸਮਰੀਨ ਕੌਰ ਨੇ ਆਪਣੇ ਇੰਸਟਾਗ੍ਰਾਮ ਅਕਾਊਂਟ ਦੀ ਸਟੋਰੀ ਵਿੱਚ
ਲਿਖਿਆ, “ਇੰਟਰਨੈੱਟ ਸੱਚਮੁੱਚ ਇੱਕ ਅਜੀਬ ਜਗ੍ਹਾ ਹੈ—ਕਦੇ
ਮਜ਼ੇਦਾਰ, ਤਾਂ ਕਦੇ ਬੇਹੱਦ ਨਿਰਾਸ਼ਾਜਨਕ। ਅੱਜ ਸਵੇਰੇ ਜਦੋਂ ਮੈਂ ਉੱਠੀ
ਤਾਂ ਮੈਂ ਇੱਕ ਅਜਿਹੇ ਯੂਟਿਊਬਰ ਨਾਲ ਆਪਣੀਆਂ ਤਸਵੀਰਾਂ ਦੇ ਰੈਂਡਮ
ਰੀਲ ਐਡਿਟਸ ਦੇਖੇ, ਜਿਸ ਨਾਲ ਮੈਂ 4 ਸਾਲ ਪਹਿਲਾਂ ਕੰਮ ਕੀਤਾ
ਸੀ।”
4 ਸਾਲਾਂ ਤੋਂ ਸਾਡੀ ਕੋਈ ਗੱਲ ਨਹੀਂ ਹੋਈ: ਉਨ੍ਹਾਂ ਅੱਗੇ ਸਪੱਸ਼ਟ ਕੀਤਾ,
“ਮੈਂ ਇਹ ਗੱਲ ਬਿਲਕੁਲ ਸਾਫ਼ ਕਰ ਦੇਣਾ ਚਾਹੁੰਦੀ ਹਾਂ ਕਿ ਪਿਛਲੇ 4
ਸਾਲਾਂ ਵਿੱਚ ਨਾ ਤਾਂ ਸਾਡੀ ਕੋਈ ਗੱਲਬਾਤ ਹੋਈ ਹੈ ਅਤੇ ਨਾ ਹੀ ਅਸੀਂ
ਉਦੋਂ ਤੋਂ ਇਕੱਠਿਆਂ ਕੋਈ ਕੰਟੈਂਟ ਬਣਾਇਆ ਹੈ। ਇਸ ਲਈ ਕਿਰਪਾ
ਕਰਕੇ ਝੂਠੀਆਂ ਕਹਾਣੀਆਂ ਘੜਨ ਅਤੇ ਵਿਊਜ਼ ਬਟੋਰਨ ਲਈ 4
ਸਾਲ ਪੁਰਾਣੀਆਂ ਤਸਵੀਰਾਂ ਅਤੇ ਕਲਿੱਪਸ ਦੀ ਵਾਰ-ਵਾਰ ਵਰਤੋਂ
ਕਰਨੀ ਬੰਦ ਕਰੋ।”
ਮੇਰਾ ਨਾਂ ਬਿਨਾਂ ਵਜ੍ਹਾ ਘਸੀਟਿਆ ਜਾ ਰਿਹਾ ਹੈ: ਸਮਰੀਨ ਨੇ ਆਪਣੀ
ਨਾਰਾਜ਼ਗੀ ਜ਼ਾਹਿਰ ਕਰਦਿਆਂ ਲਿਖਿਆ, “ਇਸ ਤੋਂ ਵੀ ਮਹੱਤਵਪੂਰਨ
ਗੱਲ ਇਹ ਹੈ ਕਿ ਮੈਂ ਉਹ ਲੜਕੀ ਨਹੀਂ ਹਾਂ ਜਿਸ ਦਾ ਜ਼ਿਕਰ ਇਨ੍ਹਾਂ
ਪੌਡਕਾਸਟਾਂ ਵਿੱਚ ਕੀਤਾ ਜਾ ਰਿਹਾ ਹੈ। ਮੈਂ ਪਿਛਲੇ ਕੁਝ ਸਾਲਾਂ ਦੌਰਾਨ
ਕਈ ਵਾਰ ਇਹ ਗੱਲ ਸਪੱਸ਼ਟ ਕੀਤੀ ਹੈ, ਫਿਰ ਵੀ ਮੇਰਾ ਨਾਂ ਲਗਾਤਾਰ
ਇੱਕ ਅਜਿਹੀ ਚੀਜ਼ ਵਿੱਚ ਘਸੀਟਿਆ ਜਾ ਰਿਹਾ ਹੈ, ਜਿਸ ਨਾਲ ਮੇਰਾ
ਬਿਲਕੁਲ ਵੀ ਕੋਈ ਲੈਣਾ-ਦੇਣਾ ਨਹੀਂ ਹੈ। ਇਸ ਗ਼ਲਤਫ਼ਹਿਮੀ ਨੂੰ ਹੁਣ
ਇੱਕ ਵੱਖਰੇ ਹੀ ਪੱਧਰ ‘ਤੇ ਲਿਜਾਇਆ ਜਾ ਰਿਹਾ ਹੈ।”
ਮੇਰੀ ਟੀਮ ਕਰੇਗੀ ਕਾਨੂੰਨੀ ਕਾਰਵਾਈ: ਉਨ੍ਹਾਂ ਚੇਤਾਵਨੀ ਦਿੰਦਿਆਂ
ਕਿਹਾ, “ਝੂਠਾ ਬਿਰਤਾਂਤ (ਨੈਰੇਟਿਵ) ਸਿਰਜਣ ਲਈ ਪੁਰਾਣੀਆਂ
ਤਸਵੀਰਾਂ, ਗੁੰਮਰਾਹਕੁੰਨ ਐਡਿਟਸ ਅਤੇ ਗੱਲਾਂ ਨੂੰ ਸੰਦਰਭ ਤੋਂ ਹਟਾ ਕੇ

ਯੂਟਿਊਬਰ ਨਾਲ ਪੁਰਾਣੀਆਂ ਵੀਡੀਓਜ਼ ਵਾਇਰਲ ਹੋਣ ‘ਤੇ ਭੜਕੀ ਅਰਸ਼ਦੀਪ
ਸਿੰਘ ਦੀ ਮੰਗੇਤਰ,

ਯੂਟਿਊਬਰ ਨਾਲ ਪੁਰਾਣੀਆਂ ਵੀਡੀਓਜ਼ ਵਾਇਰਲ ਹੋਣ ‘ਤੇ ਭੜਕੀ ਅਰਸ਼ਦੀਪ
ਸਿੰਘ ਦੀ ਮੰਗੇਤਰ, ਦਿੱਤੀ ਚੇਤਾਵਨੀ (ਜਾਰੀ)

ਪੇਸ਼ ਕਰਨਾ ਗ਼ੈਰ-ਜ਼ਿੰਮੇਵਾਰਾਨਾ ਅਤੇ ਬੇਹੱਦ ਅਪਮਾਨਜਨਕ ਹੈ। ਮੇਰੀ
ਟੀਮ ਉਨ੍ਹਾਂ ਸਾਰੇ ਕ੍ਰਿਏਟਰਾਂ ਖ਼ਿਲਾਫ਼ ਕਾਨੂੰਨੀ ਕਾਰਵਾਈ ਕਰੇਗੀ, ਜੋ
ਕਲਿੱਕਬੇਟ ਲਈ ਮੇਰੇ ਨਾਂ ਅਤੇ ਤਸਵੀਰਾਂ ਦੀ ਦੁਰਵਰਤੋਂ ਕਰ ਰਹੇ
ਹਨ।”
ਹਰ ਕੰਟੈਂਟ ਸਿਰਫ਼ ਕਲਿੱਕਸ ਲਈ ਨਹੀਂ ਹੁੰਦਾ: ਆਪਣੀ ਪੋਸਟ ਦੇ ਅੰਤ
ਵਿੱਚ ਸਮਰੀਨ ਨੇ ਲਿਖਿਆ, “ਥੋੜ੍ਹੀ ਜਿਹੀ ਤੱਥਾਂ ਦੀ ਜਾਂਚ (ਫੈਕਟ-
ਚੈਕਿੰਗ) ਬਹੁਤ ਕੰਮ ਆਉਂਦੀ ਹੈ। ਕਿਰਪਾ ਕਰਕੇ ਯਾਦ ਰੱਖੋ ਕਿ ਇਸ
ਵਿੱਚ ਅਸਲੀ ਇਨਸਾਨ, ਉਨ੍ਹਾਂ ਦੀ ਇੱਜ਼ਤ ਅਤੇ ਉਨ੍ਹਾਂ ਦੇ ਪਰਿਵਾਰ
ਸ਼ਾਮਲ ਹੁੰਦੇ ਹਨ। ਹਰ ਚੀਜ਼ ਸਿਰਫ਼ ਕਲਿੱਕਸ ਹਾਸਲ ਕਰਨ ਲਈ
ਕੰਟੈਂਟ ਨਹੀਂ ਹੁੰਦੀ। ਪ੍ਰਮਾਤਮਾ ਤੁਹਾਡਾ ਭਲਾ ਕਰੇ ਅਤੇ ਤੁਹਾਡਾ ਦਿਨ
ਸ਼ੁਭ ਹੋਵੇ।”
ਸਮਰੀਨ ਕੌਰ ਦਾ ਇਹ ਬਿਆਨ ਭਾਰਤੀ ਤੇਜ਼ ਗੇਂਦਬਾਜ਼ ਅਰਸ਼ਦੀਪ
ਸਿੰਘ ਨਾਲ ਉਨ੍ਹਾਂ ਦੀ ਮੰਗਣੀ ਦੇ ਐਲਾਨ ਤੋਂ ਠੀਕ ਦੋ ਦਿਨ ਬਾਅਦ
ਸਾਹਮਣੇ ਆਇਆ ਹੈ। ਦੋਵਾਂ ਨੇ 11 ਨਵੰਬਰ 2026 ਨੂੰ
ਇੰਸਟਾਗ੍ਰਾਮ ‘ਤੇ ਆਪਣੀ ਮੰਗਣੀ ਦੀਆਂ ਖ਼ੂਬਸੂਰਤ ਤਸਵੀਰਾਂ
ਸਾਂਝੀਆਂ ਕਰਕੇ ਆਪਣੇ ਰਿਸ਼ਤੇ ਨੂੰ ਅਧਿਕਾਰਤ ਕੀਤਾ ਸੀ।
ਅਰਸ਼ਦੀਪ ਸਿੰਘ ਨੇ ਨਿਊਜ਼ੀਲੈਂਡ ਵਿੱਚ ਸਮਰੀਨ ਕੌਰ ਨੂੰ ਅੰਗੂਠੀ
ਪਹਿਨਾਈ ਸੀ। ਸਮਰੀਨ ਵੱਲੋਂ ਸਾਂਝੀਆਂ ਕੀਤੀਆਂ ਗਈਆਂ
ਤਸਵੀਰਾਂ ਵਿੱਚ ਅਰਸ਼ਦੀਪ ਝੀਲ ਕਿਨਾਰੇ ਬਣੇ ਲੱਕੜ ਦੇ ਡੈੱਕ ‘ਤੇ
ਗੋਡਿਆਂ ਭਾਰ ਬੈਠ ਕੇ ਉਨ੍ਹਾਂ ਨੂੰ ਪ੍ਰਪੋਜ਼ ਕਰਦੇ ਨਜ਼ਰ ਆਏ ਸਨ।
ਮਨੋ ਰੰਜਨ • ਭਾਰਤ

ਦਿਲਜੀਤ ਦੋਸਾਂਝ ਨੇ ਰਚਿਆ ਇਤਿਹਾਸ,
ਲੈਟਿਨ ਗ੍ਰੈਮੀ ਅਵਾਰਡਜ਼ ‘ਚ ਪਰਫਾਰਮ ਕਰਨ
ਵਾਲੇ ਬਣੇ ਪਹਿਲੇ ਭਾਰਤੀ
ਪੰਜਾਬੀ ਸੁਪਰਸਟਾਰ ਦਿਲਜੀਤ ਦੋਸਾਂਝ ਨੇ ਅਮਰੀਕਾ ਦੇ ਲਾਸ
ਵੇਗਾਸ ਵਿਖੇ ਆਯੋਜਿਤ 27ਵੇਂ ਲੈਟਿਨ ਗ੍ਰੈਮੀ ਅਵਾਰਡਜ਼ ਵਿੱਚ
ਲਾਈਵ ਪੇਸ਼ਕਾਰੀ ਦੇਣ ਵਾਲੇ ਪਹਿਲੇ ਭਾਰਤੀ ਕਲਾਕਾਰ ਬਣ ਕੇ ਇੱਕ
ਨਵਾਂ ਇਤਿਹਾਸ ਸਿਰਜ ਦਿੱਤਾ ਹੈ। ਆਪਣੀ ਇਸ ਇਤਿਹਾਸਕ
ਪੇਸ਼ਕਾਰੀ ਦੌਰਾਨ ਉਨ੍ਹਾਂ ਨੇ ਪਿਊਰਟੋ ਰੀਕਨ ਸੰਗੀਤ ਜਗਤ ਦੇ ਦਿੱਗਜ
ਆਈਕਨ ਡੈਡੀ ਯੈਂਕੀ ਨਾਲ ਸਟੇਜ ਸਾਂਝੀ ਕੀਤੀ।
ਆਪਣੀ ਇਤਿਹਾਸਕ ਪੇਸ਼ਕਾਰੀ ਤੋਂ ਬਾਅਦ ਦਿਲਜੀਤ ਦੋਸਾਂਝ ਨੇ
ਸੋਸ਼ਲ ਮੀਡੀਆ ‘ਤੇ ਆਪਣੀ ਖ਼ੁਸ਼ੀ ਦਾ ਇਜ਼ਹਾਰ ਕਰਦਿਆਂ
ਲਿਖਿਆ, “ਪੰਜਾਬੀ ਆ ਗਏ ਓਏ। ਦੁਨੀਆ ਦੀ ਹਰ ਸਟੇਜ ‘ਤੇ
ਪੰਜਾਬੀ ਬੋਲੀ ਜਾਊਗੀ.. ਬਾਬਾ ਸੁੱਖ ਰੱਖੇ। ਬਿੱਗ ਬ੍ਰਦਰ ਨੂੰ
ਸ਼ਾਊਟਆਊਟ। ਦੋ ਸੱਭਿਆਚਾਰਾਂ ਨੂੰ ਇੱਕ ਮੰਚ ‘ਤੇ ਲਿਆਉਣ ਲਈ
ਧੰਨਵਾਦ। ਸਾਨੂੰ ਸੱਦਾ ਦੇਣ ਲਈ ਵੀ ਬਹੁਤ-ਬਹੁਤ ਧੰਨਵਾਦ।” ਉਨ੍ਹਾਂ
ਦੇ ਇਹ ਸ਼ਬਦ ਵਿਸ਼ਵ ਪੱਧਰੀ ਮੰਚ ‘ਤੇ ਪੰਜਾਬੀ ਮਾਂ-ਬੋਲੀ ਅਤੇ
ਸੱਭਿਆਚਾਰ ਦੀ ਨੁਮਾਇੰਦਗੀ ਕਰਨ ਦੇ ਮਾਣ ਨੂੰ ਬਾਖ਼ੂਬੀ ਬਿਆਨ
ਕਰਦੇ ਹਨ।
ਇਸ ਸਮਾਗਮ ਦੌਰਾਨ ਇੱਕ ਬੇਹੱਦ ਭਾਵੁਕ ਪਲ ਵੀ ਦੇਖਣ ਨੂੰ
ਮਿਲਿਆ, ਜਿਸ ਦੀ ਵੀਡੀਓ ਸੋਸ਼ਲ ਮੀਡੀਆ ‘ਤੇ ਤੇਜ਼ੀ ਨਾਲ
ਵਾਇਰਲ ਹੋ ਰਹੀ ਹੈ। ਇਸ ਵੀਡੀਓ ਵਿੱਚ ਦਿਲਜੀਤ ਦੋਸਾਂਝ ਬੜੀ
ਨਿਮਰਤਾ ਨਾਲ ਡੈਡੀ ਯੈਂਕੀ ਦੀ ਮਾਤਾ ਰੋਜ਼ਾ ਰੋਡਰਿਗਜ਼ ਦੇ ਪੈਰੀਂ ਹੱਥ
ਲਾ ਕੇ ਉਨ੍ਹਾਂ ਦਾ ਆਸ਼ੀਰਵਾਦ ਲੈਂਦੇ ਦਿਖਾਈ ਦੇ ਰਹੇ ਹਨ।
ਸੱਭਿਆਚਾਰਕ ਸਤਿਕਾਰ ਦੀ ਇਸ ਭਾਵਨਾ ਨੇ ਦੁਨੀਆ ਭਰ ਦੇ
ਪ੍ਰਸ਼ੰਸਕਾਂ ਦਾ ਦਿਲ ਜਿੱਤ ਲਿਆ ਹੈ, ਜੋ ਅੰਤਰਰਾਸ਼ਟਰੀ ਸਫਲਤਾ
ਦੀਆਂ ਬੁਲੰਦੀਆਂ ‘ਤੇ ਪਹੁੰਚਣ ਦੇ ਬਾਵਜੂਦ ਦਿਲਜੀਤ ਦੀ ਸਾਦਗੀ
ਅਤੇ ਆਪਣੀਆਂ ਪਰੰਪਰਾਵਾਂ ਪ੍ਰਤੀ ਜੁੜਾਅ ਨੂੰ ਦਰਸਾਉਂਦਾ ਹੈ।
ਆਪਣੀ ਇਸ ਕਾਮਯਾਬੀ ਦੇ ਸਿਲਸਿਲੇ ਨੂੰ ਅੱਗੇ ਤੋਰਦਿਆਂ
ਦਿਲਜੀਤ ਦੋਸਾਂਝ ਹੁਣ ਦੁਨੀਆ ਦੇ ਸਭ ਤੋਂ ਵੱਕਾਰੀ ਸੰਗੀਤ ਸਮਾਰੋਹਾਂ
ਵਿੱਚੋਂ ਇੱਕ ‘ਕੋਚੇਲਾ’ ਵਿੱਚ ਵੀ ਵਾਪਸੀ ਕਰਨ ਲਈ ਪੂਰੀ ਤਰ੍ਹਾਂ
ਤਿਆਰ ਹਨ। ਉਨ੍ਹਾਂ ਦੀ ਪੇਸ਼ਕਾਰੀ ਇਸ ਫੈਸਟੀਵਲ ਦੇ ਪਹਿਲੇ
ਵੀਕਐਂਡ ਯਾਨੀ 9 ਤੋਂ 11 ਅਪ੍ਰੈਲ, 2027 ਦੌਰਾਨ ਹੋਵੇਗੀ। ਇਹ
ਦਿਲਜੀਤ ਦੇ ਕਰੀਅਰ ਦਾ ਇੱਕ ਹੋਰ ਵੱਡਾ ਮੀਲ ਪੱਥਰ ਸਾਬਤ
ਹੋਵੇਗਾ, ਜੋ ਗਲੋਬਲ ਮਿਊਜ਼ਿਕ ਇੰਡਸਟਰੀ ਵਿੱਚ ਉਨ੍ਹਾਂ ਦੀ ਪਕੜ ਨੂੰ
ਹੋਰ ਮਜ਼ਬੂਤ ਕਰੇਗਾ।
2027 ਦੇ ਕੋਚੇਲਾ ਲਾਈਨਅੱਪ ਵਿੱਚ ਦੁਨੀਆ ਭਰ ਦੇ ਕਈ ਦਿੱਗਜ
ਕਲਾਕਾਰ ਸ਼ਾਮਲ ਹਨ, ਜਿਨ੍ਹਾਂ ਵਿੱਚ ਦੁਆ ਲੀਪਾ, ਟੇਮ ਇੰਪਾਲਾ ਅਤੇ
ਐੱਸ.ਜ਼ੈੱਡ.ਏ. ਮੁੱਖ ਆਕਰਸ਼ਣ ਹੋਣਗੇ, ਜਦਕਿ ਡੈਡੀ ਯੈਂਕੀ ਵੀ ਇੱਕ
ਖ਼ਾਸ ਪੇਸ਼ਕਾਰੀ ਦੇਣਗੇ। ਇਨ੍ਹਾਂ ਤੋਂ ਇਲਾਵਾ ਮੈਡੋਨਾ, ਜ਼ਾਰਾ ਲਾਰਸਨ,
ਫੋਬੇ ਬ੍ਰਿਜਰਸ ਅਤੇ ਕਾਇਗੋ ਵਰਗੇ ਨਾਮਵਰ ਕਲਾਕਾਰ ਵੀ ਇਸ ਮੰਚ
‘ਤੇ ਆਪਣਾ ਜਲਵਾ ਬਿਖੇਰਨਗੇ।
ਸਿਆਸਤ • ਚੰਡੀਗੜ੍ਹ

ਚੰਡੀਗੜ੍ਹ ਨਗਰ ਨਿਗਮ ਚੋਣਾਂ ਦੀ ਤਿਆਰੀ
ਤੇਜ਼, 18 ਨੂੰ ਅਹਿਮ ਬੈਠਕ; 22 ਦਸੰਬਰ ਨੂੰ
ਵੋਟਿੰਗ ਸੰਭਵ
ਚੰਡੀਗੜ੍ਹ ਨਗਰ ਨਿਗਮ ਦੇ 35 ਵਾਰਡਾਂ ਵਿੱਚ ਹੋਣ ਵਾਲੀਆਂ ਚੋਣਾਂ ਨੂੰ
ਲੈ ਕੇ ਪ੍ਰਸ਼ਾਸਨਿਕ ਅਤੇ ਸਿਆਸੀ ਹਲਚਲ ਤੇਜ਼ ਹੋ ਗਈ ਹੈ। ਦਸੰਬਰ
ਮਹੀਨੇ ਵਿੱਚ ਕਰਵਾਈਆਂ ਜਾਣ ਵਾਲੀਆਂ ਇਨ੍ਹਾਂ ਚੋਣਾਂ ਲਈ
ਪ੍ਰਸ਼ਾਸਨਿਕ ਪੱਧਰ 'ਤੇ ਤਿਆਰੀਆਂ ਆਪਣੇ ਅੰਤਿਮ ਪੜਾਅ 'ਤੇ ਪਹੁੰਚ
ਗਈਆਂ ਹਨ। ਸੂਤਰਾਂ ਮੁਤਾਬਕ ਨਗਰ ਨਿਗਮ ਚੋਣਾਂ ਲਈ ਵੋਟਿੰਗ
22 ਤੋਂ 25 ਦਸੰਬਰ ਦੇ ਵਿਚਕਾਰ ਕਰਵਾਏ ਜਾਣ ਦੀ ਪੂਰੀ ਸੰਭਾਵਨਾ
ਹੈ।

ਚੰਡੀਗੜ੍ਹ ਨਗਰ ਨਿਗਮ ਚੋਣਾਂ ਦੀ ਤਿਆਰੀ ਤੇਜ਼, 18 ਨੂੰ ਅਹਿਮ ਬੈਠਕ; 22
ਦਸੰਬਰ ਨੂੰ ਵੋਟਿੰਗ ਸੰਭਵ (ਜਾਰੀ)

ਚੋਣ ਪ੍ਰੋਗਰਾਮ ਨੂੰ ਅੰਤਿਮ ਰੂਪ ਦੇਣ ਲਈ ਰਾਜ ਚੋਣ ਕਮਿਸ਼ਨਰ ਵਿਜੇ
ਦੇਵ 18 ਨਵੰਬਰ ਨੂੰ ਚੰਡੀਗੜ੍ਹ ਪਹੁੰਚਣਗੇ। ਇਸ ਦੌਰੇ ਦੌਰਾਨ ਉਹ
ਪ੍ਰਸ਼ਾਸਨਿਕ ਅਧਿਕਾਰੀਆਂ ਨਾਲ ਉੱਚ-ਪੱਧਰੀ ਬੈਠਕ ਕਰਕੇ ਚੋਣ
ਤਿਆਰੀਆਂ, ਪੋਲਿੰਗ ਸਟੇਸ਼ਨਾਂ ਅਤੇ ਚੋਣਾਂ ਨਾਲ ਜੁੜੇ ਸਮੁੱਚੇ ਪ੍ਰਬੰਧਾਂ
ਦੀ ਬਾਰੀਕੀ ਨਾਲ ਸਮੀਖਿਆ ਕਰਨਗੇ।
ਇਸ ਅਹਿਮ ਬੈਠਕ ਤੋਂ ਬਾਅਦ ਚੋਣ ਸ਼ਡਿਊਲ ਨੂੰ ਅੰਤਿਮ ਰੂਪ ਦੇਣ
ਦੀ ਪ੍ਰਕਿਰਿਆ ਵਿੱਚ ਤੇਜ਼ੀ ਆਉਣ ਦੀ ਉਮੀਦ ਹੈ। ਸੰਭਾਵਨਾ ਜਤਾਈ
ਜਾ ਰਹੀ ਹੈ ਕਿ ਚੋਣ ਕਮਿਸ਼ਨਰ ਵੱਲੋਂ 20 ਨਵੰਬਰ ਦੇ ਆਸ-ਪਾਸ ਚੋਣ
ਪ੍ਰੋਗਰਾਮ ਦਾ ਰਸਮੀ ਐਲਾਨ ਕਰ ਦਿੱਤਾ ਜਾਵੇਗਾ। ਇਸ ਐਲਾਨ ਦੇ
ਨਾਲ ਹੀ ਪੂਰੇ ਸ਼ਹਿਰ ਵਿੱਚ ਆਦਰਸ਼ ਚੋਣ ਜ਼ਾਬਤਾ ਲਾਗੂ ਹੋ ਜਾਵੇਗਾ।
ਭਾਵ ਨਵੰਬਰ ਦੇ ਤੀਜੇ ਹਫ਼ਤੇ ਤੋਂ ਹੀ ਸ਼ਹਿਰ ਦਾ ਸਿਆਸੀ ਮਾਹੌਲ ਪੂਰੀ
ਤਰ੍ਹਾਂ ਗਰਮਾਉਣ ਲੱਗੇਗਾ। ਹਾਲਾਂਕਿ, ਵੋਟਿੰਗ ਦੀ ਅਸਲ ਤਾਰੀਖ਼
ਅਤੇ ਨਾਮਜ਼ਦਗੀਆਂ ਸਮੇਤ ਚੋਣ ਪ੍ਰਕਿਰਿਆ ਦਾ ਪੂਰਾ ਵੇਰਵਾ
ਅਧਿਕਾਰਤ ਘੋਸ਼ਣਾ ਤੋਂ ਬਾਅਦ ਹੀ ਸਪੱਸ਼ਟ ਹੋਵੇਗਾ।
ਨਗਰ ਨਿਗਮ ਚੋਣਾਂ ਤੋਂ ਬਾਅਦ ਹੋਣ ਵਾਲੀ ਮੇਅਰ ਦੀ ਚੋਣ ਵਿੱਚ ਵੀ
ਇਸ ਵਾਰ ਪ੍ਰਸ਼ਾਸਨਿਕ ਪੱਧਰ ‘ਤੇ ਇੱਕ ਵੱਡਾ ਤੇ ਅਹਿਮ ਬਦਲਾਅ
ਕੀਤਾ ਜਾ ਰਿਹਾ ਹੈ। ਨਵੀਂ ਵਿਵਸਥਾ ਤਹਿਤ ਹੁਣ ਮੇਅਰ ਦੀ ਚੋਣ
ਦੌਰਾਨ ਕਿਸੇ ਵੀ ਨਾਮਜ਼ਦ (ਮਨੋਨੀਤ) ਜਾਂ ਚੁਣੇ ਹੋਏ ਕੌਂਸਲਰ ਨੂੰ
ਪ੍ਰੀਜ਼ਾਈਡਿੰਗ ਅਫ਼ਸਰ (ਪੀਠਾਸੀਨ ਅਧਿਕਾਰੀ) ਨਿਯੁਕਤ ਨਹੀਂ
ਕੀਤਾ ਜਾਵੇਗਾ। ਹੁਣ ਇਹ ਅਹਿਮ ਜ਼ਿੰਮੇਵਾਰੀ ਚੰਡੀਗੜ੍ਹ ਦੇ ਡਿਪਟੀ
ਕਮਿਸ਼ਨਰ (ਡੀ.ਸੀ.) ਨੂੰ ਸੌਂਪੀ ਜਾਵੇਗੀ। ਡੀ.ਸੀ. ਦੀ ਸਿੱਧੀ
ਨਿਗਰਾਨੀ ਹੇਠ ਹੀ ਮੇਅਰ ਚੋਣ ਦੀ ਬੈਠਕ, ਵੋਟਿੰਗ ਅਤੇ ਨਤੀਜੇ
ਐਲਾਨਣ ਦੀ ਸਾਰੀ ਪ੍ਰਕਿਰਿਆ ਮੁਕੰਮਲ ਹੋਵੇਗੀ।
ਜ਼ਿਕਰਯੋਗ ਹੈ ਕਿ ਹੁਣ ਤੱਕ ਚੱਲੀ ਆ ਰਹੀ ਪ੍ਰੰਪਰਾ ਮੁਤਾਬਕ ਮੇਅਰ
ਦੀ ਚੋਣ ਵਿੱਚ ਕਿਸੇ ਨਾਮਜ਼ਦ ਕੌਂਸਲਰ ਨੂੰ ਹੀ ਪ੍ਰੀਜ਼ਾਈਡਿੰਗ ਅਫ਼ਸਰ
ਬਣਾਇਆ ਜਾਂਦਾ ਸੀ। ਉਹੀ ਚੋਣ ਬੈਠਕ ਦੀ ਪ੍ਰਧਾਨਗੀ ਕਰਨ ਦੇ
ਨਾਲ-ਨਾਲ ਵੋਟਿੰਗ ਕਰਵਾਉਣ ਤੋਂ ਲੈ ਕੇ ਨਤੀਜੇ ਐਲਾਨਣ ਤੱਕ ਦੀ
ਸਾਰੀ ਜ਼ਿੰਮੇਵਾਰੀ ਨਿਭਾਉਂਦਾ ਸੀ।
ਪਿਛਲੇ ਸਮੇਂ ਦੌਰਾਨ ਮੇਅਰ ਚੋਣਾਂ ਦੀਆਂ ਪੁਰਾਣੀਆਂ ਵਿਵਸਥਾਵਾਂ ਨੂੰ
ਲੈ ਕੇ ਸਿਆਸੀ ਪੱਖਪਾਤ ਅਤੇ ਸੱਤਾਧਾਰੀ ਧਿਰਾਂ ਦੇ ਦਬਾਅ ਹੇਠ ਕੰਮ
ਕਰਨ ਵਰਗੇ ਗੰਭੀਰ ਦੋਸ਼ ਲੱਗਦੇ ਰਹੇ ਹਨ। ਅਜਿਹੇ ਵਿਵਾਦਾਂ ਤੋਂ
ਬਚਣ ਲਈ ਪ੍ਰੀਜ਼ਾਈਡਿੰਗ ਅਫ਼ਸਰ ਦੀ ਜ਼ਿੰਮੇਵਾਰੀ ਡੀ.ਸੀ. ਨੂੰ ਸੌਂਪਣ
ਦਾ ਫ਼ੈਸਲਾ ਲਿਆ ਗਿਆ ਹੈ, ਜਿਸ ਦਾ ਮੁੱਖ ਉਦੇਸ਼ ਸਮੁੱਚੀ ਚੋਣ
ਪ੍ਰਕਿਰਿਆ ਵਿੱਚ ਪੂਰਨ ਨਿਰਪੱਖਤਾ ਅਤੇ ਪਾਰਦਰਸ਼ਤਾ ਨੂੰ ਯਕੀਨੀ
ਬਣਾਉਣਾ ਹੈ।
ਪੰਜਾਬ • ਜਲੰਧਰ

ਜਲੰਧਰ ‘ਚ ਪੁਲਿਸ ਦੀ ਗੁੰਡਾਗਰਦੀ, ਤੇਜ਼
ਕਾਰ ਚਲਾਉਣ ਤੋਂ ਰੋਕਣ ‘ਤੇ ਰਿਟਾਇਰਡ
ਕਮਾਂਡੋ ਨੂੰ ਮਾਰਿਆ ਥੱਪੜ
ਜਲੰਧਰ ਵਿੱਚ ਤੇਜ਼ ਰਫ਼ਤਾਰ ਕਾਰ ਚਲਾਉਣ ਤੋਂ ਰੋਕਣ 'ਤੇ ਪੰਜਾਬ
ਪੁਲਿਸ ਦੇ ਇੱਕ ਏ.ਐੱਸ.ਆਈ. ਅਤੇ ਭਾਰਤੀ ਸੈਨਾ ਦੇ ਰਿਟਾਇਰਡ
ਬਲੈਕ ਕੈਟ ਕਮਾਂਡੋ ਵਿਚਾਲੇ ਜ਼ਬਰਦਸਤ ਵਿਵਾਦ ਹੋ ਗਿਆ।
ਸੇਵਾਮੁਕਤ ਕਮਾਂਡੋ ਦਾ ਗੰਭੀਰ ਆਰੋਪ ਹੈ ਕਿ ਏ.ਐੱਸ.ਆਈ. ਨੇ
ਬਦਸਲੂਕੀ ਕਰਦਿਆਂ ਨਾ ਸਿਰਫ਼ ਉਨ੍ਹਾਂ ਦਾ ਗਲਾ ਫੜਿਆ, ਸਗੋਂ ਉਨ੍ਹਾਂ
ਨੂੰ ਥੱਪੜ ਵੀ ਮਾਰ ਦਿੱਤਾ।
ਜਲੰਧਰ ਵਿੱਚ ਤੇਜ਼ ਰਫ਼ਤਾਰ ਕਾਰ ਚਲਾਉਣ ਤੋਂ ਰੋਕਣ ‘ਤੇ ਪੰਜਾਬ
ਪੁਲਿਸ ਦੇ ਇੱਕ ਏ.ਐੱਸ.ਆਈ. ਅਤੇ ਭਾਰਤੀ ਸੈਨਾ ਦੇ ਰਿਟਾਇਰਡ
ਬਲੈਕ ਕੈਟ ਕਮਾਂਡੋ ਵਿਚਾਲੇ ਜ਼ਬਰਦਸਤ ਵਿਵਾਦ ਹੋ ਗਿਆ।
ਸੇਵਾਮੁਕਤ ਕਮਾਂਡੋ ਦਾ ਗੰਭੀਰ ਆਰੋਪ ਹੈ ਕਿ ਏ.ਐੱਸ.ਆਈ. ਨੇ
ਬਦਸਲੂਕੀ ਕਰਦਿਆਂ ਨਾ ਸਿਰਫ਼ ਉਨ੍ਹਾਂ ਦਾ ਗਲਾ ਫੜਿਆ, ਸਗੋਂ ਉਨ੍ਹਾਂ
ਨੂੰ ਥੱਪੜ ਵੀ ਮਾਰ ਦਿੱਤਾ। ਇਸ ਹੱਥੋਪਾਈ ਦੌਰਾਨ ਸਾਬਕਾ ਫ਼ੌਜੀ ਦਾ
ਮੋਬਾਈਲ ਫ਼ੋਨ ਹੇਠਾਂ ਡਿੱਗ ਕੇ ਟੁੱਟ ਗਿਆ ਅਤੇ ਉਨ੍ਹਾਂ ਦੇ ਗਲੇ ‘ਤੇ ਸੱਟ
ਵੀ ਲੱਗੀ ਹੈ। ਸਾਬਕਾ ਸੈਨਿਕ ਦਾ ਕਹਿਣਾ ਹੈ ਕਿ ਘਟਨਾ ਤੋਂ ਬਾਅਦ
ਉਲਟਾ ਉਨ੍ਹਾਂ ਦੇ ਖ਼ਿਲਾਫ਼ ਹੀ 112 ‘ਤੇ ਕਾਲ ਕਰਕੇ ਪੁਲਿਸ ਬੁਲਾ
ਲਈ ਗਈ। ਉਨ੍ਹਾਂ ਦੱਸਿਆ ਕਿ ਮੁਲਜ਼ਮ ਏ.ਐੱਸ.ਆਈ. ਦੀ ਪਤਨੀ
ਖ਼ੁਦ ਪੁਲਿਸ ਵਿਭਾਗ ਵਿੱਚ ਐੱਸ.ਐੱਚ.ਓ. ਵਜੋਂ ਤਾਇਨਾਤ ਹੈ।
ਰਿਟਾਇਰਡ ਕਮਾਂਡੋ ਨੇ ਸਪੱਸ਼ਟ ਸ਼ਬਦਾਂ ਵਿੱਚ ਕਿਹਾ ਹੈ ਕਿ ਉਹ ਕਿਸੇ
ਵੀ ਤਰ੍ਹਾਂ ਦੇ ਦਬਾਅ ਹੇਠ ਨਹੀਂ ਝੁਕਣਗੇ। ਉਨ੍ਹਾਂ ਨੇ ਸਿਵਲ ਹਸਪਤਾਲ
ਤੋਂ ਆਪਣੀ ਐੱਮ.ਐੱਲ.ਆਰ. ਕਟਵਾ ਲਈ ਹੈ ਅਤੇ ਹੁਣ ਥਾਣੇ ਵਿੱਚ
ਲਿਖਤੀ ਸ਼ਿਕਾਇਤ ਦਰਜ ਕਰਵਾਉਣ ਜਾ ਰਹੇ ਹਨ।
ਕੁੱਤੇ ਨੂੰ ਤੇਜ਼ ਰਫ਼ਤਾਰ ਕਾਰ ਦੀ ਲਪੇਟ ‘ਚ ਆਉਣ ਤੋਂ ਬਚਾਇਆ:
ਇਸ ਸਬੰਧੀ ਜਾਣਕਾਰੀ ਦਿੰਦਿਆਂ ਸਟੂਡੈਂਟ ਕਲੇਅਰ, 307 ਨਗਰ
ਚਿੱਟੀ ਦੇ ਵਸਨੀਕ ਰਿਟਾਇਰਡ ਐੱਨ.ਐੱਸ.ਜੀ. ਕਮਾਂਡੋ ਸੰਦੀਪ ਕੁਮਾਰ
ਨੇ ਦੱਸਿਆ ਕਿ ਸ਼ੁੱਕਰਵਾਰ ਦੇਰ ਸ਼ਾਮ ਉਹ ਆਪਣੇ ਪਾਲਤੂ ਕੁੱਤੇ ਨਾਲ
ਗਲੀ ਦੇ ਬਾਹਰ ਸਾਗ ਲੈਣ ਲਈ ਖੜ੍ਹੇ ਸਨ। ਇਸੇ ਦੌਰਾਨ ਪੰਜਾਬ
ਪੁਲਿਸ ਦੇ ਇੱਕ ਏ.ਐੱਸ.ਆਈ. ਤੇਜ਼ ਰਫ਼ਤਾਰ ਨਾਲ ਸਵਿਫਟ ਕਾਰ
ਚਲਾਉਂਦੇ ਹੋਏ ਉੱਥੋਂ ਲੰਘੇ। ਸਾਬਕਾ ਫ਼ੌਜੀ ਨੇ ਬੜੀ ਮੁਸ਼ਕਲ ਨਾਲ
ਆਪਣੇ ਕੁੱਤੇ ਨੂੰ ਕਾਰ ਦੀ ਲਪੇਟ ਵਿੱਚ ਆਉਣ ਤੋਂ ਬਚਾਇਆ।
“ਵਰਦੀ ਦੀ ਅਹਿਮੀਅਤ ਤੁਸੀਂ ਨਹੀਂ ਸਮਝ ਸਕਦੇ”: ਸੰਦੀਪ ਕੁਮਾਰ
ਮੁਤਾਬਕ ਉਨ੍ਹਾਂ ਨੇ ਏ.ਐੱਸ.ਆਈ. ਨੂੰ ਰੋਕ ਕੇ ਕਿਹਾ, “ਸਰ, ਤੁਸੀਂ
ਇੰਨੀ ਤੇਜ਼ ਰਫ਼ਤਾਰ ਨਾਲ ਗੱਡੀ ਚਲਾ ਕੇ ਆਏ ਹੋ। ਤੁਸੀਂ ਵਰਦੀ
ਪਾਈ ਹੋਈ ਹੈ, ਜਦਕਿ ਅਸੀਂ ਤਾਂ ਵਰਦੀ ਪਹਿਨ ਕੇ ਸੇਵਾਮੁਕਤ ਹੋ ਚੁੱਕੇ
ਹਾਂ। ਵਰਦੀ ਦੀ ਜੋ ਅਹਿਮੀਅਤ ਹੁੰਦੀ ਹੈ, ਉਸ ਨੂੰ ਤੁਸੀਂ ਨਹੀਂ ਸਮਝ
ਸਕਦੇ।” ਉਨ੍ਹਾਂ ਅੱਗੇ ਕਿਹਾ ਕਿ ਜਦੋਂ ਉਨ੍ਹਾਂ ਪੁੱਛਿਆ ਕਿ ਜੇਕਰ ਉਨ੍ਹਾਂ ਦਾ
ਕੁੱਤਾ ਗੱਡੀ ਹੇਠਾਂ ਆ ਕੇ ਮਰ ਜਾਂਦਾ ਤਾਂ ਕੀ ਹੁੰਦਾ, ਤਾਂ ਅੱਗੋਂ
ਏ.ਐੱਸ.ਆਈ. ਨੇ ਬੇਰੁਖ਼ੀ ਨਾਲ ਜਵਾਬ ਦਿੱਤਾ ਕਿ “ਮਰ ਤਾਂ ਨਹੀਂ
ਗਿਆ।”
ਵਰਦੀ ਦਾ ਰੋਅਬ ਦਿਖਾਉਂਦਿਆਂ ਮਾਰਿਆ ਥੱਪੜ: ਸਾਬਕਾ ਕਮਾਂਡੋ
ਅਨੁਸਾਰ ਜਦੋਂ ਉਹ ਏ.ਐੱਸ.ਆਈ. ਨੂੰ ਇਹ ਸਮਝਾਉਣ ਗਏ ਕਿ
ਰਿਹਾਇਸ਼ੀ ਇਲਾਕੇ ਵਿੱਚ ਇੰਨੀ ਤੇਜ਼ ਰਫ਼ਤਾਰ ਨਾਲ ਕਾਰ ਚਲਾਉਣਾ
ਖ਼ਤਰਨਾਕ ਹੈ, ਤਾਂ ਉਨ੍ਹਾਂ ਨੇ ਵਰਦੀ ਦਾ ਰੋਅਬ ਦਿਖਾਉਂਦਿਆਂ ਥੱਪੜ
ਜੜ ਦਿੱਤਾ। ਸੰਦੀਪ ਕੁਮਾਰ ਨੇ ਕਿਹਾ ਕਿ ਉਹ ਇਹ ਤਾਂ ਨਹੀਂ ਕਹਿ
ਸਕਦੇ ਕਿ ਪੁਲਿਸ ਮੁਲਾਜ਼ਮ ਨੇ ਸ਼ਰਾਬ ਪੀਤੀ ਹੋਈ ਸੀ ਜਾਂ ਨਹੀਂ, ਪਰ
ਉਨ੍ਹਾਂ ਦਾ ਵਤੀਰਾ ਬੇਹੱਦ ਗ਼ਲਤ ਸੀ।
ਗੱਲ ਵਧਣ ‘ਤੇ ਏ.ਐੱਸ.ਆਈ. ਨੇ ਆਪਣਾ ਆਪਾ ਖੋ ਦਿੱਤਾ ਅਤੇ

ਜਲੰਧਰ ‘ਚ ਪੁਲਿਸ ਦੀ ਗੁੰਡਾਗਰਦੀ, ਤੇਜ਼ ਕਾਰ ਚਲਾਉਣ ਤੋਂ ਰੋਕਣ ‘ਤੇ ਰਿਟਾਇਰਡ
ਕਮਾਂਡੋ

ਜਲੰਧਰ ‘ਚ ਪੁਲਿਸ ਦੀ ਗੁੰਡਾਗਰਦੀ, ਤੇਜ਼ ਕਾਰ ਚਲਾਉਣ ਤੋਂ ਰੋਕਣ ‘ਤੇ
ਰਿਟਾਇਰਡ ਕਮਾਂਡੋ ਨੂੰ ਮਾਰਿਆ ਥੱਪੜ (ਜਾਰੀ)

ਸਾਬਕਾ ਫ਼ੌਜੀ ਨਾਲ ਹੱਥੋਪਾਈ ਸ਼ੁਰੂ ਕਰ ਦਿੱਤੀ। ਇਸ ਘਟਨਾ ਦੀ
ਇੱਕ ਵੀਡੀਓ ਵੀ ਸਾਹਮਣੇ ਆਈ ਹੈ, ਜਿਸ ਵਿੱਚ ਏ.ਐੱਸ.ਆਈ.
ਧਮਕੀਆਂ ਦਿੰਦੇ ਅਤੇ ਗਲਾ ਫੜਨ ਦੀ ਕੋਸ਼ਿਸ਼ ਕਰਦੇ ਸਾਫ਼ ਦਿਖਾਈ
ਦੇ ਰਹੇ ਹਨ। ਇਸੇ ਧੱਕਾ-ਮੁੱਕੀ ਦੌਰਾਨ ਰਿਟਾਇਰਡ ਕਮਾਂਡੋ ਦਾ
ਮੋਬਾਈਲ ਫ਼ੋਨ ਜ਼ਮੀਨ ‘ਤੇ ਡਿੱਗ ਕੇ ਟੁੱਟ ਗਿਆ ਅਤੇ ਉਨ੍ਹਾਂ ਦੇ ਗਲੇ
‘ਤੇ ਸੱਟਾਂ ਲੱਗੀਆਂ।
ਸਾਬਕਾ ਸੈਨਿਕ ਨੇ ਦੋਸ਼ ਲਾਇਆ ਕਿ ਕੁੱਟਮਾਰ ਕਰਨ ਤੋਂ ਬਾਅਦ
ਉਲਟਾ ਉਨ੍ਹਾਂ ਦੇ ਖ਼ਿਲਾਫ਼ ਹੀ 112 ਹੈਲਪਲਾਈਨ ‘ਤੇ ਸ਼ਿਕਾਇਤ ਕਰ
ਦਿੱਤੀ ਗਈ। ਉਨ੍ਹਾਂ ਦੱਸਿਆ ਕਿ ਮੁਲਜ਼ਮ ਏ.ਐੱਸ.ਆਈ. ਦੀ ਪਤਨੀ
ਪੁਲਿਸ ਮਹਿਕਮੇ ਵਿੱਚ ਐੱਸ.ਐੱਚ.ਓ. ਹਨ, ਜਿਸ ਕਾਰਨ ਸਥਾਨਕ
ਪੁਲਿਸ ਮੁਲਾਜ਼ਮ ਉਨ੍ਹਾਂ ਦੇ ਘਰ ਆ ਕੇ ਉਨ੍ਹਾਂ ‘ਤੇ ਸਮਝੌਤਾ ਕਰਨ ਦਾ
ਦਬਾਅ ਬਣਾ ਰਹੇ ਹਨ।
ਰਿਟਾਇਰਡ ਕਮਾਂਡੋ ਨੇ ਦ੍ਰਿੜ੍ਹਤਾ ਨਾਲ ਕਿਹਾ ਹੈ ਕਿ ਉਹ ਡਰਨ ਵਾਲੇ
ਨਹੀਂ ਹਨ ਅਤੇ ਕਿਸੇ ਵੀ ਦਬਾਅ ਅੱਗੇ ਨਹੀਂ ਝੁਕਣਗੇ। ਉਨ੍ਹਾਂ ਨੇ
ਸਿਵਲ ਹਸਪਤਾਲ ਤੋਂ ਆਪਣੀ ਐੱਮ.ਐੱਲ.ਆਰ. ਕਟਵਾ ਲਈ ਹੈ
ਅਤੇ ਹੁਣ ਥਾਣਾ ਰਾਮਾ ਮੰਡੀ ਵਿਖੇ ਸ਼ਿਕਾਇਤ ਦਰਜ ਕਰਵਾਉਣਗੇ।
ਉਨ੍ਹਾਂ ਨੇ ਜਲੰਧਰ ਦੇ ਪੁਲਿਸ ਕਮਿਸ਼ਨਰ ਤੋਂ ਮੰਗ ਕੀਤੀ ਹੈ ਕਿ ਮੁਲਜ਼ਮ
ਏ.ਐੱਸ.ਆਈ. ਨੂੰ ਤੁਰੰਤ ਮੁਅੱਤਲ (ਸਸਪੈਂਡ) ਕੀਤਾ ਜਾਵੇ ਅਤੇ
ਅਜਿਹੇ ਪੁਲਿਸ ਮੁਲਾਜ਼ਮਾਂ ਦੀ ਡਿਊਟੀ ਸਰਹੱਦੀ (ਬਾਰਡਰ)
ਇਲਾਕਿਆਂ ਵਿੱਚ ਲਗਾਈ ਜਾਵੇ। ਉਨ੍ਹਾਂ ਪੁਲਿਸ ਪ੍ਰਸ਼ਾਸਨ ਅਤੇ
ਡੀ.ਜੀ.ਪੀ. ਪੰਜਾਬ ਨੂੰ ਅਪੀਲ ਕੀਤੀ ਹੈ ਕਿ ਇਸ ਪੂਰੇ ਮਾਮਲੇ ਨੂੰ
ਬੇਹੱਦ ਗੰਭੀਰਤਾ ਨਾਲ ਲੈਂਦਿਆਂ ਇਨਸਾਫ਼ ਦਿਵਾਇਆ ਜਾਵੇ।
ਪੰਜਾਬ • ਜਲੰਧਰ

ਜਲੰਧਰ ‘ਚ ਵਿਭਾਗ ਦੀ ਵੱਡੀ ਕਾਰਵਾਈ,
ਸਟੀਲ ਫਰਮ ‘ਤੇ ਸ਼ੁੱਕਰਵਾਰ ਦੇਰ ਰਾਤ ਤੱਕ
ਚੱਲੀ ਛਾਪੇਮਾਰੀ; ਅਹਿਮ ਦਸਤਾਵੇਜ਼ ਜ਼ਬਤ
ਇਨਕਮ ਟੈਕਸ ਵਿਭਾਗ ਵੱਲੋਂ ਪੰਜਾਬ ਦੇ ਕਈ ਜ਼ਿਲ੍ਹਿਆਂ ਸਮੇਤ
ਚੰਡੀਗੜ੍ਹ ਅਤੇ ਹਿਮਾਚਲ ਪ੍ਰਦੇਸ਼ ਵਿੱਚ ਵੀਰਵਾਰ ਸਵੇਰ ਤੋਂ ਸ਼ੁਰੂ ਕੀਤੀ
ਗਈ ਛਾਪੇਮਾਰੀ ਅਜੇ ਵੀ ਸਾਰੇ ਟਿਕਾਣਿਆਂ 'ਤੇ ਲਗਾਤਾਰ ਜਾਰੀ ਹੈ।
ਇਸੇ ਕੜੀ ਤਹਿਤ ਜਲੰਧਰ ਦੇ ਗੜ੍ਹਾ ਰੋਡ ਸਥਿਤ ਮਾਰਕੀਟ ਦੇ
ਨਜ਼ਦੀਕ ਇੱਕ ਪ੍ਰਮੁੱਖ ਸਟੀਲ ਫਰਮ 'ਤੇ ਆਮਦਨ ਕਰ ਵਿਭਾਗ ਦੀ
ਵੱਡੀ ਟੀਮ ਵੱਲੋਂ ਦਬਿਸ਼ ਦਿੱਤੀ ਗਈ।
ਸੂਤਰਾਂ ਤੋਂ ਮਿਲੀ ਜਾਣਕਾਰੀ ਮੁਤਾਬਕ ਇਸ ਛਾਪੇਮਾਰੀ ਨੂੰ ਅੰਜਾਮ
ਦੇਣ ਲਈ ਦਿੱਲੀ ਤੋਂ ਆਮਦਨ ਕਰ ਵਿਭਾਗ ਦੀ ਵਿਸ਼ੇਸ਼ ਟੀਮ ਜਲੰਧਰ
ਪਹੁੰਚੀ ਹੈ। ਕਾਰਵਾਈ ਦੌਰਾਨ ਫਰਮ ਦੇ ਬਾਹਰ ਦਿੱਲੀ ਨੰਬਰ ਦੀਆਂ
ਕਈ ਗੱਡੀਆਂ ਖੜ੍ਹੀਆਂ ਦੇਖੀਆਂ ਗਈਆਂ। ਆਸ-ਪਾਸ ਦੇ
ਦੁਕਾਨਦਾਰਾਂ ਅਨੁਸਾਰ ਵੀਰਵਾਰ ਸਵੇਰੇ ਅਚਾਨਕ ਵਿਭਾਗ ਦੀ ਟੀਮ
ਫਰਮ ‘ਤੇ ਪਹੁੰਚੀ ਅਤੇ ਅੰਦਰ ਜਾ ਕੇ ਜਾਂਚ ਸ਼ੁਰੂ ਕਰ ਦਿੱਤੀ, ਜਿਸ ਤੋਂ
ਬਾਅਦ ਲਗਾਤਾਰ ਤਲਾਸ਼ੀ ਮੁਹਿੰਮ ਚੱਲ ਰਹੀ ਹੈ। ਸ਼ੁੱਕਰਵਾਰ ਨੂੰ ਵੀ
ਸਾਰਾ ਦਿਨ ਟੀਮ ਦੇ ਮੈਂਬਰ ਫਰਮ ਦੇ ਅੰਦਰ ਵਹੀ-ਖਾਤਿਆਂ,
ਦਸਤਾਵੇਜ਼ਾਂ ਅਤੇ ਹੋਰ ਕਾਰੋਬਾਰੀ ਰਿਕਾਰਡ ਦੀ ਬਾਰੀਕੀ ਨਾਲ
ਪੜਤਾਲ ਕਰਦੇ ਰਹੇ। ਇਸ ਵੱਡੀ ਛਾਪੇਮਾਰੀ ਨੂੰ ਲੈ ਕੇ ਪੂਰੇ ਇਲਾਕੇ
ਅਤੇ ਕਾਰੋਬਾਰੀ ਹਲਕਿਆਂ ਵਿੱਚ ਦਿਨ ਭਰ ਚਰਚਾਵਾਂ ਦਾ ਬਾਜ਼ਾਰ
ਗਰਮ ਰਿਹਾ। ਵੱਡੀ ਮਾਤਰਾ ਵਿੱਚ ਦਸਤਾਵੇਜ਼ ਜ਼ਬਤ
ਦੱਸਿਆ ਜਾ ਰਿਹਾ ਹੈ ਕਿ ਜਾਂਚ ਟੀਮ ਨੇ ਫਰਮ ਵਿੱਚੋਂ ਵੱਡੀ ਮਾਤਰਾ
ਵਿੱਚ ਅਹਿਮ ਦਸਤਾਵੇਜ਼ ਅਤੇ ਕੁਝ ਹੋਰ ਸਾਮਾਨ ਆਪਣੇ ਕਬਜ਼ੇ ਵਿੱਚ
ਲਿਆ ਹੈ। ਹਾਲਾਂਕਿ, ਅਜੇ ਤੱਕ ਇਹ ਸਪੱਸ਼ਟ ਨਹੀਂ ਹੋ ਸਕਿਆ ਹੈ ਕਿ
ਟੀਮ ਵੱਲੋਂ ਕਿਹੜੇ ਖ਼ਾਸ ਦਸਤਾਵੇਜ਼ ਬਰਾਮਦ ਕੀਤੇ ਗਏ ਹਨ ਅਤੇ
ਇਸ ਪੂਰੀ ਜਾਂਚ ਦਾ ਮੁੱਖ ਆਧਾਰ ਕੀ ਹੈ। ਆਮਦਨ ਕਰ ਵਿਭਾਗ
ਵੱਲੋਂ ਵੀ ਹੁਣ ਤੱਕ ਛਾਪੇਮਾਰੀ ਦੇ ਕਾਰਨਾਂ ਜਾਂ ਜਾਂਚ ਦੇ ਦਾਇਰੇ ਸਬੰਧੀ
ਕੋਈ ਅਧਿਕਾਰਤ ਜਾਣਕਾਰੀ ਸਾਂਝੀ ਨਹੀਂ ਕੀਤੀ ਗਈ ਹੈ। ਕਾਰਵਾਈ
ਦੌਰਾਨ ਮੌਕੇ ‘ਤੇ ਮੌਜੂਦ ਆਮਦਨ ਕਰ ਵਿਭਾਗ ਦੇ ਅਧਿਕਾਰੀਆਂ ਨਾਲ
ਜਦੋਂ ਇਸ ਛਾਪੇਮਾਰੀ ਬਾਰੇ ਗੱਲਬਾਤ ਕਰਨ ਦੀ ਕੋਸ਼ਿਸ਼ ਕੀਤੀ ਗਈ,
ਤਾਂ ਉਨ੍ਹਾਂ ਨੇ ਕੁਝ ਵੀ ਦੱਸਣ ਤੋਂ ਸਾਫ਼ ਇਨਕਾਰ ਕਰ ਦਿੱਤਾ। ਸੁਰੱਖਿਆ
ਪ੍ਰਬੰਧਾਂ ਦੇ ਮੱਦੇਨਜ਼ਰ ਮੌਕੇ ‘ਤੇ ਥਾਣਾ ਡਿਵੀਜ਼ਨ ਨੰਬਰ 7 ਦੀ ਪੁਲਿਸ
ਦੇ ਕੁਝ ਮੁਲਾਜ਼ਮ ਵੀ ਤਾਇਨਾਤ ਸਨ, ਪਰ ਪੁਲਿਸ ਕਰਮਚਾਰੀਆਂ ਨੇ
ਵੀ ਮਾਮਲੇ ਸਬੰਧੀ ਕਿਸੇ ਵੀ ਤਰ੍ਹਾਂ ਦੀ ਜਾਣਕਾਰੀ ਦੇਣ ਤੋਂ ਪਾਸਾ
ਵੱਟਿਆ। ਫਿਲਹਾਲ ਵਿਭਾਗ ਵੱਲੋਂ ਕੋਈ ਅਧਿਕਾਰਤ ਬਿਆਨ
ਸਾਹਮਣੇ ਨਾ ਆਉਣ ਕਾਰਨ ਛਾਪੇਮਾਰੀ ਦੇ ਅਸਲ ਕਾਰਨਾਂ ਅਤੇ ਜਾਂਚ
ਵਿੱਚ ਸਾਹਮਣੇ ਆਏ ਤੱਥਾਂ ਨੂੰ ਲੈ ਕੇ ਸਥਿਤੀ ਪੂਰੀ ਤਰ੍ਹਾਂ ਸਪੱਸ਼ਟ ਨਹੀਂ
ਹੋ ਸਕੀ ਹੈ।
ਮੌਸਮ

ਪੰਜਾਬ ‘ਚ ਮੁੜ ਬਦਲਿਆ ਮੌਸਮ ਦਾ ਮਿਜ਼ਾਜ,
ਅੱਜ 16 ਜ਼ਿਲ੍ਹਿਆਂ ‘ਚ ਮੀਂਹ ਦੀ ਸੰਭਾਵਨਾ;
ਆਉਣ ਵਾਲੇ ਦਿਨਾਂ ‘ਚ ਵਧੇਗੀ ਠੰਡ
ਪੱਛਮੀ ਗੜਬੜੀ ਦੇ ਪ੍ਰਭਾਵ ਕਾਰਨ ਪੰਜਾਬ ਅਤੇ ਚੰਡੀਗੜ੍ਹ ਦੇ ਮੌਸਮ
ਵਿੱਚ ਵੱਡਾ ਬਦਲਾਅ ਦੇਖਣ ਨੂੰ ਮਿਲ ਰਿਹਾ ਹੈ। ਮੌਸਮ ਵਿਭਾਗ ਦੀ
ਭਵਿੱਖਬਾਣੀ ਮੁਤਾਬਕ ਅੱਜ ਪੰਜਾਬ ਦੇ 16 ਜ਼ਿਲ੍ਹਿਆਂ ਵਿੱਚ ਕੁਝ
ਥਾਵਾਂ 'ਤੇ ਹਲਕੀ ਤੋਂ ਦਰਮਿਆਨੀ ਬਾਰਿਸ਼ ਹੋਣ ਦੀ ਸੰਭਾਵਨਾ ਹੈ। ਦੂਜੇ
ਪਾਸੇ, ਚੰਡੀਗੜ੍ਹ ਅਤੇ ਪੰਚਕੂਲਾ ਵਿੱਚ ਅੰਸ਼ਕ ਤੌਰ 'ਤੇ ਬੱਦਲਵਾਈ
ਰਹਿਣ ਦੇ ਆਸਾਰ ਹਨ।
ਮੌਸਮ ਵਿਭਾਗ ਅਨੁਸਾਰ ਪੰਜਾਬ ਦੇ ਘੱਟੋ-ਘੱਟ ਤਾਪਮਾਨ ਵਿੱਚ 1.8
ਡਿਗਰੀ ਸੈਲਸੀਅਸ ਦਾ ਵਾਧਾ ਦਰਜ ਕੀਤਾ ਗਿਆ ਹੈ, ਜੋ ਕਿ ਆਮ

ਪੰਜਾਬ ‘ਚ ਮੁੜ ਬਦਲਿਆ ਮੌਸਮ ਦਾ ਮਿਜ਼ਾਜ, ਅੱਜ 16 ਜ਼ਿਲ੍ਹਿਆਂ ‘ਚ ਮੀਂਹ ਦੀ
ਸੰਭਾਵਨਾ; ਆਉਣ ਵਾਲੇ ਦਿਨਾਂ ‘ਚ ਵਧੇਗੀ ਠੰਡ (ਜਾਰੀ)

ਨਾਲੋਂ 5.9 ਡਿਗਰੀ ਵੱਧ ਰਿਹਾ। ਸੂਬੇ ਵਿੱਚ ਸਭ ਤੋਂ ਘੱਟ ਤਾਪਮਾਨ
ਬਠਿੰਡਾ ਵਿਖੇ 14.5 ਡਿਗਰੀ ਸੈਲਸੀਅਸ ਰਿਕਾਰਡ ਕੀਤਾ ਗਿਆ।
ਮਾਹਿਰਾਂ ਮੁਤਾਬਕ ਮੌਸਮ ਦੀ ਇਸ ਤਬਦੀਲੀ ਕਾਰਨ ਦਿਨ ਦੇ
ਤਾਪਮਾਨ ਵਿੱਚ ਗਿਰਾਵਟ ਆ ਸਕਦੀ ਹੈ, ਜਿਸ ਨਾਲ ਸੂਬੇ ਵਿੱਚ ਠੰਡ
ਦਾ ਅਸਰ ਵਧਣ ਦੀ ਪੂਰੀ ਸੰਭਾਵਨਾ ਹੈ।
ਪਹਾੜੀ ਇਲਾਕਿਆਂ ਵਿੱਚ ਪੱਛਮੀ ਗੜਬੜੀ ਸਰਗਰਮ ਹੋਣ ਕਾਰਨ
ਪੰਜਾਬ ਦੇ ਪਠਾਨਕੋਟ, ਗੁਰਦਾਸਪੁਰ, ਅੰਮ੍ਰਿਤਸਰ, ਤਰਨਤਾਰਨ,
ਹੁਸ਼ਿਆਰਪੁਰ, ਨਵਾਂਸ਼ਹਿਰ, ਕਪੂਰਥਲਾ, ਜਲੰਧਰ, ਫਿਰੋਜ਼ਪੁਰ,
ਫਾਜ਼ਿਲਕਾ, ਫਰੀਦਕੋਟ, ਸ੍ਰੀ ਮੁਕਤਸਰ ਸਾਹਿਬ, ਮੋਗਾ, ਬਠਿੰਡਾ,
ਬਰਨਾਲਾ ਅਤੇ ਮਾਨਸਾ ਵਿੱਚ ਕੁਝ ਥਾਵਾਂ ‘ਤੇ ਹਲਕੀ ਤੋਂ ਦਰਮਿਆਨੀ
ਬਾਰਿਸ਼ ਹੋ ਸਕਦੀ ਹੈ। ਜ਼ਿਕਰਯੋਗ ਹੈ ਕਿ ਪਿਛਲੇ 24 ਘੰਟਿਆਂ
ਦੌਰਾਨ ਪਠਾਨਕੋਟ ਵਿੱਚ 0.8 ਮਿਲੀਮੀਟਰ ਮੀਂਹ ਦਰਜ ਕੀਤਾ ਗਿਆ
ਹੈ।
ਮੌਸਮ ਵਿਭਾਗ ਦੇ ਵੇਰਵਿਆਂ ਮੁਤਾਬਕ ਮੌਜੂਦਾ ਪੱਛਮੀ ਗੜਬੜੀ
ਮੱਧ-ਵਾਯੂਮੰਡਲ ਵਿੱਚ ਸਮੁੰਦਰੀ ਤਲ ਤੋਂ ਕਰੀਬ 5.8 ਕਿਲੋਮੀਟਰ ਦੀ
ਉਚਾਈ ‘ਤੇ ਇੱਕ ਟ੍ਰਫ਼ ਦੇ ਰੂਪ ਵਿੱਚ ਸਰਗਰਮ ਹੈ। ਇਸ ਤੋਂ ਇਲਾਵਾ
15 ਨਵੰਬਰ ਤੋਂ ਇੱਕ ਹੋਰ ਨਵੀਂ ਪੱਛਮੀ ਗੜਬੜੀ ਉੱਤਰ-ਪੱਛਮੀ
ਭਾਰਤ ਨੂੰ ਪ੍ਰਭਾਵਿਤ ਕਰ ਸਕਦੀ ਹੈ। ਹਾਲਾਂਕਿ, ਵਿਭਾਗ ਦਾ ਅਨੁਮਾਨ
ਹੈ ਕਿ 15 ਨਵੰਬਰ ਤੋਂ ਪੰਜਾਬ ਵਿੱਚ ਮੌਸਮ ਮੁੱਖ ਤੌਰ ‘ਤੇ ਖੁਸ਼ਕ ਰਹਿਣ
ਦੀ ਉਮੀਦ ਹੈ।
ਮੌਸਮ ਵਿਭਾਗ ਵੱਲੋਂ ਜਾਰੀ ਟ੍ਰਾਈਸਿਟੀ ਪੂਰਵ-ਅਨੁਮਾਨ ਅਨੁਸਾਰ
14 ਨਵੰਬਰ ਨੂੰ ਚੰਡੀਗੜ੍ਹ, ਮੁਹਾਲੀ ਅਤੇ ਪੰਚਕੂਲਾ ਵਿੱਚ ਵੱਧ ਤੋਂ ਵੱਧ
ਤਾਪਮਾਨ 30 ਡਿਗਰੀ ਅਤੇ ਘੱਟੋ-ਘੱਟ ਤਾਪਮਾਨ 14 ਡਿਗਰੀ
ਸੈਲਸੀਅਸ ਰਹਿਣ ਦੀ ਸੰਭਾਵਨਾ ਹੈ। ਉੱਥੇ ਹੀ 15 ਨਵੰਬਰ ਨੂੰ ਵੱਧ
ਤੋਂ ਵੱਧ ਤਾਪਮਾਨ ਡਿੱਗ ਕੇ 27 ਡਿਗਰੀ ਅਤੇ ਘੱਟੋ-ਘੱਟ ਤਾਪਮਾਨ
12 ਡਿਗਰੀ ਤੱਕ ਆ ਸਕਦਾ ਹੈ।
ਮੌਸਮ ਮਾਹਿਰਾਂ ਅਨੁਸਾਰ ਇਸ ਤੋਂ ਬਾਅਦ ਘੱਟੋ-ਘੱਟ ਤਾਪਮਾਨ ਵਿੱਚ
ਲਗਾਤਾਰ ਗਿਰਾਵਟ ਆਉਣ ਦਾ ਅਨੁਮਾਨ ਹੈ। 16 ਤੋਂ 18 ਨਵੰਬਰ
ਦੇ ਦਰਮਿਆਨ ਰਾਤ ਦਾ ਤਾਪਮਾਨ 10 ਤੋਂ 11 ਡਿਗਰੀ ਸੈਲਸੀਅਸ
ਤੱਕ ਪਹੁੰਚ ਸਕਦਾ ਹੈ, ਜਿਸ ਕਾਰਨ ਸਵੇਰ ਅਤੇ ਰਾਤ ਦੇ ਸਮੇਂ ਠੰਡ ਦਾ
ਪ੍ਰਕੋਪ ਹੋਰ ਵਧ ਜਾਵੇਗਾ।
ਵਿਸ਼ਵ • ਅਮਰੀਕਾ

ਅਮਰੀਕਾ ‘ਚ ਸਾਰੀਆਂ ਉਡਾਣਾਂ ‘ਤੇ ਰੋਕ
ਲੱਗਣ ਨਾਲ ਮਚਿਆ ਹੜਕੰਪ, 9/11 ਹਮਲੇ
ਤੋਂ ਬਾਅਦ ਦੂਜੀ ਵਾਰ ਹੋਇਆ ਅਜਿਹਾ
ਸ਼ੱਟਡਾਊਨ
ਅਮਰੀਕਾ ਦੇ ਫੈਡਰਲ ਐਵੀਏਸ਼ਨ ਐਡਮਿਨਿਸਟ੍ਰੇਸ਼ਨ ਨੇ ਸ਼ੁੱਕਰਵਾਰ
ਦੁਪਹਿਰ ਨੂੰ ਪੂਰੇ ਦੇਸ਼ ਵਿੱਚ ਸਾਰੀਆਂ ਉਡਾਣਾਂ 'ਤੇ ਅਚਾਨਕ ਰੋਕ ਲਗਾ
ਦਿੱਤੀ।
ਉਨ੍ਹਾਂ ਕਿਹਾ ਕਿ ਤਕਨੀਕੀ ਮਾਹਿਰ ਇਸ ਪੂਰੇ ਮਾਮਲੇ ਦੀ ਬਾਰੀਕੀ
ਨਾਲ ਜਾਂਚ ਕਰ ਰਹੇ ਹਨ। ਜ਼ਿਕਰਯੋਗ ਹੈ ਕਿ ਜਨਵਰੀ 2023 ਤੋਂ
ਬਾਅਦ ਇਹ ਪਹਿਲਾ ਮੌਕਾ ਹੈ ਜਦੋਂ ਪੂਰੇ ਅਮਰੀਕਾ ਵਿੱਚ ਉਡਾਣਾਂ ਨੂੰ
ਰੋਕਿਆ ਗਿਆ ਹੈ। ਉਸ ਸਮੇਂ ਦੇ ਇੱਕ ਮੁੱਖ ਕੰਪਿਊਟਰ ਸਿਸਟਮ ਵਿੱਚ
ਤਕਨੀਕੀ ਖ਼ਰਾਬੀ ਆ ਗਈ ਸੀ, ਜਦਕਿ ਉਸ ਤੋਂ ਪਹਿਲਾਂ 11
ਸਤੰਬਰ, 2001 ਦੇ ਅੱਤਵਾਦੀ ਹਮਲਿਆਂ ਤੋਂ ਬਾਅਦ ਅਜਿਹਾ ਕਦਮ
ਚੁੱਕਿਆ ਗਿਆ ਸੀ।
ਪਿਛਲੇ ਸਾਲ ਅਮਰੀਕੀ ਕਾਂਗਰਸ ਵੱਲੋਂ ਇਸ ਪ੍ਰੋਜੈਕਟ ਲਈ 12.5
ਬਿਲੀਅਨ ਅਮਰੀਕੀ ਡਾਲਰ ਦੀ ਮਨਜ਼ੂਰੀ ਦਿੱਤੇ ਜਾਣ ਤੋਂ ਬਾਅਦ
ਸਰਕਾਰ ਏਅਰ ਟਰੈਫ਼ਿਕ ਕੰਟਰੋਲਰਾਂ ਵੱਲੋਂ ਵਰਤੀ ਜਾ ਰਹੀ ਪੁਰਾਣੀ
ਤਕਨੀਕ ਨੂੰ ਆਧੁਨਿਕ ਬਣਾਉਣ ਵਿੱਚ ਜੁਟੀ ਹੋਈ ਹੈ। ਇਸ ਤਹਿਤ
ਦੇਸ਼ ਭਰ ਦੇ ਹਵਾਈ ਅੱਡਿਆਂ ‘ਤੇ ਮੀਲਾਂ ਲੰਬੀਆਂ ਪੁਰਾਣੀਆਂ ਤਾਂਬੇ
(ਕਾਪਰ) ਦੀਆਂ ਤਾਰਾਂ ਦੀ ਥਾਂ ਫਾਈਬਰ ਆਪਟਿਕ ਲਾਈਨਾਂ
ਵਿਛਾਈਆਂ ਗਈਆਂ ਹਨ ਅਤੇ ਪੁਰਾਣੇ ਰੇਡੀਓ ਸਿਸਟਮ ਨੂੰ ਵੀ
ਪੜਾਅਵਾਰ ਬਦਲਿਆ ਜਾ ਰਿਹਾ ਹੈ।
ਹਾਲਾਂਕਿ, ਅਜੇ ਵੀ ਕਾਫ਼ੀ ਕੰਮ ਬਾਕੀ ਹੈ। ਟਰਾਂਸਪੋਰਟੇਸ਼ਨ ਸੈਕਟਰੀ
ਡਫ਼ੀ ਮੁਤਾਬਕ ਇਸ ਆਧੁਨਿਕੀਕਰਨ ਦੇ ਕੰਮ ਨੂੰ ਮੁਕੰਮਲ ਕਰਨ
ਲਈ 30 ਬਿਲੀਅਨ ਅਮਰੀਕੀ ਡਾਲਰ ਦੀ ਹੋਰ ਲੋੜ ਪਵੇਗੀ ਅਤੇ
ਵ੍ਹਾਈਟ ਹਾਊਸ ਨੇ ਇਸ ਲਈ ਕਾਂਗਰਸ ਤੋਂ ਮਨਜ਼ੂਰੀ ਲੈਣ ਦੀਆਂ
ਕੋਸ਼ਿਸ਼ਾਂ ਸ਼ੁਰੂ ਕਰ ਦਿੱਤੀਆਂ ਹਨ। ਦੂਜੇ ਪਾਸੇ, ਉਡਾਣਾਂ ਰੋਕਣ ਦੇ ਇਸ
ਅਚਾਨਕ ਲਏ ਗਏ ਫ਼ੈਸਲੇ ਕਾਰਨ ਅਮਰੀਕਾ ਭਰ ਦੇ ਹਵਾਈ
ਅੱਡਿਆਂ ‘ਤੇ ਹਫ਼ੜਾ-ਦਫ਼ੜੀ ਦਾ ਮਾਹੌਲ ਬਣ ਗਿਆ ਹੈ ਅਤੇ ਹਜ਼ਾਰਾਂ
ਯਾਤਰੀਆਂ ਦਾ ਸਫ਼ਰ ਬੁਰੀ ਤਰ੍ਹਾਂ ਪ੍ਰਭਾਵਿਤ ਹੋਇਆ ਹੈ।
ਏਅਰ ਟਰੈਫ਼ਿਕ ਕੰਟਰੋਲ ਸਿਸਟਮ ਕਮਾਂਡ ਸੈਂਟਰ ਨੇ ਸ਼ੁੱਕਰਵਾਰ ਸ਼ਾਮ
ਨੂੰ ਇੱਕ ਐਮਰਜੈਂਸੀ ਐਡਵਾਈਜ਼ਰੀ ਜਾਰੀ ਕਰਦਿਆਂ ਸਾਰੇ ਅਮਰੀਕੀ
ਹਵਾਈ ਅੱਡਿਆਂ ਤੋਂ ਉਡਾਣ ਭਰਨ ਵਾਲੇ ਜਹਾਜ਼ਾਂ ਨੂੰ ਅਗਲੇ ਹੁਕਮਾਂ
ਤੱਕ ਰੋਕ ਦਿੱਤਾ। ਸ਼ੁਰੂਆਤੀ ਨੋਟਿਸ ਵਿੱਚ ਕਾਰਨ ਸਪੱਸ਼ਟ ਨਾ ਹੋਣ
ਕਰਕੇ ਕਈ ਤਰ੍ਹਾਂ ਦੀਆਂ ਅਟਕਲਾਂ ਲਗਾਈਆਂ ਜਾ ਰਹੀਆਂ ਸਨ।
ਪਰ ਕੁਝ ਹੀ ਦੇਰ ਬਾਅਦ ਅਮਰੀਕੀ ਟਰਾਂਸਪੋਰਟੇਸ਼ਨ ਸੈਕਟਰੀ ਸ਼ੌਨ
ਡਫ਼ੀ ਨੇ ਸੋਸ਼ਲ ਮੀਡੀਆ ਰਾਹੀਂ ਜਾਣਕਾਰੀ ਸਾਂਝੀ ਕੀਤੀ ਕਿ ਦੇਸ਼ ਦੇ
ਸਾਰੇ ਏਅਰ ਰੂਟ ਟਰੈਫ਼ਿਕ ਕੰਟਰੋਲ ਸੈਂਟਰਾਂ ਨੂੰ ਪ੍ਰਭਾਵਿਤ ਕਰਨ ਵਾਲੀ
ਇੱਕ ਗੰਭੀਰ ਸੰਚਾਰ ਖ਼ਰਾਬੀ ਕਾਰਨ ਇਹ ਗਰਾਊਂਡ ਸਟੌਪ
ਲਗਾਇਆ ਗਿਆ ਹੈ।
ਮੀਡੀਆ ਰਿਪੋਰਟਾਂ ਅਨੁਸਾਰ ਦੇ ਤਕਨੀਸ਼ੀਅਨ ਇਸ ਖ਼ਰਾਬੀ ਦੀ
ਜੜ੍ਹ ਤੱਕ ਪਹੁੰਚਣ ਲਈ ਜਾਂਚ ਕਰ ਰਹੇ ਹਨ ਅਤੇ ਸਿਸਟਮ ਨੂੰ ਠੀਕ
ਕਰਨ ਦੇ ਯਤਨ ਤੇਜ਼ ਕਰ ਦਿੱਤੇ ਗਏ ਹਨ। ਸੂਤਰਾਂ ਮੁਤਾਬਕ ਕਈ
ਟਰੈਫ਼ਿਕ ਕੰਟਰੋਲ ਕੇਂਦਰਾਂ ‘ਤੇ ਰੇਡੀਓ ਫ੍ਰੀਕੁਐਂਸੀ ਅਤੇ ਰਾਡਾਰ ਸੰਚਾਰ
ਵਿੱਚ ਵਿਘਨ ਪੈਣ (ਰੋਲਿੰਗ ਫ੍ਰੀਕੁਐਂਸੀ ਆਊਟੇਜ) ਦੀਆਂ ਸ਼ਿਕਾਇਤਾਂ
ਸਾਹਮਣੇ ਆਈਆਂ ਸਨ।
ਹਵਾ ਵਿੱਚ ਮੌਜੂਦ ਜਹਾਜ਼: ਜਿਹੜੇ ਜਹਾਜ਼ ਪਹਿਲਾਂ ਹੀ ਉਡਾਣ ਭਰ ਚੁੱਕੇ
ਹਨ, ਉਨ੍ਹਾਂ ਨੂੰ ਆਪਣੀ ਮੰਜ਼ਿਲ ਤੱਕ ਸੁਰੱਖਿਅਤ ਉਤਰਨ ਦੀ
ਇਜਾਜ਼ਤ ਦਿੱਤੀ ਜਾ ਰਹੀ ਹੈ।
ਕੌਮਾਂਤਰੀ ਉਡਾਣਾਂ: ਵਿਦੇਸ਼ਾਂ ਤੋਂ ਅਮਰੀਕਾ ਆਉਣ ਵਾਲੀਆਂ
ਅੰਤਰਰਾਸ਼ਟਰੀ ਉਡਾਣਾਂ ਨੂੰ ਕੇਸ-ਬਾਈ-ਕੇਸ (ਹਰੇਕ ਉਡਾਣ ਦੀ
ਸਥਿਤੀ ਦੇ ਆਧਾਰ ‘ਤੇ) ਪ੍ਰਬੰਧਿਤ ਕੀਤਾ ਜਾ ਰਿਹਾ ਹੈ।
ਅਮਰੀਕਾ ਦੇ ਹਵਾਬਾਜ਼ੀ ਇਤਿਹਾਸ ਵਿੱਚ ਪੂਰੇ ਦੇਸ਼ ਦੀਆਂ ਉਡਾਣਾਂ ਨੂੰ

ਅਮਰੀਕਾ ‘ਚ ਸਾਰੀਆਂ ਉਡਾਣਾਂ ‘ਤੇ ਰੋਕ ਲੱਗਣ ਨਾਲ ਮਚਿਆ ਹੜਕੰਪ, 9/11
ਹਮਲੇ ਤੋਂ ਬਾਅਦ ਦੂਜੀ ਵਾਰ ਹੋਇਆ ਅਜਿਹਾ ਸ਼ੱਟਡਾਊਨ (ਜਾਰੀ)

ਇੱਕੋ ਸਮੇਂ ਰੋਕਣਾ ਬੇਹੱਦ ਦੁਰਲੱਭ ਮੰਨਿਆ ਜਾਂਦਾ ਹੈ। ਇਸ ਤਾਜ਼ਾ
ਘਟਨਾਕ੍ਰਮ ਤੋਂ ਪਹਿਲਾਂ ਅਜਿਹਾ ਸਿਰਫ਼ ਦੋ ਵਾਰ ਹੀ ਵਾਪਰਿਆ ਹੈ:
ਜਨਵਰੀ 2023 ਦਾ ਕੰਪਿਊਟਰ ਆਊਟੇਜ: ਇਸ ਤੋਂ ਪਹਿਲਾਂ 11
ਜਨਵਰੀ 2023 ਨੂੰ ਦੇ ਨੋਟਿਸ ਟੂ ਏਅਰ ਮਿਸ਼ਨਜ਼ ਕੰਪਿਊਟਰ
ਸਿਸਟਮ ਵਿੱਚ ਖ਼ਰਾਬੀ ਆਉਣ ਕਾਰਨ ਪੂਰੇ ਅਮਰੀਕਾ ਵਿੱਚ ਉਡਾਣਾਂ
ਨੂੰ ਰੋਕਣਾ ਪਿਆ ਸੀ, ਜਿਸ ਨਾਲ ਹਜ਼ਾਰਾਂ ਉਡਾਣਾਂ ਪ੍ਰਭਾਵਿਤ ਹੋਈਆਂ
ਸਨ।
9/11 ਦਾ ਅੱਤਵਾਦੀ ਹਮਲਾ: ਸਾਲ 2023 ਤੋਂ ਪਹਿਲਾਂ ਕੇਵਲ 11
ਸਤੰਬਰ 2001 ਨੂੰ ਅਮਰੀਕਾ ‘ਤੇ ਹੋਏ ਅੱਤਵਾਦੀ ਹਮਲਿਆਂ ਤੋਂ
ਬਾਅਦ ਰਾਸ਼ਟਰੀ ਸੁਰੱਖਿਆ ਦੇ ਮੱਦੇਨਜ਼ਰ ਪੂਰੇ ਦੇਸ਼ ਦੇ ਹਵਾਈ ਖੇਤਰ
ਨੂੰ ਪੂਰੀ ਤਰ੍ਹਾਂ ਬੰਦ ਕੀਤਾ ਗਿਆ ਸੀ।
ਫਲਾਈਟ ਟਰੈਕਿੰਗ ਵੈੱਬਸਾਈਟ ਦੇ ਅੰਕੜਿਆਂ ਮੁਤਾਬਕ ਜਿਸ ਵੇਲੇ
ਇਹ ਹੁਕਮ ਜਾਰੀ ਹੋਇਆ, ਉਸ ਸਮੇਂ 1,000 ਤੋਂ ਵੱਧ ਜਹਾਜ਼
ਅਮਰੀਕੀ ਹਵਾਈ ਅੱਡਿਆਂ ਵੱਲ ਵਧ ਰਹੇ ਸਨ। ਸ਼ੁਰੂਆਤੀ
ਐਡਵਾਈਜ਼ਰੀ ਵਿੱਚ ਇਸ ਗਰਾਊਂਡ ਸਟੌਪ ਦੀ ਸਮਾਂ-ਸੀਮਾ
ਸ਼ੁੱਕਰਵਾਰ ਰਾਤ 11:00 ਵਜੇ ਤੱਕ ਦਰਜ ਕੀਤੀ ਗਈ ਹੈ, ਹਾਲਾਂਕਿ ਨੇ
ਅਜੇ ਤੱਕ ਆਮ ਸੰਚਾਲਨ ਬਹਾਲ ਹੋਣ ਦਾ ਕੋਈ ਪੱਕਾ ਸਮਾਂ ਨਹੀਂ
ਦੱਸਿਆ ਹੈ।
ਹਵਾਬਾਜ਼ੀ ਅਧਿਕਾਰੀਆਂ ਅਤੇ ਏਅਰਲਾਈਨਜ਼ ਨੇ ਯਾਤਰੀਆਂ ਨੂੰ
ਅਪੀਲ ਕੀਤੀ ਹੈ ਕਿ ਉਹ ਹਵਾਈ ਅੱਡੇ ਲਈ ਰਵਾਨਾ ਹੋਣ ਤੋਂ ਪਹਿਲਾਂ
ਆਪਣੀ ਸਬੰਧਤ ਏਅਰਲਾਈਨ ਨਾਲ ਸੰਪਰਕ ਕਰਨ ਅਤੇ ਆਪਣੀ
ਉਡਾਣ ਦੀ ਤਾਜ਼ਾ ਸਥਿਤੀ ਜ਼ਰੂਰ ਜਾਂਚ ਲੈਣ। ਅਧਿਕਾਰੀਆਂ ਮੁਤਾਬਕ
ਗਰਾਊਂਡ ਸਟੌਪ ਹਟਣ ਤੋਂ ਬਾਅਦ ਵੀ ਜਹਾਜ਼ਾਂ ਅਤੇ ਕਰੂ ਮੈਂਬਰਾਂ ਦੇ
ਸ਼ਡਿਊਲ ਨੂੰ ਮੁੜ ਲੀਹ ‘ਤੇ ਆਉਣ ਵਿੱਚ ਕਈ ਘੰਟਿਆਂ ਦਾ ਸਮਾਂ
ਲੱਗ ਸਕਦਾ ਹੈ।
ਪੰਜਾਬ

ਹੁਕਮਨਾਮਾ ਸ੍ਰੀ ਦਰਬਾਰ ਸਾਹਿਬ 14 ਨਵੰਬਰ
2026
ਹੁਕਮਨਾਮਾ ਸ੍ਰੀ ਦਰਬਾਰ ਸਾਹਿਬ ਦਾ ਮਤਲਬ ਹੈ ਹਰ ਰੋਜ਼ ਸੱਚਖੰਡ
ਸ੍ਰੀ ਹਰਿਮੰਦਰ ਸਾਹਿਬ, ਅੰਮ੍ਰਿਤਸਰ ਤੋਂ ਗੁਰੂ ਗ੍ਰੰਥ ਸਾਹਿਬ ਜੀ ਦਾ
ਲਿਆ ਗਿਆ ਪਾਠ (ਉਪਦੇਸ਼/ਫ਼ੁਰਮਾਨ), ਜੋ ਕਿ ਰੋਜ਼ਾਨਾ ਸਾਧ ਸੰਗਤ
ਲਈ ਪ੍ਰੇਰਨਾ ਸਰੋਤ ਹੁੰਦਾ ਹੈ ਅਤੇ ਸਾਰੇ ਸਿੱਖਾਂ ਲਈ ਜੀਵਨ ਜੀਉਣ
ਦਾ ਮਾਰਗ ਦਰਸਾਉਂਦਾ ਹੈ।
ਜੋ ਜਨੁ ਭਾਉ ਭਗਤਿ ਕਛੁ ਜਾਨੈ ਤਾ ਕਉ ਅਚਰਜੁ ਕਾਹੋ ॥ ਜਿਉ ਜਲੁ
ਜਲ ਮਹਿ ਪੈਸਿ ਨ ਨਿਕਸੈ ਤਿਉ ਢੁਰਿ ਮਿਲਿਓ ਜੁਲਾਹੋ ॥੧॥ ਹਰਿ ਕੇ
ਲੋਗਾ ਮੈ ਤਉ ਮਤਿ ਕਾ ਭੋਰਾ ॥ ਜਉ ਤਨੁ ਕਾਸੀ ਤਜਹਿ ਕਬੀਰਾ
ਰਮਈਐ ਕਹਾ ਨਿਹੋਰਾ ॥੧॥ ਰਹਾਉ ॥ ਕਹਤੁ ਕਬੀਰੁ ਸੁਨਹੁ ਰੇ
ਲੋਈ ਭਰਮਿ ਨ ਭੂਲਹੁ ਕੋਈ ॥ ਕਿਆ ਕਾਸੀ ਕਿਆ ਊਖਰੁ ਮਗਹਰੁ
ਰਾਮੁ ਰਿਦੈ ਜਉ ਹੋਈ ॥੨॥੩॥
ਪਦਅਰਥ:- ਜਾਨੈ—ਸਾਂਝ ਰੱਖਦਾ ਹੈ। ਕਾਹੋ ਅਚਰਜੁ—ਕਿਹੜਾ
ਅਨੋਖਾ ਕੰਮ? ਢੁਰਿ—ਢਲ ਕੇ, ਨਰਮ ਹੋ ਕੇ, ਆਪਾ-ਭਾਵ ਗੰਵਾ ਕੇ।
1। (ਨੋਟ:- ਲਫ਼ਜ਼ ਰੇ ਪੁਲਿੰਗ ਹੈ, ਇਸ ਦਾ ਇਸਤ੍ਰੀ-ਲਿੰਗ ਰੀ ਹੈ। ਸੋ,
ਕਬੀਰ ਜੀ ਇੱਥੇ ਆਪਣੀ ਵਹੁਟੀ ਲੋਈ ਨੂੰ ਨਹੀਂ ਆਖ ਰਹੇ)। ਮਗਹਰੁ
—ਇਕ ਪਿੰਡ ਦਾ ਨਾਮ ਹੈ, ਇਹ ਪਿੰਡ ਯੂ. ਪੀ. ਦੇ ਜ਼ਿਲੇ ਬਸਤੀ ਵਿਚ
ਹੈ। ਹਿੰਦੂ ਲੋਕਾਂ ਦਾ ਖ਼ਿਆਲ ਹੈ ਕਿ ਇਸ ਥਾਂ ਨੂੰ ਸ਼ਿਵ ਜੀ ਨੇ ਸਰਾਪ ਦੇ
ਦਿੱਤਾ ਸੀ, ਇਸ ਵਾਸਤੇ ਇੱਥੇ ਮਰਿਆਂ ਮੁਕਤੀ ਨਹੀਂ ਮਿਲ ਸਕਦੀ।
2।
ਪੰਜਾਬ

ਨੋਇਡਾ ’ਚ ਛੱਠ ਪੂਜਾ ਦੌਰਾਨ ਇਨ੍ਹਾਂ ਰੂਟਾਂ ‘ਤੇ
ਰਹੇਗਾ ਡਾਇਵਰਸ਼ਨ, ਟ੍ਰੈਫਿਕ ਪੁਲਿਸ ਨੇ ਜਾਰੀ
ਕੀਤੀ ਐਡਵਾਈਜ਼ਰੀ
ਉੱਤਰ ਪ੍ਰਦੇਸ਼: ਨੋਇਡਾ ਅਤੇ ਗ੍ਰੇਟਰ ਨੋਇਡਾ ਵਿੱਚ ਛੱਠ ਪੂਜਾ ਦੇ ਮੌਕੇ
ਟ੍ਰੈਫਿਕ ਵਿਵਸਥਾ ਬਦਲਣ ਜਾ ਰਹੀ ਹੈ। 15 ਅਤੇ 16 ਨਵੰਬਰ ਨੂੰ ਦੋ
ਦਿਨਾਂ ਲਈ ਕਈ ਸੜਕਾਂ ‘ਤੇ ਡਾਇਵਰਸ਼ਨ ਲਾਗੂ ਰਹੇਗਾ। ਗੌਤਮ
ਬੁੱਧ ਨਗਰ ਟ੍ਰੈਫਿਕ ਪੁਲਿਸ ਕਮਿਸ਼ਨਰੇਟ ਨੇ ਇਸ ਸੰਬੰਧੀ ਇੱਕ
ਐਡਵਾਈਜ਼ਰੀ ਜਾਰੀ ਕੀਤੀ ਹੈ। ਇਸ ਲਈ, ਘਰੋਂ ਨਿਕਲਣ ਤੋਂ
ਪਹਿਲਾਂ, ਬਦਲੇ ਹੋਏ ਰਸਤੇ ਦੀ ਜਾਂਚ ਕਰਨਾ ਯਕੀਨੀ ਬਣਾਓ।
ਦਰਅਸਲ, ਛੱਠ ਪੂਜਾ ਯਮੁਨਾ ਨਦੀ ਦੇ ਕਾਲਿੰਦੀ ਕੁੰਜ, ਹਿੰਡਨ ਨਦੀ
ਪੁਲ ਕੁਲੇਸਰਾ, ਛੋਟਾਪੁਰ-ਬਹਿਲੋਲਪੁਰ ਸੈਕਟਰ-63 ਅਤੇ ਨੋਇਡਾ
ਸਟੇਡੀਅਮ ਸੈਕਟਰ-21ਏ ਵਿਖੇ ਆਯੋਜਿਤ ਕੀਤੀ ਜਾਵੇਗੀ। ਇਸ ਦੇ
ਮੱਦੇਨਜ਼ਰ, ਟ੍ਰੈਫਿਕ ਪੁਲਿਸ ਨੇ ਇੱਕ ਡਾਇਵਰਸ਼ਨ ਯੋਜਨਾ ਤਿਆਰ
ਕੀਤੀ ਹੈ। ਭਾਰੀ, ਦਰਮਿਆਨੇ ਅਤੇ ਹਲਕੇ ਮਾਲਵਾਹਕ ਵਾਹਨਾਂ ਨੂੰ ਵੀ
ਲੋੜ ਅਨੁਸਾਰ ਡਾਇਵਰਟ ਕੀਤਾ ਜਾਵੇਗਾ।
ਨੋਇਡਾ-ਗ੍ਰੇਟਰ ਨੋਇਡਾ ਐਕਸਪ੍ਰੈਸਵੇਅ ਰਾਹੀਂ ਕਾਲਿੰਦੀ ਬਾਰਡਰ
ਰਾਹੀਂ ਦਿੱਲੀ ਜਾਣ ਵਾਲੇ ਵਾਹਨਾਂ ਨੂੰ ਚਰਖਾ ਗੋਲ ਚੱਕਰ ਤੋਂ ਦਲਿਤ
ਪ੍ਰੇਰਨਾ ਸਥਾਨ ਵੱਲ ਮੋੜਿਆ ਜਾਵੇਗਾ। ਇਹ ਵਾਹਨ ਡੀ.ਐਨ.ਡੀ. ਜਾਂ
ਚਿੱਲਾ ਬਾਰਡਰ ਰਾਹੀਂ ਆਪਣੀ ਮੰਜ਼ਿਲ ‘ਤੇ ਪਹੁੰਚ ਸਕਣਗੇ।
ਇਸ ਦੌਰਾਨ, ਸੈਕਟਰ 37 ਤੋਂ ਕਾਲਿੰਦੀ ਬਾਰਡਰ ਵੱਲ ਜਾਣ ਵਾਲੇ
ਵਾਹਨਾਂ ਨੂੰ ਮਹਾਮਾਇਆ ਫਲਾਈਓਵਰ ਰਾਹੀਂ ਦਲਿਤ ਪ੍ਰੇਰਨਾ ਸਥਲ
ਵੱਲ ਮੋੜਿਆ ਜਾਵੇਗਾ। ਇੱਥੋਂ, ਵਾਹਨ ਡੀ.ਐਨ.ਡੀ. ਅਤੇ ਚਿੱਲਾ
ਬਾਰਡਰ ਰਾਹੀਂ ਅੱਗੇ ਵਧਣਗੇ। ਸੂਰਜਪੁਰ ਤੋਂ ਕੁਲੇਸਰਾ ਅਤੇ ਫੇਜ਼-2
ਵੱਲ ਜਾਣ ਵਾਲੇ ਵਾਹਨਾਂ ਨੂੰ ਕੱਚੀ ਸੜਕ ਚੌਰਾਹੇ ਤੋਂ ਚੌਗਨਪੁਰ ਗੋਲ
ਚੱਕਰ ਵੱਲ ਮੋੜ ਦਿੱਤਾ ਜਾਵੇਗਾ। ਇਹ ਵਾਹਨ ਫਿਰ ਬਿਸਰਖ ਗੋਲ
ਚੱਕਰ ਰਾਹੀਂ ਆਪਣੀ ਮੰਜ਼ਿਲ ਵੱਲ ਵਧਣਗੇ।
ਫੇਜ਼ 2 ਤੋਂ ਹਿੰਡਨ ਨਦੀ ਵੱਲ ਜਾਣ ਵਾਲੇ ਵਾਹਨਾਂ ਨੂੰ ਕਕਰਾਲਾ ਵੱਲ

ਸੂਚਨਾ

ਸਹਿਮਤ ਹੋਣਾ ਜ਼ਰੂਰੀ ਨਹੀਂ।

ਨੋਇਡਾ ’ਚ ਛੱਠ ਪੂਜਾ ਦੌਰਾਨ ਇਨ੍ਹਾਂ ਰੂਟਾਂ ‘ਤੇ ਰਹੇਗਾ ਡਾਇਵਰਸ਼ਨ, ਟ੍ਰੈਫਿਕ
ਪੁਲਿਸ ਨੇ ਜਾਰੀ ਕੀਤੀ ਐਡਵਾਈਜ਼ਰੀ (ਜਾਰੀ)

ਮੋੜ ਦਿੱਤਾ ਜਾਵੇਗਾ। ਉੱਥੋਂ, ਉਹ ਸੋਰਖਾ ਅਤੇ ਬਿਸਰਖ ਰਾਹੀਂ ਅੱਗੇ
ਵਧਣਗੇ।
ਕਿਸਾਨ ਚੌਕ ਤੋਂ ਪਾਰਥਲਾ ਵੱਲ ਜਾਣ ਵਾਲੇ ਵਾਹਨਾਂ ਨੂੰ ਬਿਸਰਖ ਵੱਲ
ਮੋੜ ਦਿੱਤਾ ਜਾਵੇਗਾ। ਇਹ ਵਾਹਨ ਬਿਸਰਖ ਅਤੇ ਸੋਰਖਾ ਰਾਹੀਂ
ਪਾਰਥਲਾ ਪਹੁੰਚਣਗੇ। ਪਾਰਥਲਾ ਤੋਂ ਕਿਸਾਨ ਚੌਕ ਵੱਲ ਜਾਣ ਵਾਲੇ
ਵਾਹਨਾਂ ਨੂੰ ਪਾਰਥਲਾ ਚੌਕ ਰਾਹੀਂ ਸੋਰਖਾ ਵੱਲ ਮੋੜ ਦਿੱਤਾ ਜਾਵੇਗਾ।
ਇਸ ਤੋਂ ਬਾਅਦ, ਵਾਹਨ ਸੋਰਖਾ ਅਤੇ ਬਿਸਰਖ ਰਾਹੀਂ ਆਪਣੀ
ਮੰਜ਼ਿਲ ਵੱਲ ਵਧਣਗੇ।
ਟ੍ਰੈਫਿਕ ਪੁਲਿਸ ਦੇ ਅਨੁਸਾਰ, ਡਾਇਵਰਸ਼ਨ ਦੌਰਾਨ ਐਂਬੂਲੈਂਸ ਅਤੇ
ਫਾਇਰ ਸਰਵਿਸਿਜ਼ ਵਰਗੇ ਐਮਰਜੈਂਸੀ ਵਾਹਨਾਂ ਨੂੰ ਸੁਰੱਖਿਅਤ ਢੰਗ
ਨਾਲ ਲੰਘਣ ਦੀ ਆਗਿਆ ਹੋਵੇਗੀ। ਪੁਲਿਸ ਨੇ ਵਾਹਨ ਚਾਲਕਾਂ ਨੂੰ
ਅਸੁਵਿਧਾ ਤੋਂ ਬਚਣ ਲਈ ਵਿਕਲਪਿਕ ਰੂਟਾਂ ਦੀ ਵਰਤੋਂ ਕਰਨ ਦੀ
ਅਪੀਲ ਕੀਤੀ ਹੈ।
ਟ੍ਰੈਫਿਕ ਨਾਲ ਸਬੰਧਤ ਕਿਸੇ ਵੀ ਸਮੱਸਿਆ ਲਈ, ਹੈਲਪਲਾਈਨ
ਨੰਬਰ 9971009001 ਅਤੇ 7065100100 ‘ਤੇ ਸੰਪਰਕ ਕੀਤਾ
ਜਾ ਸਕਦਾ ਹੈ। ਇਸ ਤੋਂ ਇਲਾਵਾ, ਨੋਇਡਾ ਟ੍ਰੈਫਿਕ ਪੁਲਿਸ ਦੇ
ਅਧਿਕਾਰਤ ਹੈਂਡਲ @ ‘ਤੇ ਵੀ ਜਾਣਕਾਰੀ ਪ੍ਰਾਪਤ ਕੀਤੀ ਜਾ ਸਕਦੀ
ਹੈ।
ਪੰਜਾਬ

ਆਗਰਾ-ਲਖਨਊ ਐਕਸਪ੍ਰੈਸਵੇਅ ‘ਤੇ
ਵਾਪਰਿਆ ਭਿਆਨਕ ਸੜਕ ਹਾਦਸਾ, 2
ਯਾਤਰੀਆਂ ਦੀ ਹੋਈ ਮੌਤ
ਉੱਤਰ ਪ੍ਰਦੇਸ਼: ਆਗਰਾ-ਲਖਨਊ ਐਕਸਪ੍ਰੈਸਵੇਅ ‘ਤੇ ਅੱਜ ਸਵੇਰੇ
ਇੱਕ ਭਿਆਨਕ ਸੜਕ ਹਾਦਸਾ ਵਾਪਰਿਆ। ਅਯੁੱਧਿਆ ਤੋਂ ਆਗਰਾ
ਜਾ ਰਹੀ ਇੱਕ ਮਿੰਨੀ-ਟ੍ਰੈਵਲ ਬੱਸ ਅੱਗੇ ਚੱਲ ਰਹੇ ਟਰੱਕ ਵਿੱਚ ਪਿੱਛੇ ਤੋਂ
ਜਾ ਵੱਜੀ। ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਬੱਸ ਦਾ ਅਗਲਾ ਹਿੱਸਾ
ਪੂਰੀ ਤਰ੍ਹਾਂ ਹਾਦਸਾਗ੍ਰਸਤ ਹੋ ਗਿਆ। ਇਸ ਹਾਦਸੇ ਵਿੱਚ ਦੋ
ਯਾਤਰੀਆਂ ਦੀ ਮੌਤ ਹੋ ਗਈ, ਜਦੋਂ ਕਿ 13 ਹੋਰ ਜ਼ਖਮੀ ਹੋ ਗਏ।
ਸੂਚਨਾ ਮਿਲਣ ‘ਤੇ ਪੁਲਿਸ ਅਤੇ ਯੂ.ਪੀ.ਡੀ.ਏ. ਦੀਆਂ ਟੀਮਾਂ ਮੌਕੇ ‘ਤੇ
ਪਹੁੰਚੀਆਂ। ਬੱਸ ਵਿੱਚ ਫਸੇ ਯਾਤਰੀਆਂ ਨੂੰ ਬਚਾ ਲਿਆ ਗਿਆ ਅਤੇ
ਐਂਬੂਲੈਂਸ ਰਾਹੀਂ ਆਗਰਾ ਦੇ ਐਸ.ਐਨ. ਮੈਡੀਕਲ ਕਾਲਜ ਭੇਜਿਆ
ਗਿਆ। ਜ਼ਖਮੀਆਂ ਵਿੱਚੋਂ ਤਿੰਨ ਦੀ ਹਾਲਤ ਗੰਭੀਰ ਦੱਸੀ ਜਾ ਰਹੀ ਹੈ।
ਜਾਣਕਾਰੀ ਦੇ ਅਨੁਸਾਰ, ਮਿੰਨੀ-ਟ੍ਰੈਵਲ ਬੱਸ ਨੂੰ ਧੀਰਜ ਪਾਟਿਲ ਚਲਾ
ਰਿਹਾ ਸੀ। ਉਹ ਗੁਜਰਾਤ ਦੇ ਸੂਰਤ ਵਿੱਚ 287 ਲਕਸ਼ਮੀ ਨਾਰਾਇਣ
ਸੋਸਾਇਟੀ, ਥਾਣਾ ਡਿਦੌਲੀ ਦਾ ਨਿਵਾਸੀ ਹੈ। ਬੱਸ ਵਿੱਚ 13 ਯਾਤਰੀ
ਸਵਾਰ ਸਨ, ਸਾਰੇ ਅਯੁੱਧਿਆ ਤੋਂ ਆਗਰਾ ਜਾ ਰਹੇ ਸਨ। ਸ਼ਨੀਵਾਰ
ਸਵੇਰੇ 4 ਵਜੇ ਦੇ ਕਰੀਬ, ਫਤਿਹਾਬਾਦ ਥਾਣਾ ਖੇਤਰ ਵਿੱਚ ਆਗਰਾ-
ਲਖਨਊ ਐਕਸਪ੍ਰੈਸਵੇਅ ‘ਤੇ ਬੱਸ ਪਿੱਛੇ ਤੋਂ ਅੱਗੇ ਜਾ ਰਹੇ ਇੱਕ ਟਰੱਕ
ਨਾਲ ਟਕਰਾ ਗਈ। ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਬੱਸ ਦਾ
ਅਗਲਾ ਹਿੱਸਾ ਬੁਰੀ ਤਰ੍ਹਾਂ ਨੁਕਸਾਨਿਆ ਗਿਆ। ਹਾਦਸੇ ਵਿੱਚ
ਯਾਤਰੀਆਂ ਦੀਆਂ ਚੀਕਾਂ ਸੁਣਾਈ ਦਿੱਤੀਆਂ।
ਇਸ ਹਾਦਸੇ ਵਿੱਚ ਪ੍ਰਦੀਪ ਪੁੱਤਰ ਕਿਸ਼ਨ, ਉਮਾ ਵੇਨ ਪਤਨੀ ਪ੍ਰਦੀਪ
ਸਿੰਘ, ਪਦਮਾ ਵੇਨ ਪਤਨੀ ਸੁਰੇਂਦਰ ਸਿੰਘ, ਪ੍ਰਿਥਵੀ ਪੁੱਤਰ ਵੀਰੇਂਦਰ
ਸਿੰਘ, ਕ੍ਰੂਥਾ ਪੁੱਤਰ ਵੀਰੇਂਦਰ ਸਿੰਘ, ਬਰਸ਼ਾ ਵੇਨ ਪਤਨੀ ਮਨੋਹਰ
ਸਿੰਘ, ਰੇਣੂਕਾ ਵੇਨ ਪਤਨੀ ਇੰਦਰਾ ਸਿੰਘ ਅਤੇ ਹਿਨਾ ਵੇਨ ਪਤਨੀ
ਕਰਨਵਾ ਜ਼ਖਮੀ ਹੋ ਗਏ। ਹਾਦਸੇ ਵਿੱਚ ਪ੍ਰਦੀਪ ਪੁੱਤਰ ਕਿਸ਼ਨ (53)
ਅਤੇ ਜਨਕ ਬੇਨ ਪਤਨੀ ਕੀਰਤ ਸਿੰਘ (58) ਦੀ ਮੌਤ ਹੋ ਗਈ। ਹੋਰ
ਜ਼ਖਮੀਆਂ ਨੂੰ ਇਲਾਜ ਲਈ ਹਸਪਤਾਲ ਵਿੱਚ ਦਾਖਲ ਕਰਵਾਇਆ
ਗਿਆ ਹੈ। ਤਿੰਨ ਯਾਤਰੀਆਂ ਦੀ ਹਾਲਤ ਨਾਜ਼ੁਕ ਦੱਸੀ ਜਾ ਰਹੀ ਹੈ।
ਹਾਦਸੇ ਦੀ ਸੂਚਨਾ ਮਿਲਦੇ ਹੀ, ਯੂ.ਪੀ.ਡੀ.ਏ. ਦੀ ਇੱਕ ਟੀਮ ਅਤੇ
ਫਤਿਹਾਬਾਦ ਦੇ ਇੰਸਪੈਕਟਰ-ਇਨ-ਚਾਰਜ ਵਿਨੋਦ ਕੁਮਾਰ ਮਿਸ਼ਰਾ
ਪੁਲਿਸ ਫੋਰਸ ਨਾਲ ਮੌਕੇ ‘ਤੇ ਪਹੁੰਚੇ। ਟੀਮ ਨੇ ਬੱਸ ਦੇ ਅੰਦਰ ਫਸੇ
ਯਾਤਰੀਆਂ ਨੂੰ ਬਚਾਇਆ। ਜ਼ਖਮੀਆਂ ਨੂੰ ਐਂਬੂਲੈਂਸ ਰਾਹੀਂ ਆਗਰਾ ਦੇ
ਐਸ.ਐਨ. ਮੈਡੀਕਲ ਕਾਲਜ ਲਿਜਾਇਆ ਗਿਆ। ਪੁਲਿਸ ਅਤੇ
ਯੂ.ਪੀ.ਡੀ.ਏ. ਦੀਆਂ ਟੀਮਾਂ ਨੇ ਮੌਕੇ ‘ਤੇ ਬਚਾਅ ਅਤੇ ਰਾਹਤ ਕਾਰਜ
ਕੀਤੇ। ਹਾਦਸੇ ਵਿੱਚ ਬੱਸ ਦਾ ਅਗਲਾ ਹਿੱਸਾ ਬੁਰੀ ਤਰ੍ਹਾਂ ਨੁਕਸਾਨਿਆ
ਗਿਆ।
ਖੇਡਾਂ

ਟੀ-20 ਕ੍ਰਿਕਟ ‘ਚ ਸੂਰਿਆਕੁਮਾਰ ਯਾਦਵ ਦੀ
ਧਮਾਕੇਦਾਰ ਵਾਪਸੀ, 21 ਗੇਂਦਾਂ ‘ਚ ਠੋਕੇ 60
ਦੌੜਾਂ
ਮੁੰਬਈ: ਟੀ-20 ਵਿਸ਼ਵ ਕੱਪ 2026 ਦਾ ਖ਼ਿਤਾਬ ਜਿੱਤਣ ਤੋਂ ਬਾਅਦ
ਭਾਰਤੀ ਕਪਤਾਨ ਸੂਰਿਆਕੁਮਾਰ ਯਾਦਵ ਨੇ ਮੁਕਾਬਲੇਬਾਜ਼ ਟੀ-20
ਕ੍ਰਿਕਟ ਵਿੱਚ ਧਮਾਕੇਦਾਰ ਵਾਪਸੀ ਕੀਤੀ ਹੈ। ਸਈਅਦ ਮੁਸ਼ਤਾਕ
ਅਲੀ ਟਰਾਫੀ 2026 ਵਿੱਚ ਮੁੰਬਈ ਦੀ ਕਪਤਾਨੀ ਕਰਦਿਆਂ ਸੂਰਿਆ
ਨੇ ਹੈਦਰਾਬਾਦ ਖ਼ਿਲਾਫ਼ ਮਹਿਜ਼ 21 ਗੇਂਦਾਂ ਵਿੱਚ ਨਾਬਾਦ 60 ਦੌੜਾਂ ਦੀ
ਤੂਫ਼ਾਨੀ ਪਾਰੀ ਖੇਡੀ। ਉਨ੍ਹਾਂ ਦੀ ਇਸ ਧਮਾਕੇਦਾਰ ਬੱਲੇਬਾਜ਼ੀ ਅਤੇ
ਮੁਸ਼ੀਰ ਖ਼ਾਨ ਦੇ ਅਰਧ ਸੈਂਕੜੇ ਦੀ ਬਦੌਲਤ ਮੁੰਬਈ ਨੇ 173 ਦੌੜਾਂ ਦਾ
ਟੀਚਾ ਮਹਿਜ਼ 13.1 ਓਵਰਾਂ ਵਿੱਚ ਹਾਸਲ ਕਰ ਲਿਆ ਅਤੇ ਮੁਕਾਬਲਾ
7 ਵਿਕਟਾਂ ਨਾਲ ਆਪਣੇ ਨਾਮ ਕਰ ਲਿਆ।
ਭਾਰਤੀ ਟੀ-20 ਟੀਮ ਦੇ ਸਟਾਰ ਬੱਲੇਬਾਜ਼ ਸੂਰਿਆਕੁਮਾਰ ਯਾਦਵ ਨੇ
ਲਗਭਗ ਛੇ ਮਹੀਨਿਆਂ ਬਾਅਦ ਮੁਕਾਬਲੇਬਾਜ਼ ਟੀ-20 ਕ੍ਰਿਕਟ ਵਿੱਚ
ਵਾਪਸੀ ਕਰਦਿਆਂ ਆਪਣੇ ਪੁਰਾਣੇ ਅੰਦਾਜ਼ ਦੀ ਝਲਕ ਦਿਖਾਈ।
ਉਨ੍ਹਾਂ ਨੇ ਸਈਅਦ ਮੁਸ਼ਤਾਕ ਅਲੀ ਟਰਾਫੀ 2026 ਦੇ ਪਹਿਲੇ
ਮੁਕਾਬਲੇ ਵਿੱਚ ਮੁੰਬਈ ਦੀ ਕਪਤਾਨੀ ਕੀਤੀ। ਹੈਦਰਾਬਾਦ ਖ਼ਿਲਾਫ਼
ਟੀਚੇ ਦਾ ਪਿੱਛਾ ਕਰਦਿਆਂ ਸੂਰਿਆ ਨੇ ਮੈਦਾਨ ਦੇ ਚਾਰੇ ਪਾਸੇ ਸ਼ਾਨਦਾਰ
ਸ਼ਾਟ ਲਗਾਏ। ਉਨ੍ਹਾਂ ਦੀ ਪਾਰੀ ਨੇ ਮੁੰਬਈ ਦੀ ਜਿੱਤ ਨੂੰ ਬੇਹੱਦ ਆਸਾਨ
ਬਣਾ ਦਿੱਤਾ।
ਸੂਰਿਆਕੁਮਾਰ ਯਾਦਵ ਨੇ ਆਪਣੀ ਹਮਲਾਵਰ ਬੱਲੇਬਾਜ਼ੀ ਨਾਲ
ਹੈਦਰਾਬਾਦ ਦੇ ਗੇਂਦਬਾਜ਼ਾਂ ਨੂੰ ਪੂਰੀ ਤਰ੍ਹਾਂ ਦਬਾਅ ਵਿੱਚ ਲਿਆ ਦਿੱਤਾ।
ਉਨ੍ਹਾਂ ਨੇ ਮਹਿਜ਼ 15 ਗੇਂਦਾਂ ਵਿੱਚ ਆਪਣਾ ਅਰਧ ਸੈਂਕੜਾ ਪੂਰਾ ਕੀਤਾ,
ਜੋ ਉਨ੍ਹਾਂ ਦੇ ਟੀ-20 ਕਰੀਅਰ ਦਾ 66ਵਾਂ ਅਰਧ ਸੈਂਕੜਾ ਸੀ। ਸੂਰਿਆ
ਨੇ 21 ਗੇਂਦਾਂ ਵਿੱਚ ਨਾਬਾਦ 60 ਦੌੜਾਂ ਬਣਾਈਆਂ, ਜਿਸ ਵਿੱਚ 6 ਚੌਕੇ
ਅਤੇ 5 ਛੱਕੇ ਸ਼ਾਮਲ ਸਨ। ਉਨ੍ਹਾਂ ਦੀ ਇਸ ਪਾਰੀ ਨੇ ਮੁਕਾਬਲੇ ਦਾ ਰੁਖ
ਪੂਰੀ ਤਰ੍ਹਾਂ ਮੁੰਬਈ ਦੇ ਪੱਖ ਵਿੱਚ ਕਰ ਦਿੱਤਾ।

ਟੀ-20 ਕ੍ਰਿਕਟ ‘ਚ ਸੂਰਿਆਕੁਮਾਰ ਯਾਦਵ ਦੀ ਧਮਾਕੇਦਾਰ ਵਾਪਸੀ, 21 ਗੇਂਦਾਂ ‘ਚ
ਠੋਕੇ 60

ਟੀ-20 ਕ੍ਰਿਕਟ ‘ਚ ਸੂਰਿਆਕੁਮਾਰ ਯਾਦਵ ਦੀ ਧਮਾਕੇਦਾਰ ਵਾਪਸੀ, 21 ਗੇਂਦਾਂ ‘ਚ
ਠੋਕੇ 60 ਦੌੜਾਂ (ਜਾਰੀ)

ਇਸ ਤੋਂ ਪਹਿਲਾਂ ਮੁੰਬਈ ਦੇ ਕਪਤਾਨ ਸੂਰਿਆਕੁਮਾਰ ਯਾਦਵ ਨੇ ਟਾਸ
ਜਿੱਤ ਕੇ ਪਹਿਲਾਂ ਗੇਂਦਬਾਜ਼ੀ ਕਰਨ ਦਾ ਫ਼ੈਸਲਾ ਕੀਤਾ ਸੀ। ਹੈਦਰਾਬਾਦ
ਦੀ ਸ਼ੁਰੂਆਤ ਚੰਗੀ ਰਹੀ ਅਤੇ ਅਮਨ ਰਾਓ ਪੇਰਾਲਾ ਨੇ ਪਹਿਲੇ ਓਵਰ
ਵਿੱਚ ਸ਼ਾਰਦੁਲ ਠਾਕੁਰ ਖ਼ਿਲਾਫ਼ ਤਿੰਨ ਚੌਕੇ ਲਗਾਏ। ਹਾਲਾਂਕਿ, ਠਾਕੁਰ
ਨੇ ਆਪਣੇ ਦੂਜੇ ਓਵਰ ਵਿੱਚ ਪੇਰਾਲਾ ਨੂੰ ਆਊਟ ਕਰਕੇ ਹਿਸਾਬ
ਬਰਾਬਰ ਕਰ ਦਿੱਤਾ। ਪਾਵਰਪਲੇਅ ਦੇ ਛੇ ਓਵਰਾਂ ਵਿੱਚ ਹੈਦਰਾਬਾਦ ਨੇ
ਦੋ ਵਿਕਟਾਂ ਦੇ ਨੁਕਸਾਨ ‘ਤੇ 54 ਦੌੜਾਂ ਬਣਾ ਲਈਆਂ ਸਨ।
ਹੈਦਰਾਬਾਦ ਵੱਲੋਂ ਦਿੱਤੇ 172 ਦੌੜਾਂ ਦੇ ਟੀਚੇ ਦੇ ਜਵਾਬ ਵਿੱਚ ਮੁੰਬਈ
ਨੇ 13.1 ਓਵਰਾਂ ਵਿੱਚ ਤਿੰਨ ਵਿਕਟਾਂ ਗੁਆ ਕੇ 173 ਦੌੜਾਂ ਬਣਾ
ਲਈਆਂ। ਇਸ ਤਰ੍ਹਾਂ ਮੁੰਬਈ ਨੇ 41 ਗੇਂਦਾਂ ਬਾਕੀ ਰਹਿੰਦਿਆਂ ਇਹ
ਮੁਕਾਬਲਾ 7 ਵਿਕਟਾਂ ਨਾਲ ਆਪਣੇ ਨਾਮ ਕਰ ਲਿਆ।
ਸੂਰਿਆਕੁਮਾਰ ਯਾਦਵ ਅਤੇ ਮੁਸ਼ੀਰ ਖ਼ਾਨ ਦੀਆਂ ਅਰਧ ਸੈਂਕੜੇ
ਵਾਲੀਆਂ ਪਾਰੀਆਂ ਟੀਮ ਦੀ ਜਿੱਤ ਦਾ ਸਭ ਤੋਂ ਵੱਡਾ ਕਾਰਨ ਰਹੀਆਂ।
ਮੁੰਬਈ ਨੇ ਸਈਅਦ ਮੁਸ਼ਤਾਕ ਅਲੀ ਟਰਾਫੀ 2026 ਦੇ ਆਪਣੇ
ਸਫ਼ਰ ਦੀ ਸ਼ੁਰੂਆਤ ਸ਼ਾਨਦਾਰ ਅੰਦਾਜ਼ ਵਿੱਚ ਕੀਤੀ।
ਸਿਆਸਤ • ਮੋਗਾ

ਮੋਗਾ ‘ਚ ਚੋਣਾਂ ਤੋਂ ਪਹਿਲਾਂ ਲਗਾਈਆਂ
ਗਈਆਂ ਕਈ ਪਾਬੰਦੀਆਂ, ਜਾਰੀ ਹੋਏ ਨਵੇਂ
ਹੁਕਮ
ਮੋਗਾ: ਨਗਰ ਕੌਂਸਲ ਬਾਘਾਪੁਰਾਣਾ ਅਤੇ ਧਰਮਕੋਟ ਦੇ ਮੈਂਬਰਾਂ ਦੀਆਂ
ਚੋਣਾਂ ਲਈ 28 ਨਵੰਬਰ 2026 ਨੂੰ ਹੋਣ ਵਾਲੀ ਵੋਟਿੰਗ ਨੂੰ
ਸ਼ਾਂਤੀਪੂਰਨ ਅਤੇ ਨਿਰਪੱਖ ਢੰਗ ਨਾਲ ਨੇਪਰੇ ਚਾੜ੍ਹਨ ਅਤੇ ਜ਼ਿਲ੍ਹੇ  ਵਿੱਚ
ਕਾਨੂੰਨ ਵਿਵਸਥਾ ਬਣਾਈ ਰੱਖਣ ਦੇ ਮੱਦੇਨਜ਼ਰ ਜ਼ਿਲ੍ਹਾ ਮੈਜਿਸਟ੍ਰੇਟ
ਮੋਗਾ ਸਾਗਰ ਸੇਤੀਆ, ਆਈ.ਏ.ਐੱਸ. ਨੇ ਅਸਲਾ ਲਾਇਸੈਂਸ
ਧਾਰਕਾਂ ਵੱਲੋਂ ਹਥਿਆਰ ਨਾਲ ਲੈ ਕੇ ਚੱਲਣ ‘ਤੇ ਪਾਬੰਦੀ ਲਗਾਉਣ ਦੇ
ਹੁਕਮ ਜਾਰੀ ਕੀਤੇ ਹਨ।
ਜ਼ਿਲ੍ਹਾ ਮੈਜਿਸਟ੍ਰੇਟ ਨੇ ਭਾਰਤੀ ਨਾਗਰਿਕ ਸੁਰੱਖਿਆ ਸੰਹਿਤਾ, 2023
ਦੀ ਧਾਰਾ 163 ਤਹਿਤ ਪ੍ਰਾਪਤ ਅਧਿਕਾਰਾਂ ਦੀ ਵਰਤੋਂ ਕਰਦਿਆਂ ਜਾਰੀ
ਕੀਤੇ ਹੁਕਮਾਂ ਵਿੱਚ ਕਿਹਾ ਹੈ ਕਿ ਚੋਣਾਂ ਦੌਰਾਨ ਕਿਸੇ ਵੀ ਤਰ੍ਹਾਂ ਦੀ
ਅਣਸੁਖਾਵੀਂ ਘਟਨਾ ਨੂੰ ਰੋਕਣ ਅਤੇ ਸ਼ਾਂਤੀ ਤੇ ਸੁਰੱਖਿਆ ਦਾ ਮਾਹੌਲ
ਬਣਾਈ ਰੱਖਣ ਲਈ ਇਹ ਕਦਮ ਚੁੱਕਣਾ ਜ਼ਰੂਰੀ ਹੈ। ਇਹ ਪਾਬੰਦੀ
ਨਗਰ ਕੌਂਸਲ ਬਾਘਾਪੁਰਾਣਾ ਅਤੇ ਧਰਮਕੋਟ ਦੇ ਅਧਿਕਾਰ ਖੇਤਰ ਵਿੱਚ
ਆਉਣ ਵਾਲੇ ਸਾਰੇ ਅਸਲਾ ਲਾਇਸੈਂਸ ਧਾਰਕਾਂ ‘ਤੇ ਲਾਗੂ ਹੋਵੇਗੀ।
ਇਹ ਹੁਕਮ 14 ਨਵੰਬਰ 2026 ਤੋਂ ਲੈ ਕੇ ਆਦਰਸ਼ ਚੋਣ ਜ਼ਾਬਤਾ
ਖ਼ਤਮ ਹੋਣ ਤੱਕ ਲਾਗੂ ਰਹਿਣਗੇ। ਹੁਕਮਾਂ ਅਨੁਸਾਰ, ਫ਼ੌਜ ਦੇ ਜਵਾਨਾਂ,
ਅਰਧ ਸੈਨਿਕ ਬਲਾਂ ਅਤੇ ਵਰਦੀਧਾਰੀ ਪੁਲਿਸ ਮੁਲਾਜ਼ਮਾਂ ਨੂੰ ਇਸ
ਪਾਬੰਦੀ ਤੋਂ ਛੋਟ ਦਿੱਤੀ ਗਈ ਹੈ। ਹਾਲਾਂਕਿ, ਚੋਣ ਉਮੀਦਵਾਰਾਂ ਦੇ
ਸੁਰੱਖਿਆ ਕਰਮਚਾਰੀ ਅਤੇ ਐੱਸ.ਪੀ.ਓ. ਵੋਟਿੰਗ ਕੇਂਦਰਾਂ ਦੇ ਅੰਦਰ
ਹਥਿਆਰ ਨਹੀਂ ਲਿਜਾ ਸਕਣਗੇ।
ਪੰਜਾਬ

ਪੰਜਾਬ ਆਉਣਗੇ ਨਿਤਿਨ ਨਬੀਨ, ਡੇਰਾ
ਸੱਚਖੰਡ ਬੱਲਾਂ ਤੋਂ ਸ਼ੁਰੂ ਹੋਵੇਗੀ ਵਿਸ਼ਾਲ ਯਾਤਰਾ
ਪੰਜਾਬ: ਪੰਜਾਬ ਵਿੱਚ 2027 ਦੀਆਂ ਵਿਧਾਨ ਸਭਾ ਚੋਣਾਂ ਨੂੰ ਲੈ ਕੇ
ਸਿਆਸੀ ਸਰਗਰਮੀਆਂ ਤੇਜ਼ ਹੋ ਗਈਆਂ ਹਨ। ਇਸੇ ਦੌਰਾਨ ਭਾਜਪਾ
ਦੇ ਕੌਮੀ ਪ੍ਰਧਾਨ ਨਿਤਿਨ ਨਬੀਨ ਇੱਕ ਵਾਰ ਫਿਰ ਪੰਜਾਬ ਆ ਰਹੇ
ਹਨ। ਮਿਲੀ ਜਾਣਕਾਰੀ ਅਨੁਸਾਰ ਨਿਤਿਨ ਨਬੀਨ 18 ਨਵੰਬਰ ਨੂੰ
ਪੰਜਾਬ ਪਹੁੰਚਣਗੇ। ਆਪਣੇ ਦੌਰੇ ਦੌਰਾਨ ਉਹ ਸ੍ਰੀ ਗੁਰੂ ਰਵਿਦਾਸ
ਮਹਾਰਾਜ ਜੀ ਦੇ 650ਵੇਂ ਪ੍ਰਕਾਸ਼ ਪੁਰਬ ਦੇ ਮੌਕੇ ‘ਤੇ ਜਲੰਧਰ ਤੋਂ ਕੱਢੀ
ਜਾਣ ਵਾਲੀ ‘ਸਮਰਸਤਾ ਸੰਕਲਪ ਯਾਤਰਾ’ ਨੂੰ ਹਰੀ ਝੰਡੀ ਦਿਖਾ ਕੇ
ਰਵਾਨਾ ਕਰਨਗੇ।
ਜ਼ਿਕਰਯੋਗ ਹੈ ਕਿ ਇਹ ਯਾਤਰਾ ਜਲੰਧਰ ਦੇ ਪ੍ਰਸਿੱਧ ਧਾਰਮਿਕ
ਅਸਥਾਨ ਡੇਰਾ ਸੱਚਖੰਡ ਬੱਲਾਂ ਤੋਂ ਸ਼ੁਰੂ ਹੋਵੇਗੀ ਅਤੇ 3 ਦਸੰਬਰ ਨੂੰ
ਉੱਤਰ ਪ੍ਰਦੇਸ਼ ਦੇ ਵਾਰਾਣਸੀ ਵਿਖੇ ਸਮਾਪਤ ਹੋਵੇਗੀ। ਲਗਭਗ
2,558 ਕਿਲੋਮੀਟਰ ਲੰਬੀ ਇਹ ਯਾਤਰਾ 7 ਸੂਬਿਆਂ ਅਤੇ ਕੇਂਦਰ
ਸ਼ਾਸਿਤ ਪ੍ਰਦੇਸ਼ਾਂ ਵਿੱਚੋਂ ਲੰਘੇਗੀ। ਇਸ ਯਾਤਰਾ ਦਾ ਉਦੇਸ਼ ਸ੍ਰੀ ਗੁਰੂ
ਰਵਿਦਾਸ ਮਹਾਰਾਜ ਜੀ ਦੇ ਸਮਾਜਿਕ ਬਰਾਬਰਤਾ, ਆਪਸੀ
ਭਾਈਚਾਰੇ, ਮਨੁੱਖਤਾ ਦੀ ਭਲਾਈ ਅਤੇ ਸਦਭਾਵਨਾ ਦੇ ਸੰਦੇਸ਼ ਨੂੰ
ਆਮ ਲੋਕਾਂ ਤੱਕ ਪਹੁੰਚਾਉਣਾ ਹੈ।
ਭਾਜਪਾ ਪੰਜਾਬ ਵਿੱਚ ਸਿਰਫ਼ ਸਿਆਸੀ ਰੈਲੀਆਂ ਤੱਕ ਸੀਮਤ ਨਾ ਰਹਿ
ਕੇ ਸਮਾਜਿਕ ਅਤੇ ਸੱਭਿਆਚਾਰਕ ਸਦਭਾਵਨਾ ਕਾਇਮ ਕਰਨ ਦੀ
ਰਣਨੀਤੀ ਅਪਣਾ ਰਹੀ ਹੈ। ਕੌਮੀ ਪ੍ਰਧਾਨ ਨਿਤਿਨ ਨਬੀਨ ਦੇ ਦੌਰੇ
ਰਾਹੀਂ ਪਾਰਟੀ ਇਹ ਸੰਦੇਸ਼ ਦੇਣਾ ਚਾਹੁੰਦੀ ਹੈ ਕਿ ਉਹ 2027 ਦੀਆਂ
ਚੋਣਾਂ ਪੂਰੀ ਗੰਭੀਰਤਾ ਨਾਲ ਲੜੇਗੀ।
ਪੰਜਾਬ ਵਿੱਚ ਅਨੁਸੂਚਿਤ ਜਾਤੀ ਦੀ ਵੱਡੀ ਆਬਾਦੀ ਨੂੰ ਧਿਆਨ ਵਿੱਚ
ਰੱਖਦਿਆਂ ਭਾਜਪਾ ਸ੍ਰੀ ਗੁਰੂ ਰਵਿਦਾਸ ਜੀ ਦੀਆਂ ਸਿੱਖਿਆਵਾਂ ਰਾਹੀਂ
ਦਲਿਤ ਭਾਈਚਾਰੇ ਵਿੱਚ ਆਪਣਾ ਸਮਾਜਿਕ ਆਧਾਰ ਮਜ਼ਬੂਤ ਕਰਨਾ
ਚਾਹੁੰਦੀ ਹੈ। ਇਸ ਦੇ ਨਾਲ ਹੀ ਭਾਜਪਾ ਨੇ ਆਮ ਆਦਮੀ ਪਾਰਟੀ ਦੇ
ਵੋਟ ਬੈਂਕ ਨੂੰ ਮਜ਼ਬੂਤ ਕਰਨ ਲਈ ਸਮਾਜਿਕ ਸਦਭਾਵਨਾ ਦਾ ਦਾਅ
ਖੇਡਿਆ ਹੈ, ਜਿਸ ਨੂੰ ਪਿਛਲੀਆਂ ਚੋਣਾਂ ਵਿੱਚ ਅਨੁਸੂਚਿਤ ਜਾਤੀ ਦੇ
ਵੋਟਰਾਂ ਦਾ ਵੱਡਾ ਸਮਰਥਨ ਮਿਲਿਆ ਸੀ।
ਪੰਜਾਬ ਅਤੇ ਵਾਰਾਣਸੀ (ਉੱਤਰ ਪ੍ਰਦੇਸ਼) ਦੋਵੇਂ ਹੀ ਸ੍ਰੀ ਗੁਰੂ ਰਵਿਦਾਸ
ਮਹਾਰਾਜ ਜੀ ਦੇ ਸ਼ਰਧਾਲੂਆਂ ਲਈ ਆਸਥਾ ਦੇ ਸਭ ਤੋਂ ਵੱਡੇ ਕੇਂਦਰ
ਹਨ।

ਪੰਜਾਬ ਆਉਣਗੇ ਨਿਤਿਨ ਨਬੀਨ, ਡੇਰਾ ਸੱਚਖੰਡ ਬੱਲਾਂ ਤੋਂ ਸ਼ੁਰੂ ਹੋਵੇਗੀ ਵਿਸ਼ਾਲ
ਯਾਤਰਾ (ਜਾਰੀ)

ਭਾਜਪਾ ਜਲੰਧਰ ਤੋਂ ਸ਼ੁਰੂ ਹੋਣ ਵਾਲੀ ‘ਸਮਰਸਤਾ ਸੰਕਲਪ ਯਾਤਰਾ’
ਰਾਹੀਂ ਦੋਵਾਂ ਸੂਬਿਆਂ ਦੇ ਦਲਿਤ ਭਾਈਚਾਰੇ ਨੂੰ ਇਕਜੁੱਟ ਕਰਨ ਦੀ
ਕੋਸ਼ਿਸ਼ ਕਰ ਰਹੀ ਹੈ।
ਪੰਜਾਬ

ਮਹਾਰਾਸ਼ਟਰ ਦੇ ਠਾਣੇ ਜ਼ਿਲ੍ਹੇ ’ਚ ਸੜਕ ਕਿਨਾਰੇ
ਖੜ੍ਹੀਆਂ ਕਾਰਾਂ ਨੂੰ ਅਚਾਨਕ ਲੱਗੀ ਅੱਗ
ਠਾਣੇ: ਮਹਾਰਾਸ਼ਟਰ ਦੇ ਠਾਣੇ ਜ਼ਿਲ੍ਹੇ  ਵਿੱਚ ਅੱਜ ਸਵੇਰੇ ਸੜਕ ਕਿਨਾਰੇ
ਖੜ੍ਹੀਆਂ ਕਾਰਾਂ ਨੂੰ ਅਚਾਨਕ ਅੱਗ ਲੱਗ ਗਈ। ਕੁਝ ਹੀ ਸਮੇਂ ਵਿੱਚ
ਅੱਗ ਨੇ ਨੇੜਲੀਆਂ ਤਿੰਨ ਗੱਡੀਆਂ ਨੂੰ ਆਪਣੀ ਲਪੇਟ ਵਿੱਚ ਲੈ
ਲਿਆ। ਅੱਗ ਇੰਨੀ ਤੇਜ਼ੀ ਨਾਲ ਫੈਲ ਗਈ ਕਿ ਦੋ ਕਾਰਾਂ ਪੂਰੀ ਤਰ੍ਹਾਂ
ਸੜ ਗਈਆਂ, ਜਦੋਂ ਕਿ ਇੱਕ ਤੀਜੀ ਨੂੰ ਵੀ ਅੰਸ਼ਕ ਤੌਰ ‘ਤੇ ਨੁਕਸਾਨ
ਪਹੁੰਚਿਆ। ਇਸ ਘਟਨਾ ਨਾਲ ਇਲਾਕੇ ਵਿੱਚ ਹਫੜਾ-ਦਫੜੀ ਮਚ
ਗਈ। ਹਾਲਾਂਕਿ, ਇਸ ਘਟਨਾ ਵਿੱਚ ਕਿਸੇ ਦੇ ਜ਼ਖਮੀ ਹੋਣ ਜਾਂ ਮੌਤ
ਹੋਣ ਦੀ ਕੋਈ ਰਿਪੋਰਟ ਨਹੀਂ ਹੈ। ਫਾਇਰ ਬ੍ਰਿਗੇਡ ਮੌਕੇ ‘ਤੇ ਪਹੁੰਚੀ
ਅਤੇ ਲਗਭਗ ਇੱਕ ਘੰਟੇ ਦੀ ਕੋਸ਼ਿਸ਼ ਤੋਂ ਬਾਅਦ ਅੱਗ ‘ਤੇ ਕਾਬੂ
ਪਾਇਆ।
ਕਾਰਾਂ ਵਿੱਚ ਅੱਗ ਲੱਗਣ ਦੀ ਇਹ ਘਟਨਾ ਅੱਜ ਸਵੇਰੇ ਲਗਭਗ
6:30 ਵਜੇ ਠਾਣੇ ਜ਼ਿਲ੍ਹੇ  ਦੇ ਦਿਵਾ-ਅਗਾਸਨ ਰੋਡ ‘ਤੇ ਵਾਪਰੀ। ਠਾਣੇ
ਨਗਰ ਨਿਗਮ (ਟੀ.ਐਮ.ਸੀ.) ਦੇ ਖੇਤਰੀ ਆਫ਼ਤ ਪ੍ਰਬੰਧਨ ਸੈੱਲ
(ਆਰ.ਡੀ.ਐਮ.ਸੀ.) ਦੇ ਮੁਖੀ ਯਾਸੀਨ ਤੜਵੀ ਨੇ ਇਸ ਘਟਨਾ ਦੀ
ਜਾਣਕਾਰੀ ਦਿੱਤੀ। ਉਨ੍ਹਾਂ ਦੇ ਅਨੁਸਾਰ ਸੜਕ ਕਿਨਾਰੇ ਖੜ੍ਹੇ ਤਿੰਨ
ਵਾਹਨਾਂ ਵਿੱਚ ਅੱਗ ਲੱਗਣ ਦੀ ਸੂਚਨਾ ਮਿਲਣ ਤੋਂ ਬਾਅਦ, ਤੁਰੰਤ
ਫਾਇਰ ਵਿਭਾਗ ਨੂੰ ਸੂਚਿਤ ਕੀਤਾ ਗਿਆ।
ਸੂਚਨਾ ਮਿਲਣ ‘ਤੇ, ਸ਼ਿਲ ਫਾਇਰ ਸਟੇਸ਼ਨ ਤੋਂ ਫਾਇਰ ਬ੍ਰਿਗੇਡ ਦੀ
ਇੱਕ ਟੀਮ ਮੌਕੇ ‘ਤੇ ਪਹੁੰਚ ਗਈ। ਬਚਾਅ ਅਤੇ ਰਾਹਤ ਕਾਰਜਾਂ ਲਈ
ਇੱਕ ਫਾਇਰ ਇੰਜਣ ਅਤੇ ਇੱਕ ਬਚਾਅ ਵਾਹਨ ਵੀ ਭੇਜਿਆ ਗਿਆ।
ਮੌਕੇ ‘ਤੇ ਪਹੁੰਚਣ ‘ਤੇ, ਫਾਇਰਫਾਈਟਰਾਂ ਨੇ ਅੱਗ ਬੁਝਾਉਣ ਦੇ ਆਪਣੇ
ਯਤਨ ਸ਼ੁਰੂ ਕਰ ਦਿੱਤੇ। ਟੀਮ ਨੇ ਅੱਗ ਨੂੰ ਫੈਲਣ ਤੋਂ ਰੋਕਣ ਅਤੇ
ਵਾਹਨਾਂ ਨੂੰ ਸੁਰੱਖਿਅਤ ਕਰਨ ਲਈ ਲਗਾਤਾਰ ਕੋਸ਼ਿਸ਼ਾਂ ਕੀਤੀਆਂ।
ਅੱਗ ਬੁਝਾਉਣ ਲਈ ਫਾਇਰ ਬ੍ਰਿਗੇਡ ਨੂੰ ਲਗਭਗ ਇੱਕ ਘੰਟਾ
ਲੱਗਿਆ। ਕਾਫ਼ੀ ਕੋਸ਼ਿਸ਼ਾਂ ਤੋਂ ਬਾਅਦ, ਆਖਰਕਾਰ ਅੱਗ ‘ਤੇ ਕਾਬੂ ਪਾ
ਲਿਆ ਗਿਆ। ਹਾਲਾਂਕਿ, ਉਦੋਂ ਤੱਕ ਦੋ ਕਾਰਾਂ ਪੂਰੀ ਤਰ੍ਹਾਂ ਸੜ ਚੁੱਕੀਆਂ
ਸਨ, ਜਦੋਂ ਕਿ ਇੱਕ ਤੀਜੀ ਕਾਰ ਨੂੰ ਵੀ ਅੰਸ਼ਕ ਤੌਰ ‘ਤੇ ਨੁਕਸਾਨ
ਪਹੁੰਚਿਆ ਸੀ। ਘਟਨਾ ਦੌਰਾਨ ਕੋਈ ਜ਼ਖਮੀ ਹੋਣ ਦੀ ਖ਼ਬਰ ਨਹੀਂ ਹੈ,
ਜਿਸ ਨਾਲ ਅਧਿਕਾਰੀਆਂ ਅਤੇ ਸਥਾਨਕ ਨਿਵਾਸੀਆਂ ਨੇ ਰਾਹਤ ਦਾ
ਸਾਹ ਲਿਆ।
ਫਿਲਹਾਲ, ਤਿੰਨਾਂ ਕਾਰਾਂ ਵਿੱਚ ਅੱਗ ਲੱਗਣ ਦੇ ਕਾਰਨਾਂ ਦਾ ਪਤਾ ਨਹੀਂ
ਲੱਗ ਸਕਿਆ ਹੈ। ਅਧਿਕਾਰੀ ਇਸ ਗੱਲ ਦੀ ਜਾਂਚ ਕਰ ਰਹੇ ਹਨ ਕਿ
ਗੱਡੀਆਂ ਨੂੰ ਅੱਗ ਕਿਨ੍ਹਾਂ ਹਾਲਾਤਾਂ ਵਿੱਚ ਲੱਗੀ ਅਤੇ ਇਹ ਕਿਵੇਂ ਸ਼ੁਰੂ
ਹੋਈ? ਇਸ ਦੇ ਨਾਲ ਹੀ ਸੰਬੰਧਤ ਅਧਿਕਾਰੀ ਅੱਗ ਨਾਲ ਪ੍ਰਭਾਵਿਤ
ਤਿੰਨ ਵਾਹਨਾਂ ਦੇ ਮਾਲਕਾਂ ਦੀ ਪਹਿਚਾਣ ਕਰਨ ਵਿੱਚ ਲੱਗੀ ਹੋਈ ਹੈ।
ਘਟਨਾ ਦਾ ਅਸਲ ਕਾਰਨ ਜਾਂਚ ਪੂਰੀ ਹੋਣ ਤੋਂ ਬਾਅਦ ਹੀ ਸਾਹਮਣੇ
ਆਵੇਗਾ।
ਪੰਜਾਬ

ਭਿਵਾਨੀ ‘ਚ ਪੁਲਿਸ ਤੇ ਬਦਮਾਸ਼ਾਂ ਵਿਚਕਾਰ
ਮੁਕਾਬਲਾ
ਭਿਵਾਨੀ: ਭਿਵਾਨੀ ਵਿੱਚ ਕਤਲ ਦੇ ਮੁਲਜ਼ਮ ਬਦਮਾਸ਼ ਅਤੇ ਪੁਲਿਸ
ਵਿਚਕਾਰ ਮੁਕਾਬਲਾ ਹੋਣ ਦਾ ਮਾਮਲਾ ਸਾਹਮਣੇ ਆਇਆ ਹੈ।
ਮੁਕਾਬਲੇ ਦੌਰਾਨ ਕਤਲ ਦੇ ਮੁਲਜ਼ਮ ਦੇ ਪੈਰ ਵਿੱਚ ਗੋਲੀ ਲੱਗੀ, ਜਿਸ
ਤੋਂ ਬਾਅਦ ਜ਼ਖ਼ਮੀ ਨੂੰ ਇਲਾਜ ਲਈ ਭਿਵਾਨੀ ਦੇ ਸਿਵਲ ਹਸਪਤਾਲ
ਵਿੱਚ ਦਾਖ਼ਲ ਕਰਵਾਇਆ ਗਿਆ। ਉਸ ਦੀ ਪਛਾਣ ਭਿਵਾਨੀ ਦੇ
ਪਿੰਡ ਕਲੌਦ ਦੇ ਰਹਿਣ ਵਾਲੇ ਵਿਕਾਸ ਵਜੋਂ ਹੋਈ ਹੈ। ਪੁਲਿਸ ਅਨੁਸਾਰ
ਮੁਲਜ਼ਮ ਦਾ ਪੁਰਾਣਾ ਅਪਰਾਧਿਕ ਰਿਕਾਰਡ ਵੀ ਹੈ।
ਡੀ.ਐੱਸ.ਪੀ. ਅਨੂਪ ਕੁਮਾਰ ਨੇ ਦੱਸਿਆ ਕਿ ਸਿਵਾਨੀ ਦੇ ਕਤਲ
ਮਾਮਲੇ ਵਿੱਚ ਇੱਕ ਮੁਲਜ਼ਮ ਫਰਾਰ ਚੱਲ ਰਿਹਾ ਸੀ। ਉਸ ਨੂੰ ਫੜਨ
ਲਈ ਪੁਲਿਸ ਦੀਆਂ ਟੀਮਾਂ ਛਾਪੇਮਾਰੀ ਕਰ ਰਹੀਆਂ ਸਨ। ਇਸੇ
ਦੌਰਾਨ ਮੁਲਜ਼ਮ ਦਾ ਪੁਲਿਸ ਨਾਲ ਆਹਮੋ-ਸਾਹਮਣਾ ਹੋ ਗਿਆ। ਜਦੋਂ
ਉਸ ਨੂੰ ਫੜਨ ਦੀ ਕੋਸ਼ਿਸ਼ ਕੀਤੀ ਗਈ ਤਾਂ ਦੋਵਾਂ ਵਿਚਕਾਰ ਮੁਕਾਬਲਾ
ਹੋ ਗਿਆ। ਇਸ ਮੁਕਾਬਲੇ ਵਿੱਚ ਵਿਕਾਸ ਨੂੰ ਗੋਲੀ ਲੱਗ ਗਈ, ਜਿਸ
ਤੋਂ ਬਾਅਦ ਉਸ ਨੂੰ ਹਸਪਤਾਲ ਵਿੱਚ ਦਾਖ਼ਲ ਕਰਵਾਇਆ ਗਿਆ।
ਉਨ੍ਹਾਂ ਦੱਸਿਆ ਕਿ ਸ਼ਿਕਾਇਤਕਰਤਾ ਭਿਵਾਨੀ ਦੇ ਪਿੰਡ ਕਲੌਦ ਵਾਸੀ
ਵਿਵੇਕ ਨੇ ਪੁਲਿਸ ਨੂੰ ਸ਼ਿਕਾਇਤ ਦਿੱਤੀ ਸੀ ਕਿ 4 ਨਵੰਬਰ ਦੀ ਰਾਤ
ਕਰੀਬ 11:30 ਵਜੇ ਉਹ ਪਿੰਡ ਕਲੌਦ ਦੇ ਅਨਿਲ ਨਾਲ ਸ਼ਰਾਬ ਦੇ
ਠੇਕੇ ਨੇੜੇ ਕੱਚੇ ਰਸਤੇ ‘ਤੇ ਮੌਜੂਦ ਸੀ। ਇਸੇ ਦੌਰਾਨ ਉੱਥੇ ਕਾਲੇ ਰੰਗ ਦੀ
ਸਕਾਰਪੀਓ ਗੱਡੀ ਆਈ, ਜਿਸ ਵਿੱਚ ਸਵਾਰ ਵਿਅਕਤੀ ਹੇਠਾਂ ਉਤਰ
ਕੇ ਉਨ੍ਹਾਂ ਕੋਲ ਆ ਗਏ।
ਮੁਲਜ਼ਮਾਂ ਦੇ ਹੱਥਾਂ ਵਿੱਚ ਰਾਪੜੀ (ਗੰਡਾਸੀ), ਲੋਹੇ ਦੀ ਨੋਜ਼ਲ,
ਲਾਠੀਆਂ-ਡੰਡੇ ਅਤੇ ਲੱਕੜ ਦੇ ਫੱਟੇ ਆਦਿ ਹਥਿਆਰ ਸਨ। ਮੁਲਜ਼ਮਾਂ
ਨੇ ਆਉਂਦਿਆਂ ਹੀ ਅਨਿਲ ਅਤੇ ਉਸ ਦੇ ਨਾਲ ਮੌਜੂਦ
ਸ਼ਿਕਾਇਤਕਰਤਾ ‘ਤੇ ਹਮਲਾ ਕਰ ਦਿੱਤਾ। ਰਾਜੇਸ਼ ਨੇ ਅਨਿਲ ਨੂੰ ਗੱਡੀ
ਵਿੱਚੋਂ ਬਾਹਰ ਕੱਢ ਕੇ ਰਾਪੜੀ ਨਾਲ ਉਸ ਦੇ ਸਿਰ ਅਤੇ ਲੱਤਾਂ ‘ਤੇ ਵਾਰ
ਕੀਤੇ। ਇਸ ਤੋਂ ਬਾਅਦ ਹੋਰ ਮੁਲਜ਼ਮਾਂ ਨੇ ਵੀ ਅਨਿਲ ਦੀ ਲਾਠੀਆਂ-
ਡੰਡਿਆਂ ਅਤੇ ਹੋਰ ਹਥਿਆਰਾਂ ਨਾਲ ਬੁਰੀ ਤਰ੍ਹਾਂ ਕੁੱਟਮਾਰ ਕੀਤੀ।
ਮੁਲਜ਼ਮਾਂ ਨੇ ਸ਼ਿਕਾਇਤਕਰਤਾ ਨਾਲ ਵੀ ਕੁੱਟਮਾਰ ਕੀਤੀ ਅਤੇ ਉਨ੍ਹਾਂ
ਦੀ ਪਿਕਅੱਪ ਗੱਡੀ ਦੀ ਭੰਨਤੋੜ ਕਰਦਿਆਂ ਉਸ ਦੇ ਸ਼ੀਸ਼ੇ ਤੋੜ ਦਿੱਤੇ।
ਮੁਲਜ਼ਮਾਂ ਨੇ ਉਨ੍ਹਾਂ ਨੂੰ ਜਾਨੋਂ ਮਾਰਨ ਦੀਆਂ ਧਮਕੀਆਂ ਵੀ ਦਿੱਤੀਆਂ।
ਰੌਲਾ ਸੁਣ ਕੇ ਆਲੇ-ਦੁਆਲੇ ਦੇ ਲੋਕ ਮੌਕੇ ‘ਤੇ ਪਹੁੰਚੇ ਤਾਂ ਮੁਲਜ਼ਮ
ਆਪਣੀ ਸਕਾਰਪੀਓ ਗੱਡੀ ਵਿੱਚ ਸਵਾਰ ਹੋ ਕੇ ਮੌਕੇ ਤੋਂ ਫਰਾਰ ਹੋ ਗਏ।
ਡੀ.ਐੱਸ.ਪੀ. ਅਨੂਪ ਕੁਮਾਰ ਨੇ ਦੱਸਿਆ ਕਿ ਘਟਨਾ ਤੋਂ ਬਾਅਦ
ਜ਼ਖ਼ਮੀ ਅਨਿਲ ਨੂੰ ਇਲਾਜ ਲਈ ਹਿਸਾਰ ਦੇ ਇੱਕ ਨਿੱਜੀ ਹਸਪਤਾਲ
ਵਿੱਚ ਦਾਖ਼ਲ ਕਰਵਾਇਆ ਗਿਆ। ਸੱਟਾਂ ਜ਼ਿਆਦਾ ਹੋਣ ਕਾਰਨ
ਡਾਕਟਰਾਂ ਨੇ ਉਸ ਨੂੰ ਉੱਥੋਂ ਰੈਫਰ ਕਰ ਦਿੱਤਾ।

ਭਿਵਾਨੀ ‘ਚ ਪੁਲਿਸ ਤੇ ਬਦਮਾਸ਼ਾਂ ਵਿਚਕਾਰ ਮੁਕਾਬਲਾ (ਜਾਰੀ)

ਇਸ ਤੋਂ ਬਾਅਦ ਪਰਿਵਾਰਕ ਮੈਂਬਰਾਂ ਨੇ ਉਸ ਨੂੰ ਹਿਸਾਰ ਦੇ ਹੀ ਇੱਕ
ਹੋਰ ਨਿੱਜੀ ਹਸਪਤਾਲ ਵਿੱਚ ਦਾਖ਼ਲ ਕਰਵਾਇਆ, ਜਿੱਥੇ ਇਲਾਜ
ਦੌਰਾਨ ਅਨਿਲ ਦੀ ਮੌਤ ਹੋ ਗਈ। ਸ਼ਿਕਾਇਤ ਦੇ ਆਧਾਰ ‘ਤੇ ਪੁਲਿਸ
ਨੇ ਕੇਸ ਦਰਜ ਕਰਕੇ ਮਾਮਲੇ ਵਿੱਚ ਕਾਰਵਾਈ ਸ਼ੁਰੂ ਕਰ ਦਿੱਤੀ।
ਪੁਲਿਸ ਟੀਮ ਨੇ ਕਾਰਵਾਈ ਕਰਦਿਆਂ ਪਿੰਡ ਕਲੌਦ ਤੋਂ ਤਿੰਨ ਮੁਲਜ਼ਮਾਂ
ਨੂੰ ਗ੍ਰਿਫ਼ਤਾਰ ਕੀਤਾ ਸੀ। ਗ੍ਰਿਫ਼ਤਾਰ ਕੀਤੇ ਗਏ ਮੁਲਜ਼ਮਾਂ ਦੀ ਪਛਾਣ
ਪਿੰਡ ਕਲੌਦ ਦੇ ਰਹਿਣ ਵਾਲੇ ਬਲਵਾਨ, ਸੁਨੀਲ ਅਤੇ ਰਾਜੇਸ਼ ਵਜੋਂ
ਹੋਈ ਸੀ।
ਪੁਲਿਸ ਟੀਮ ਨੇ ਗ੍ਰਿਫ਼ਤਾਰ ਕੀਤੇ ਤਿੰਨਾਂ ਮੁਲਜ਼ਮਾਂ ਨੂੰ ਅਦਾਲਤ ਵਿੱਚ
ਪੇਸ਼ ਕਰਕੇ ਦੋ ਦਿਨਾਂ ਦਾ ਪੁਲਿਸ ਰਿਮਾਂਡ ਹਾਸਲ ਕੀਤਾ ਸੀ। ਰਿਮਾਂਡ
ਦੌਰਾਨ ਮੁਲਜ਼ਮਾਂ ਤੋਂ ਵਾਰਦਾਤ ਵਿੱਚ ਉਨ੍ਹਾਂ ਦੀ ਭੂਮਿਕਾ, ਹੋਰ ਮੁਲਜ਼ਮਾਂ
ਨਾਲ ਉਨ੍ਹਾਂ ਦੀ ਸ਼ਮੂਲੀਅਤ ਅਤੇ ਘਟਨਾ ਨਾਲ ਜੁੜੇ ਹੋਰ ਪਹਿਲੂਆਂ
ਬਾਰੇ ਡੂੰਘਾਈ ਨਾਲ ਪੁੱਛਗਿੱਛ ਕੀਤੀ ਜਾਵੇਗੀ।
ਦੇਸ਼ • ਦਿੱਲੀ

ਡਾ. ਅਰਵਿੰਦ ਸ਼ਰਮਾ ਨੇ ਦਿੱਲੀ ‘ਚ ਕੇਂਦਰੀ
ਗ੍ਰਹਿ ਮੰਤਰੀ ਅਮਿਤ ਸ਼ਾਹ ਨਾਲ ਕੀਤੀ
ਮੁਲਾਕਾਤ
ਦਿੱਲੀ: ਹਰਿਆਣਾ ਦੇ ਕੈਬਨਿਟ ਮੰਤਰੀ ਅਰਵਿੰਦ ਸ਼ਰਮਾ ਅੱਜ ਦਿੱਲੀ
ਦੌਰੇ ‘ਤੇ ਰਹੇ। ਇਸ ਮੌਕੇ ਉਨ੍ਹਾਂ ਨੇ ਨਵੀਂ ਦਿੱਲੀ ਵਿੱਚ ਕੇਂਦਰੀ ਗ੍ਰਹਿ ਅਤੇ
ਸਹਿਕਾਰਤਾ ਮੰਤਰੀ ਅਮਿਤ ਸ਼ਾਹ ਨਾਲ ਮੁਲਾਕਾਤ ਕੀਤੀ।
ਦੱਸ ਦੇਈਏ ਕਿ ਇਸ ਦੌਰਾਨ ਦੋਵਾਂ ਆਗੂਆਂ ਵਿਚਕਾਰ ਵੱਖ-ਵੱਖ
ਮਹੱਤਵਪੂਰਨ ਵਿਸ਼ਿਆਂ ‘ਤੇ ਵਿਸਥਾਰਪੂਰਵਕ ਅਤੇ ਸਾਰਥਕ ਚਰਚਾ
ਹੋਈ। ਮੁਲਾਕਾਤ ਤੋਂ ਬਾਅਦ ਡਾ. ਅਰਵਿੰਦ ਸ਼ਰਮਾ ਨੇ ਸੋਸ਼ਲ ਮੀਡੀਆ
‘ਤੇ ਪੋਸਟ ਸਾਂਝੀ ਕਰਕੇ ਇਸ ਦੀ ਜਾਣਕਾਰੀ ਦਿੱਤੀ ਅਤੇ ਕੇਂਦਰੀ ਗ੍ਰਹਿ
ਮੰਤਰੀ ਨਾਲ ਹੋਈ ਮੁਲਾਕਾਤ ਨੂੰ ਪਿਆਰ ਭਰੀ ਅਤੇ ਯਾਦਗਾਰ
ਦੱਸਿਆ।
ਡਾ. ਅਰਵਿੰਦ ਸ਼ਰਮਾ ਨੇ ਸੋਸ਼ਲ ਮੀਡੀਆ ‘ਤੇ ਪੋਸਟ ਸਾਂਝੀ ਕਰਦਿਆਂ
ਕਿਹਾ ਕਿ ਅੱਜ ਦਿੱਲੀ ਵਿਖੇ ਦੇਸ਼ ਦੇ ਮਾਣਯੋਗ ਕੇਂਦਰੀ ਗ੍ਰਹਿ ਅਤੇ
ਸਹਿਕਾਰਤਾ ਮੰਤਰੀ ਸਤਿਕਾਰਯੋਗ ਸ੍ਰੀ ਅਮਿਤ ਸ਼ਾਹ ਜੀ ਨਾਲ
ਆਤਮਿਕ ਮੁਲਾਕਾਤ ਕਰਨ ਦਾ ਸੁਭਾਗ ਪ੍ਰਾਪਤ ਹੋਇਆ। ਇਸ ਮੌਕੇ
ਵੱਖ-ਵੱਖ ਮਹੱਤਵਪੂਰਨ ਵਿਸ਼ਿਆਂ ‘ਤੇ ਵਿਸਥਾਰਪੂਰਵਕ ਅਤੇ
ਸਾਰਥਕ ਚਰਚਾ ਹੋਈ ਅਤੇ ਸਮਕਾਲੀ ਮੁੱਦਿਆਂ ‘ਤੇ ਵਿਚਾਰਾਂ ਦਾ
ਆਦਾਨ-ਪ੍ਰਦਾਨ ਕੀਤਾ ਗਿਆ। ਇਹ ਪਿਆਰ ਭਰੀ ਮੁਲਾਕਾਤ ਹਮੇਸ਼ਾ
ਯਾਦਗਾਰ ਰਹੇਗੀ।
ਪੰਜਾਬ • ਜਲੰਧਰ

ਜਲੰਧਰ ‘ਚ ਨਸ਼ੇ ਦੀ ਕਮਾਈ ਨਾਲ ਬਣ ਰਹੇ
ਹਸਪਤਾਲ ‘ਤੇ ਚਲਾਇਆ ਬੁਲਡੋਜ਼ਰ
ਜਲੰਧਰ: ਜਲੰਧਰ ਦੇ ਬਸਤੀ ਬਾਵਾ ਖੇਲ ਇਲਾਕੇ ਵਿੱਚ ਪ੍ਰਸ਼ਾਸਨ ਨੇ
ਨਸ਼ਾ ਤਸਕਰੀ ਦੇ ਮੁਲਜ਼ਮ ਅਮਨਦੀਪ ਸਿੰਘ ਦੀ ਜਾਇਦਾਦ ਵਿਰੁੱਧ
ਵੱਡੀ ਕਾਰਵਾਈ ਕੀਤੀ। ਕਪੂਰਥਲਾ ਰੋਡ ‘ਤੇ ਬਣ ਰਹੇ ਚੈਰੀਟੇਬਲ
ਹਸਪਤਾਲ ਦੇ ਇੱਕ ਹਿੱਸੇ ਨੂੰ ਬੁਲਡੋਜ਼ਰ ਨਾਲ ਢਾਹ ਦਿੱਤਾ ਗਿਆ।
ਅਧਿਕਾਰੀਆਂ ਅਨੁਸਾਰ, ਨਗਰ ਨਿਗਮ ਵੱਲੋਂ ਪਹਿਲਾਂ ਨੋਟਿਸ ਜਾਰੀ
ਕੀਤੇ ਗਏ ਸਨ, ਪਰ ਕੋਈ ਜਵਾਬ ਨਹੀਂ ਮਿਲਿਆ। ਪ੍ਰਸ਼ਾਸਨ ਦੀ
ਯੋਜਨਾ ਹੈ ਕਿ ਭਵਿੱਖ ਵਿੱਚ ਇਸ ਜ਼ਮੀਨ ‘ਤੇ ਸਰਕਾਰੀ ਇਮਾਰਤ
ਬਣਾਈ ਜਾਵੇ।
ਪੁਲਿਸ ਅਨੁਸਾਰ, ਲਗਭਗ ਦੋ ਹਫ਼ਤੇ ਪਹਿਲਾਂ ਅਮਨਦੀਪ ਦੀ ਦੁਕਾਨ
‘ਤੇ ਛਾਪੇਮਾਰੀ ਦੌਰਾਨ ਇੱਕ ਲੱਖ ਤੋਂ ਵੱਧ ਨਸ਼ੀਲੀਆਂ ਗੋਲੀਆਂ
ਬਰਾਮਦ ਹੋਈਆਂ ਸਨ। ਪੁਲਿਸ ਦਾ ਦੋਸ਼ ਹੈ ਕਿ ਹਸਪਤਾਲ ਦੀ
ਉਸਾਰੀ ਨਸ਼ੇ ਦੇ ਕਾਰੋਬਾਰ ਤੋਂ ਕਮਾਏ ਗਏ ਪੈਸਿਆਂ ਨਾਲ ਕਰਵਾਈ
ਜਾ ਰਹੀ ਸੀ। ਪੁਲਿਸ ਕਮਿਸ਼ਨਰ ਨੇ ਦੱਸਿਆ ਕਿ ਫਿਲਹਾਲ ਇਮਾਰਤ
ਦੇ ਕੁਝ ਹਿੱਸੇ ਨੂੰ ਢਾਹਿਆ ਗਿਆ ਹੈ ਅਤੇ ਅੱਗੇ ਵੀ ਪੜਾਅਵਾਰ
ਤਰੀਕੇ ਨਾਲ ਕਾਰਵਾਈ ਕੀਤੀ ਜਾਵੇਗੀ। ਪੂਰੀ ਇਮਾਰਤ ਨੂੰ ਸੀਲ
ਕਰਨ ਦੀ ਪ੍ਰਕਿਰਿਆ ਵੀ ਕੀਤੀ ਜਾਵੇਗੀ।
ਜਲੰਧਰ ਦੇ ਪੁਲਿਸ ਕਮਿਸ਼ਨਰ ਸਤਿੰਦਰ ਸਿੰਘ ਨੇ ਦੱਸਿਆ ਕਿ ਇਹ
ਜਾਇਦਾਦ ਅਮਨਦੀਪ ਸਿੰਘ ਦੀ ਹੈ, ਜੋ ਜੂਨ ਮਹੀਨੇ ਵਿੱਚ ਡਿਵੀਜ਼ਨ
ਨੰਬਰ-1 ਇਲਾਕੇ ਵਿੱਚ ਦੋ ਧਿਰਾਂ ਵਿਚਕਾਰ ਹੋਈ ਝੜਪ ਦੇ ਮਾਮਲੇ
ਵਿੱਚ ਪਹਿਲਾਂ ਹੀ ਜੇਲ੍ਹ ਵਿੱਚ ਬੰਦ ਹੈ। ਉਸ ਦੇ ਖ਼ਿਲਾਫ਼ ਪਹਿਲਾਂ ਤੋਂ ਹੀ
ਤਿੰਨ ਅਪਰਾਧਿਕ ਮਾਮਲੇ ਦਰਜ ਹਨ। ਇਨ੍ਹਾਂ ਵਿੱਚ ਐਨਡੀਪੀਐਸ
ਐਕਟ ਦੇ ਦੋ ਅਤੇ ਆਰਮਜ਼ ਐਕਟ ਦਾ ਇੱਕ ਮਾਮਲਾ ਸ਼ਾਮਲ ਹੈ।
ਪੰਜਾਬ • ਅਮਰੀਕਾ

ਅਮਰੀਕਾ ‘ਚ ਉਡਾਣਾਂ ‘ਤੇ ਲੱਗੀ ਰੋਕ, 10
ਲੱਖ ਤੋਂ ਵੱਧ ਯਾਤਰੀ ਪ੍ਰਭਾਵਿਤ
ਵਾਸ਼ਿੰਗਟਨ: ਅਮਰੀਕਾ ਵਿੱਚ ਹਵਾਈ ਆਵਾਜਾਈ ਕੰਟਰੋਲ ਪ੍ਰਣਾਲੀ
ਵਿੱਚ ਤਕਨੀਕੀ ਖਰਾਬੀ ਕਾਰਨ ਬੀਤੇ ਦਿਨ ਲਗਭਗ ਪੰਜ ਘੰਟਿਆਂ
ਤੱਕ ਜ਼ਿਆਦਾਤਰ ਉਡਾਣਾਂ ਰੋਕਣੀਆਂ ਪਈਆਂ। ਇਸ ਕਾਰਨ 10
ਲੱਖ ਤੋਂ ਵੱਧ ਯਾਤਰੀ ਪ੍ਰਭਾਵਿਤ ਹੋਏ ਅਤੇ 827 ਉਡਾਣਾਂ ਦੇ ਰੂਟ
ਬਦਲਣੇ ਪਏ। ਨਵੀਂ ਤਕਨੀਕ ਕਾਰਨ ਪੁਰਾਣੀ ਪ੍ਰਣਾਲੀ ‘ਤੇ ਦਬਾਅ
ਵਧ ਗਿਆ ਸੀ।
ਅਮਰੀਕਾ ਵਿੱਚ ਹਵਾਈ ਆਵਾਜਾਈ ਕੰਟਰੋਲ ਪ੍ਰਣਾਲੀ ਵਿੱਚ
ਤਕਨੀਕੀ ਖਰਾਬੀ ਕਾਰਨ ਦੇਸ਼ ਭਰ ਦੇ ਹਵਾਈ ਅੱਡਿਆਂ ਤੋਂ
ਜ਼ਿਆਦਾਤਰ ਉਡਾਣਾਂ ਦੇ ਰਵਾਨਾ ਹੋਣ ‘ਤੇ ਸ਼ੁੱਕਰਵਾਰ ਨੂੰ ਲਗਾਈ
ਗਈ ਰੋਕ ਲਗਭਗ ਪੰਜ ਘੰਟਿਆਂ ਬਾਅਦ ਹਟਾ ਲਈ ਗਈ।
ਅਮਰੀਕੀ ਪ੍ਰਸ਼ਾਸਨ ਨੇ ਇਸ ਦੀ ਜਾਣਕਾਰੀ ਦਿੱਤੀ।
ਪ੍ਰਸ਼ਾਸਨ ਨੇ ਦੱਸਿਆ ਕਿ ਅਮਰੀਕਾ ਦੀ ਹਵਾਈ ਆਵਾਜਾਈ ਕੰਟਰੋਲ
ਪ੍ਰਣਾਲੀ ਵਿੱਚ ਨਵੀਂ ਤਕਨੀਕ ਜੋੜੇ ਜਾਣ ਕਾਰਨ ਪੁਰਾਣੀਆਂ
ਪ੍ਰਣਾਲੀਆਂ ‘ਤੇ ਬਹੁਤ ਜ਼ਿਆਦਾ ਦਬਾਅ ਪੈ ਗਿਆ ਸੀ। ਇਸ ਕਾਰਨ
ਸੰਚਾਰ ਅਤੇ ਰਡਾਰ ਸੇਵਾਵਾਂ ਵਿੱਚ ਰੁਕ-ਰੁਕ ਕੇ ਰੁਕਾਵਟ ਆਈ ਅਤੇ
ਦੇਸ਼ ਭਰ ਵਿੱਚ ਉਡਾਣਾਂ ਰੋਕਣੀਆਂ ਪਈਆਂ।
ਪਿਛਲੇ 25 ਸਾਲਾਂ ਵਿੱਚ ਇਹ ਪਹਿਲਾ ਮੌਕਾ ਸੀ, ਜਦੋਂ ਦੇਸ਼ ਭਰ ਵਿੱਚ
ਉਡਾਣਾਂ ‘ਤੇ ਇੰਨੇ ਲੰਬੇ ਸਮੇਂ ਲਈ ਰੋਕ ਲਗਾਈ ਗਈ। ਅਮਰੀਕਾ ਦੇ
ਹਵਾਈ ਅੱਡਿਆਂ ਤੋਂ ਜ਼ਿਆਦਾਤਰ ਉਡਾਣਾਂ ਦੇ ਰਵਾਨਾ ਹੋਣ ‘ਤੇ
ਲਗਭਗ ਪੰਜ ਘੰਟਿਆਂ ਤੱਕ ਰੋਕ ਰਹੀ, ਜਿਸ ਨੂੰ ਸ਼ੁੱਕਰਵਾਰ ਰਾਤ ਨੂੰ
ਹਟਾ ਲਿਆ ਗਿਆ। ਇਸ ਰੋਕ ਕਾਰਨ ਦੇਸ਼ ਭਰ ਵਿੱਚ ਹਜ਼ਾਰਾਂ
ਉਡਾਣਾਂ ਅਤੇ 10 ਲੱਖ ਤੋਂ ਵੱਧ ਯਾਤਰੀ ਪ੍ਰਭਾਵਿਤ ਹੋਏ।

ਅਮਰੀਕਾ ‘ਚ ਉਡਾਣਾਂ ‘ਤੇ ਲੱਗੀ ਰੋਕ, 10 ਲੱਖ ਤੋਂ ਵੱਧ ਯਾਤਰੀ ਪ੍ਰਭਾਵਿਤ (ਜਾਰੀ)

ਦੇਸ਼ ਦੇ ਗ੍ਰਹਿ ਸੁਰੱਖਿਆ ਮੰਤਰੀ ਮਾਰਕਵੇਨ ਮੁਲਿਨ ਨੇ ਵ੍ਹਾਈਟ ਹਾਊਸ
ਵਿੱਚ ਗੱਲਬਾਤ ਕਰਦਿਆਂ ਕਿਹਾ ਕਿ ਇਸ ਦੌਰਾਨ 3,000 ਤੋਂ ਵੱਧ
ਜਹਾਜ਼ਾਂ ਨੂੰ ਸੁਰੱਖਿਅਤ ਉਤਾਰਿਆ ਗਿਆ ਅਤੇ ਕਿਸੇ ਦੀ ਜਾਨ ਨੂੰ
ਕੋਈ ਖ਼ਤਰਾ ਨਹੀਂ ਸੀ।
ਇਸ ਦੌਰਾਨ ਟਰਾਂਸਪੋਰਟ ਮੰਤਰੀ ਸ਼ੌਨ ਡਫੀ ਨੇ ਕਿਹਾ ਕਿ ਉਹ ਇਸ
ਤਰ੍ਹਾਂ ਦੀ ਸਮੱਸਿਆ ਦੁਬਾਰਾ ਨਾ ਹੋਣ ਦੀ ਗਾਰੰਟੀ ਨਹੀਂ ਦੇ ਸਕਦੇ।
ਮੁਲਿਨ ਨੇ ਕਿਹਾ ਕਿ ਫੈਡਰਲ ਏਵੀਏਸ਼ਨ ਐਡਮਿਨਿਸਟ੍ਰੇਸ਼ਨ ਨਵੇਂ
ਉਪਕਰਨਾਂ ਅਤੇ ਨਵੀਂ ਤਕਨੀਕ ਦੀ ਵਰਤੋਂ ਸ਼ੁਰੂ ਕਰ ਰਿਹਾ ਸੀ, ਜਿਸ
ਕਾਰਨ ਪੁਰਾਣੀ ਪ੍ਰਣਾਲੀ ‘ਤੇ ਬਹੁਤ ਜ਼ਿਆਦਾ ਦਬਾਅ ਪੈ ਗਿਆ।
ਉਨ੍ਹਾਂ ਕਿਹਾ ਕਿ ਸਾਈਬਰ ਹਮਲੇ ਦਾ ਕੋਈ ਸੰਕੇਤ ਨਹੀਂ ਮਿਲਿਆ ਹੈ।
ਉਡਾਣਾਂ ‘ਤੇ ਲੱਗੀ ਰੋਕ ਹਟਣ ਤੋਂ ਬਾਅਦ ਸ਼ੁੱਕਰਵਾਰ ਸ਼ਾਮ ਨੂੰ ਸੀਮਤ
ਗਿਣਤੀ ਵਿੱਚ ਘਰੇਲੂ ਉਡਾਣਾਂ ਰਵਾਨਾ ਹੋਣ ਲੱਗੀਆਂ, ਪਰ ਵੱਡੀ
ਗਿਣਤੀ ਵਿੱਚ ਜਹਾਜ਼ਾਂ ਅਤੇ ਚਾਲਕ ਦਲ ਦੇ ਮੈਂਬਰਾਂ ਦੇ ਆਪਣੇ
ਨਿਰਧਾਰਤ ਸਥਾਨਾਂ ‘ਤੇ ਨਾ ਹੋਣ ਕਾਰਨ ਹਵਾਈ ਕੰਪਨੀਆਂ ਨੂੰ
ਆਪਣੀਆਂ ਸੇਵਾਵਾਂ ਪੂਰੀ ਤਰ੍ਹਾਂ ਬਹਾਲ ਕਰਨ ਵਿੱਚ ਕਈ ਦਿਨ ਲੱਗ
ਸਕਦੇ ਹਨ।
ਅਧਿਕਾਰੀਆਂ ਨੇ ਉਮੀਦ ਜਤਾਈ ਕਿ ‘ਥੈਂਕਸਗਿਵਿੰਗ’ ਦੇ ਮੌਕੇ ‘ਤੇ
ਵੱਡੀ ਗਿਣਤੀ ਵਿੱਚ ਲੋਕਾਂ ਦੇ ਯਾਤਰਾ ਸ਼ੁਰੂ ਕਰਨ ਤੱਕ ਹਵਾਈ
ਆਵਾਜਾਈ ਪ੍ਰਣਾਲੀ ਆਮ ਵਾਂਗ ਹੋ ਜਾਵੇਗੀ।
ਅਮਰੀਕਾ ਵਿੱਚ 11 ਸਤੰਬਰ 2001 ਦੇ ਅੱਤਵਾਦੀ ਹਮਲਿਆਂ ਤੋਂ
ਬਾਅਦ ਇਹ ਦੂਜਾ ਮੌਕਾ ਹੈ, ਜਦੋਂ ਦੇਸ਼ ਭਰ ਵਿੱਚ ਉਡਾਣਾਂ ਰੋਕੀਆਂ
ਗਈਆਂ ਹਨ। ਇਨ੍ਹਾਂ ਹਮਲਿਆਂ ਤੋਂ ਬਾਅਦ ਇਸ ਤੋਂ ਪਹਿਲਾਂ
ਜਨਵਰੀ 2023 ਵਿੱਚ ਦੀ ਇੱਕ ਮਹੱਤਵਪੂਰਨ ਕੰਪਿਊਟਰ ਪ੍ਰਣਾਲੀ
ਵਿੱਚ ਖਰਾਬੀ ਆਉਣ ਕਾਰਨ ਦੇਸ਼ ਭਰ ਵਿੱਚ ਉਡਾਣਾਂ ਰੋਕੀਆਂ
ਗਈਆਂ ਸਨ।
ਇਹ ਪੁੱਛੇ ਜਾਣ ‘ਤੇ ਕਿ ਕੀ ਸਾਈਬਰ ਹਮਲੇ ਜਾਂ ਆਰਟੀਫਿਸ਼ੀਅਲ
ਇੰਟੈਲੀਜੈਂਸ ਦੀ ਕਿਸੇ ਪ੍ਰਣਾਲੀ ਦੇ ਬੇਕਾਬੂ ਹੋਣ ਦੀ ਸੰਭਾਵਨਾ ਨੂੰ ਪੂਰੀ
ਤਰ੍ਹਾਂ ਨਕਾਰਿਆ ਜਾ ਸਕਦਾ ਹੈ, ਮੁਲਿਨ ਨੇ ਕਿਹਾ, “ਫਿਲਹਾਲ
ਯਕੀਨੀ ਤੌਰ ‘ਤੇ ਕੁਝ ਨਹੀਂ ਕਿਹਾ ਜਾ ਸਕਦਾ, ਪਰ ਅਜਿਹਾ ਪ੍ਰਤੀਤ
ਨਹੀਂ ਹੁੰਦਾ।”
ਉਨ੍ਹਾਂ ਕਿਹਾ ਕਿ ਕਿਸੇ ਵੀ ਹਮਲੇ ਦੇ ਸੰਕੇਤ ਨਹੀਂ ਮਿਲੇ ਹਨ ਅਤੇ
ਅਜਿਹਾ ਲੱਗਦਾ ਹੈ ਕਿ ਇਹ ਸਮੱਸਿਆ ਤਕਨੀਕੀ ਖਰਾਬੀ ਕਾਰਨ
ਪੈਦਾ ਹੋਈ ਹੈ। ਉਨ੍ਹਾਂ ਦੱਸਿਆ ਕਿ ਅਧਿਕਾਰੀ ਅਜੇ ਵੀ ਇਸ ਦੇ
ਕਾਰਨਾਂ ਦਾ ਪਤਾ ਲਗਾਉਣ ਦੀ ਕੋਸ਼ਿਸ਼ ਕਰ ਰਹੇ ਹਨ।
ਜਿਨ੍ਹਾਂ ਹਵਾਈ ਅੱਡਿਆਂ ਵੱਲ ਵੱਡੀ ਗਿਣਤੀ ਵਿੱਚ ਉਡਾਣਾਂ ਮੋੜੀਆਂ
ਗਈਆਂ, ਉਨ੍ਹਾਂ ਵਿੱਚ ਵਾਸ਼ਿੰਗਟਨ ਡੁਲਸ ਅੰਤਰਰਾਸ਼ਟਰੀ ਹਵਾਈ
ਅੱਡਾ, ਲਾਸ ਏਂਜਲਸ ਅੰਤਰਰਾਸ਼ਟਰੀ ਹਵਾਈ ਅੱਡਾ, ਸਿਨਸਿਨਾਟੀ/
ਨਾਰਦਰਨ ਕੈਂਟਕੀ ਅੰਤਰਰਾਸ਼ਟਰੀ ਹਵਾਈ ਅੱਡਾ ਅਤੇ ਨੈਸ਼ਵਿਲ
ਅੰਤਰਰਾਸ਼ਟਰੀ ਹਵਾਈ ਅੱਡਾ ਸ਼ਾਮਲ ਹਨ।
ਅਮਰੀਕਾ ਦੇ ਪੂਰਬੀ ਮਿਆਰੀ ਸਮੇਂ ਅਨੁਸਾਰ ਸ਼ਾਮ 4 ਵਜੇ ਤੋਂ ਬਾਅਦ
ਦੇਸ਼ ਦੇ ਹਵਾਈ ਅੱਡਿਆਂ ਤੋਂ ਲਗਭਗ 11,000 ਉਡਾਣਾਂ ਰਵਾਨਾ
ਹੋਣੀਆਂ ਸਨ, ਜਿਨ੍ਹਾਂ ਰਾਹੀਂ 15 ਲੱਖ ਤੋਂ ਵੱਧ ਯਾਤਰੀਆਂ ਨੇ ਸਫ਼ਰ
ਕਰਨਾ ਸੀ।
ਡਫੀ ਨੇ ਦੱਸਿਆ ਕਿ ਜਿਸ ਸਮੇਂ ਉਡਾਣਾਂ ‘ਤੇ ਰੋਕ ਲਗਾਈ ਗਈ, ਉਸ
ਸਮੇਂ 3,500 ਜਹਾਜ਼ ਹਵਾ ਵਿੱਚ ਸਨ। ਉਨ੍ਹਾਂ ਕਿਹਾ, “ਪਿਛਲੀ ਵਾਰ
ਜਦੋਂ ਮੈਂ ਦੇਖਿਆ ਤਾਂ ਹਵਾਈ ਖੇਤਰ ਵਿੱਚ 400 ਤੋਂ ਵੀ ਘੱਟ ਜਹਾਜ਼
ਸਨ।”
ਉਨ੍ਹਾਂ ਕਿਹਾ ਕਿ ਹਵਾਈ ਆਵਾਜਾਈ ਨੂੰ ਆਮ ਵਾਂਗ ਹੋਣ ਵਿੱਚ ਸਮਾਂ
ਲੱਗੇਗਾ।
ਉਡਾਣਾਂ ਵਿੱਚ ਰੁਕਾਵਟ ਕਾਰਨ ਨੈਸ਼ਨਲ ਬਾਸਕਟਬਾਲ ਐਸੋਸੀਏਸ਼ਨ,
ਨੈਸ਼ਨਲ ਹਾਕੀ ਲੀਗ ਅਤੇ ਕਾਲਜ ਦੀਆਂ ਖੇਡ ਟੀਮਾਂ ਆਪਣੇ
ਨਿਰਧਾਰਤ ਸਥਾਨਾਂ ਤੱਕ ਨਹੀਂ ਪਹੁੰਚ ਸਕੀਆਂ। ਉੱਥੇ ਹੀ ਨੈਸ਼ਨਲ
ਫੁੱਟਬਾਲ ਲੀਗ ਦੀਆਂ ਟੀਮਾਂ ਸਾਹਮਣੇ ਇਹ ਸਵਾਲ ਖੜ੍ਹਾ ਹੋ ਗਿਆ
ਕਿ ਕੀ ਹਫ਼ਤੇ ਦੇ ਅੰਤ ਵਿੱਚ ਹੋਣ ਵਾਲੇ ਮੈਚਾਂ ਲਈ ਉਨ੍ਹਾਂ ਦੀ ਯਾਤਰਾ
ਤੋਂ ਪਹਿਲਾਂ ਇਹ ਸਮੱਸਿਆ ਹੱਲ ਹੋ ਸਕੇਗੀ ਜਾਂ ਨਹੀਂ।
ਡਫੀ ਨੇ ਕਿਹਾ ਕਿ ਸ਼ਨੀਵਾਰ ਨੂੰ ਹੋਣ ਵਾਲੇ ਫੁੱਟਬਾਲ ਮੈਚਾਂ ਨੂੰ ਧਿਆਨ
ਵਿੱਚ ਰੱਖਦਿਆਂ ‘ਨੈਸ਼ਨਲ ਕਾਲਜੀਏਟ ਐਥਲੈਟਿਕ ਐਸੋਸੀਏਸ਼ਨ’
ਦੀਆਂ ਟੀਮਾਂ ਦੀਆਂ ਉਡਾਣਾਂ ਨੂੰ ਪਹਿਲ ਦਿੱਤੀ ਜਾਵੇਗੀ।
ਪੰਜਾਬ

ਸਸਕਾਰ ਵਿੱਚ ਸ਼ਾਮਲ ਹੋਣ 'ਤੇ ਪਰਿਵਾਰ ਨੂੰ
ਖੁਦ ਚੁੱਕਣਾ ਪਵੇਗਾ ਅੰਮ੍ਰਿਤਪਾਲ ਅਤੇ ਪੰਜ
ਪੁਲੀਸ ਮੁਲਾਜ਼ਮਾਂ ਦੇ ਸਫ਼ਰ ਦਾ ਖਰਚਾ
ਡਿਬਰੂਗੜ੍ਹ ਜੇਲ੍ਹ ਵਿੱਚ ਬੰਦ ਖਡੂਰ ਸਾਹਿਬ ਦੇ ਸੰਸਦ ਮੈਂਬਰ ਅਤੇ
'ਵਾਰਿਸ ਪੰਜਾਬ ਦੇ' ਮੁਖੀ ਅੰਮ੍ਰਿਤਪਾਲ ਸਿੰਘ ਦੀ ਦਾਦੀ ਦੇ ਅੰਤਿਮ
ਸੰਸਕਾਰ ਲਈ, ਉਨ੍ਹਾਂ ਦੇ ਪਰਿਵਾਰ ਨੂੰ ਨਾ ਸਿਰਫ਼ ਉਨ੍ਹਾਂ ਦੇ ਸਫ਼ਰ ਅਤੇ
"ਹਵਾਈ ਕਿਰਾਏ" ਦਾ ਖਰਚਾ ਚੁੱਕਣਾ ਪਵੇਗਾ, ਸਗੋਂ ਡਿਬਰੂਗੜ੍ਹ ਜੇਲ੍ਹ
ਤੋਂ ਪੰਜਾਬ ਤੱਕ ਉਨ੍ਹਾਂ ਨਾਲ ਆਉਣ ਵਾਲੇ ਪੰਜ ਪੰਜਾਬ ਪੁਲੀਸ
ਮੁਲਾਜ਼ਮਾਂ ਦਾ ਖਰਚਾ ਵੀ ਸਹਿਣਾ ਪਵੇਗਾ।
ਦਾਖਾ ਤੋਂ ਵਿਧਾਇਕ ਅਤੇ ਅਕਾਲੀ ਦਲ 'ਵਾਰਿਸ ਪੰਜਾਬ ਦੇ' ਦੇ ਪ੍ਰਮੁੱਖ
ਆਗੂ ਮਨਪ੍ਰੀਤ ਸਿੰਘ ਇਆਲੀ (ਜਿਨ੍ਹਾਂ ਨੇ ਇਸ ਫੈਸਲੇ ਦਾ ਵਿਰੋਧ
ਕੀਤਾ ਹੈ) ਨੇ ਪੁਸ਼ਟੀ ਕੀਤੀ ਕਿ ਪਰਿਵਾਰ ਨੂੰ ਪੁਲੀਸ ਹਿਰਾਸਤ ਅਧੀਨ
ਸੰਸਦ ਮੈਂਬਰ ਨੂੰ ਲਿਆਉਣ ਦੇ ਖਰਚੇ ਚੁੱਕਣ ਲਈ ਕਿਹਾ ਗਿਆ ਹੈ।
ਇਆਲੀ ਨੇ ਕਿਹਾ, “ਸਫ਼ਰ 'ਤੇ ਲਗਪਗ 3 ਲੱਖ ਤੋਂ 4 ਲੱਖ ਰੁਪਏ
ਦਾ ਕੁੱਲ ਖਰਚਾ ਆਉਣ ਦਾ ਅਨੁਮਾਨ ਹੈ। ਪਰਿਵਾਰ ਨੂੰ ਇਹ ਖਰਚਾ
ਚੁੱਕਣ ਲਈ ਕਿਹਾ ਗਿਆ ਹੈ। ਅੰਮ੍ਰਿਤਪਾਲ ਕੋਈ ਆਮ ਵਿਅਕਤੀ
ਨਹੀਂ ਹੈ। ਉਹ ਇੱਕ ਚੁਣਿਆ ਹੋਇਆ ਨੁਮਾਇੰਦਾ ਹੈ। ਪਰਿਵਾਰ ਨੂੰ ਨਾ
ਸਿਰਫ਼ ਉਨ੍ਹਾਂ ਦੇ ਸਫ਼ਰ ਲਈ ਸਗੋਂ ਸੁਰੱਖਿਆ ਮੁਲਾਜ਼ਮਾਂ ਦੇ ਸਫ਼ਰ
ਅਤੇ ਖਾਣੇ ਦੇ ਖਰਚੇ ਦਾ ਭੁਗਤਾਨ ਕਰਨ ਲਈ ਵੀ ਕਿਹਾ ਗਿਆ ਹੈ।”
ਅੰਮ੍ਰਿਤਸਰ ਦੀ ਵਿਸ਼ੇਸ਼ ਅਦਾਲਤ ਨੇ ਸ਼ੁੱਕਰਵਾਰ ਨੂੰ ਅੰਮ੍ਰਿਤਪਾਲ ਨੂੰ
ਆਪਣੀ ਦਾਦੀ ਦੇ ਅੰਤਿਮ ਸੰਸਕਾਰ ਵਿੱਚ ਸ਼ਾਮਲ ਹੋਣ ਲਈ ਤਿੰਨ
ਘੰਟੇ ਦੀ ਅੰਤਰਿਮ ਜ਼ਮਾਨਤ ਦਿੱਤੀ ਸੀ। ਸ਼ੁਰੂਆਤੀ ਹੁਕਮਾਂ ਅਨੁਸਾਰ,
ਉਨ੍ਹਾਂ ਨੂੰ 14 ਨਵੰਬਰ ਨੂੰ ਸਖ਼ਤ ਪੁਲੀਸ ਸੁਰੱਖਿਆ ਹੇਠ ਉਨ੍ਹਾਂ ਦੇ ਜੱਦੀ
ਪਿੰਡ ਜੱਲੂਪੁਰ ਖੇੜਾ ਲਿਆਂਦਾ ਜਾਣਾ ਸੀ ਅਤੇ ਜੇਲ੍ਹ ਵਾਪਸ ਲਿਜਾਣ ਤੋਂ
ਪਹਿਲਾਂ ਦੁਪਹਿਰ 12 ਵਜੇ ਤੋਂ ਬਾਅਦ ਦੁਪਹਿਰ 3 ਵਜੇ ਤੱਕ ਉੱਥੇ
ਰਹਿਣ ਦੀ ਇਜਾਜ਼ਤ ਦਿੱਤੀ ਗਈ ਸੀ।

ਸਸਕਾਰ ਵਿੱਚ ਸ਼ਾਮਲ ਹੋਣ 'ਤੇ ਪਰਿਵਾਰ ਨੂੰ ਖੁਦ ਚੁੱਕਣਾ ਪਵੇਗਾ ਅੰਮ੍ਰਿਤਪਾਲ ਅਤੇ
ਪੰਜ ਪੁਲੀਸ ਮੁਲਾਜ਼ਮਾਂ ਦੇ ਸਫ਼ਰ ਦਾ ਖਰਚਾ (ਜਾਰੀ)

ਹਾਲਾਂਕਿ, ਬਾਅਦ ਵਿੱਚ ਉਨ੍ਹਾਂ ਦੇ ਵਕੀਲ ਹਰਜੋਤ ਸਿੰਘ ਮਾਨ ਨੇ
ਹੁਕਮਾਂ ਵਿੱਚ ਸੋਧ ਕਰਨ ਦੀ ਮੰਗ ਕਰਦਿਆਂ ਇੱਕ ਅਰਜ਼ੀ ਦਾਇਰ
ਕੀਤੀ, ਜਿਸ ਵਿੱਚ ਬੇਨਤੀ ਕੀਤੀ ਗਈ ਕਿ ਇਸ ਫੇਰੀ ਨੂੰ 17
ਨਵੰਬਰ ਤੱਕ ਮੁਲਤਵੀ ਕੀਤਾ ਜਾਵੇ। ਉਨ੍ਹਾਂ ਦਲੀਲ ਦਿੱਤੀ ਕਿ ਦੂਰੀ
ਅਤੇ ਕਾਨੂੰਨੀ ਪ੍ਰਕਿਰਿਆਵਾਂ ਦੇ ਮੱਦੇਨਜ਼ਰ, ਸ਼ਨਿੱਚਰਵਾਰ ਦੁਪਹਿਰ
ਤੱਕ ਡਿਬਰੂਗੜ੍ਹ ਜੇਲ੍ਹ ਤੋਂ ਪੰਜਾਬ ਪਹੁੰਚਣਾ ਅਮਲੀ ਤੌਰ 'ਤੇ ਸੰਭਵ
ਨਹੀਂ ਹੋਵੇਗਾ।
ਅਰਜ਼ੀ ਨੂੰ ਵਿਚਾਰ ਅਧੀਨ ਰੱਖਿਆ ਗਿਆ ਹੈ ਅਤੇ ਇੱਕ ਦਿਨ ਦੀ
ਹਿਰਾਸਤੀ ਪੈਰੋਲ ਦੀ ਤਰੀਕ ਬਾਰੇ ਫੈਸਲਾ ਹੁਣ ਅੰਮ੍ਰਿਤਸਰ ਅਦਾਲਤ
ਵੱਲੋਂ 16 ਨਵੰਬਰ ਨੂੰ ਕੀਤਾ ਜਾਵੇਗਾ। ਪਰਿਵਾਰ ਨੇ ਪੁਸ਼ਟੀ ਕੀਤੀ ਹੈ
ਕਿ ਚਰਨ ਕੌਰ ਦਾ ਅੰਤਿਮ ਸੰਸਕਾਰ ਅੰਮ੍ਰਿਤਪਾਲ ਦੇ ਆਉਣ 'ਤੇ ਹੀ
ਕੀਤਾ ਜਾਵੇਗਾ।
ਪੰਜਾਬ • ਫਾਜ਼ਿਲਕਾ

ਫਾਜ਼ਿਲਕਾ ‘ਚ ਦਿਨ-ਦਿਹਾੜੇ ਗੋਲੀਬਾਰੀ ਦਾ
ਮਾਮਲਾ, 3 ਮੁਲਜ਼ਮ ਗ੍ਰਿਫ਼ਤਾਰ
ਫਾਜ਼ਿਲਕਾ: ਫਾਜ਼ਿਲਕਾ ਵਿੱਚ ਗੋਲੀਬਾਰੀ ਦੇ ਮਾਮਲੇ ਵਿੱਚ ਪੁਲਿਸ ਨੇ
ਵੱਡੀ ਸਫਲਤਾ ਹਾਸਲ ਕਰਦਿਆਂ ਮੁਲਜ਼ਮਾਂ ਨੂੰ ਗ੍ਰਿਫ਼ਤਾਰ ਕਰ ਲਿਆ
ਹੈ। ਮਿਲੀ ਜਾਣਕਾਰੀ ਅਨੁਸਾਰ, ਇਸ ਘਟਨਾ ਵਿੱਚ ਜ਼ਖ਼ਮੀ ਹੋਏ
ਨੌਜਵਾਨ ਜਤਿੰਦਰ ਸਿੰਘ ਜੱਗੀ ਦੀ ਇਲਾਜ ਦੌਰਾਨ ਮੌਤ ਹੋ ਗਈ ਹੈ।
ਜ਼ਿਕਰਯੋਗ ਹੈ ਕਿ ਕੁਝ ਦਿਨ ਪਹਿਲਾਂ ਫਾਜ਼ਿਲਕਾ ਵਿੱਚ ਸਲੇਮਸ਼ਾਹ
ਰੇਲਵੇ ਕਰਾਸਿੰਗ ਨੇੜੇ ਗੋਲੀਬਾਰੀ ਦੀ ਘਟਨਾ ਸਾਹਮਣੇ ਆਈ ਸੀ।
ਇੱਥੇ ਮੋਟਰਸਾਈਕਲ ਸਵਾਰ ਇੱਕ ਅਣਪਛਾਤੇ ਹਮਲਾਵਰ ਨੇ
ਜਤਿੰਦਰ ਸਿੰਘ ਜੱਗੀ ‘ਤੇ ਤਾਬੜਤੋੜ ਗੋਲੀਆਂ ਚਲਾਈਆਂ ਸਨ।
ਵਾਰਦਾਤ ਨੂੰ ਅੰਜਾਮ ਦੇਣ ਤੋਂ ਬਾਅਦ ਹਮਲਾਵਰ ਮੌਕੇ ਤੋਂ ਫਰਾਰ ਹੋ
ਗਿਆ ਸੀ। ਗੋਲੀ ਲੱਗਣ ਕਾਰਨ ਜਤਿੰਦਰ ਸਿੰਘ ਗੰਭੀਰ ਰੂਪ ਵਿੱਚ
ਜ਼ਖ਼ਮੀ ਹੋ ਗਿਆ ਸੀ। ਉਸ ਨੂੰ ਇਲਾਜ ਲਈ ਫਾਜ਼ਿਲਕਾ ਦੇ
ਸਰਕਾਰੀ ਹਸਪਤਾਲ ਵਿੱਚ ਦਾਖ਼ਲ ਕਰਵਾਇਆ ਗਿਆ ਸੀ, ਜਿੱਥੇ
ਅੱਜ ਉਸ ਦੀ ਮੌਤ ਹੋ ਗਈ।
ਦੂਜੇ ਪਾਸੇ, ਪੁਲਿਸ ਨੇ ਇਸ ਮਾਮਲੇ ਦੀ ਜਾਂਚ ਕਰਦਿਆਂ ਕੁਲਵੰਤ
ਸਿੰਘ, ਆਕਾਸ਼ਦੀਪ ਸਿੰਘ ਅਤੇ ਸੰਤੋਸ਼ ਰਾਣੀ ਨੂੰ ਗ੍ਰਿਫ਼ਤਾਰ ਕਰਨ
ਵਿੱਚ ਸਫਲਤਾ ਹਾਸਲ ਕੀਤੀ ਹੈ।
ਤੁਹਾਨੂੰ ਦੱਸ ਦੇਈਏ ਕਿ ਇਲਾਕੇ ਵਿੱਚ ਵਾਪਰੀ ਇਸ ਗੋਲੀਬਾਰੀ ਦੀ
ਘਟਨਾ ਨਾਲ ਸਨਸਨੀ ਫੈਲ ਗਈ ਸੀ। ਵਾਰਦਾਤ ਨੂੰ ਅੰਜਾਮ ਦੇਣ ਤੋਂ
ਬਾਅਦ ਹਮਲਾਵਰ ਮੌਕੇ ਤੋਂ ਫਰਾਰ ਹੋ ਗਏ ਸਨ। ਜ਼ਿਲ੍ਹਾ ਪੁਲਿਸ ਮੁਖੀ
ਨੇ ਦੱਸਿਆ ਕਿ ਗੋਲੀਬਾਰੀ ਦਾ ਕਾਰਨ ਦੋਵਾਂ ਧਿਰਾਂ ਵਿਚਕਾਰ ਪੁਰਾਣੀ
ਰੰਜਿਸ਼ ਹੈ।
ਪੰਜਾਬ

ਜੰਗਲਾਤ ਵਿਭਾਗ ਦੀਆਂ ਬਜਟ ਘੋਸ਼ਣਾਵਾਂ ਨੂੰ
ਸਮੇਂ ਸਿਰ ਲਾਗੂ ਕੀਤਾ ਜਾਵੇ — ਮੁੱਖ ਸਕੱਤਰ
ਜੈਪੁਰ: ਮੁੱਖ ਮੰਤਰੀ ਸ੍ਰੀ ਭਜਨਲਾਲ ਸ਼ਰਮਾ ਦੀ ਅਗਵਾਈ ਹੇਠ ਸੂਬਾ
ਸਰਕਾਰ ਵੱਲੋਂ ਰਾਜਸਥਾਨ ਵਿੱਚ ਜੰਗਲਾਂ ਦੀ ਸੰਭਾਲ ਅਤੇ
ਵਾਤਾਵਰਣਕ ਸੈਰ-ਸਪਾਟੇ ਨੂੰ ਉਤਸ਼ਾਹਿਤ ਕੀਤਾ ਜਾ ਰਿਹਾ ਹੈ। ਮੁੱਖ
ਸਕੱਤਰ ਸ੍ਰੀ ਵੀ. ਸ੍ਰੀਨਿਵਾਸ ਨੇ ਸ਼ਨੀਵਾਰ ਨੂੰ ਸ਼ਾਸਨ ਸਕੱਤਰੇਤ ਵਿਖੇ
ਜੰਗਲਾਤ ਵਿਭਾਗ ਦੀ ਸਮੀਖਿਆ ਬੈਠਕ ਦੀ ਪ੍ਰਧਾਨਗੀ ਕਰਦਿਆਂ
ਵਿਭਾਗ ਨਾਲ ਸਬੰਧਤ ਬਜਟ ਘੋਸ਼ਣਾਵਾਂ ਨੂੰ ਸਮੇਂ ਸਿਰ ਲਾਗੂ ਕਰਨ
ਦੇ ਨਿਰਦੇਸ਼ ਦਿੱਤੇ। ਉਨ੍ਹਾਂ ਕਿਹਾ ਕਿ ਵਾਤਾਵਰਣਕ ਸੈਰ-ਸਪਾਟੇ ਨਾਲ
ਜੁੜੇ ਕੰਮਾਂ ਨੂੰ ਪਹਿਲ ਦੇ ਆਧਾਰ ‘ਤੇ ਕੀਤਾ ਜਾਵੇ ਅਤੇ ਇਸ ਲਈ
ਸਬੰਧਤ ਵਿਭਾਗਾਂ ਨਾਲ ਤਾਲਮੇਲ ਬਣਾਇਆ ਜਾਵੇ। ਬੈਠਕ ਦੌਰਾਨ
ਵਿਭਾਗੀ ਖਰਚਿਆਂ ਦੀ ਵੀ ਸਮੀਖਿਆ ਕੀਤੀ ਗਈ।
ਸ੍ਰੀ ਸ੍ਰੀਨਿਵਾਸ ਨੇ ਮੱਧਕਾਲੀ ਸਮੀਖਿਆ ਲਈ ਹਰੇਕ ਅਧਿਕਾਰੀ ਨੂੰ
ਆਉਣ ਵਾਲੇ ਚਾਰ ਮਹੀਨਿਆਂ ਦੀ ਲਿਖਤੀ ਕਾਰਜ ਯੋਜਨਾ 22
ਨਵੰਬਰ ਤੱਕ ਪੇਸ਼ ਕਰਨ ਦੇ ਨਿਰਦੇਸ਼ ਦਿੱਤੇ। ਉਨ੍ਹਾਂ ਕਿਹਾ ਕਿ ਕਾਰਜ
ਯੋਜਨਾ ਵਿੱਚ 31 ਮਾਰਚ 2027 ਤੱਕ ਪੂਰੇ ਕੀਤੇ ਜਾਣ ਵਾਲੇ ਕੰਮਾਂ,
ਮਾਪਣਯੋਗ ਟੀਚਿਆਂ ਅਤੇ ਉਨ੍ਹਾਂ ਦੀ ਸਮਾਂ-ਸੀਮਾ ਸਪੱਸ਼ਟ ਹੋਣੀ
ਚਾਹੀਦੀ ਹੈ। ਉਹ ਹਰੇਕ ਅਧਿਕਾਰੀ ਨਾਲ ਉਸ ਦੀ ਕਾਰਜ ਯੋਜਨਾ
ਬਾਰੇ ਵੱਖਰੇ ਤੌਰ ‘ਤੇ ਚਰਚਾ ਕਰਨਗੇ।
ਮੁੱਖ ਸਕੱਤਰ ਨੇ ਜੰਗਲਾਤ ਖੇਤਰਾਂ ਵਿੱਚ ਗਸ਼ਤ ਕਰਨ ਵਾਲੇ
ਕਰਮਚਾਰੀਆਂ ਦੀ ਸੁਰੱਖਿਆ ਯਕੀਨੀ ਬਣਾਉਣ ਦੇ ਨਿਰਦੇਸ਼ ਦਿੱਤੇ।
ਉਨ੍ਹਾਂ ਕਿਹਾ ਕਿ ‘ਡਿਜੀ-ਵਨ’ ਨੂੰ ਵਿਭਾਗੀ ਕੰਮਾਂ ਦੀ ਨਿਗਰਾਨੀ ਅਤੇ
ਲੋੜੀਂਦੀ ਕਾਰਵਾਈ ਦੇ ਮਾਧਿਅਮ ਵਜੋਂ ਵਰਤਿਆ ਜਾਵੇ। ਇਸ
ਪਲੇਟਫਾਰਮ ‘ਤੇ ਗਸ਼ਤ ਦੀ ਗਿਣਤੀ ਅਤੇ ਤਸਵੀਰਾਂ ਦੇ ਨਾਲ ਇਹ
ਵੀ ਦਰਜ ਕੀਤਾ ਜਾਵੇ ਕਿ ਕਿੰਨੇ ਮਾਮਲਿਆਂ ਵਿੱਚ ਗੈਰ-ਕਾਨੂੰਨੀ
ਬਜਰੀ ਖਣਨ ਨੂੰ ਰੋਕਿਆ ਗਿਆ ਹੈ। ਨਵੇਂ ਬੂਟੇ ਲਗਾਉਣ, ਪਹਿਲਾਂ
ਲਗਾਏ ਗਏ ਬੂਟਿਆਂ ਦੀ ਦੇਖਭਾਲ, ਵਿਕਾਸ ਕਾਰਜਾਂ ਅਤੇ ਜੰਗਲੀ
ਜੀਵਾਂ ਦੀ ਸੁਰੱਖਿਆ ਦੀ ਪ੍ਰਗਤੀ ਵੀ ਇਸੇ ਪਲੇਟਫਾਰਮ ‘ਤੇ ਦਰਜ
ਕੀਤੀ ਜਾਵੇ। ਪ੍ਰਗਤੀ ਨੂੰ ਮਾਪਣ ਲਈ ਦਸ ਪ੍ਰਮੁੱਖ ਸੂਚਕ ਅਤੇ ਉਨ੍ਹਾਂ
ਦੇ ਮਾਪਦੰਡ ਤੈਅ ਕੀਤੇ ਜਾਣ।
ਮੁੱਖ ਸਕੱਤਰ ਨੇ ਵਿਭਾਗੀ ਕੰਮਾਂ ਵਿੱਚ ਤੇਜ਼ੀ ਲਿਆਉਣ ਅਤੇ ਸੁਸ਼ਾਸਨ
‘ਤੇ ਜ਼ੋਰ ਦਿੱਤਾ। ਉਨ੍ਹਾਂ ਅਧਿਕਾਰੀਆਂ ਨੂੰ ਖੇਤਰੀ ਨਿਰੀਖਣ ਕਰਨ ਅਤੇ
ਦੌਰਿਆਂ ਤੋਂ ਬਾਅਦ ਨਿਰੀਖਣ ਰਿਪੋਰਟ ਪੇਸ਼ ਕਰਨ ਦੇ ਨਿਰਦੇਸ਼ ਦਿੱਤੇ।
ਉਨ੍ਹਾਂ ਕਿਹਾ ਕਿ ਵਿਭਾਗੀ ਕੰਮਾਂ ਦੀ ਰੋਜ਼ਾਨਾ ਪ੍ਰਗਤੀ ਤਸਵੀਰਾਂ ਅਤੇ
ਅੰਕੜਿਆਂ ‘ਤੇ ਆਧਾਰਿਤ ਇਨਫੋਗ੍ਰਾਫਿਕਸ ਦੇ ਰੂਪ ਵਿੱਚ ਸਾਂਝੀ
ਕੀਤੀ ਜਾਵੇ। ਬੂਟੇ ਲਗਾਉਣ ਅਤੇ ਜੰਗਲਾਂ ਦੀ ਸੰਭਾਲ ਦੇ ਸਫਲ
ਯਤਨਾਂ ਦਾ ਦਸਤਾਵੇਜ਼ੀਕਰਨ ਕਰਕੇ ਉਨ੍ਹਾਂ ਨੂੰ ਸੋਸ਼ਲ ਮੀਡੀਆ ਸਮੇਤ
ਵੱਖ-ਵੱਖ ਮਾਧਿਅਮਾਂ ਰਾਹੀਂ ਆਮ ਲੋਕਾਂ ਤੱਕ ਪਹੁੰਚਾਇਆ ਜਾਵੇ।
ਉਨ੍ਹਾਂ ਜੰਗਲਾਤ ਵਿਭਾਗ ਨਾਲ ਸਬੰਧਤ ਅਦਾਲਤੀ ਮਾਮਲਿਆਂ ਅਤੇ
ਅੰਤਰ-ਵਿਭਾਗੀ ਤਾਲਮੇਲ ਦੇ ਮੁੱਦਿਆਂ ‘ਤੇ ਵੱਖਰੀ ਬੈਠਕ ਕਰਨ ਦੀ
ਗੱਲ ਵੀ ਕਹੀ।
ਮੁੱਖ ਸਕੱਤਰ ਨੇ ਕੇਂਦਰੀ ਵਾਤਾਵਰਣ, ਜੰਗਲਾਤ ਅਤੇ ਜਲਵਾਯੂ
ਪਰਿਵਰਤਨ ਮੰਤਰਾਲੇ ਦੇ ਜੰਗਲਾਤ ਮਹਾਨਿਰੀਖਕ ਸ੍ਰੀ ਪ੍ਰਿਯਰੰਜਨ ਨੂੰ
ਰਾਜਸਥਾਨ ਵਿੱਚ ਭਾਰਤੀ ਜੰਗਲਾਤ ਸੇਵਾ ਦੇ ਅਹੁਦਿਆਂ ਦੀ ਬਣਤਰ
ਦਾ ਮੁਲਾਂਕਣ ਕਰਕੇ ਸੁਝਾਅ ਦੇਣ ਲਈ ਕਿਹਾ। ਉਨ੍ਹਾਂ ਭਾਰਤੀ
ਜੰਗਲਾਤ ਸੇਵਾ ਦੇ ਅਧਿਕਾਰੀਆਂ ਅਤੇ ਸੂਬਾ ਸਰਕਾਰ ਵਿਚਕਾਰ
ਬਿਹਤਰ ਤਾਲਮੇਲ ਬਣਾਉਣ ‘ਤੇ ਵੀ ਜ਼ੋਰ ਦਿੱਤਾ।

ਜੰਗਲਾਤ ਵਿਭਾਗ ਦੀਆਂ ਬਜਟ ਘੋਸ਼ਣਾਵਾਂ ਨੂੰ ਸਮੇਂ ਸਿਰ ਲਾਗੂ ਕੀਤਾ ਜਾਵੇ —
ਮੁੱਖ ਸਕੱਤਰ

ਜੰਗਲਾਤ ਵਿਭਾਗ ਦੀਆਂ ਬਜਟ ਘੋਸ਼ਣਾਵਾਂ ਨੂੰ ਸਮੇਂ ਸਿਰ ਲਾਗੂ ਕੀਤਾ ਜਾਵੇ —
ਮੁੱਖ ਸਕੱਤਰ (ਜਾਰੀ)

ਰਾਸ਼ਟਰੀ ਕੈਂਪਾ ਦੇ ਮੁੱਖ ਕਾਰਜਕਾਰੀ ਅਧਿਕਾਰੀ ਸ੍ਰੀ ਆਨੰਦ ਮੋਹਨ ਨੇ
ਮੁਆਵਜ਼ੇ ਵਜੋਂ ਕੀਤੇ ਜਾਣ ਵਾਲੇ ਵਣੀਕਰਨ ਨੂੰ ਪਹਿਲ ਦੇਣ ਦੀ ਗੱਲ
ਕਹੀ। ਉਨ੍ਹਾਂ ਇਸ ਤਹਿਤ ਲਗਾਏ ਗਏ ਬੂਟਿਆਂ ਦੀ ਨਿਯਮਿਤ
ਨਿਗਰਾਨੀ ਅਤੇ ਮੁਲਾਂਕਣ ‘ਤੇ ਜ਼ੋਰ ਦਿੱਤਾ। ਉਨ੍ਹਾਂ ਗੋਡਾਵਣ (ਗ੍ਰੇਟ
ਇੰਡੀਅਨ ਬਸਟਾਰਡ) ਸੰਭਾਲ ਪ੍ਰੋਜੈਕਟ ਦੀ ਉਦਾਹਰਨ ਦਿੰਦਿਆਂ
ਜੰਗਲਾਂ ਅਤੇ ਜੰਗਲੀ ਜੀਵਾਂ ਦੀ ਸੁਰੱਖਿਆ ਨਾਲ ਸਬੰਧਤ ਨਵੇਂ
ਪ੍ਰੋਜੈਕਟਾਂ ਲਈ ਰਾਸ਼ਟਰੀ ਕੈਂਪਾ ਤੋਂ ਵਿੱਤੀ ਸਹਾਇਤਾ ਪ੍ਰਾਪਤ ਕਰਨ
ਵਾਸਤੇ ਪ੍ਰਸਤਾਵ ਭੇਜਣ ਦਾ ਸੁਝਾਅ ਦਿੱਤਾ।
ਭਾਰਤੀ ਜੰਗਲੀ ਜੀਵ ਸੰਸਥਾਨ ਦੇ ਡਾਇਰੈਕਟਰ ਡਾ. ਗੋਬਿੰਦ ਸਾਗਰ
ਭਾਰਦਵਾਜ ਨੇ ਜੰਗਲੀ ਜੀਵਾਂ ਦੀ ਸੁਰੱਖਿਆ ਦੇ ਖੇਤਰ ਵਿੱਚ ਸੰਸਥਾਨ
ਵੱਲੋਂ ਕੀਤੀ ਜਾ ਰਹੀ ਖੋਜ, ਸਿਖਲਾਈ ਅਤੇ ਵੱਖ-ਵੱਖ ਸੂਬਿਆਂ ਨੂੰ
ਦਿੱਤੇ ਜਾ ਰਹੇ ਤਕਨੀਕੀ ਸਹਿਯੋਗ ਬਾਰੇ ਜਾਣਕਾਰੀ ਦਿੱਤੀ।
ਬੈਠਕ ਵਿੱਚ ਜੰਗਲਾਤ, ਵਾਤਾਵਰਣ ਅਤੇ ਜਲਵਾਯੂ ਪਰਿਵਰਤਨ
ਵਿਭਾਗ ਦੇ ਵਧੀਕ ਮੁੱਖ ਸਕੱਤਰ ਸ੍ਰੀ ਆਨੰਦ ਕੁਮਾਰ ਸਮੇਤ ਪ੍ਰਮੁੱਖ
ਮੁੱਖ ਵਣ ਸੰਰੱਖਿਅਕ ਅਤੇ ਵਧੀਕ ਪ੍ਰਮੁੱਖ ਮੁੱਖ ਵਣ ਸੰਰੱਖਿਅਕ ਪੱਧਰ
ਦੇ ਅਧਿਕਾਰੀ ਮੌਜੂਦ ਰਹੇ। ਡੈਪੂਟੇਸ਼ਨ ‘ਤੇ ਤਾਇਨਾਤ ਅਧਿਕਾਰੀ
ਵੀਡੀਓ ਕਾਨਫਰੰਸ ਰਾਹੀਂ ਬੈਠਕ ਵਿੱਚ ਸ਼ਾਮਲ ਹੋਏ।
ਪੰਜਾਬ

ਸਤਿਕਾਰ (ਸੋਧ) ਐਕਟ-2026: ਸ੍ਰੀ ਅਕਾਲ
ਤਖ਼ਤ ਸਾਹਿਬ ਦੀ ਮਾਹਰ ਕਮੇਟੀ ਨੇ ਪੰਜਾਬ
ਸਰਕਾਰ ਤੋਂ ਮੰਗਿਆ ਸਪੱਸ਼ਟੀਕਰਨ
ਪੰਜਾਬ ਸਰਕਾਰ ਵੱਲੋਂ ਪਾਸ ਕੀਤੇ ਗਏ ‘ਦਿ ਜਾਗਤ ਜੋਤ ਸ੍ਰੀ ਗੁਰੂ
ਗ੍ਰੰਥ ਸਾਹਿਬ ਸਤਿਕਾਰ (ਸੋਧ) ਐਕਟ, 2026’ ਦੇ ਮਾਮਲੇ ਵਿੱਚ ਸ੍ਰੀ
ਅਕਾਲ ਤਖ਼ਤ ਸਾਹਿਬ ਦੀ ਕਾਨੂੰਨੀ ਮਾਹਰਾਂ ਅਤੇ ਵਿਦਵਾਨਾਂ
ਆਧਾਰਤ ਕਮੇਟੀ ਨੇ ਪੰਜਾਬ ਸਰਕਾਰ ਦੀ ਤਾਲਮੇਲ ਕਮੇਟੀ ਦੇ ਨੋਡਲ
ਅਫ਼ਸਰ ਵੱਲੋਂ 18 ਨਵੰਬਰ ਦੀ ਪ੍ਰਸਤਾਵਿਤ ਮੀਟਿੰਗ ਤੋਂ ਪਹਿਲਾਂ ਦੋ
ਅਹਿਮ ਨੁਕਤਿਆਂ ’ਤੇ ਜਵਾਬ ਮੰਗਿਆ ਹੈ।
ਸ੍ਰੀ ਅਕਾਲ ਤਖ਼ਤ ਸਾਹਿਬ ਦੀ ਮਾਹਰ ਕਮੇਟੀ ਦੀ ਅੱਜ 14 ਨਵੰਬਰ
ਨੂੰ ਹੋਈ ਬੈਠਕ ਵਿੱਚ ਪੰਜਾਬ ਸਰਕਾਰ ਦੀ ਤਾਲਮੇਲ ਕਮੇਟੀ ਦੇ ਨੋਡਲ
ਅਫ਼ਸਰ ਵੱਲੋਂ 13 ਨਵੰਬਰ ਨੂੰ ਭੇਜੇ ਗਏ ਪੱਤਰ ’ਤੇ ਵਿਚਾਰ-ਚਰਚਾ
ਕੀਤੀ ਗਈ। ਮੀਟਿੰਗ ਵਿੱਚ ਜਸਟਿਸ (ਸੇਵਾਮੁਕਤ) ਰੁਪਿੰਦਰ ਸਿੰਘ
ਸੋਢੀ, ਜਸਟਿਸ (ਸੇਵਾਮੁਕਤ) ਮਹਿੰਦਰ ਮੋਹਨ ਸਿੰਘ ਬੇਦੀ, ਸੀਨੀਅਰ
ਐਡਵੋਕੇਟ ਪੂਰਨ ਸਿੰਘ ਹੁੰਦਲ, ਸਿੱਖ ਵਿਦਵਾਨ ਡਾ. ਕੇਹਰ ਸਿੰਘ ਅਤੇ
ਪ੍ਰੋ. ਜਗਮੋਹਨ ਸਿੰਘ ਸ਼ਾਮਲ ਸਨ। ਕੋਆਰਡੀਨੇਟਰ ਲਖਵੀਰ ਸਿੰਘ
(ਵਧੀਕ ਸਕੱਤਰ, ਸ਼੍ਰੋਮਣੀ ਕਮੇਟੀ) ਅਤੇ ਜਸਕਰਨ ਸਿੰਘ (ਮੀਡੀਆ
ਸਲਾਹਕਾਰ) ਵੀ ਸ਼ਾਮਲ ਸਨ।
ਇਸ ਉਪਰੰਤ ਮਾਹਰ ਕਮੇਟੀ ਨੇ ਫ਼ੈਸਲਾ ਕੀਤਾ ਕਿ ਉਹ ਪੰਜਾਬ
ਸਰਕਾਰ ਵੱਲੋਂ 18 ਨਵੰਬਰ ਨੂੰ ਪ੍ਰਸਤਾਵਿਤ ਇਕੱਤਰਤਾ ਵਿੱਚ ਸੋਧ
ਐਕਟ, 2026 ’ਤੇ ਵਿਚਾਰ ਕਰਨ ਲਈ ਤਿਆਰ ਹੈ, ਪਰ ਇਸ ਤੋਂ
ਪਹਿਲਾਂ ਸਰਕਾਰ ਵੱਲੋਂ ਅਹਿਮ ਤੱਥਾਂ ਬਾਰੇ ਸਥਿਤੀ ਸਪੱਸ਼ਟ ਕਰਨੀ
ਲਾਜ਼ਮੀ ਹੈ।
ਕੋਆਰਡੀਨੇਟਰ ਵੱਲੋਂ ਨੋਡਲ ਅਫ਼ਸਰ, ਪੰਜਾਬ ਸਰਕਾਰ ਨੂੰ ਭੇਜੇ ਪੱਤਰ
ਵਿੱਚ ਪਹਿਲਾ ਸਵਾਲ ਪੁੱਛਿਆ ਗਿਆ ਹੈ ਕਿ ਕੀ ਪੰਜਾਬ ਸਰਕਾਰ ਨੇ
ਸ੍ਰੀ ਅਕਾਲ ਤਖ਼ਤ ਸਾਹਿਬ ਵੱਲੋਂ 29 ਜੂਨ, 2026 ਨੂੰ ਜਾਰੀ ਕੀਤੇ
ਆਦੇਸ਼ਾਂ (ਜਿਨ੍ਹਾਂ ’ਤੇ ਪੰਜਾਬ ਸਰਕਾਰ ਦੇ ਕੈਬਨਿਟ ਮੰਤਰੀਆਂ ਅਤੇ
ਵਿਧਾਇਕਾਂ ਨੇ ਪੰਜ ਸਿੰਘ ਸਾਹਿਬਾਨ ਦੇ ਸਨਮੁੱਖ ਆਪਣੀ ਸਹਿਮਤੀ
ਪ੍ਰਗਟਾਈ ਸੀ) ਦੀ ਪਾਲਣਾ ਲਈ ਹੁਣ ਤੱਕ ਕੋਈ ਕਦਮ ਚੁੱਕਿਆ ਹੈ?
ਦੂਜਾ ਸਵਾਲ ਇਹ ਪੁੱਛਿਆ ਹੈ ਕਿ ਕੀ ਸ੍ਰੀ ਅਕਾਲ ਤਖ਼ਤ ਸਾਹਿਬ ਦੇ
11 ਮਈ ਅਤੇ 29 ਜੂਨ, 2026 ਦੇ ਆਦੇਸ਼ਾਂ ਅਨੁਸਾਰ ਸੋਧ ਐਕਟ,
2026 ਦੇ ਅਮਲ ’ਤੇ ਰੋਕ ਲਗਾਉਣ ਲਈ ਪੰਜਾਬ ਸਰਕਾਰ ਵੱਲੋਂ ਹੁਣ
ਤੱਕ ਕੋਈ ਹੁਕਮ ਜਾਂ ਨੋਟੀਫ਼ਿਕੇਸ਼ਨ ਜਾਰੀ ਕੀਤਾ ਗਿਆ ਹੈ?
ਪੱਤਰ ਵਿੱਚ ਸਰਕਾਰ ਨੂੰ ਦੋਵਾਂ ਸਵਾਲਾਂ ਦੇ ‘ਹਾਂ’ ਜਾਂ ‘ਨਾਂਹ’ ਵਿੱਚ
ਜਵਾਬ ਦੇਣ ਅਤੇ ਜੇਕਰ ਜਵਾਬ ‘ਹਾਂ’ ਵਿੱਚ ਹੈ ਤਾਂ ਸਬੰਧਤ ਕਾਰਵਾਈ
ਦੇ ਵੇਰਵੇ ਦੇਣ ਲਈ ਕਿਹਾ ਗਿਆ ਹੈ। ਜੇਕਰ ਕੋਈ ਕਦਮ ਨਹੀਂ
ਚੁੱਕਿਆ ਗਿਆ ਤਾਂ ਇਸ ਦਾ ਕਾਰਨ ਵੀ ਸਪੱਸ਼ਟ ਕਰਨ ਲਈ
ਆਖਿਆ ਗਿਆ ਹੈ। ਮਾਹਰ ਕਮੇਟੀ ਨੇ ਸਰਕਾਰ ਨੂੰ ਇਹ ਜਾਣਕਾਰੀ
ਤੁਰੰਤ ਭੇਜਣ ਦੀ ਖੇਚਲ ਕਰਨ ਨੂੰ ਕਿਹਾ ਹੈ, ਤਾਂ ਜੋ ਅਗਲੀ ਕਾਰਵਾਈ
ਬਾਰੇ ਵਿਚਾਰ ਕੀਤਾ ਜਾ ਸਕੇ।
ਦੇਸ਼

ਧਮਕੀ ਦੇਣ ਵਾਲਾ ਹਰਿਆਣਾ ਤੋਂ ਗ੍ਰਿਫ਼ਤਾਰ,
ਇੱਕ ਦਿਨ ਦੇ ਪੁਲੀਸ ਰਿਮਾਂਡ ’ਤੇ
ਦਿੱਲੀ ਦੇ ਸਾਬਕਾ ਮੁੱਖ ਮੰਤਰੀ ਅਤੇ ਆਮ ਆਦਮੀ ਪਾਰਟੀ ਦੇ ਕੌਮੀ
ਕਨਵੀਨਰ ਅਰਵਿੰਦ ਕੇਜਰੀਵਾਲ ਨੂੰ ਧਮਕੀ ਦੇਣ ਦੇ ਮਾਮਲੇ ਵਿੱਚ
ਪੰਜਾਬ ਪੁਲੀਸ ਨੇ ਹਰਿਆਣਾ ਦੇ ਰੋਹਤਕ ਤੋਂ ਇੱਕ ਮੁਲਜ਼ਮ ਨੂੰ
ਗ੍ਰਿਫ਼ਤਾਰ ਕੀਤਾ ਹੈ। ਮੁਲਜ਼ਮ ਦੀ ਪਛਾਣ ਕੋਮਲ ਉਰਫ਼ ਕੋਬਰਾ
ਜਾਂਗੜਾ ਵਜੋਂ ਹੋਈ ਹੈ। ਪੁਲੀਸ ਨੇ ਸ਼ਨੀਵਾਰ ਨੂੰ ਉਸ ਨੂੰ ਅਦਾਲਤ
ਵਿੱਚ ਪੇਸ਼ ਕਰਕੇ ਇੱਕ ਦਿਨ ਦਾ ਪੁਲੀਸ ਰਿਮਾਂਡ ਹਾਸਲ ਕੀਤਾ ਹੈ।
ਹੁਣ ਪੁਲੀਸ ਮੁਲਜ਼ਮ ਤੋਂ ਪੁੱਛਗਿੱਛ ਕਰਕੇ ਧਮਕੀ ਦੇਣ ਦੇ ਮਕਸਦ
ਅਤੇ ਵਰਤੇ ਗਏ ਮੋਬਾਈਲ ਨੰਬਰਾਂ ਬਾਰੇ ਬਾਰੀਕੀ ਨਾਲ ਜਾਂਚ ਕਰ
ਰਹੀ ਹੈ।
ਮੁਲਜ਼ਮ ਦੇ ਭਰਾ ਤਿਲਕਰਾਜ ਅਨੁਸਾਰ ਪੰਜਾਬ ਪੁਲੀਸ 12 ਨਵੰਬਰ
ਨੂੰ ਰੋਹਤਕ ਦੀ ਸ਼ਾਸਤਰੀ ਕਲੋਨੀ ਤੋਂ ਕੋਮਲ ਨੂੰ ਆਪਣੇ ਨਾਲ ਲੈ ਗਈ
ਸੀ ਅਤੇ ਪਰਿਵਾਰ ਨੂੰ ਬਾਅਦ ਵਿੱਚ ਉਸ ਦੀ ਗ੍ਰਿਫ਼ਤਾਰੀ ਦੇ ਕਾਰਨਾਂ

ਧਮਕੀ ਦੇਣ ਵਾਲਾ ਹਰਿਆਣਾ ਤੋਂ ਗ੍ਰਿਫ਼ਤਾਰ, ਇੱਕ ਦਿਨ ਦੇ ਪੁਲੀਸ ਰਿਮਾਂਡ ’ਤੇ
(ਜਾਰੀ)

ਦਾ ਪਤਾ ਲੱਗਾ। ਕੋਮਲ ਮੂਲ ਰੂਪ ਵਿੱਚ ਰੋਹਤਕ ਦੇ ਪਿੰਡ
ਸਮਰਗੋਪਾਲਪੁਰ ਕਲਾਂ ਦਾ ਰਹਿਣ ਵਾਲਾ ਹੈ ਅਤੇ ਪਿਛਲੇ ਕੁਝ ਸਾਲਾਂ
ਤੋਂ ਆਪਣੇ ਪਰਿਵਾਰ ਸਮੇਤ ਅੰਮ੍ਰਿਤ ਕਲੋਨੀ ਵਿੱਚ ਰਹਿ ਰਿਹਾ ਸੀ।
ਜਾਣਕਾਰੀ ਮੁਤਾਬਕ ਮੁਲਜ਼ਮ ਰੋਹਤਕ ਦੇ ਡਿਪਟੀ ਕਮਿਸ਼ਨਰ ਦਫ਼ਤਰ
ਵਿੱਚ ਕਲਰਕ ਵਜੋਂ ਤਾਇਨਾਤ ਸੀ, ਜਿਸ ਨੂੰ ਕਰੀਬ ਛੇ ਮਹੀਨੇ ਪਹਿਲਾਂ
ਨੌਕਰੀ ਤੋਂ ਬਰਖਾਸਤ ਕਰ ਦਿੱਤਾ ਗਿਆ ਸੀ। ਦੱਸਿਆ ਜਾਂਦਾ ਹੈ ਕਿ
ਉਸ ਨੂੰ ਆਪਣਾ ਨਾਂ ਪਸੰਦ ਨਹੀਂ ਸੀ, ਜਿਸ ਕਾਰਨ ਉਸ ਨੇ ਆਪਣਾ
ਨਾਂ ਬਦਲ ਕੇ ‘ਕੋਬਰਾ’ ਰੱਖ ਲਿਆ ਸੀ।
ਇਸ ਮਾਮਲੇ ਦੀ ਸ਼ੁਰੂਆਤ ਦਿੱਲੀ ਦੇ ਤਿਲਕ ਨਗਰ ਤੋਂ ‘ਆਪ’
ਵਿਧਾਇਕ ਜਰਨੈਲ ਸਿੰਘ ਦੀ ਸ਼ਿਕਾਇਤ ਤੋਂ ਬਾਅਦ ਹੋਈ ਸੀ।
ਵਿਧਾਇਕ ਨੇ ਪੁਲੀਸ ਨੂੰ ਦੱਸਿਆ ਸੀ ਕਿ 6 ਨਵੰਬਰ ਨੂੰ ਸ਼ਾਮ ਕਰੀਬ
ਛੇ ਵਜੇ ਉਨ੍ਹਾਂ ਦੇ ਮੋਬਾਈਲ ਫੋਨ ’ਤੇ ਇੱਕ ਅਣਪਛਾਤੇ ਨੰਬਰ ਤੋਂ ਕਾਲ
ਆਈ ਸੀ ਅਤੇ ਵਟਸਐਪ ’ਤੇ ਵੀ ਧਮਕੀ ਭਰਿਆ ਸੁਨੇਹਾ ਭੇਜਿਆ
ਗਿਆ ਸੀ। ਇਸ ਸ਼ਿਕਾਇਤ ਦੇ ਆਧਾਰ ’ਤੇ ਪੁਲੀਸ ਨੇ ਤਕਨੀਕੀ
ਜਾਂਚ ਸ਼ੁਰੂ ਕੀਤੀ ਅਤੇ ਕਾਲ ਡਿਟੇਲ ਤੇ ਲੋਕੇਸ਼ਨ ਦੇ ਆਧਾਰ ’ਤੇ
ਰੋਹਤਕ ਵਾਸੀ ਕੋਮਲ ਉਰਫ਼ ਕੋਬਰਾ ਨੂੰ ਕਾਬੂ ਕਰ ਲਿਆ। ਫਿਲਹਾਲ
ਪੁਲੀਸ ਰਿਮਾਂਡ ਦੌਰਾਨ ਮੁਲਜ਼ਮ ਦੇ ਮੋਬਾਈਲ ਫੋਨ, ਕਾਲ ਰਿਕਾਰਡ
ਅਤੇ ਵਟਸਐਪ ਚੈਟ ਖੰਗਾਲਣ ਦੇ ਨਾਲ-ਨਾਲ ਇਸ ਸਾਜ਼ਿਸ਼ ਵਿੱਚ
ਕਿਸੇ ਹੋਰ ਵਿਅਕਤੀ ਦੀ ਸ਼ਮੂਲੀਅਤ ਬਾਰੇ ਵੀ ਪੁੱਛਗਿੱਛ ਕਰ ਰਹੀ
ਹੈ।
ਪੰਜਾਬ

ਇਨ੍ਹਾਂ ਕਿਤਾਬਾਂ ਦਾ ਕੀ ਕਰੀਏ?
ਉਹ ਲੇਖਕ ਕਿੰਨੇ ਕਿਸਮਤ ਵਾਲੇ ਹਨ, ਜਿਨ੍ਹਾਂ ਦੀਆਂ ਲਿਖੀਆਂ
ਮੁੱਲਵਾਨ ਕਿਤਾਬਾਂ ਆਮ ਲੋਕ ਬਹੁਤ ਪਿਆਰ ਤੇ ਸਤਿਕਾਰ ਨਾਲ
ਪੜ੍ਹਦੇ ਹਨ।
ਪਿਛਲੇ ਤਿੰਨ ਕੁ ਸਾਲਾਂ ਵਿੱਚ ਜਿਹੜੇ ਮੇਰੇ ਜਾਣੂ ਲੇਖਕ ਇਸ ਸੰਸਾਰ ਤੋਂ
ਕੂਚ ਕਰ ਗਏ, ਉਨ੍ਹਾਂ ਦੇ ਸਸਕਾਰ ਤੇ ਭੋਗ ’ਤੇ ਮੈਂ ਹਾਜ਼ਰ ਹੁੰਦਾ ਰਿਹਾ
ਹਾਂ। ਉਨ੍ਹਾਂ ਦੇ ਬੱਚੇ ਆਪਣੀ ਆਰਥਿਕ ਸਮਰੱਥਾ ਤੇ ਸਮਾਜਿਕ ਰੁਤਬੇ
ਮੁਤਾਬਿਕ ਖ਼ਰਚ ਕਰਕੇ ਉਨ੍ਹਾਂ ਦੀਆਂ ਅੰਤਿਮ ਰਸਮਾਂ ਨਿਭਾਉਂਦੇ ਵੇਖੇ।
ਕਈਆਂ ਨੇ ਵੱਡੇ ਇਕੱਠ ਕੀਤੇ ਤੇ ਵਿਆਹ ਵਰਗਾ ਖਾਣਾ ਪਰੋਸਣ ਦੀ
ਕੋਸ਼ਿਸ਼ ਕੀਤੀ। ਹਾਜ਼ਰ ਲੋਕਾਂ ਦੀ ਪੂਰੀ ਸੇਵਾ ਕਰਨ ਦੀ ਕੋਸ਼ਿਸ਼ ਕੀਤੀ
ਗਈ। ਪੰਜਾਬੀ ਦੇ ਇੱਕ ਵੱਡੇ ਲੇਖਕ ਦੀ ਅੰਤਿਮ ਅਰਦਾਸ
ਗੁਰਦੁਆਰਾ ਸਾਹਿਬ ਵਿਖੇ ਹੋਣ ਤੋਂ ਬਾਅਦ ਸੰਗਤ ਨੂੰ ਲੰਗਰ ਛਕਣ
ਲਈ ਹੇਠਾਂ ਬੇਸਮੈਂਟ ਵਿੱਚ ਲੰਗਰ ਹਾਲ ਪਹੁੰਚਣ ਲਈ ਆਖਿਆ
ਗਿਆ। ਅਸੀਂ ਵੇਖ ਕੇ ਹੈਰਾਨ ਹੋ ਗਏ ਕਿ ਉਸ ਲੇਖਕ ਦੀਆਂ
ਸਾਰੀਆਂ ਕਿਤਾਬਾਂ ਲੰਗਰ ਹਾਲ ਵਿੱਚ ਲਿਆ ਕੇ ਮੇਜ਼ਾਂ ’ਤੇ ਰੱਖੀਆਂ
ਹੋਈਆਂ ਸਨ। ਲੰਗਰ ਤੋਂ ਬਾਅਦ ਸਾਰਿਆਂ ਨੂੰ ਬੇਨਤੀ ਕੀਤੀ ਜਾ ਰਹੀ
ਸੀ, “ਜਾਣ ਵੇਲੇ ਜਿਸ ਨੂੰ ਵੀ ਜਿੰਨੀਆਂ ਕਿਤਾਬਾਂ ਪਸੰਦ ਹਨ, ਲੈ
ਜਾਓ, ਸਾਡੇ ਘਰ ਤਾਂ ਕੋਈ ਪੜ੍ਹਦਾ ਨਹੀਂ... ਐਵੇਂ ਸਿਉਂਕ ਨੇ ਖਾ
ਜਾਣੀਆਂ ਨੇ।”
ਇਸੇ ਤਰ੍ਹਾਂ ਇੱਕ ਹੋਰ ਲੇਖਕ ਮਿੱਤਰ ਦੇ ਸਸਕਾਰ ’ਤੇ ਜਾਣਾ ਪਿਆ ਤਾਂ
ਵੇਖ ਕੇ ਹੈਰਾਨੀ ਹੋਈ ਕਿ ਉਸ ਦੇ ਅੰਗਰੇਜ਼ੀ ਸਕੂਲਾਂ ਵਿੱਚ ਪੜ੍ਹੇ
ਬੱਚਿਆਂ ਨੇ ਉਸ ਦੀਆਂ ਸਾਰੀਆਂ ਕਿਤਾਬਾਂ ਵਿੱਚੋਂ ਅੰਗਰੇਜ਼ੀ ਦੀਆਂ
ਕਿਤਾਬਾਂ ਤਾਂ ਰੱਖ ਲਈਆਂ ਪਰ ਪੰਜਾਬੀ ਦੀਆਂ ਸਾਰੀਆਂ ਕਿਤਾਬਾਂ
ਬੇਕਾਰ ਸਮਝ ਕੇ ਵਰਾਂਡੇ ਵਿੱਚ ਚਾਦਰ ਵਿਛਾ ਕੇ ਛੱਲੀਆਂ ਵਾਂਗ ਢੇਰ
ਲਾਇਆ ਹੋਇਆ ਸੀ। ਇਹ ਵੇਖ ਕੇ ਮੇਰੇ ਨਾਲ ਗਏ ਸਾਥੀ ਨੇ ਮ੍ਰਿਤਕ
ਦੇ ਪੁੱਤਰ ਨੂੰ ਸੁਝਾਅ ਦਿੱਤਾ, “ਕਾਕਾ, ਜੇ ਤੁਸੀਂ ਪੰਜਾਬੀ ਨਹੀਂ ਪੜ੍ਹਨੀ ਤਾਂ
ਕਿਤਾਬਾਂ ਕਿਸੇ ਲਾਇਬ੍ਰੇਰੀ ਨੂੰ ਦੇ ਦਿਓ।”
ਇੱਕ ਹੋਰ ਲੇਖਕ (ਜਿਸ ਦੀ ਪਤਨੀ ਪਹਿਲਾਂ ਹੀ ਤੁਰ ਗਈ ਸੀ) ਦਾ
ਪੁੱਤਰ ਕੈਨੇਡਾ ਤੋਂ ਉਸ ਦਾ ਭੋਗ ਪਾਉਣ ਲਈ ਹੀ ਇੱਕ ਹਫ਼ਤੇ ਲਈ
ਆਇਆ ਸੀ। ਪਤਾ ਲੱਗਾ ਕਿ ਉਸ ਨੇ ਚਾਰ-ਪੰਜ ਦਿਨ ਤਾਂ ਬੈਂਕਾਂ ਤੇ
ਜ਼ਮੀਨ ਦੇ ਕਾਗ਼ਜ਼ ਆਪਣੇ ਨਾਂ ਕਰਵਾਉਣ ਵਿੱਚ ਹੀ ਲਾ ਦਿੱਤੇ। ਹੁਣ
ਉਸ ਕੋਲ ਸਿਰਫ਼ ਭੋਗ ਦਾ ਦਿਨ ਹੀ ਬਚਿਆ ਸੀ, ਅਗਲੇ ਦਿਨ ਉਸ
ਦੀ ਫਲਾਈਟ ਸੀ। ਉਸ ਲੇਖਕ ਨੇ ਵੀ ਬਹੁਤ ਕਿਤਾਬਾਂ ਜਮ੍ਹਾਂ ਕਰ
ਰੱਖੀਆਂ ਸਨ। ਭੋਗ ਦੀ ਸਮਾਪਤੀ ਤੋਂ ਬਾਅਦ ਉਸ ਦਾ ਲੜਕਾ ਮੈਨੂੰ
ਕਹਿੰਦਾ, “ਅੰਕਲ, ਹੋਰ ਤਾਂ ਮੈਂ ਸਭ ਸਾਂਭ ਲਿਆ... ਇਨ੍ਹਾਂ ਕਿਤਾਬਾਂ ਦਾ
ਕੀ ਕਰੀਏ?”
ਪੰਜਾਬ

ਕਾਂਗਰਸ ਸੂਬਾ ਪ੍ਰਧਾਨ ਪਰਗਟ ਸਿੰਘ ਦੀ ਸੰਤ
ਢੱਡਰੀਆਂ ਵਾਲਿਆਂ ਨਾਲ ਮੁਲਾਕਾਤ,
ਗੁਰਦੁਆਰਾ ਪਰਮੇਸ਼ਵਰ ਦੁਆਰ ਸਾਹਿਬ ਵਿਖੇ
ਹੋਏ ਨਤਮਸਤਕ
ਗੁਰਦੁਆਰਾ ਸਾਹਿਬ ਵਿਖੇ ਨਤਮਸਤਕ ਹੋਣ ਉਪਰੰਤ ਦੋਵਾਂ ਸੀਨੀਅਰ
ਆਗੂਆਂ ਨੇ ਪ੍ਰਸਿੱਧ ਸਿੱਖ ਪ੍ਰਚਾਰਕ ਸੰਤ ਬਾਬਾ ਰਣਜੀਤ ਸਿੰਘ
ਢੱਡਰੀਆਂ ਵਾਲਿਆਂ ਨਾਲ ਵਿਸ਼ੇਸ਼ ਮੁਲਾਕਾਤ ਕੀਤੀ ਅਤੇ ਉਨ੍ਹਾਂ ਤੋਂ
ਅਸ਼ੀਰਵਾਦ ਪ੍ਰਾਪਤ ਕੀਤਾ। ਇਸ ਦੌਰਾਨ ਸੰਤ ਢੱਡਰੀਆਂ ਵਾਲਿਆਂ
ਵੱਲੋਂ ਦੋਵਾਂ ਆਗੂਆਂ ਦਾ ਨਿੱਘਾ ਸਵਾਗਤ ਕੀਤਾ ਗਿਆ ਅਤੇ ਉਨ੍ਹਾਂ ਨੂੰ
ਸਿਰੋਪਾਓ ਭੇਟ ਕਰਕੇ ਸਨਮਾਨਿਤ ਵੀ ਕੀਤਾ ਗਿਆ।
ਪੰਜਾਬ ਪ੍ਰਦੇਸ਼ ਕਾਂਗਰਸ ਕਮੇਟੀ ਦੇ ਪ੍ਰਧਾਨ ਪਰਗਟ ਸਿੰਘ ਅਤੇ
ਸੀਨੀਅਰ ਕਾਂਗਰਸੀ ਆਗੂ ਤੇ ਸਾਬਕਾ ਸੰਸਦ ਮੈਂਬਰ ਵਿਜੇ ਇੰਦਰ
ਸਿੰਗਲਾ ਨੇ ਸ਼ਨੀਵਾਰ ਨੂੰ ਪਟਿਆਲਾ-ਸੰਗਰੂਰ ਰੋਡ ਸਥਿਤ
ਗੁਰਦੁਆਰਾ ਪਰਮੇਸ਼ਵਰ ਦੁਆਰ ਸਾਹਿਬ ਵਿਖੇ ਮੱਥਾ ਟੇਕਿਆ। ਇਸ
ਮੌਕੇ ਉਨ੍ਹਾਂ ਨੇ ਗੁਰੂ ਸਾਹਿਬ ਦਾ ਸ਼ੁਕਰਾਨਾ ਅਦਾ ਕਰਦਿਆਂ ਸੂਬੇ ਦੀ
ਤਰੱਕੀ, ਆਪਸੀ ਭਾਈਚਾਰਕ ਸਾਂਝ ਅਤੇ ਚੜ੍ਹਦੀ ਕਲਾ ਲਈ
ਅਰਦਾਸ ਕੀਤੀ।
ਮੁਲਾਕਾਤ ਦੌਰਾਨ ਪੰਜਾਬ ਦੇ ਮੌਜੂਦਾ ਸਮਾਜਿਕ, ਧਾਰਮਿਕ ਅਤੇ
ਨੌਜਵਾਨਾਂ ਨਾਲ ਜੁੜੇ ਵੱਖ-ਵੱਖ ਮੁੱਦਿਆਂ 'ਤੇ ਵਿਚਾਰ-ਵਟਾਂਦਰਾ
ਹੋਇਆ। ਪੀ.ਪੀ.ਸੀ.ਸੀ. ਪ੍ਰਧਾਨ ਪਰਗਟ ਸਿੰਘ ਨੇ ਕਿਹਾ ਕਿ ਗੁਰੂ
ਘਰ ਆ ਕੇ ਮਨ ਨੂੰ ਬੇਹੱਦ ਸਕੂਨ ਮਿਲਦਾ ਹੈ ਅਤੇ ਸੰਤ ਮਹਾਂਪੁਰਸ਼ਾਂ ਦੇ
ਵਿਚਾਰ ਸਮਾਜ ਨੂੰ ਸਹੀ ਸੇਧ ਦੇਣ ਵਿੱਚ ਅਹਿਮ ਭੂਮਿਕਾ ਨਿਭਾਉਂਦੇ
ਹਨ। ਸਾਬਕਾ ਸੰਸਦ ਮੈਂਬਰ ਵਿਜੇ ਇੰਦਰ ਸਿੰਗਲਾ ਨੇ ਵੀ ਕਿਹਾ ਕਿ
ਸਮਾਜ ਵਿੱਚ ਨਸ਼ਿਆਂ ਦੇ ਖਾਤਮੇ ਅਤੇ ਨੌਜਵਾਨ ਪੀੜ੍ਹੀ ਨੂੰ ਆਪਣੇ
ਵਿਰਸੇ ਨਾਲ ਜੋੜਨ ਲਈ ਧਾਰਮਿਕ ਸ਼ਖ਼ਸੀਅਤਾਂ ਦਾ ਯੋਗਦਾਨ
ਬੇਹੱਦ ਸ਼ਲਾਘਾਯੋਗ ਹੈ।


